
Њамчун номи тољик забони тољик њам таърихи ѓанї ва 
рангин дорад ва барои муњофизати ќаламрави њастии худ бо 
забонњои бегона њамеша дар набард будааст.

* * *
Поку беолоиш нигоњ доштани забон ва асолату шевоии 

онро њифз кардан ќарзи фарзандии њар яки мову шумост.

Эмомалї Рањмон

1. ЗАБОН ВА СУХАН

1. Хонед ва маънидод кунед. Гўед, ки кадом нукта порчањоро 
муттањид сохтааст.

Шунидам, ки бошад забони сухан
Чу алмоси буррону теѓи куњан.
Сухан бифканад минбару дорро,
Зи сўрох берун кашад морро.
     Абушакури Балхї

Суханњо, ки љонро бувад судманд 
В-аз он марди беарз гардад баланд.
Ва он ганљи гўё нагирад камї,
Шунидан бувад мардро хуррамї.
     Абулќосими Фирдавсї

Бирав, бо халќ хушгў бошу хушхў,
Ки хун аз тарбият шуд мушки хушбў.
     Носири Хусрав

2. Байтњоро возењу равшан хонед ва маънидод кунед. Хулосаи 
худро номи мувофиќ гузошта, мухтасар нависед.

Замона гуфт маро: Хашми хеш дор нигоњ, 
Киро забон на ба банд аст, пой дар банд аст.

     Абуабдуллоњи Рўдакї

Забоне, ки андар сараш маѓз нест,
Агар дур биборад, њамон наѓз нест.
     Абулќосими Фирдавсї

Сухан гарчи бошад чу оби зулол,
Зи такрор хезад ѓубори малол.
     Абдуррањмони Љомї

Дар сухан вољиб аст њусни баён,
Њаќ аз он гуфт раталил Ќуръон.
     Абдуррањмони Љомї

Луѓат
Раталил Ќуръон – Ќуръонро равшан баён кун

3. Порчаро хонед ва маънидод кунед. Ба навиштањои адиб пур-
ра њамфикред ё не? Чаро? Андешањои худро дар ин хусус мухтасар 
нависед.

Олитарин зуњурот ва нишони мављудияти њар як миллат 
забон аст. Миллат бо њама шукўњу шањомат, урфу анъана, 
маърифату фарњанг, ахлоќ, биниш ва ѓайра дар забони зин-
даи худ аксандозї мекунад. Аз ин аст, ки забони халќро на-
дониста, ўро шинохтан душвор аст. Донистани њар як забон 
барои инсон дорулфунунест, ки њамто надорад.

Муњаббат ба забони модарї як љузъи муњаббати Ватан 
аст ва касоне, ки забонро пушти по мезананд ва ба он њур-
мат надоранд ва наомўхтаанд, ба халќу Ватан эњтироми 
бардурўѓ доранду бас.

Бањром Фирўз

4. Порчаи шеъриро возењ ва бо риояи оњанг хонед, мазмунашро 
наќл кунед.

  Забонњо дар замини мо зиёданд, 
  Ки њар ќавме забони хос дорад.
  Ба њар инсон мувофиќ ном доданд, -
  Чу њар дил лоиќаш эњсос дорад…   

  Забонњо дар Замини мо зиёданд,
  Дилафрўз ин Замин Сайёраи мост.
  Забондонон ба њам дар эътиќоданд, 
  Зимоми зиндагї дар дасти онњост.

   Имо њасту 
   Ишорат њасту…
  Нафањмонад ягонташ муддаоро, 
  Забон гар нест дар ин хоки заррин,
  Кї фањмонад шукўњи асри моро?!

   Забон гар нест, 
  Буди мо муаммост.
  Магар њастист, охир, лол будан?
  Бале, њар љой сангу чўб пайдост,
  Магар тимсоли он бошад дили ман? 

  Забондонон чу лафзеро кушоянд, 
  Замину осмон ояд сари даст, 
  Ки то рози Љањонро баркушоянд.
   Замин њасту     
   Замон њасту
   Забон њаст!

Файзулло Ансорї

Луѓат
Дилафрўз – дилкушо, фарањбахш
Эътиќод – яќин доштан, бовар доштан
Зимом – идораи корњоро ба даст доштан
Муддао – талаб, дархост, хоњиш, маќсад
Тимсол – ба мисли; сурат, расм

Савол ва супориш

1. Доир ба гуногунии забонњо андешањоятонро баён кунед.
2. Гуногун будани забонњо хуб аст ё бад? Чаро?
3. Забондонон рози љањонро баркушоянд-ро чї тавр мефањмед?
4. Кадом порчањои шеър бароятон писанд омаданд? Онњоро 

аз ёд кунед.
5. Хулосаатонро дар бораи забондонї мухтасар нависед.

ТАКРОР ВА ЉАМЪБАСТИ МАВОДДИ
СИНФЊОИ V-VII

2. ОВОЗЊОИ НУТЌ ВА ТАРКИБИ КАЛИМА

1. Порчаро возењ хонед ва муайян кунед, ки калимањои ишора-
шуда чї маъно доранд. Матнро нависед.

Туфанги бетир киро аз по нишонда ва паланги бечанг 
киро аз љо фишонад? Оњан то тафта накунї, дар чўб наравад 
ва тир то оташ надињї, аз тўп наљањад. Заминро дона дењ, то 
хирман даравї ва тўтиро шакар дењ, то сухан шунавї.

Шамсиддин Шоњин
Савол ва супориш

1. Порчаро кадом ифодањо хушоњанг гардонидаанд?
2. Њангоми талаффузи калимањои ишорашуда чї њодисаи 

овоиро (фонетикиро) пай бурдед? Шарњ дињед. Ба имлояшон та-
ваљљуњ кунед.

3. Дар таълифи чунин порчањо ќувваозмої намоед.

2. Калимањои њар ду сутунро хонед. Чиро пай бурдед? Барои 
беѓалат навиштан чї бояд кард? Бо њар кадом калимањои зерин 
љумла тартиб дињед ва нависед.

Исбот маѓфират
тўбњо боѓча
касб зоѓча
зудтар якљоя
кордча рагњо

3. Калимањои њар ду сутунро хонед ва маънояшонро шарњ дињед. 
Чаро маъно таѓйир ёфт? Чунин калимањоро ба хотир оред ва муњо-
кима кунед. Бо калимањои зерин љумлањо тартиб дињед ва нависед.

ало – аъло тана – таъна
бад – баъд маданї – маъданї
шер – шеър ќатї – ќатъї
даво – даъво рад – раъд

Он фасли илми забон, ки овозњои нутќро меомўзад, 
овошиносї (фонетика) ном дорад.

4. Порчаро равон хонед ва маънидод кунед. Муайян созед, ки 
кадом мисраъ ба унвони шеър мувофиќ аст.

Агар бозљўйї хато аз савоб,
Наёбї яке њамнишин чун китоб. 
Нахоњад зи гетї магар коми ту,
На њаргиз ба зиштї барад номи ту. 
Зи кори љањонат дињад огањї, 
Биёмўзадат роњу расми бењї.
Бувад сўйи озодагї рањнамун, 
Кунад мардро дину дониш фузун. 
Китоб аст оинаи рўзгор,
Ки бинї дар он розњо ошкор.
Чунин њамнишин гар ба даст оварї, 
Нашояд, ки бигзорию бигзарї.

Бадеъуззамон Фурўзонфар

Савол ва супориш
1. Тарзи ба сатри дигар гузаронидани њиссаи калимањои 

њамнишин, рањнамун, кимиё, ањамият, Одина, муаззам-ро шарњ 
дињед.

2. Гўед, ки кадом њиссаи калимањо зада намегиранд.
3. Дар кадом калимањо зада дар њиљои аввал меафтад?
4. Дар калимаи биёмўзад миќдори овоз ва њарф баробар 

аст?
5. Вазифаи ї (и – и дароз)-ро дар калимањои наёбї, гетї, озо-

дагї, оварї шарњ дињед. 

Тартиби тањлили фонетикї

1. Муайян кардани миќдори њиљои калима.
2. Нишон додани овозњои садонок ва њамсадо.
3. Ба љарангдор ва бељаранг људо кардани њамсадоњо.
4. Муќаррар кардани таркиби овозї ва њарфии калима.
5. Љойи задаи калимањоро аниќ сохтан.

5. Матнро возењ хонед ва гўед, ки њадафи асосии он дар чист. 
Хулосаатонро мухтасар нависед.

Фарзанди одам баъд аз гузаронидани айёми хурдсолї 
њамаи тарбияи худро бевосита аз Ватан мегирад. Ў дар он 
љо зиндагонї мекунад, озодона мегардад, кор мекунад дар 
он љо ва аз манбаъњои маишати вай худро ва наздикони     
худро сер мекунад, мехонад, фарзандони худро мехононад, 
њунар меомўзад, хулоса, њамаи осудагї, озодї ва шарафи  
худро дар Ватани худ, аз Ватани худ меёбад. Бесабаб нест, 
ки мегўянд: «Њар кас дар Ватани худ подшоњ аст!» Фарзанди 
одам, ба сабаби он ки њамаи муродаш ва озодиаш дар Вата-
ни худаш њосил аст, худро на танњо шањрванди одии Ватан, 
балки подшоњи вай медонад, чунки вай подшоњвор, озодона 
зиндагонї мекунад.

Ватан њам монанди модар аз фарзанди худ дар муќобили 
он тарбияњое, ки ўро кардааст ва муносиби он ёрињое, ки ба 
ў расонидааст, дар њаќќи худ њимоят, хидмат ва фармонбар-
дорї талаб мекунад. Ба ин сабаб њар фарзанди одам, ки сифа-
ти инсонии худро барњам надодааст, Ватани худро монанди 
модари худ, њатто аз вай њам зиёдтар дўст медорад, ўро њимо-
ят ва мудофиа мекунад ва ба ў хидмат менамояд ва дар роњи 
ў аз фидо кардани љони худ њам бознамеистад. Чунки ў њамаи 
чиз, њатто њастии худро аз Ватани худ ёфтааст...

Садриддин Айнї

Савол ва супориш

1. Бо андешањои нависанда розї њастед? Чиро илова карда-
ниед? Чаро?

2. Ќарзи шањрвандиро дар чї мебинед?
3. Љойи задаро дар калимањои Ватан, фарзанд, њама муайян 

кунед.
4. Калимањои ишорашударо бори дигар талаффуз карда, ху-

лосаатонро мухтасар гўед.

6. Порчаи манзумро возењу равшан хонед ва маънидод кунед. 
Муайян созед, ки дар он калимањои дорои маънои луѓавї бештар 
истифода шудаанд ва ё маънои луѓавї надошта.

Чу ёбї дўсте, сахташ нигањ дор,
Ба сустї доманаш аз даст магзор.

Бибояд ќарн кардан зиндагонї,
Ки сарду гарми касро боздонї...
Ба роњат аз дањоќин мурѓу мўранд,
Њама гар одамию гар сутуранд.
Ба коранду њама мардони коранд,
Араќ резанду ќути халќ коранд.
Калиди ризќу ќисмат сахт дар мушт,
Чароѓи дилфурўзї дар дањ ангушт.

Носири Хусрав

Луѓат
Ќарн – давр, аср 
Сарду гарм – неку бад
Дањоќин – љамъи дењќон, кишоварз, молики замин 
Сутур – асп, шутур, хачир, ин љо ба маънии њайвон

Савол ва супориш

1. Кадом байтњо бароятон писанд омаданд ва чаро? Нависед 
ва аз ёд кунед.

2. Дар мисраи њафтум калимаи коранд такрор шудааст, 
фарќи онњоро шарњ дињед.

3. Дар талаффузи калимањои ишорашуда чиро пай бурдед?
4. Бо калимањои ишорашуда љумлањо тартиб дињед.

7. Порчаро хонед ва маънои луѓавии калимаро аз маънои грам-
матикї фарќ кунед.

Калимањои забон аз рўйи маънои грамматикї ва 
луѓавиашон ба гурўњњо људо мешаванд. Масалан, кали-
маи дарахт номи нисбат ба навъњои дарахт умумигарди-
да мебошад, маънои луѓавї дорад, калимаи тољикист ва                                            
серистеъмолу дар калимасозї сермањсул аст. Маънои грам-
матикии дарахт чунин аст: исм, танњо (љамъ њам буда ме-
тавонад – дарахтон, дарахтњо), исми љинс, моддї (конкрет) 
ва сода мебошад. 

Мардон Муњаммадиев

Савол ва супориш

1. Маънои луѓавї ва грамматикии «китоб»-ро шарњ дињед.
2. Калимањои забон ба чанд гурўњ људо мешудаанд?
3. Порча ба кадом услуби забон мансуб аст?

Калима як љузъи муњимми забон буда, барои номбар 
кардани ашё, аломат, фаъолият ва миќдори онњо хидмат 
мекунад.

8. Байтњоро хонед ва маънидод кунед. Калимањои ишорашуда-
ро дар забон чї меноманд? Байтњоро нависед.

 Ба пеши сипоњ андарун пил шаст,
 Љањон паст гашта зи пилони маст.

Абулќосими Фирдавсї

 Моњї аз њавзае ба шаст орї.
 Моњро дертар ба даст орї.

Низомии Ганљавї

 Биё ба сайри гулистон, нигар ба боѓу бўстон, 
 Намуда шохи гул макон њазорњо, њазорњо.

Њабиб Юсуфї

Луѓатшиносї (лексикология) як ќисми илми забонши-
носї буда, таркиби луѓавии забон ва маънои калимањоро 
меомўзад.

9. Калимањои зеринро дар асоси наќшаи намуна аз рўйи таркиб 
тањлил намоед.

Намуна:
Асос

пешванд реша пасванд бандак
бо хирад- -и -яш

Бетаъхир, њамроњї, баргашт, бармањал, беситора, бар-
нагаштанд, харобї, дуредгарї, сарбаландона, нохонда, на-
меомадааст, гуфтушунид.

3. САРФ (МОРФОЛОГИЯ) ВА ЊИССАЊОИ НУТЌ

1. Њикояро бодиќќат хонед ва њикмати онро шарњ дињед. Кали-
мањои њикояро ба њиссањои нутќ људо кунед ва нависед.

Марде аз надимони Нўшервон дар маљлис љоми зар– 
рини мурассаъ ба љавоњир бидуздид. Ва Нўшервон бидид, 
шаробдор талаб кард, наёфт. Овоз дод, ки ё ањли маљлис, 
љоми заррини ба гавњар ороста гум шуд, як тан аз ин љо бе-
рун маравед, то боз дињед. Нўшервон ўро гуфт: «Рањо кун, 
то бираванд, ки он ки љом дуздид, боз надињад ва он ки би-
дид, ѓаммозї накунад».

Ва њар куљо саховату њиммат аст, роњат он љост, валекин 
мардуми носипоси нокас асли худ пинњон натавон кард, чу-
нон ки ба њикоят омадааст.

Муњаммад Ѓазолї

Луѓат
Мурассаъ – бо љавоњирот ороиш додашуда
Ѓаммозї – хабаркашї

Савол ва супориш

1. Кадом пешвандњои шаклсоз дар матн бештар истифода шу-
даанд ва онњо ба феълњо чї тобише додаанд?

2. Љавњар дуруст ё гавњар?
3. Дар ифодаи ба њикоят ба кадом њиссаи нутќ аст? Онро бо 

кадом пешоянд иваз кардан мумкин аст?

2. Порчаро хонед, исму сифат ва феълњои онро дар се сутун 
нависед ва тарзи сохта шуданашонро шарњ дињед.

Падарам дар Соктаре баъд аз фориѓ шуданаш аз кори 
дењќонї њамеша ба бофандагї машѓул шуд. Аз њама бештар 
карбос бофт, ў як ќисми вайро ба шуштагар дода, шитта ку-
нонда ба худ курта – лозимї дўзонид, дигарашро абра-аста-
ри кўрпаву кўрпача, болиш, дастархон ва дигар чизњои дар-
кории хона дўзонда, ба читгар дода, ранг кунонда гирифт. 
(Читгарњо одатан њар чизро мувофиќи худаш наќш ва ранг 

мекарданд. Бинобар ин, аввал дўхта, баъд аз он ба ранг додан 
даркор буд.)

Ќаламї монда, ба мо курта – лозимї ва ба худаш, њам 
ба мо яктањ дўзонид. Алоча монда, худаш ва њамаамонро бо 
љомањои тањпўш ва рўпўшї таъмин кард.

Садриддин Айнї

Савол ва супориш

1. Калимањои дигари дар бофандагї истифодашавандаро 
номбар кунед.

2. Феълњои бевосита ва бавоситаи матнро ёбед ва шарњ 
дињед.

3. Лозимї ё лозима? Кадоме аз инњо дуруст?

3. Порчаро хонед, феъл, феъли њол ва сифатњои феълиашро 
муайян кунед ва баъд онњоро нависед. Барои боѓайрату кордон шу-
дан боз чї кор бояд кард? Дар мавзўи «Одами бекор хор гардад» 
шифоњї байни худ наќл кунед.

Бобои пир ва ќариб барљомондашуда падарамро дуо ва 
миннатдорї карда гусел намуд ва дар ваќти ба роњ дарома-
дани мо Ќурбонниёз таѓоям ба падарам гуфт:

– Язнамулло! Ман шумо барин баѓайрат шудан ме-
хоњам.

Агар хоњї, ман баринак не, аз ман зиёдтар баѓайрат, 
коркун ва кордон шуда метавонї, њама гап дар хостан ва 
хоњиши худро ба кор даровардан аст. Агар танбалон ва 
танпарварон медонистанд, ки кор чї гуна бадани касро сахт 
мекунад ва дили касро њузур медињад, њељ гоњ дар сояи бе-
корї намехобиданд.

Садриддин Айнї

4. Љумлањоро нависед ва фразеологизмњои ишорашударо шарњ 
дињед. Гўед, ки онњо дар љумлањо ба чї вазифа омадаанд.

1. Аз суханони пур аз тањсин ва њайратангез мо њамчун 
одамони мамлакати хеш курта-курта гўшт гирифтем ва са-
рамон ба осмон расид. (М.Т.)

2. Ќориишкамба бо шунидани ин пешнињод ба пўсташ 
намеѓунљид. (С.А.)

3. Агар аз баъзе таъсирњои љузъии забони ўзбекї чашм 
пўшем, содатарин ва софтарини лањљањои форсї забони 
тољикї аст. (С.А.)

4. Дар ин миён гург њам набуд, маълум аст, ки инњоро 
гургони дупо рабудаанд. (С.А.)

5. Љумлањое тартиб дињед, ки дар онњо фразеологизмњои зер 
истифода шуда бошанд.

Дарди сар, араќи љабин, ду маѓзи як бодом, коњи куњна-
ро бод додан, чашм дўхтан, панљ панљааш њунар, дилу беди-
лон, аз худ рафтан.

6. Ба љойи нуќтањо фразеологизмњои мувофиќ гузошта, љум-
лањоро хонед ва баъд нависед.

1. Аз ќиёфааш маълум буд, ки ў каме шарманда, як ан-
доза.... (С.А.)

2. Падарам аз хурсандї.... (С. А.)
3. Ман барои пурра ва пухта дидани рўйи ў ба ў.... (С.А.)
4. Акаам ба ин савол љавоб ёфта натавониста .... шуд. 

(С.А.)
5. Баъд аз он ки ман шашмаќомхониро ..., маро њамроњи 

худ ба мењмонињо бурдан гирифт. (С.А.)
6. Ман ду моњи дароз ..., дар њавлии Латифљонмахдум 

истодам. (С.А.)
(об карда хўрдан, дандон ба дандон мондан, дар кур-

тааш наѓунљидан, суп-сурх шудан, чашм дўхтан, худро гум 
кардан).

7. Матнро возењ хонед ва наќши њиссачањоро дар баён шарњ 
дињед. Љумлањои њиссачадорро нависед.

Абуалї аз назди писарбачаи доруфурўш мегузарад. Бача 
њанўз бо садои чирросї дод мезад:

– Ана, шарбати дарахти шабшаби мисрї! Ана, кирмњои 
шифобахш – дарди дандонро макида мегиранд!.

Мана каждумњои хушконидашуда!.
Абуалї аз назди љавоњирфурўше гузашт, ки хосиятњои 

муъљизавии љавоњироташро бо лофу газоф тавсиф мекард:
– Ана, зумуррад! Агар мор ба ин нигоњ кунад, чашмаш 

об шуда мерезад!... Аќиќи яманї – давои дарди љигар!... 
Мана, лаъли сиёњ, ки борон меорад!

Бар болои тахтасуфа зангўлаи калоне овехта шуда буд, 
аз таги он андак дуд печида мебаромад ва пойњои касе, ки ба 
харак нишастааст, баромада меистоданд. Соњиби ин «кор-
хона» зарфњои дањонмањками дар пешаш бударо бо чўбањо 
наѓоравор зада, бо овози баланд:

– Ана, њавои шањри Макка! – мегуфт.
– Бўй кашед, камари мардро мањкам, њусни занро зиёд 

мекунад!
Абуалї, китоби ѓафсе дар баѓал, аз байни растаю бозор 

тез-тез ќадам партофта мерафт.
Сотим Улуѓзода

Савол ва супориш

1. Дар ин матн кадом њиссача бештар истифода шудааст ва чаро?
2. Дар кадом услуб одатан аз њиссачањо бештар истифода ме-

кунанд?
3. Ба имлои зумуррад диќќат дињед. Зумрат ё зумуррад?

8. Њиссачањоро аз рўйи маъно ва вазифа ба хелњо људо карда 
шарњ дињед.

Мана, –ку, –дия, э, магар, оё, наход ки, њатто, њам, на.... 
на, бале, оре, хуб, не, на, танњо, фаќат.

9. Љумлањоро нависед ва ба тарзи сохта шудани калимањои 
таќлидї зењн монед ва имлояшонро дар хотир нигоњ доред.

1. Аз тарафи бозори хиёбон даранг-даранг овози доира 
омадан гирифт. (С.А.)

2. Шалап-шалап садои пой шунида мешуд. (Њ.К.)
3. Заррањои вай ялт-ялт љило медоданд. (Ф.Н.)
4. Дар берун њанўз шитир-шитир борон меборид.

10. Калимањои таќлидии зеринро истифода бурда, љумлањо    
тартиб дињед ва хусусиятњои онњоро маънидод кунед.

Шар-шар, гулдур-гулдур, ѓуввос, шабар-шабар, шилди-
рос, ширр-ширр, ак-ак, ялт-ялт, милт-милт, лап-лап, чарсос, 
лаппи, фарри.

Сарф (морфология) як ќисми илми забон буда, кали-
мањоро њамчун њиссањои нутќ меомўзад.

4. УСЛУБЊОИ НУТЌ

Дар забони адабии тољик якчанд тарзи баён мављуд аст, 
ки онро услубњои нутќ меноманд. Услубњои нутќ гуфтугўйї 
ва китобї буда, дар навбати худ услуби китобї ба чор навъ: 
бадеї, публитсистї, расмии коргузорї ва илмї људо мешавад. 
Њар як навъи услуби китобї махсусиятњои луѓавї ва грамма-
тикї дорад, ки аз њам фарќ мекунанд.

1. Порчаро хонед ва гўед, ки он ба кадом услуб мансуб аст.

Эргаш акаам ба ман гуфт:
– Ту ба падару модарат савѓо намебарї?
– Аз ёбони регзор чї гуна савѓо бурда мешавад? – ман 

тааљљубкунон аз ў пурсидам.
Эргаш боз пурсид:
– Ту занбўруѓ хўрдаї?
– Не, нахўрдаам, агар хўрда бошам њам, дар ёдам на– 

мондааст?
– Бо таъсири борони дирўза дар регзор чунон бисёр зан-

бўруѓ рўйидааст, ки љувол-љувол чидан мумкин аст. Ман ба-
рои хонаи худњомо як халта чидам. Агар хоњї, барои ту њам 
чида медињам.

– Майлаш, – гуфтам ман дар љавоби ин таклифи ў. Эр-
гаш чўбдасти подабонии худро ба даст гирифт ва њар ду аз 
хомаи пастаки рег гузаштем, дар хомаи сеюм, њар гоњ ў љойи 
дамидагии регро медид, бо нўги чўбдасташ он љойро мекофт 
ва аз таги пардаи тунуки рег занбўруѓњо намудор мешуданд. 

Ман ба чидан сар кардам ва ќариб доманамро пур карда 
будам, ки Эргаш ба ман гуфт:

– Доманатро кушо, бинам, ки ту чињо чидаї?
– Ман кушодам, ў ба занбўруѓњо як нигоњ карда:
– Ба замин рез! – гуфт. Ман рехтам, ў занбўруѓњои рехта-

шударо ба ду ќисм људо кард... Эргаш ќисми калон-калони 
онњоро, ки хеле кам буданд, ба ман нишон дода:

– Ана, инњо хўрдашуданї ва бомазаанд, – гуфт ва гар-
данборикњоро нишон дода, сухани худро давом кунонид:

– Инњо талх ва зањрдоранд, инњоро хўрдан мумкин 
нест.

Садриддин Айнї

Савол ва супориш

1. «Хома» ба кадом маъно омадааст ва боз чї маъноњо дорад?
2. «Занбўруѓ»-ро медонед ва дар љойи шумо чї ном дорад?
3. Шакли дурусту адабии «худњомо» кадом калима аст?
4. Фарќ кардани замбўруѓњои хўрданї чї ањамият дорад?

2. Матнро бодиќќат хонед ва маънидод кунед. Гўед, ки ба ка-
дом услуби забон дохил мешавад.

Модда чизест, ки љисмњо аз он сохта мешаванд (шакл 
мегиранд). Чунончи, об модда аст, аммо чакраи об ба љум-
лаи љисмњои физикї дохил мешавад.

Чумчаи чўбин љисм аст, валекин чўберо, ки чумча аз як 
пораи он сохта шудааст, модда ном дорад. Аммо њамон чўб, 
агар мо онро ба сифати дастак, болор (рав) ё тири љувоз ис-
тифода карданї бошем, бояд ба љумлаи љисмњо дохил карда 
шавад.

Моддањо сохтори заррагї доранд, яъне аз заррањои 
алоњида таркиб ёфтаанд. Заррањоеро, ки моддањо аз он тар-
киб ёфтаанд, молекула (молекул) меноманд. Молекулањо 
хурдтарин заррањоеанд аз ин ё он модда, ки њама хосиятњои 
кимиёии моддаро инъикос мекунанд. 

Аз китоби «Физика» барои синфи 7

Савол ва супориш

1. Матнро бо матни боло муќоиса кунед ва фарќи онњоро 
шарњ дињед.

2. Аз чї фањмидед, ки матн ба услуби илмї тааллуќ дорад. 
3. Истилоњоти дар матн бударо муайян кунед ва нависед. 

Гўед, ки ба кадом фан тааллуќ дорад.

3. Порчаро хонед ва ба кадом услуб мансуб будани онро шарњ 
дињед. Истилоњоти матнро нависед.

Дар олами наботот аксари навъу хелњои мављуда дар 
асоси инкишофёбии љинсї ба вуљуд омада, пас ба шаро-
итњои гуногуни зист мутобиќ шудаанд.

Гуногунрангии зоњиршавии мављудоти зиндаро дар 
њама љо мушоњида кардан мумкин аст. Мо чанд мисоли гуно-
гунрангиро аз олами њайвонот меорем. Дар оилаи ширхўрон 
њайвони аз њама кўчактарин кўршабпарак аст. Дарозии кўр-
шабпарак се сантиметр ва вазнаш 2 грамм мебошад. 

Њайвони аз њама бузург нањанги кабуд мебошад. Да-
розии нањанг ба 33 метр, вазнаш ба 190 тонна мерасад. Ба-
чаи навзоди нањанг 7-8 метр дарозї, се тонна вазн дорад. 
Дар олами парандагон шутурмурѓ аз њама бештар вазн (156 
кило) дорад. 

Аз дастури «Сайри олами занда».

Услуби илмї яке аз шохањои услуби хаттии забон буда, 
барои соњаи илм хидмат мекунад. Дар ин услуб моногра-
фияњо, маќолањо, маърўзањо, ахбори илмї, таќриз, рефе-
ратњо, китобњои дарсї ва ѓайра ба нашр мерасанд. Дар 
услуби  илмї ба воситаи далелу раќамњои фаровон ќону-
ниятњо илмї кашфу маънидод мешаванд. Услуби илмї бо 
хусусиятњои худ аз дигар навъи услубњо фарќ мекунад, ки 
асостаринашон инњоанд: истифодаи истилоњоти фаровон, 
даќиќу мухтасар баён гаштани афкори илмї, якмаъноии 
истилоњот, орї будан аз сермаъноии калима, истифода на-
шудани маљозу киноя, муболиѓа ва вожањои эњсосотї, дар 
љумлањои хабарї танњо ба шахси сеюм нисбат дода шудани 
амалу њолат. Услуби илмї вобаста ба маќсад ба навъњои 

зерин људо мешавад: услуби комилан илмї (монография, 
маќолањо рисолањою гузоришњои илмї), услуби илмии таъ-
лимї (китобњои дарсї, дастурњои илмию методї) ва услуби 
оммафањм (очеркњо ва маводди дигар). Матнњое, ки оид ба 
масъалањои илмии илмњои даќиќ (математика, физика, ин-
форматика) бањс мекунанд, аз матнњои соњаи љомеашиносї 
хеле фарќ доранд. Услуби илмиро вобаста ба соњаи асосии 
илм ба навъњои зерин таќсим кардаанд: услуби илмї-тех-
никї, илмї-табиї, услуби илмї-љамъиятї.

4. Наќшаро пур кунед. Нависед, ки њар як услуби зикршуда ка-
дом жанрњоро фаро мегирад.

Бадеї Публитсистї Расмии 
коргузорї

Илмї

5. Аз китоби «Забони тољикї»-и синфи 7 бист истилоњи  мар-
бути забонро муайян кунед ва нависед.

6. Якчанд сањифа китоби «Математика»-и худро бихонед, аз 
он понздањ истилоњи математикиро нависед ва шарњ дињед.

Маљмўи љумлањое, ки аз љињати маъно ба њам алоќа-
манд буда, тавассути ќонуниятњои грамматикї ба њам 
робита доранд, матн ном дорад. Матнњо аз љињати њаљм, 
фарогирии мавзўъ ва сохт гуногун мешаванд.

Баъзе матнњо дорои мазмуни тасвирї, ќисми дигара-
шон ахборї ва гурўњи сеюм муњокимавианд. Матнњое њам 
њастанд, ки дар онњо ин њар се хусусиятро дидан мумкин 
аст.

Дар як гурўњи матнњо љумлањо бо роњи муттасил пай-
вастшавї алоќаманд шудаанд. Дар ин сурат калимањои 
мустаќили љумлаи аввал дар љумлањои минбаъда бо љо-
нишин ва муродифњои онњо иваз карда мешаванд. Маса-
лан: Айнї аз њуљраи танг ба ќўчаи торик баромад. Кў-
чањо хилват буданд. Бо вуљуди ин, вай рўй панањ мекард, 
бо эњтиёт роњ мерафт, ки мабодо ба нохалафе вохўрад….              
(У. Кўњзод)

Дар матнњои дигар љумлањои дохили он мустаќиланд, 
вале онњо бо њамдигар мувофиќати мавзўї доранд. Маса-
лан: Зали калони оростаи Институти педагогї. Мулоќоти 
зиёиёни шањр бо Айнї. Муаллимон, талаба ва толибањо, 
коркунон.... љамъ омаданд. Толор њамаро намеѓунљонад, 
як ќисми омадагон дар пойгањи толор, дар таги дарњо, 
дар роњравњо рост меистоданд. (С.Улуѓзода). 

Ѓайр аз ин, барои ба њамдигар алоќаманд гардидани 
љумлањои дохили матн пайвандакњо, њиссачањо, калима 
ва иборањои туфайлї ва воситањои дигар ёрї мерасонанд.

Сохта тавонистани матнњои гуногун ба донистани за-
бон вобаста аст.

8. Матнро хонда, аломатњои китобатро дар љояшон гузоред 
ва ба ду сархат људо карда нависед.

Айём сипарї мегардид хомњо пухтаву сабзњо хушк ме-
гардиданд усто низ рўз ба рўзу моњ ба моњ пешаашро так-
мил медод афзорњои навбанав сохта, ба дарди рўзгори мар-
дум дармон мебахшид. Ва бо ин амалаш беш аз пеш ба дили 
њољатмандон роњ ёфта азизу гиромии мардум мегардид, усто 
Љўрабой бо мурури ваќт аз байни мардум мухлисон шогир-
дон ва пайравони хешро пайдо карда ба чанде аз љавонон 
нозукињои касбаш аз љумла усули тайёр кардани лахча наъл-
гарї ќадоќгарї тарзи обутоб додани филизотро омўхт ва бо 
чунин њиммати баландаш њамчун устои воломаќом ва мар-
ди соњибэњтиром дар хотири шогирдон наќш баст.

Собир Зикирзода

Савол ва супориш

1. Љумлаи аввалро чї тавр мефањмед?
2. «Олими беамал – занбўри беасал» ба мазмуни матн чї           

робита дорад?
3. Пешаашро такмил медод, яъне чї? Касбњое, ки дар матн 

номбар шудаанд, чї ањамият доранд?

9. Ба расм диќќат дода, номи мувофиќ гузоред ва мазмуни 
онро хуб мулоњиза кунед. Иншое нависед, ки мазмуни расмро пур-
ра фаро бигирад.

НАЊВ (СИНТАКСИС) ВА АЛОМАТЊОИ КИТОБАТ

ИБОРА ВА ЉУМЛА

Калимањо аз рўйи ќоидаи муайян ба њамдигар алоќа-
манд шуда, ибора ва љумларо ташкил медињанд.

Нањв (синтаксис) яке аз ќисмњои грамматика мебо-
шад, ки таркиби сохтани ибора, љумла ва матнро меомў-
зад.

Дар нутќи хаттї барои дуруст баён кардани фикр ало-
матњои гуногуни китобат истифода мешаванд. Маљмўи 
ќоидањо дар бораи истифодаи аломатњои китобат пунк- 
туатсия (нишонагузорї) ном дорад.

5. МАЪЛУМОТ ДАР БОРАИ ИБОРА. 

ФАРЌИ ИБОРА АЗ КАЛИМА, ТАРКИБ ВА ЉУМЛА

1. Иборањои зеринро хонед ва  калимањои асосї ва тобеи онњоро 
муайян кунед. Бо кадом њиссаи нутќ ифода шудани иборањоро шарњ 
дињед.

1) кишти тирамоњї, дарахти тут, њалвои собунї; 2) хеле 
калон, сурхи баланд, талхи шифобахш; 3) китоб хондан, 
барваќт хестан, тозон рафтан.

2. Калима ва иборањоро муќоиса кунед ва гўед, ки дар кадоме аз 
онњо номи ашё (предметњо) ва амал аниќтар баён шудааст.

ќалам ќалами сурх, ќалами сурхи бародарам

навиштан
тез навиштан, боэњтиётона навиштан, 
бо шавќу завќ навиштан

Ду ва зиёда калимањои мустаќил, ки яке ба дига-
ре тобеъ шуда, нисбат ба калима маънои пурраю мушах-
хас ва мукаммалтарро ифода мекунанд, ибора ном дорад.  
Дар байни љузъњои ибора танњо алоќаи тобеии маъної ва 
грамматикї мављуд аст. Ба тариќи саволгузорї муносиба-
ти маъної ва грамматикии байни љузъњои ибораро муай-
ян кардан мумкин аст. Љузъи тобеъ њамеша љузъи асосиро 
шарњ медињад ва мукаммал мекунад: мурѓи хонагї, нињол 
шинондан. Ибора дар баробари ашё (предмет) ягон хусу-
сияти онро номбар мекунад, вале муайянтару равшантар. 
Муќоиса кунед: њаво – њавои соф; синф – синфи њаштум; 
шинондан – нињол шинондан.

3. Иборањое тартиб дињед ва нависед, ки калимањои зерин асосї 
бошанд.

Гул, хона, дўст, шунидан, омадан, рафтан, љавон.

4. Порчаро хонед ва маънидод кунед. Сипас иборањои ишорашу-
даро нависед ва калимањои асосиашонро шарњ дињед.

Дусаду панљоњ таноб (њар таноб ба чоряк гектар) ток-
зори дар пушти завод пањншударафтаро алафи ѓафсе пахш 
карда буд. Токњо мисли беморон дар зери кўрпаи сиёњ, ги-
ёњи хушки порсола ёзида мехобиданд. Тирамоњи  порсол 
онњоро дар хок гўр накарда, ба сармои зимистон вогузошта 
буданд. Падарам, њар гоње ки он токзори харобро медид, бо 
таассуф сар љунбонида, «бай-бай» гуфта мемонд: вай дењќон 
буд ва дидани токзори нобуд шудаистода ё, эњтимол, алла-
кай нобудшуда барояш гарон меомад. Вай хам шуда, ягон 
токро оњиста аз байни алафњо мебардошт ва нўги шохашро 
шикаста нигоњ мекард, ки хунук задаст ё не. Агар бинад, ки 
хунук назадааст, шод мешуд.

– Алаф мадад кардааст,– мегуфт вай. – Алаф токро пе-
чонда гирифта, аз хунукї нигоњ доштааст.

Сотим Улуѓзода

Савол ва супориш

1. Чаро токро тирамоњ гўр мекунанд?
2. Барои чї падар афсўс мехўрд?
3. Токњо њам нигоњубин мехоњанд, чаро?

5. Мувофиќи наќшаи поён иборањо тартиб дињед ва нависед.

исм + исм сифат + исм
исм + сифат шумора + исм
исм + шумора љонишин + сифат
исм + љонишин зарф + феъл
шумора + исм феъли њол + феъл

Фарќи ибора аз калима, таркиб ва љумла

6. Аз калимањои њар ду сутун иборањо созед. Њангоми ибора-
созї калимањои тобеъро дуруст интихоб намоед.

давлат ба Ватан
садоќат сафолин
коса нав
китоб соњибистиќлол

7. Хонед ва шарњ дињед, ки ибора аз калима чї фарќ дорад.

дарахт дарахти мевадор
китоб китоби дарсї
рафтан тез рафтан
тирамоњ тирамоњи заррин

8. Наќшаро бодиќќат аз назар гузаронед. Гўед, ки ибора аз тар-
киб чї фарќ дорад.

таркиб ибора

аз хона хонаи дуошёна 
ба мактаб мактаби мо 
кор кардан аз пагоњї кор кардан 
даъват шудан ба љашн даъват шудан 
доду фарёд доду фарёди бачагон

9. Наќшаро бодиќќат хонед ва аз ибора чї фарќ доштани љум-
ларо шарњ дињед.

фарќ ибора љумла
сохти махсус 
доштан

Мављуд будани кали-
маи асосї ва тобеъ:
кишти тирамоњї, наѓз 
хондан

Мављуд будани асос-
њои грамматикї: Зай-
наб ба боѓчаи бачагон 
рафт. (Р.Љ.)

ањамият Ашёю чиз ва амалро 
равшантар баён меку-
над: китоб – китоби 
дарсї, мактуб – мактуб 
навиштан

Ахборро баён мекунад:
Восеъ аспи худро дўст 
медошт. (С.У.) Дар 
куљо истиќомат кар-
данї њастї? (С.У.)

таъйнот барои алоќаи калима воситаи муомилаю 
муносибат

оњанг (дар 
нутќи ши-
фоњї)

Дорои оњанги махсуси 
талаффуз нест.

Оњанги махсус дошта, 
анљоми кореро ифода 
мекунад.

аломати ки-
тобат дар хат 
(навишт)

Дар навишт аломати 
китобат талаб намеку-
над.

Барои баёни фикр ва 
људо кардани нутќ 
аломати китобат исти-
фода мешавад.

10. Хонед ва аниќ созед, ки кадоме аз ифодањо ибора ва кадомї 
фразеологизманд. Сипас иборањоро дар сутуни аввал ва фразеоло-
гизмњо (таъбирњо)-ро дар сутуни дуюм нависед.

Даст ба бинї омадан, сандуќи оњанин, дасту по гум кар-
дан, њаракати оромона, девори намкаш, кабўтари дубома, 
меваи хўрданї, калонтарин шањр, об карда хўрдан, муњаб-
бат ба Ватан, баланд паридан, офтоби лаби бом, давида 
омадан.

6. НАВЪЊОИ АСОСИИ ИБОРА: 
ИСМЇ, ФЕЪЛЇ ВА ЗАРФЇ

1. Иборањои зеринро хонед ва калимањои асосии онњоро бо та-
риќи саволгузорї муайян кунед. Шарњ дињед, ки иборањо аз кадом 
њиссањои нутќ ташкил ёфтаанд.

либоси тобистона        аз хона баромадан       аз вай поёнтар
ќатори сеюм                 аз касе ранљидан           биёр барваќт
китоби ман                   дар љавонї хондан        хеле оромона
хоби барваќт                тобистон омадан           аз даромадгоњ
овозаи баргаштан       наѓз шунидан                 дуртар
нависандаи мактуб     хандакунон омадан      комилан муфт

2. Мувофиќи тартиби зерин иборањо созед ва нависед.

исм + исм   исм + љонишин
исм +сифат  зарф + феъл
исм + шумора  феъли њол+ феъл

3. Матнро бодиќќат хонед ва гўед, ки дар чї хусус гап меравад.
Иборањои матнро аниќ созед ва нависед.

– Мирзољон, – ба гап њамроњ шуд Боќї Рањимзода, 
ки оњиста мављ задани кўлро тамошо дошт, – Искандари 
Зулќарнайн то ба њамин љо њам омадааст, ки кўлро ба номи  
мубораки ў гузоштаанд?

– Не, Боќиљон, – гуфтанд устод, – ин љо сањв њаст.           
Шаклан ќаробат доштани ду калима ба чунин як сањв сабаб 

шудааст. Суми аспи Искандар ба ин мавзеъ нарасидааст. 
Номи аслиаш бояд Искандакўл бошад. Шунидаам, ки ка-
лимаи суѓдии «исканда» маънии баландро ифода мекунад, 
яъне Баландкўл аст. Искандаву Искандари наздикшакл ин 
гуна як номро ба вуљуд овардаанд.

– Гапат љон дорад, Мирзољон.
– Маънидоди устод маънии солиме дорад, – гуфт Ёр – 

муроди Ѓиёс, – ман њам аз баъзе касони забондон пурсидам, 
њамин хел мегўянд.

Убайд Раљаб

Савол ва супориш

1. Шумо њам аз ягон кас шарњи калимаеро шунидаед?
2. Донистани таърихи пайдоиши калима чї ањамият дорад?
3. Агар доир ба таърихи калимае маълумот дошта бошед, дар 

миён гузоред.

Дар ибора кадом њиссаи нутќ асосї бошад, ибора ња-
мон номро мегирад. Масалан, агар калимаи асосии ибора 
исм бошад, онро ибораи исмї, феъл бошад, ибораи феълї 
зарф бошад, ибораи зарфї меноманд: одами доно ибораи 
исмист, зеро калимаи асосии он исм (одам) буда, калимаи 
тобеъ (доно) сифат мебошад.

Њамин тавр, иборањо аз рўйи маъно ва вобаста ба ка– 
дом њиссаи нутќ тааллуќ доштани калимањои асосї ба се 
гурўњ: номї, феълї, зарфї људо мешаванд: ранги сабз, би-
нои аз њама баланд, одами дирўз омадагї, аз шањр омадан, 
ба китобхона рафтан, гирякунон омадан, андаке сусттар 
ва ѓайра.

4. Иборањоро нависед ва аз рўйи маъно аниќ созед, ки кадом ка-
лима асосї њисоб мешавад.

Хонаи калон, муњаббат ба Ватан, ин масъала; хеле ба-
ланд, шер барин нотарс, аз санг вазнин; наѓз хондан, ба 
Хуљанд рафтан, китоб хондан, аз дарё гузаштан, имрўз ома-
дагї, ба девор такякунон; дар корхона кор кардан, дар даф-
тар навиштан.

5. Ба наќша бодиќќат нигаред ва сутуни холиро бо иборањои 
сохтаатон пур кунед. Вобаста ба калимаи асосї навъи ибораро низ 
муайян созед.

сохтори ибора мисолњо навъи ибора
Исм + исм 
Исм + сифат 
Исм +шумора 
Исм + љонишин 
Исм + зарф 
Феъл (масдар) + исм 
Феъл + љонишин
Феъл + зарф
Феъл + феъли њол

6. Матнро хонед ва гўед, ки аз он кадом хислатњои Айниро ба-
рои худ кашф кардед. Иборањои ишорашударо нависед ва аз рўйи 
маъно шарњ дињед.

Дар соатњои дамгирї дар вагон Айнї бо мо суњбатњои 
шавќовар мекунад. Њофизаи устод хазинаи пурганљест. Та-
мошои Бухоро ва љойњои гуногуне, ки як ќисми умри бачагї 
ва љавонии Айнї дар он љойњо гузаштааст, воќеањо ва сар-
гузаштњои аљоиберо дар хотири вай зинда мегардонад: вай 
китоби хотироташро вараќ зада, завќовартарин ё ибрат-
бахштарини он воќеа ва саргузаштњоро ба њикоя кардан 
медарояд. Монанди ќиссаи «Њазору як шаб» саргузаштњои 
Айнї њам печ дар печ аст, ки аз њар њикоя њикояњои дигар 
сар мезананд. Њикояњо њама бо тафсил: бо тасвири макон, 
шароит, ќиёфаи одамон, тарзи гуфтор ва рафтори онњо 
наќл карда мешаванд. Баъдњо мо он њикояњоро дар «Ёд-
доштњо»-и устод хонда, мусоњибањои дар тобистони соли 
1949 дар вагон кардаамонро ба хотир меовардем...

Сотим Улуѓзода

Савол ва супориш

1. Завќовартарин хотирот-ро боз чї тавр гуфтан мумкин аст?

2. Оё дар суњбати фозиле ё адибе ширкат доштаед? Чї натиља 
бардоштед? Мухтасар нависед.

7. Дар љойњои лозима аломатњои китобатро гузошта, матнро 
нависед. Иборањои ду љумлаи аввалро муайян сохта маънидод кунед.

Баъди шунидани суханони усто пардаи роз кушода шуд. 
Донистам ки ў ба Ќаратоѓ кўчиданист. Нигоњи Абдуво-
сит басо мањзунона буд. Маълум ки вай рафтан намехост. 
Охир худи ў гуфта буд ки барои бозї, бахусус аспу харса-
ворї,  лику ќарибозї, зув-зув, тутпухт, рустаконбозї ва ам-
соли инњо дар дења майдон фарохтар аст. Њамсолонаш дар          
Ќаратоѓ аксар косиббача буда ба бозї ваќти камтар доранд. 
На дар њамаи хонањои он љо аспу хар њаст.

Аз шунидани каломи усто, пеш аз њама, ман ѓамгин шу-
дам. Охир љўраи њунарманд хушфеълу боодобро аз даст до-
дан осон набуд. Аммо чї илољ њаёт ќоидаи худ бозии худ ќо-
нуну таќозои худро дорад. Аз њамаи инњо зодгоњ азизтар аст.

Собир Зикирзода

Савол ва супориш

1. «Пардаи роз кушода шуд»-ро шарњ дода гўед, ки онро дар    
забон чї мегўянд.

2. Кадом бозињои миллї дар мањалли шумо мављуд аст ва ё аз 
нав эњё шудааст? Номи онњоро нависед.

3. Њаёт ќоидаи худ, бозии худро дорад, яъне чї?
4. Чаро зодгоњ азиз аст? Магар кофист, ки одам фаќат мањал-

ли таваллудро дўст дорад.

7. АЛОЌАИ КАЛИМАЊО ДАР ИБОРА

1. Ба иборањо диќќат дода, калимаи асосї ва тобеъро аниќ 
созед. Гўед, ки калимањои тобеъ ба кадом њиссаи нутќ ман-     
субанд.

Лолаи сурх, дашти васеъ, њавои хуш, гул барин зебо, му-
бориза барои сулњ, хеле оромона, мењмони ду рўз пеш раф-
тагї, аз оњан сохтан, хонданро дўст доштан.

2. Иборањоро нависед ва муайян кунед, ки калимањои иборањо чї 
тавр бо њам алоќаманд шудаанд.

Дашти беоб, пухтани мевањо, омадани бањор, шиша ба-
рин шаффоф, бо њамсинфон рафтан, оњиста гуфтан, дирўз 
омадан, тозон омадан.

Дар ибора се роњи алоќаи калимањо мављуд аст: изофї, 
вобастагї ва њамроњї.

Дар алоќаи изофї калимањои тобеи таркиби ибора ба 
воситаи бандаки изофї (и) алоќаманд мешаванд: талабаи 
хушзењн, хондани китоб.

Дар алоќаи вобастагї калимањои тобеъ ба худ пешоянд 
ва ё пасоянд мегиранд. Дар ин навъи алоќа одатан кали-
маи асосї баъди тобеъшаванда меояд: оњу барин чолок, бо 
ќалам навиштан.

Дар алоќаи њамроњї робитаи байни калимањои тарки-
би ибора танњо аз рўйи маъно ва бо ёрии тартиби калима 
сурат мегирад. Дар ин навъи алоќа пешоянду пасоянд ис-
тифода намешаванд: оњиста рафтан, баландтарин ќулла.

3. Иборањоро хонда, роњњои алоќаи онњоро номбар кунед. Гўед, 
ки кадом њиссањои нутќ ба сифати калимаи тобеъ омадаанд?

Калонтарин шањр, њафт коргар, чой нўшидан, ларзида 
хестан, наќлњо оид ба Рўдакї, дањони пиёла барин калон, 
коре бузург, порчае аз шиша, шоир Рўдакї, калимаи дуруст, 
мактубро хондан.

4. Матнро хонед ва моњияти онро гўед. Иборањои ишорашуда-
ро нависед ва ба кадом навъ тааллуќ доштанашонро шарњ дињед.

Ин танбењи падарам барои ман як танбењи бисёр фои-
даманд шуд, ки дар њаётам таъсири калон кард ва маро ба 
диќќаткорї тарбия намуд, фаромўш накардани гапњо, њо-
дисањо, чизњо ва одамњоро ба ман ёд дод. Ман шеърњоро 
њарчанд махсусан ёд кунам њам, зуд аз ёд мебарорам, њатто 
шеърњои худамро њам дар рўзи дуюми гуфта шудани онњо 
фаромўш мекунам. Аммо гапњо, њодисањо, хотирањоеро, ки 

ба ман каму беш таъсир карда бошанд, аз ёд набароварда-
ам. Њарчанд дар 10-12 соли охир ќувваи њофизаам хеле суст 
шуда, гапњо ва чизњоро зуд фаромўш мекардагї шуда бо-
шам њам, аммо хотирањои пештара ќариб њамагї дар ёдам 
наќш баста мондаанд. Ин натиљаи њамон танбењи падар аст, 
ки ман дар паси вай ба идмон (тренировка)-и хотира ва њо-
физа машѓулї намудам.

Садриддин Айнї

Савол ва супориш

1. Оё дар зиндагї танбењи касе бароятон таъсир кардааст?
2. Барои идмони хотира чї бояд кард? Идмон-ро бо кадом ка-

лима иваз кардан мумкин аст?

Маънои иборањо ба таркиби онњо вобаста мебошад. 
Баъзе аз иборањо аз рўйи маъно ашё (предмет), аломат ва 
амали онро ифода мекунанд. Масалан, китоби бадеї, дўсти 
бовафо, њикояи шавќовар сохтори ягона доранд ва маънои 
грамматикиашон умумианд: ашё ва аломати онро нишон 
медињанд.

Иборањои рафтани Фаррух, сохтани хона, дубора хон-
дан ва ѓайра њам сохтори якхела доранд ва њам маънои 
грамматикиашон ба амалњо ва ашё ишора мекунанд.

5. Иборањои зеринро хонед ва калимањои асосиашро муайян сох-
та, маънои луѓавї ва грамматикии онњоро шарњ дињед.

Талабаи аълохон, калонтарин кўча, синфи њаштум, ди-
дани падар, шабона омадан, шуморо дидан, (мењмони) аз 
шањр омада, суњбаткунон рафтан.

САВОЛЊО БАРОИ ТАКРОР ВА ЉАМЪБАСТ

1. Ибора чист?
2. Ибора аз калима ва таркиб чї фарќ дорад?
3. Тафовути ибора аз љумла дар чист?
4. Кадом њиссањои нутќ њиссањои дигарро ба худ тобеъ меку-

нанд?
5. Кадом навъи иборањоро медонед?

6. Чаро иборањо ба навъњо људо мешаванд?
7. Дар ибора кадом навъи алоќа вуљуд дорад?

Тањлили нањвии (синтаксисии) ибора 
Тартиби тањлил

1. Иборањои љумларо номбар кардан.
2. Калимаи асосї ва тобеъро нишон додан.
3. Навъи алоќаи синтаксисиро муайян сохтан.
4. Воситаи алоќаи ибораро аниќ кардан.

Намунаи тањлил:

Насими бањор зулфњои Гуландомро парешон мекард.
Насими бањор (изофї)
Зулфњои Гуландом (изофї)
Алоќаи байни калимањои ибора бо бандаки изофии «и» 

сурат гирифтааст.

ЉУМЛАИ СОДА

8. ЉУМЛАИ СОДА АЗ ЉИЊАТИ МАЪНО, 
МАЌСАД ВА ОЊАНГ

1. Матнро хонед ва њар кадом љумларо аз рўйи навъ муайян ку-
нед. Дар охири љумлањо кадом аломатњо гузошта шудаанд? Чаро?

Касе саволомез ба Њофиз њамфикр шуд:
– Чаро инњо аз моли дунё сер намешуда бошанд? 
– Њофиз љавоб дод:
– Шайх Саъдї гуфтааст:
  …Чашми танги дунёдорро 
  Ё ќаноат пур кунад, ё хоки гўр!
Шуњрати Њофиз рўз ба рўз меафзуд. Дар њама љо мардум 

ѓазалњои Њофизро хонда, њар мисраи онро мисли љавоњири 
тобнок дармеёфтанд. Кўшиши пайдарпай ва омўхтани њаме-
шагї ўро ба ин дараља расонида буд...

Аълохон Афсањзод

Љумла як љузъи асосии нањв (синтаксис) мебошад. Љум-
ла аз ибора бо он фарќ мекунад, ки дорои асоси грамма-
тикї – сараъзоњои љумла ва ё яке аз онњо мебошад. Мо                    
фикрамонро ба воситаи љумлањо баён мекунем. Нутќи мо аз 
љумлањо иборат аст: Мо ба боѓи мактаб даромадем. Он хеле 
хушманзара буд. Бўйи атргулњои рангоранги атрофи сарњав-
зи боѓ ба кас њаловат мебахшид. Мо хеле тамошо кардем. 
Баъди ин њаваси мо ба гулпарварї боз њам зиёд шуд.

Гурўњи калимањои ба якдигар алоќаманд ва ё калимаи 
људогонае, ки фикри тамомшударо ифода мекунад, љумла 
номида мешавад.

Дар гуфтугў ба охир расидани њар як љумларо оњанги 
талаффуз муќаррар месозад. Љумлањоро дар навишт аз як-
дигар аломатњои китобат људо мекунанд.

Гўянда вобаста ба маќсади худ метавонад, бо оњанг-
њои гуногун фикрашро баён созад. Аз ин рў, љумлањо аз 
љињати ифодаи маънову маќсад њикоягї (хабарї), саволї 
ва амрї мешаванд. Ѓайр аз ин, љумлањо метавонанд, хито-
бї шаванд, агар эњсосотеро ифода кунанд. Воситаи асо-
сии ифодаи маќсад ва хитоб оњанги талаффуз мебошад.

а) љумлаи њикоягї

2. Порчаро хонед ва ба оњанги он диќќат дињед. Гўед, ки оњанги 
хониши љумлањои њикоягї чї гуна аст?

Айнї фикр карда истода мегўяд:
– Асарро аввал як бор аз сар то охир навишта баро-

мадан бењтар аст. Њар тавре ки барояд, майлаш. Ана, 
баъд кори асосї сар мешавад: «арра» мекунед, «метаро-
шед», «сўњон» мезанед. Ман асарњоямро камаш ду бор на-
вишта мебароям: як бор аз сар то по менависам, баъд аз он                     
покнавис мекунам. Дар ваќти покнавис кардан тасњењот ва     
таѓйироти даркориро медарорам. Дар аснои ин кор саросе-
ма нашудан, пухта фикр кардан лозим аст.

Сотим Улуѓзода

Савол ва супориш

1. Ба андешаи устод розиед ё на? Чаро?
2. Шумо дар навишт ин таъкидро риоя мекунед?
3. Покнавис чї ањамият дорад?

Дар љумлаи њикоягї фикр ба таври хабар ё њикоя баён 
мешавад. Гўянда ба воситаи љумлањои њикоягї њодисаю 
воќеањоро наќл, фикрро тасдиќ ё инкор мекунад. Оњанги 
гуфтор дар аввали љумлањои хабарї баланд буда, дар охир 
паст мегардад. Оњанги баланд ба калимае меафтад, ки за-
даи мантиќї ќабул кардааст. Дар охири љумлаи њикоягї 
нуќта гузошта мешавад.

3. Матнро хонед, љумлањои њикоягиро аниќ созед ва нависед.

Офтоби пагоњї ба сари сафедорњои баланд шилшилањои 
заррин овехт. Нурњои офтоб ба гирду атроф барќвор пањн 
мешуданд ва њамаро љоннок ва серњаракат мекарданд.

Нокњои ќоматбаланди сархам гўё аз чизе шарм дошта 
бошанд, сурх шуданд. Тумани ширтоби тунук ба анљом ёф-
тани умри кўтоњи худ бовар њосил карда, домони худро аз 
канор ба миёнљойи дарё кашид, вале нурњои шамшервор 
тези офтоб зуд ба сари ў рафта расиданд ва пас аз лањзае аз 
туман осоре боќї намонд.

Насими тоза бархост ва буттаву дарахтон аз кокулњои 
худ марворидњои шаффофи шабнамиро афшонда-афшонда, 
бо њамдигар пичирросзанон суњбат сар карданд, гўё хобњои 
имшабаашонро ба якдигар њикоя мекарданд.

Пўлод Толис

б) љумлаи саволї

4. Њикояро возењу равшан бо риояи оњанг  хонед. Аз рўйи ифодаи 
маќсад љумлањои саволиро аниќ созед ва нависед.

Султон Мањмуд рўзе дар ѓазаб буд. Талњак хост, ки ўро 
аз он маломат берун орад. Гуфт:

– Эй султон, номи падарат чї буд?

Султон биранљид, рўй бигардонид. Талњак боз баробар 
рафт ва њамчунин савол кард.

Султон гуфт:
– Мардаки ќалтабони саг, ту бо он чї кор дорї?
Гуфт:
– Номи падарат маълум шуд. Номи падари падарат чун 

буд?
Султон бихандид.

Убайди Зоконї

Луѓат
Талњак – ќањрамони адабиёти шифоњї, ширинкор
Маломат – ранљиш
Ќалтабон – нокас, нобакор

Љумлае, ки дар он фикр ва маќсади гўянда ё нависанда 
ба тариќи пурсиш ва ё савол баён мегардад, љумлаи саволї 
ном дорад. Дар ташкили љумлањои саволї оњанги талаффуз 
ва калимањои саволї (љонишинњо, зарфњо ва њиссачањои 
саволї) наќши муњим доранд.

Дар љумлањои саволї баландшавии овоз ба калимањои 
саволї, ки ба онњо зада меафтад, вобаста аст. Дар охири 
љумлањои содаи саволї аломати савол гузошта мешавад.

5. Љумлањоро бо риояти оњанг хонед ва сипас онњоро навишта, 
воситањои ифодаи љумлањои саволиро шарњ дињед.

1. Чаро ў ин ќадар асабонї мешавад? (С.Т.)
2. Хуршед дар мактаб аст?
3. Шумо њозир омадед?
4. Оё, шумо ба худи Зебї гап задед? (Ф.Н.)
5. Магар њамин њам кор аст? (П.Т.)
6. Вай ба ту кї мешавад? (П.Т.)

6. Порчањоро бо риояи оњанг хонед ва гўед, ки дар ташкили љум-
лањои саволї кадом воситањо наќш доранд.

– Фил, гурусна намемонї?
– Ба андаке ќаноат дорам.

– Умри дарозат аз чї?
– Аз шукронаву оромї.
– Аз чї ободї?
– Аз он ки Ватан дорам.

* * *
– Чист ба нотифоќї сабабгор?
– Бухл, кибр, мањалбозї, ёркашї, шуњратљўйї... 
– Чї кунем?
– Дер шуд. Ба асри дањ дар куљо будї?
– Набудам.
– Њоло њам таваллуд нашудаї.
– Чаро?
– Ба аќли камолнаёфта њастиву нестї яксон аст.

  Мусича ба шохае нишаста,
  Нодида, ки чўљањо гурусна.

Абдулвайси Азиз

Љумлањои саволї одатан дар муколама бештар воме- 
хўранд, аз ин рў, њар як саволу љавоб бо тире оѓоз меёбад:

      – Анбори моро ту сўзондї?
      – Ман.
      – Кї инро ба ту фармон дод?
      – Ватан. (А.Л.)

в) љумлаи амрї

7. Љумлањоро хонед ва гўед, ки амр бо кадом феълњо ифода     
ёфтааст.

1. Шумо њам бароед, ба молњо хўрок дињед. (С.А.)
2. Бирав, аз хонаи Одина хабар гир! (С.А.) 
3. Ака Ўрун, ба мо њамроњ шавед. (С.А.) 
4. Далери ман, сазовори падар бош, Чу шамшери падар 

соњибзафар бош! (М.Т.) 
5. Њозир ба он љо баргард. (С.У.) 
6. Илтимос, хоњар, як даќиќа сабр кунед. (Њ.К.)

Љумлае, ки амру фармон, хоњишу илтимосро мефањ– 
монад, љумлаи амрї ном дорад. Вобаста ба вазъияти нутќ 
љумлањои амрї маънои даъват, хоњиш, илтимос ва мас-
лињатро низ ифода менамоянд: Ту, Давлат, дар њамин љо 
мон. (Р.Љ.) Майлаш, Зайнаб биравад. (Ф.М.)

8. Порчаро хонед, љумлањои амриро муайян сохта, маъноњои 
онњоро шарњ дињед.

Вай (Фирўз) оњиста ба сўйи модараш ќадам монд ва ўро 
аз китфаш оѓўш карда, ба амакаш рўй овард:

– Равед аз ин љо. Равед, амак...
Ў ин гапро, чунон ки аз дилаш гузаронида бошад, нињо-

ят паст ва оромона гуфт.
– Чї?! Ту.. боз ба ман фармон медињї?!
– Ман ба шумо гуфтам: равед аз ин љо! – баногоњ бехудо-

на дод зад Фирўз.
Шарофатхола як ќад парида, ба остини ў часпид.
– Натарсед, оча. – Њоло овози Фирўз боз мулоим шуда 

буд. – Биёед, хона дароем.
Вай ба амакаш ... эътибор надода, њамроњи модараш ба 

њавлї даромаду дарвозаро занљир кард.
Саттор Турсун

г) љумлањои хитобї

9. Порча ва байтњоро хонед, ба оњанги он диќќат кунед. Гўед, 
ки кадом мисраъњо њиссиёту њаяљонро ифода мекунанд.

Эй ситамдидагон, эй асирон,
Ваќти озодии мо расид.
Муждагонї дињед, эй фаќирон!
Дар љањон субњи шодї дамид.
    С.Айнї

Гул кун ба бахти мо, Ватан,
Мисли гулистону чаман!
    М. Турсунзода

Бўйи хуш медамад, бањор, бањор, 
Зуд биштоб, эй бањори кор!
    П. Сулаймонї

Љумлае, ки ба воситаи он њиссиёту њаяљони гуногун 
(шодмонию даъват, хашму ѓазаб, сарзаниш ва монанди 
инњо) ифода меёбанд, љумлаи хитобї ном дорад.

Аз ин сабаб љумлањои њикоягї, саволї ва амрї њанго-
ми бо њиссиёти баланд ва оњанги хитобу нидо талаффуз 
шудан ба љумлаи хитобї табдил меёбанд.

10. Порчањоро равшану возењ хонед. Гўед, ки љумлањои саволї 
аз хитобї дар талаффуз чї фарќ доранд.

– Офтобо, бартар аз гармои ту њаст?
– Оре, гармии забон!
– Оташе муќаддамтар аз неруи ту њаст?
– Оре, неруи забон!
– Биёбоно, бузургтар аз пањнои ту њаст?
– Оре, пањнои забон!

* * *

Ай љўяндагони зебої! Ваќтро бар њадар мадињед: зе-
боиро танњо аз вожаву ибороти забони модарї метавон 
дарёфт.

* * *

Ай зоѓ, оё тавонї, ба забони шевотаре бисаройї?
– Зинњор! Лафзи ман худ басо шевост, зеро забони мода-

ри ман аст.
Абдурауф Муродї

Савол ва супориш

1. Андешаи худро оид ба њар як порча баён кунед.
2. Њикмати порчаи севум дар чист? Хулосаатонро мухтасар 

нависед.

11. Хонед ва таќлидан ба љумлањои зерин шиору даъват нависед.

1. Зиндаю поянда бод Тољикистони соњибистиќлол!
2. Њамду сано бод ба зан!
3. Ёдгори Айниву ин кўњсорон зинда бод!
    Шеъри Турсунзодаву ин обшорон зинда бод!

Лоиќ Шералї

Љумлањо аз љињати сохт ва вазифа басо рангоранганд. 
Аз рўйи иштироки асосњои грамматикї онњо ба сода ва 
мураккаб људо мешаванд: Темур Њофизро ба нишастан 
таклиф кард. Замоне ки дар Шероз суруди Њофиз ба фалак 
мепечид, дар Табрез мурѓи табъи Камоли Хуљандї низ ба 
наво даромада буд. (А. Афсањзод)

Љумлањои сода аз рўйи иштироки асосњои грамматикї 
ба дутаркиба (дорои њар ду сараъзо) ва яктаркиба (дорои 
яке аз сараъзо) људо мешаванд.

Њам љумлањои содаи дутаркиба ва њам яктаркиба аз 
рўйи мављудияти аъзоњои пайрав хуллас (аъзои пайрав на-
дорад) ва тафсилї (дорои аъзои пайрав) мешаванд: Субњ 
медамид (содаи хуллас). Ба зудї равшан мегардад (содаи 
яктаркибаи тафсилї).

Алоќаи калимањо дар љумла

Алоќаи калимањо дар љумла ду хел мешавад: пайваст 
ва тобеъ.

Дар алоќаи пайваст ду ва ё зиёда калимањои мустаќил, 
ки њар кадом баробарњуќуќанд, ба њамдигар алоќаманд 
мешаванд. Воситаи алоќаи пайваст пайвандакњои пайваст-
кунанда (ва, -у(-ю), њам...њам, на...на, чи...чи...) ва оњанги 
талаффуз мебошанд: Закия мехонад ва менависад. Љамше-
ду Ањдия кор мекунанд.

Дар алоќаи тобеъ калимаю иборањо байни якдигар    
вобаста мебошанд, яъне як љузъ асосї буда, дигарї ба он 
аз љињати грамматикї тобеъ мешавад. Алоќаи тобеъ дар 
навбати худ чор хел мешавад: мувофиќат, изофї, вобаста-
гї ва њамроњї.

1. Дар алоќаи мувофиќат хабар аз рўйи шахсу шумо-
ра ба мубтадо мувофиќат мекунад. Ин навъи алоќа танњо 
ба љумла хос аст: Солњо мегузаштанд. Шуњрати Њофиз 
оламгир шуд. Њатто баъзењо сурудњои Њофизро ѓалат – ѓа-
лат хонда, аз он ба тарзи худ «лаззат» мебурданд. (А.Аф-
сањзод)

2. Дар алоќаи изофї як калима ба калимаи дигар ба 
воситаи бандаки изофї (и) тобеъ мешавад: Њавои сарду 
нами чандрўза ба љисми заифу бемори Наср таъсири бад 
кард. (Р.Љ.)

3. Дар алоќаи вобастагї калимаи тобеъкунанда (ха-
бар) пуркунанда ва ё њолро талаб менамояд: Муњаммад 
Солењ хабарро зуд ба Абуљаъфар расонд. (Р.Њ.) Рўдакї 
удро ба даст гирифт. (Р.Њ.)

Дар алоќаи вобастагї муносибати амал бо предмет 
ифода мешавад, амалро калимаи тобеъкунанда, предмет- 
ро калимаи тобеъшаванда, ки бештар бо пасоянду пешо-
яндњо меоянд, нишон медињад: Ба муаллим гуфт. Аз муал-
лим пурсид.

4. Дар алоќаи њамроњї калимаи тобеъшаванда бо то-
беъкунанда њамроњ меояд. Воситаи алоќаи њамроњї тарти-
би калима дар љумла ва оњанги талаффуз мебошад: Суњбат 
беробита ва бетартиб тўл мекашид. (Р.Њ.) Њавопаймо тез 
парвоз мекунад.

12. Љумлањоро хонед ва алоќаи байни калимањои онњоро шарњ 
дињед.

1. Ў лампаро ба дасти саройбон дода, дафтарро ба       
дасти худ гирифт. (С.А.) 2. Дар поён дарёи Панљ оромона 
њаракат мекунад. (А.Д.) 3. Кўњи барфин, оби ширин дорад 
он, Чашмаву рўди булўрин дорад он. (М.Т.) 4. Шумо суњ-
батро озодона ќоим доред! (С.А.) 5. Вай (С. Айнї) кито-
би хотироташро вараќ мезанад. (С.У.) 6. Сахтињои рўзгор 
Одинаи хурдсолро хеле соњибтадбир ва таљрибадор карда 
буд. (С.А.)

9. ТАРТИБИ КАЛИМА ДАР ЉУМЛА. 
ОЊАНГИ ТАЛАФФУЗИ ЉУМЛАИ СОДА 

ВА ЗАДАИ МАНТИЌЇ.

1. Љумлањоро хонда аниќ созед, ки кадом калимањо љавоб талаб 
мекунанд ва љойи онњоро шарњ дињед.

1. Шукрона дар њавлии њамсоя бо кї бозї карда гаштааст?
2. Шукрона дар њавлии кї бо дугонааш бозї карда 

гаштааст?
3. Шукрона дар куљо бо дугонааш бозї карда гаштааст?
4. Кї дар њавлии њамсоя бо дугонааш бозї карда гашта-

аст?

2. Љумлањоро, аввалан,  хонда муќоиса кунед ва фарќи маъноии 
онњоро шарњ дињед. Сониян, нависед ва ба зери ифодањое,  ки  таъ-
кидро талаб менамоянд, хат кашед.

1. Ромин њар бегоњ дар соњили дарё танњо гардиш мекард.
2. Ромин танњо дар соњили дарё њар бегоњ гардиш мекард.
3. Ромин њар бегоњ танњо дар соњили дарё гардиш мекард.

Љойи калимањо дар забони тољикї нисбатан устувор 
аст. Одатан тартиби калимањо дар љумла чунин мебошад: 
мубтадо, њоли замон, пуркунанда, муайянкунанда, њоли ма-
кону тарз ва хабар.

Дар назм як андоза љойи калима озод аст. Вобаста ба 
маќсаду талаботи гўянда тартиби калима метавонад, таѓйир 
ёбад.

Бо ёрии тартиби калима метавон, тобиши маънои кали-
маю ибораи дар таркиби љумла бударо муайян сохт.

Њангоми оромона ва ба таври муќаррарї сухан кардан 
ин гуна калимаю иборањо дар пањлуи хабар меоянд. Ма-
салан, љумлаи «Манучењр китоб харид» аз «Китобро Ма-
нучењр харид» фарќ мекунад. Дар љумлаи аввалї таъкид 
мегардад, ки Манучењр танњо китоб харид, на чизи дигар. 
Маънои љумлаи дуюм ин аст, ки Манучењр китоб харид, 
на каси дигар.

3. Љумлањоро хонда, бо њам муќоиса намоед. Гўед, ки онњо аз 
якдигар чї фарќ доранд?

1. Ин љашн аз њама бошукўњтару хуррамтар дар сайр-
гоњи беруни шањр баргузор мешуд. – Дар сайргоњи беруни 
шањр ин љашн аз њама бошукўњтару хуррамтар баргузор ме-
шуд.

2. Њар дам њаёњу ва ѓалоѓулаи издињоми тамошобинон 
бонги таблу карнайњоро пахш мекард. – Бонги таблу кар-
найњоро њаёњу ва ѓулѓулаи издињоми тамошобинон њар дам 
пахш мекард.

3. Издињоми халќ аз њаяљони ќалбї дам ба дарун кашид. 
– Аз њаяљони ќалбї издињоми халќ дам ба дарун кашид.

4. Матнро возењ хонед. Сипас онро нависед ва ба аломатњои 
китобати њар як љумла диќќат дињед. Лавњае тањия кунед ва эњсо-
соти худро ба модар баён намоед.

Оњ, модар, модар! Чї аљоиб зоте њастї ту! Дар дунё             
насли инсон хушк шуда мерафт, агар мењру шафќат ва 
мењрубонињои ту намешуд! Ишќу муњаббат маъно ва мафњу-
ми худро аз дили ту, аз њастии ту гирифтааст. Ишќ – ишќи 
ту, мењр – мењри ту, лутф лутфи туст. Дигар њама чиз хазон 
дорад, фано дорад, илло муњаббати ту! Ту асрори нињонии 
дили фарзандонатро бе гапу њарф мефањмї, зеро ки онњо-
ро дар маѓзи љонат парварида ба дунё овардаї! Дили онњо 
тапиданро аз дили ту омўхтаааст; хуни онњо ба рагњо дави-
данро аз хуни ту омўхтааст; эњсосот, фањмиш ва идрокро ба 
онњо ту додаї.

Љалол Икромї

5. Ба саволњо љавоби пурра навишта, зери калимањои зарурї 
хатти рост кашед.

1. Рўзи Истиќлолияти давлатї дар љумњурии мо кай 
љашн гирифта мешавад?

2. Шумо хусусиятњои моддањоро аз кадом фан меомўзед?
3. Иброњим дирўз бо бародараш ба куљо рафта буд?

4. Ба озмуни хотимавии мактаббачагон кињоро мефи-
ристанд?

6. Љумлањоро нависед ва ба зери сараъзоњо ва аъзоњои пайрави 
љумла хат кашед. Гўед, ки љойивазкунии калимањо ба маънои љум-
лањо чї таъсире расонид.

Вазифаи мо – хондан. Хондан – вазифаи мо. 
Бародарам – донишљў. Донишљў – бародарам.

7. Ин љумлањоро бо риояи оњанг хонед ва муќоиса кунед. Хуло-
саатонро гўед.

1. Ин китобро хондї. Ин китобро хондї! Ин китобро 
хондї?

2. Дар мактаби мо имрўз вохўрї бо адибон доир мегар-
дад. Дар мактаби мо имрўз вохўрї бо адибон доир мегардад! 
Дар мактаби мо имрўз вохўрї бо адибон доир мегардад?

Пасту баланд шудани суръати овозро дар нутќи ши-
фоњї оњанги талаффуз мегўянд. Задаи маъноию мантиќї, 
ист, пасту баландшавии овоз ва суръати нутќ унсурњои 
оњанги талаффуз њисоб меёбанд. Оњанги талаффуз маънои 
љумларо аниќтар месозад. Гўянда бо ёрии оњанг муносиба-
ти худро баён мекунад.

Љумлањоро мувофиќи шарњашон бихонед:
Меравї! (бо хушњолї). Меравї (бо ќањру ѓазаб).
Меравї? (бо тааљљуб). Меравї? (бо шубња).
Љумлањои зеринро тавре хонед, ки маъноњояшон ди– 

гар шаванд.
1. Сохтмони мактабњои нав тамом шуд.
2. Бародари ман кор мекунад ва дар донишгоњ тањсил 

менамояд.

8. Љумлањоро хонед ва ба талаффузи калимањои ишорашуда диќ- 
ќат дињед. Аз љињати тобиши маъно љумлањо фарќ мекунанд ё не?

Мо аз сањро дирўз омадем.
Мо аз сањро дирўз омадем.

Мо аз сањро дирўз омадем.
Мо аз сањро дирўз омадем.

Дар љумла ягон љињати муњимми фикр на танњо ба 
воситаи тартиби калима, балки ба воситаи задаи мантиќї 
низ таъкид меёбад. Дар ин њолат ба љойивазкунии кали-
мањо зарурате намемонад, фаќат калимаю ибораи лозима 
шиддатноктар талаффуз карда мешаванд.

9. Љумлањоро чунон хонед, ки задаи мантиќї ба калимањои   
ишорашуда афтад.

1. Закия маќолањоро тањрир кард. Закия маќолањоро 
тањрир кард. Закия маќолањоро тањрир кард.

2. Фаршед ба рўзнома обуна шуд. Фаршед ба рўзнома 
обуна шуд. Фаршед ба рўзнома обуна шуд.

10. Љавоби љумлањоро ёбед ва нависед.

1. Зањро фардо ба осорхона меравад ё каси дигар?
2. Зањро фардо ба осорхона меравад ё ягон рўзи дигар?
3. Зањро фардо ба осорхона меравад ё ягон љойи дигар?
4. Зањро фардо ба осорхона меравад ё намеравад?

11. Ба саволњо тавре љавоб дињед, ки љумлањо љавоби онњо бо-
шанд.

Имрўз дар мактаб озмун доир мегардад.
Имрўз дар мактаб озмун доир мегардад.
Имрўз дар мактаб озмун доир мегардад.
Имрўз дар мактаб озмун доир мегардад.

Задаи мантиќї метавонад, дар тамоми калимањое аф– 
тад, ки њадафи асосиро баён мекунанд. Он ба нутќ ифода-
нокии махсус мебахшад. Задаи мантиќї бештар дар нутќи 
гуфтугўию публитсистї ва њангоми баланд хондани матн-
њои бадеї истифода мешавад.

10. ИМЛОИ САНЉИШ

Оби тоза

Ибни Сино ба истеъмоли оби тоза таваљљуњи хосса 
зоњир намуда, чунин мењисобад, ки бисёр беморињо, баху-
сус беморињои сирояткунанда, ба воситаи оби нўшокї пањн 
мешаванд. Барои аз ѓашњои механикї тозакунї ў истифодаи 
полоишро бо зарфњои гилии сўрохдор пешнињод мекунад. 
Усули бо таќтир тозакунии обро Ибни Сино усули мукаммал 
мењисобид. Яке аз усулњои тозакунии об мувофиќи аќидаи 
Ибни Сино чунин аст:  Аз пашм ресмон тайёр карда, як нўги 
онро ба зарфи аз об пур ва нўги дигарашро ба зарфи холї 
мегузоранд. Дар натиља об ба зарфи холї мечакад. Ин яке аз 
навъњои бењтарини полоиши об ба њисоб меравад,   бахусус, 
агар он якчанд маротиба такрор карда шавад. Эњтимол, дар 
ин маврид ба шарофати тарангкашии сатњии худ об аз сўро-
хињои ресмон гузашта, ѓашњои механикиро дар якљоягї бо 
заррањои гилї дар љисми ресмон боќї гузорад.

Аз китоби «Об – муъљизаи табиат»

11-12. КОР БО МАТНИ ЛУТФИ ЛАТИФ

1. Матнро бодиќќат хонед ва гўед, ки аз он чї натиља бар-
доштед. 

Агар шарњи фарњангномањоро бубинем, ба назар чунин 
мерасад, ки дар шарњи онњо махсусияти лутфи латиф ба эъ-
тибор гирифта нашудааст. Чун намуна шарњи чанд фарњанг- 
номаро дар зер меорем: 

Г. А. Восканян  дар «Фарњанги русї ба форсї» (М. ,1986) 
вожаи «комплимент»-ро чунин тавзењ додааст: «Комплимент 
– хушомад, таоруф ва ба касе хушомад гуфтан» (сањ.229). 
Дар «Луѓати русї – тољикї» (М. 1985), ки зери тањрири М. С. 
Осимї нашр шудааст, вожаи «комплимент» чунин маънидод 
гаштааст: «Комплимент – хушомад, таъриф, тавсиф, таъриф 
(хушомадгўї) кардан» (сањ.408). «Фарњанги русї ба форсї» 
(М., 1965) , ки дар тањрири А. Асадуллоев ва Л. С. Пейсикова 

ба табъ расидааст, вожаи «комплимент»-ро чунин тавзењ до-
дааст: «Комплимент – хушомадгўї, таъриф, таоруф, говорить 
комплименты – хушомад гуфтан, таъриф (таоруф) кардан» 
(сањ.338). Дар «Фарњанги тољикї ба русї» (Душанбе, 2010) 
калимаи «хушомад» чунин маънидод гаштааст: «Хушомад – 
лесть, заискивание; подхалимство; хушомад гуфтан (кардан, 
задан) льстит, заискивать; подхалимнивать» (сањ. 668). Дар 
њамин фарњанг калимаи «таъриф» чунин тавзењ шудааст: Таъ-
риф -1. описание, характеристика; определение; дефиниция; 
~и калима лингв. определение слова. 2. хвала, похлава, вос-
хваление; -кардан хвалить, восхвалять; б) описывать, опре-
делять» (сањ. 599). Калимаи «таоруф» ин тавр шарњ ёфтааст: 
«Таоруф – оказывание почёта и уважение гостью. 2. соблюде-
ние  церемоний, условностей; 3. правило, обычай» (сањ.583).

Ифодаи лутф кардан, лутф доштан, лутфомез сухан гуф-
тан ва бисёр таъриф кардан дар адабиёти шифоњї ва хат-
тии мардуми мо маъмул аст. Намунањои бомањорат гуфтаю  
навиштаи адибони тољику форс ( Убайди Зоконї, Муњам-
мад Авфї, Љомї, Навої, Восифї ва дигарон) ин гуфтаи 
моро тасдиќ мекунанд. Ин ифодаро метавон муодили вожаи 
«комплимент»-и русї (лотинї) њисобид. Дар байни ањли 
адаб ин ифода њар хел маънидод мегардад: Аз ин рў, гурўње 
вожаи русии «комплимент»-ро хушгўї, гурўњи дигар илти-
фот ва гурўњи  севум таоруф маънидод мекунад. Ба назар чу-
нин мерасад, ки ифодаи «лутфи латиф» бењтар аст, зеро он 
фарогири матлаб мебошад.

«Лутф» дар фарњангњо чунин шарњ ёфтааст: нармї ва 
тозагї («Ѓиёс-ул-луѓот» (Душанбе, 1988,љ. 2, сањ.210); нар-
мї ва нозукї дар кору кирдор; ва њадя ва мењрубонї кар-
дан; ёрї кардан; ва нигањбонї ва њимоят кардан («Мунта-
хаб-ул-луѓот», Душанбе, 2003, сањ.464), нармї, мењрубонї, 
накуї, алтоф – љамъ («Фарњанги форсии Амид» (Тењрон, 
2535, сањ.892),  нармї намудан, мењрубонї кардан; нармї, 
рифќ, мадоро, мењрубонї; хушрафторї; некуї, некукорї; 
карам, базл, бахшиш; хусусияте аз  љамол, даќиќае аз зебої 
(«Фарњанги форсии Муин», Тењрон, 1375,  љ.3. сањ.3589).

Лутфи  латиф  он аст, ки бисёр нозук буда, дар он ќадру 
ќимат ё эътибори инсон аз будаш зиёд карда, нишон дода 
мешавад. Лутфи латиф аз хушомадгўию писханду тамасхур 
орї  буда, дар он танњо муболиѓа ба назар мерасад, вале дар 
лутфи муќаррарї баъзан њадаф духўра – бо тамасхуру танз 
ифода меёбад. Муќоиса кунед: Ин ранг  бароят бисёр муво-
фиќ (лутф) «Ту аз њама зеботар» (ин хушомад буда, даѓалу 
дурушт аст, он аксар писанд ва ќабул намегардад). Дуруст 
аст, ки одамоне њастанд, ки хушомаду тамаллуќро дўст ме-
доранд. Дар њар сурат, аксари одамон ба хушомад  нафрат 
доранд.

Баъзењо ба моњияти  лутф дуруст сарфањм намераванд ва 
онро таъриф  мепиндоранд ва мегўянд: «Э, биё, мон њамон  
гапњоятро». Дуруст аст, ки  лутфгўйи њам мавќеи худро до-
рад. Дар сурати  бемавќеъ истифода бурдани  лутф, он саба-
би ранљиши мусоњиб шуданаш аз эњтимол дур нест.

Лутфу лутфи латиф ва таъриф як чиз нестанд. Воќеан,  
таъриф  бањои мусбат аст ва одатан он аз  тарафи калон-
солон гуфта мешавад. Лутфро њам калонсолон ва њам дар 
синну сол хурдон низ истифода мебаранд.

Шояд бењтарин лутф  он бошад, ки  ноомаду ноуњдаба-
роии худро зикр карда, њамзамон, дигареро таъриф  кунї. 
Масалан, ду роњбари муассиса бо њам вомехўранд. Яке ба  
дигарї мегўяд: « Чї  тавр ту дар як он тавонистї, ки калон-
ро, яъне роњбари аслиро ба гап дарорї. Ман  дирўз ќариб 
ду соат бо ў суњбат  доштам, вале розї карда натавонистам. 
Агар ту мешудї, дар панљ даќиќа масъаларо њал мекардї?».

Лутфи латиф  њам асос дорад. Ќабули  лутф  њам лањ-
заи мувофиќ ва ваќти муайян дорад. Агар  лутф бемавќеъ ва 
бељо гуфта шавад, баъзан боиси ранљиши њамкору мусоњиб 
мегардад. Масалан, њамкор, дўсти ќадрдон ва ё  мусоњиби 
шумо тамоми шаб ба  иллати дарди дандон ё њодисаи ди-
гаре нахобида ва  чашмњо сурху рангу рў парида вомехўра-
ду шумо ба афту андом, яъне њолати зоњирии ў таваљљуње 
накарда мегўед. «Имрўз  бисёр  љавон ба назар мерасед». 
Худ ќазоват бикунед ва худро ба љойи ў тасаввур намоед. 

Чї лутфгўйии бемавќеъ! Аслан, маќоле њаст, ки чунин садо 
медињад:  «Њар сухан љоеву њар нукта маќоме дорад».

Истифодаи лутфи латиф њам ваќту лањзаи муносиб до-
рад. Агар лутф бамавќеъ ва баљо гуфта шавад, басо фораму 
хушњолкунанда аст. Мусоњиб аз лутфњои муносибу мувофиќ 
ва бамавќеъ курта-курта гўшт мегирад, эњсоси  шавќу завќ 
ва фарању шодмонї ўро фаро мегирад. Ва шояд  чандваќти-
на ѓаму андуњаш тавассути шунидани лутф аз дил ва љисму 
љонаш  барояд. Ў дар њамин лањза  худро хеле  сабуку боли-
дарўњ эњсос мекунад. Агар ба чењрааш дурусттар нигаред, 
пай мебаред, ки  шодмоние, шавќу завќи болидахотирї  дар 
љисму љонаш њувайдост.

Лутфи латифи њаќиќию воќеї  бояд чунин бошад, яъне  
дар он тањќиру танз ва њаљву писханд набояд роњ ёбад. Чу-
нон ки дар оѓози матн хондед, лутфи латифи воќеї  њамеша 
муњтавои мусбат дошта, мусоњибро  бояд рўњбаланду боли-
дахотир созад.

Ёдовар шудан лозим аст, ки лутф бештар хоси нутќи гуфту-
гўйист ва он бо мурури замон дар адабиёти пешину имрўз 
маќоми барљаста пайдо кардааст. Дар зер  чанд лутф  чун на-
муна меорем, ки ба масъалањои гуногун бахшида шудаанд.

Саидамир Аминов

2. Матнро хонед  ва шарњ дињед. Гўед, ки ба муњтавои матн 
розиед? Чаро? Њодиса воќеист?

Дугонањо ё њамкорон  чанде бо њам вонахўрда  буданд. 
Тасодуфан дар кўча ё чорабиние бо њам вохўрданд. Он зани  
шинос дар даст тифле дошт. Баъди  салому алейк  њамкорон 
ба ў гуфтанд: «Аљаб кўдаки зебост. Табиист, ки аз зани зебо 
тифли хушрў ба дунё меояд»  Дар ин асно модар чунон ќано-
атманд  мегардад, ки онро дар симои модар баръало  эњсос 
мекунед. Аз хушњолї чењраи модар сурх гашта, як шодмо-
ние ўро фаро мегирад.

Возењ аст, ки падару модар ин лутфи латифро ба худ ќа-
бул мекунанд ва хушњол мегарданд.

3. Порчаро бодиќќат хонед, гўед, ки онро лутф њисобидан мум-
кин аст? Чаро? Дар матн дар бораи чї сухан меравад? Њадафро 
дарк кардед? Шарњ дињед?  Матнро нависед ва ба аломатњои кито-
бати он диќќат дињед.

Шакурї. Бањ, Бањ! Њой Орифї, шеърбофиро бигузору ин 
аљоиботро тамошо кун. Ин  паланг њамин дам аз сафњаи ки-
тоб љаста, ману туро медарад! (Ба Маљ.) Кадом наќќоши Чин!

Маљ. Наќќош нагўед. Монии дувум гўед!...
Сотим Улуѓзода

4. Матнро бодиќќат хонед ва гўед, ки аз порчаи боло чї фарќ 
дорад. Инро  чї мегўянд? Латифа ё лутф? Пас муайян кунед, ки 
латифа аз лутф (ё лутф аз латифа чї  фарќ дорад).

Боре Шоњќосим ба хиргоњ омад. Мавлоно  Муњаммад 
ба иззати тамом дастор  бар сар нињода, бар пой хост. Чун     
бинишастанд, Шоњќосими  Нурбахш ба саќфи хиргоњ ни-
гоње  карда  гуфт:

– Чї наѓз хиргоње буда.
Мавлоно  Муњаммад гуфт: 
– Пеш аз омадани мулозимон хиргоњ (манзил ё хайма) 

буд, чун шумо ташриф овардед, харгоњ шуд. 
Зайниддин Восифї

5. Порчаро хонед ва шарњ дињед. Гўед, ки ба кадом мавзўъ бах-
шида шудааст.

Бештари лутфњои латиф бо назардошти  зоњири инсон, 
махсусан занон, гуфта мешаванд. (дар њаќќи мардон њам 
кам  нестанд).

Масалан, њангоми вохўрї баъд аз људоии дуру дароз,  
одамон ба якдигар рў ба рў гарданд, чунин лутфи латиф 
мегўянд:. «Бовар кунед, ки дар ин муддат шумо аслан            
таѓйир наёфтаед. Чи тавре ки бист сол пеш дида будам, 
њамон тавред. Ваќту замон ѓами шуморо мехўрад. Шумо 
љавонтар гаштаед. Боду њавои он љо бароятон мувофиќ  
омадааст».

6. Порчаи зеринро хонед ва  шарњ дињед.

Шумо инро чї тавр мефањмед? Ба ин андеша розиед ё 
на? Дар муассисањои мо чї гуна аст? Хулосаатонро бо чанд 
љумла хаттї нависед.

Дар ширкатњои Љопон амали ошкоро танќид кардани 
корманд вуљуд надоштааст. Љопонињо чунин мењисобидаанд, 
ки танќид  фаъолияти мењнатии инсонро паст мекунад ва 
ин  амал барои ширкат фоидаовар нахоњад буд. Шахс ё кор-
манд ба корхона бояд бо табъи болида (на бо гардани баста, 
яъне аз рўйи маљбурият) ворид гардад ва аз он хушњол пас 
аз анљоми  рўзи кор хориљ шавад. Тањдиду сиёсату рафтори 
дурушт ва љазо инсонро ноорому асабї мегардонад ва на-
тиљаи дилхоњ намедињад. 

Љопонињо чунин мењисобанд, ки ифтихормандонаю   
сарбаландона ба коргоњ дохил шуда, аз он  берун рафтан 
њавасмандию рўњбаландии  кормандонро меафзояд.

7. Порчае аз матни мактуби дугонаи Зайнаб навиштаро бо-
диќќат хонед. Дарёбед, ки гап дар  бораи чї меравад. Магар инро 
лутфи латиф гуфтан мумкин аст? Ин суханон барои зиндагии осу-
дањолонаю бошарафона чї  таконе медињад? Хулосаатонро мухта-
сар нависед.

Офарин, офарин, дўсти аљоибам Зайнаб. Росташро  гўям, 
пас аз он ки шумо  Љўрабекро гирифта бурдед, ман як ќадар 
дар андеша монда будам, аз зиндагии ояндаи шумо хавотир 
мекашидам. Акнун фањмидам, ки хавотир кашидани ман  
бељо будааст, ман осуда шудам, шодї кардам.

Аз тањти дил ба њаёти шумо ва Љўрабек рахшонї, ба 
корњоятон муваффаќият металабам.

Сотим Улуѓзода

8. Порчањоро аввал хонед ва баъд нависед. Њангоми навиштан 
ба аломатњои китобат  зењн монед. Оё ин порчањоро лутфи латиф 
њисобидан мумкин аст?

1. Пашков. Ањсант! Ростї, оѓои Абдусалом, шумо хуб 
овоз мехонед.

Абдусалом. Намеарзад, устод. Мо имрўз беандоза хуш-
бахтем, ки дар  кулбаи фаќиронаамон ба ќабули чунин мењ-
мони олиќадр мушарраф  шудем. 

2. Пашков. Бањ, бањ, Ањсанат! Шуарои шумо барои ња-
маи  мавридњо басо ашъори неку гуфтаанд.

Сотим Улуѓзода

9. Ба  саволњо љавоб дињед.

1. Ифодаи  лутфи латифро  чї тавр мефањмед?
2. Лутфи  латиф аз латифа чї фарќ дорад?
3. Лутф тамасхур, сарзаниш ва тањќиру танќидро фаро 

мегирад ё не?
4. Аслан лутфи латиф хоси кадом услуби забон аст?
5. Лутфи латиф дар адабиёти бадеї  маќоми бештар до-

рад ё дар услуби  гуфтугўйї?
6. Лутфи латиф бо таъриф ва тамаллуќу хушомад чї му-

носибат дорад?
7. Лутфи латиф асосан кадом мавзўъњоро фаро мегирад? 

Шарњ дињед.
8. Чанд лутфи латиф тањия кунед. Њангоми тањия кардан 

ба он диќќат дињед, ки муњтавои он фарогири назокати су-
хан бошад.

9. Лутфњои тањиякардаро ба муњокимаи њамсинфон гу-
зоред!

ЉУМЛАИ СОДАИ ДУТАРКИБА. 
САРАЪЗОЊОИ ЉУМЛА

13. МУБТАДО ВА ИФОДА ШУДАНИ ОН

1. Матнро хонед ва љумлањои дутаркибаи онро нависед. Аз чї 
фањмидед, ки љумлањо дутаркибаанд.

Падарам оњиста – оњиста њаракат мекард. Инак, вай ба 
миёнаи дарё расид. Мављњои оби тез ўро гирифта бурданї 
мешуданд. Ў якпањлу шуда, худро нигоњ медошт. Бо пояш 
таги дарёро санљида-санљида, бо эњтиёт ќадам менињод. 

Гоње ќарор мегирифт ва баъд аз он боз оњиста-оњиста ба ња-
ракат медаромад. Ман дар лаби дарё аз вай чашм наканда 
меистодам.

Сотим Улуѓзода

2. Хонед, мубтадо ва хабар – асосњои грамматикии љумлањоро 
муайян кунед. Ба њар як аъзои љумла, ки тафсил меёбад, савол гу-
зоред.

1. Бањор омад. Бањор барваќт омад. Имсол бањор бар-
ваќт омад. Имсол дар Тољикистон бањор барваќт омад.

2. Фаррух тамошо мекард. Фаррух бозиро тамошо ме-
кард. Фаррух бозии Роминро тамошо мекард. Фаррух бозии 
Роминро аз тиреза тамошо мекард.

3. Матнро хонед ва љумлањои содаи дутаркибаи онро ёбед ва 
шарњ дињед.

Роњ бо як маром боло мерафт. Торафт њаво сардтар ме-
шуд. Осмону замин софу беѓубор мегашт. Аз бари обшоро-
ни кўњсори Шањристон, аз пањлуи арчазорњои фарох на њар 
кас бепарво мегузарад. Даврон њам бо бањонањои гуногун 
як-ду бор мошинро аз роњ бароварда боздошту шитобон 
аз кабина берун баромад. Ў саросема ба манзарањои атроф 
чашм меандохт ва ба арчазорон њарисона менигарист. Баъд 
дар оби софи рўд дасту рўй шуст.

Даврон њар бор ба њамин минвол ин обу заминро нига- 
риста сер намешуд. Вай њар бор аз ин гўшаи сокиту хаёлан-
гез ба осонї дил канда наметавонист. Дар васфи ин кўњсори 
боњашамат, обшору арчазори он шеъре ё суруде хондан ме-
хост.

Бањром Фирўз

Савол ва супориш

1. Чашм андохтан-ро шарњ дињед ва гўед, ки кадом ифодањо 
онро иваз мекунанд. Шумо чунин ифодањоро истифода мекунед? 
Чаро?

2. Сер намешуд, яъне чї?

3. Ба имлои калимањои сардтар, рўњ зењн монда шарњ дињед. 
4. Сокит аз соќит чї фарќ дорад? Љумлањо тартиб дињед.
5. Мухтасар, яъне бо се-чор љумла манзараеро тасвир кунед.

Мубтадо сараъзои љумлаест, ки амал, њолат ва аломати 
дар љумла ифодаёфта ба он тааллуќ дорад. Маънои луѓа-
вии мубтадо оѓоз, ибтидо ва аввал аст. Мубтадо асосан бо 
исму љонишин ва масдар ифода меёбад. Агар калимањои 
мафњуми шахсдошта ба вазифаи мубтадо омада бошанд, 
мубтадо ба саволи кї? (кињо?), дар дигар њолатњо ба саво-
ли чї? (чињо?) љавоб мешавад.

Масалан: Турсунзода бо мўйсафедон вохўрї кард. Мо 
аз паси устод ќадам мезадем. Субњ чашм мекушод. (У.Р.) 
Надонистан айб нест, нахондан айб аст. (Зарб.)

Њиссањои дигари нутќ агар ба исм гузаранд, он гоњ ба 
вазифаи мубтадо меоянд. Масалан: Нодон айб мекунад, 
доно худаш мефањмад. (С.У.) Чил камоли шаст, шаст заво-
ли шаст. (Њикмат) Пагоњ аз имрўз бењтар хоњад шуд.

4. Матнро возењ хонед ва муайян кунед, ки кадом исмњо ба ва-
зифаи мубтадо омадаанд.

Офтоб аз паси лахта-лахта абрњои сафед гоњ рух ме-
намуду гоњ пинњон мешуд. Њавои бањор на гарму на сард, 
боди нањиф араќи љабинњоро лесида хушк мекард. Роњи 
мумфарш аз миёни киштзорон мегузашт. Љўйбори хушки 
ду тарафи роњро буттањои тути хасакї таворасон пўши-
да буданд. Ѓўза аз миёни кулўх њоло сар бардошта, акнун 
себаргаву чорбарга шуда буд. Дар киштзори самти чапи 
роњ занону духтарон ѓўзаро каланд мекарданд, дар зами-
ни самти чап ду трактор ба кишт нурии маъдан рехта, љўя 
мекашид.

Бањром Фирўз

Луѓат
Нањиф – суст
Таворасон – мисли чапарак, девори аз шохњо кашидашуда

5. Матнро бодиќќат хонед, љумлањои содаи онро аниќ сохта, 
бо кадом њиссаи нутќ ифода ёфтани мубтадоњоро шарњ дињед.

Абуалї ибни Сино бо баён кардани назариёти музика 
ќаноат накарда, дар амалиёти ин њунар њам тахассус пайдо 
кардааст ва њатто «шањной» (сурнай) ном олати музикаро 
ихтироъ кардааст, ки то имрўз тољикон ва њамаи халќњои 
Осиёи Миёна менавозанд. Аз рўйи ќавли мутахассисони 
«Шашмаќом» «Ироќи Бухоро»-ро танњо бо сурнай пурра 
навохтан мумкин аст.

Дар замони Сомониён Њаким Абуњафси Суѓдї (Са-
марќандї) «мусиќор» ном як созро ихтироъ кардааст. Ин 
њакими донишманд шакл ва номи ин сози худро аз афсона 
гирифтааст. Дар афсона наќл мекунанд, ки гўё мусиќор ном 
як парандаи дарозминќори минќораш пурсўрох будааст, ки 
њар гуна њавоњои пурсўзу гудозро менавохтааст.

Њакими мазкур њам як сози минќоршакли пурсўрох сох-
та, номашро «мусиќор» номидааст.

Садриддин Айнї

Савол ва супориш

1. Дар матн кадом навъи љумлањо бештар истифода шудаанд? 
Чаро?

2. Кадом созњои мусиќиро медонед? Номбар кунед.
3. «Шашмаќом»-ро аз љињати сохт шарњ дињед. Номи маќом-

њои медонистагиатонро нависед.

Барои осон шудани тањлили грамматикї њар як аъзои 
љумларо бо аломати шартї ишорат мекунанд. Ин ало-
матњоро донистан шарт аст.

Мубтадо – як хатти рост _________
Хабар – ду хатти рост    
Муайянкунанда хати мављнок ~~~~~~~
Пуркунанда – тире – тире _ _ _ _ _
Њол – нуќтаю тире . . . .

. . .
. . . . . . . . . .

Намуна: Пагоњї Ревахшиён, Наниманча ва модараш 
Вирканро то сари роњи Самарќанд гусел карданд. 
(С.У.)

6. Матнро хонед ва мазмуни онро мухтасар нависед. Сипас 
мубтадоњоро ёбед ва шарњ дињед.

Дар ањди Њусайни Бойќаро ва вазири фозил, адиб ва њу-
нарпарвари вай Алишери Навої ин шуњрати Њирот боз њам 
афзоиш ёфт. Худи Навої дар ин шањр чандин мадраса, хо-
наќоњ, китобхона, дорушшифоњо бино намуд. Ќариб дар сї 
мадрасаи Њирот олимони бузурги замон машѓули дарсгўйї 
буданд. Бинокунандагони мадрасањо барои таъминоти омма 
ва дарсхонон ваќфњои (мулкњоро ба фоидаи касе ё љамъият 
вогузоштан) зиёде мекарданд, биноњо, бозорњо, њаммомњо 
месохтанд.

Подшоњон, шоњзодагон ва амалдорони калони темурї 
барои шахси худашон ќаср ва боѓњои пуршукўњи зиёде бино 
карда буданд. Аз иморатњои шоњона: Кохи Дилкушо, Кохи 
Љањоноро, Боѓи Сафар, Боѓи Зоѓон, Боѓи Нав мавзўи сухан-
варї, ќасидаву шеъри бисёр шоирон гардиданд.

Рањим Њошим

Савол ва супориш

1. Ба матн чї ном муносиб аст?
2. Магар ободии шањр ба шахсони алоњида вобаста аст?
3. Муносибати худро доир ба ободсозии дења ё шањр баён 

созед.
4. Ба имлои номњои дар матн љойдошта диќќат дињед.

7. Љумлањои њар ду сутунро хонда, мубтадои онњоро аниќ со-
зед. Чї фарќи мубтадоњоро пай бурдед?

1. Киштии нав ба бањр сар 
дода шуд.

2. Љумњурии мо кишвари 
офтобрўя аст.

3. Баргњои сабзи дарахтон 
назаррабоянд.
4. Бародарон ба тиљорат 
машѓул гаштанд.

Киштии кабуд дар шароити 
имрўза масрафи зиёдро та-
лаб мекунад.
Љумњурии Тољикистон за-
бони тољикиро забони дав- 
латї эълон кард.
Барги сабзе аз дўстон ба ман 
расид.
Ду бародар бо њам мусобиќа 
карданд.

Мубтадо аз љињати сохт ду хел мешавад: сода ва таркибї.
Мубтадоњои сода бо як калима ифода меёбанд: Фирўз 

фанни табиатшиносиро дўст медорад. Рўзњои љашн барќи-
яњои бисёр расиданд. Онњо дар ваќташ ба кор њозир шу-
данд.

Мубтадоњои таркибї бо таркибњо ва ифодањои рехта 
ифода меёбанд: Чанд рўз ин љониб дарди дандон азоб ме-
дињад. Љумњурии Тољикистон њамеша сулњро љонибдорї 
мекунад. Њар кас ба кори худ машѓул шуд. Гапро кашол 
додан ба манфиати кор нест.

8. Љумлањоро нависед, мубтадоњоро ёфта, аз љињати сохт 
шарњ дињед.

1. Мањтоб тамоми водиро равшан кард.
2. Нури дидаи ман имрўз аз сафар бармегардад.
3. Њар яке аз одамон ба кори худ машѓул аст.
4. Нахўди пеши ќошуќ шудан ба ту намезебад.
5. Баъзе аз шунавандагон садое намебароварданд.
6. Ду нафар аз њамсафарони мо дар кўча рост меистоданд.

9. Матнро бодиќќат хонед ва гўед, ки кадом  нукта онро љолиб 
гардонидааст. Мубтадоњои ишорашударо аз љињати сохт муайян 
кунед.

Чор сў гулафшон буд. Ба дашту сањро, ба боѓу роѓ бањор 
њусну тароват, бўйи хуши беѓубор меовард. Оби зулоли кўњї 
рўду анњорро пур карда, љањидаю шўрида ба поён, ба водї 
мешитобид. Мардуми дењќон ба замин дона меафшонду дар 
боѓњо аз пайи парвариши навнињолон буд.

– Чї водии нозанин! Чї водии дилошўб! – болида гуфт 
яке аз њамроњони мо.

Вале сарзамини Њисор на танњо бо зебоию дилошўби-
аш, балки, инчунин, бо мардуми њунарманду њимматба-
ланд, бо мањсули аљоибу ѓароиби њунармандону косибо-
ни гулдаст ва дењќонони забардасташ дилу дидаи њамаро 
аз ќадимулайём мафтун кардааст. Кї таърифу тавсифи 
беќасабу атлас. алочаю адрас, зарфњои кулолии ин љоро             

нашунидааст? Як замонњо мисгарону дуредгарони ин љо низ 
овозадор буданд ва намунаи мањсули њунари онњо њанўз 
дар музейњо намоиш дода мешавад.

Фотењ Ниёзї

Савол ва супориш

1. Чорроња аз чор сў аз љињати таркиб чї фарќ дорад?
2. Чаро дар љумлаи дуюм ду вергул гузошта шудааст?

10. Љумлањоро бо истифода аз калимаю таркибњои дар ќавсбу-
да пурра гардонед ва нависед. Мубтадои љумлањоро аз љињати тар– 
киб шарњ дињед.

1. Ба ... љони одам сер мешавад.
2. ... сари сабз медињад бар бод.
3. ... сухан санљида гўянд.
4. Сухан ... Луќмон хуш аст.
5. Њар сухан ... њар нукта ... дорад.
6. Зањри сухан ... мор бадтар аст.
(санљида, сухани наѓз, забони сурх, макон, аз зањри, 

маќом, аз дањони)

Савол ва супориш

1. Кадом нукта љумлањои матнро ба њам муттањид сохтааст?
2. Ба мазмуни њикматњо њамфикред ё не?
3. Дар асоси њикмати шашум андешаатонро мухтасар нависед.

11. Шеърро бодиќќат ва равон  хонед ва њар мисраи онро шарњ 
дињед. Сипас мубтадои љумлањоро ёфта, љойи онњоро аниќ созед.

Гул сањар лаб во кунад аз хандањои офтоб, 
Мекушояд сафњањои фикри одамро китоб. 
Рўзгори одамї пур аз фарозу шебњост,
То ба бањре рўд резад, њаст дар ранљу азоб.
Тоб овардан ба њар як мушкилї шарт асту фарз, 
Оњан андар обу оташ сахт ёбад обутоб.
Ноумедї дар рањи умедњо бошад хато,
Орзу хандад ба рўят, гар кунї кори савоб. 
Зиндагї побастаи хушкомию нокомињост,

Мол зери пўст фарбењ шавад, гоње хароб.
Аз шитоби умру аз заъфи бадан њаргиз манол, 
Сол дорад њам бањору њам хазон андар њисоб. 
Шодии рўйи замин аз осмон н-афтодааст,
Аз ѓами садсолањо шуд он бо њастї комёб.

Ашўр Сафар

Савол ва супориш

1. Ба мазмуни мисраъњои шоир розиед? Чаро?
2. Байти сеюмро чї тавр мефањмед?
3. Дар маљмўъ, аз шеър чї натиља бардоштед?
4. Чаро мубтадо дар љойњои гуногун омадааст?

12. Порчањоро равон хонед ва гўед, ки чї њодисаи забонї бароя-
тон ѓайричашмдошт буд. Сипас нависед ва зери мубтадоњояш хат 
кашед.

1. Фиѓон мекашад бод. Чош медињад реги нарми биёбон-
ро. Мењаросам аз ситезаи вай.

2. Нохост бод аз вазидан истод. Чашмони камнури пу-
рашкамро бо сад азоб во мекунам. Осмони нилгун софу 
дилрабост (Диловари Мирзо).

Мубтадо асосан дар аввал ва гоње дар байни љумла ме-
ояд: Холдона андаке хомўш истод. (У.К.) Њамон солњо њам 
зиндагї барои њама як хел њамвор набуд. (У.К.) Вале вобаста 
ба маќсад гўянда ва ё нависанда метавонад онро дар охири 
љумла орад. Дар ин сурат, оњанги хониши љумла таѓйир ёфта, 
задаи мантиќї ба мубтадо меафтад. Ин њодиса њам дар назм 
ва њам дар наср дучор мешавад: Шоху барг баровард ин ха-
бар. (У.К.) Њай калон шуда рафт шўру ѓавѓо. (У.К.)

13. Матнро хонед ва муайян созед, ки њикмати он дар чист. 
Мухтасар мазмунашро нависед ва ба он ном гузоред.

Шањрњо мисли одамон нестанд. Одам ба дунё меояд, 
нашъунамо карда, ба камол мерасад, нек ё бад муддате умр 
мебинад, пир мешавад ва баъд мемирад ва дафтари њаёташ 
ба њамин пўшида мешавад. Фаќат ному кори неки кас боќї 
мемонад.

Аммо шањрњо таври дигаранд. Шањрњо ба вуљуд мео- 
янд, обод мешаванд, мардуми зиёдеро ба дохили деворњои 
худ гирифта мепоянд, баъд бо гузашти замон, дар натиљаи 
задухўрди њодисањо, ё бо лашкаркашии ягон сардори хун-
хор, ё ба сабаби ягон офати ногањонии табиї мемиранд, бо 
замин яксон мешаванд. Вале баъзе аз онњо баъд аз мудда-
те боз зинда мешаванд. Аз даруни сангу хоки харобањо сар 
бардошта, аз нав, дар шаклу сурати тозае ба сафњои таърих 
ќадам мегузоранд, арсаи воќеањои тоза, макону љойи исти 
одамони нав мегарданд, ки инњо њар як бо кору кирдорњои 
нек ё бади худ ба он шањр шуњрати наве медињанд.

Рањим Њошим

Савол ва супориш

1. Мубтадои љумлаи «Дафтари њаёташ бо њамин пўшида ме-
шавад»-ро ёбед.

2. Ба андешаи муаллифи матн розиед ё на? Чаро?
3. Кадом фикрњоро ќабул ва кадомашро рад мекунед?
4. Чаро шањрњо вайрон мешаванд? Вайроншавии шањрњоро 

пешгирї кардан мумкин аст ё на? Чї тавр?
5. Ободии шањру вайронї ба кї вобаста аст? Андешаи шумо.

14. Матнро хонед ва маънои бардоштаатонро бо ифодањои 
худ бинвисед ва зери мубтадоњояш хат кашед.

«Растанї», ки дар тољикї мегўянду менависанд, ду-
руст нест. Бояд «рустанї» гуфта ва навишта шавад, зеро 
«рустанї» аз феъли рўйиш, рустан, рўйидан омадааст. 
«Растанї» аз феъли растан (рањо шудан, рањидан) сурат ги-
рифтааст. Номи ќањрамони Фирдавсї Рустами Дастон низ 
аз феъли растан омадааст, зеро пањлуи Рудобаро шикофида, 
тифлро берун овардаанд, модар ба њуш омада: 

 Бигуфто: бирастам, ѓам омад ба сар.
 Нињоданд Растам-ш номи писар.
Аммо дар гуфтугў Растам ба Рустам бадал шудааст ва 

касе хаёл намекунад, ки Рустам аз «бирастам» гуфтани мо-
дар, яъне аз чордард растани Рудоба омадааст.

Лоиќ Шералї

14. ХАБАР ВА ИФОДА ШУДАНИ ОН

1. Дар бораи хабар чї медонед?
2. Чаро хабарро сараъзои љумла мегўянд?
3. Хабар ба кадом саволњо љавоб мешавад?
4. Кадом њиссаи нутќ асосан ба вазифаи хабар меояд?
5. Хабар ба мубтадо чї робита дорад?
6. Чаро мубтадо ва хабарро асоси љумла мегўянд?

1. Љумлањоро хонед ва савол гузошта, мубтадо ва хабари онњо-
ро муайян созед. Гўед, ки мубтадою хабар чиро ифода мекунанд.

1. Садриддин ба мењмонхона даромад. 2. Ў ба Садрид-
дин бодиќќат нигоњ карда истод. 3. Дар чашмони Садрид-
дин об чарх зад. 4. Мунзим туњфаи хубе пешкаш карда буд. 
5. Айнї Лоњутиро чун устоди шеър мешинохт. 6. Тањсил дар 
мадрасањои Бухоро ройгон буд. 7. Айнї аз њаёти оилавиаш 
хеле хурсанд ва хушваќт буд. 8. Аз мактаб омада мондани 
Лутфияро нафањмида монд.

Хабар сараъзои љумла буда, амал, њолат ва ё аломатеро 
мефањмонад, ки ба мубтадо нигаронида шудааст. Хабар ба 
саволњои чї кор мекунад? чї шуд? чї хел аст? чї мешавад? 
чист? кист? ва ѓайра љавоб мешавад.

Ба вазифаи хабар асосан феъл серистеъмол буда, њис-
сањои дигари нутќ – исму сифат. шумораю љонишин, 
масдар ва сифати феълї низ ба ин вазифа меоянд.

Ањдия омад (чї кор кард?). Ромин хурсанд шуд (чї 
шуд?). Фаршед омада истодааст (чї кор мекунад?). Њаво 
гарм аст (чї хел аст?). Дунё сиёњ, торик ва хомўш буд (чї 
хел буд?). Њаво дигар шуд (чї гуна шуд?).

2. Матнро хонед, хабарњояшро муайян кунед. Гўед, ки дар ха-
бари љумлаи якум ва чорум дар бораи амали кї сухан меравад (яъне 
мубтадояш кадом калима).

Аз манора љуфте кабўтарчўља овардам. Онњоро ба 
рўйи хона сар додам. Онњо мисли ману Ањрор парвоз 
наомўхта буданд. Аз одам рамида, гоњ-гоњ бол кушода,      

рў-рўйи хона мегаштанд. Дону обашон медодам ва даст ги-
рифта, кўдак барин ба синаам пахш мекардаму мебўсидам. 
Яке наботранг ва дигарї сафед буд.

Сорбон

3. Љумлањои њар ду сутунро хонда, ба якдигар муќоиса кунед. 
Мубтадою хабари онњоро шарњ дињед. Чї њодисаро мушоњида кар-
дед?

Манучењр муњандис мебо-
шад.

Манучењри мо муњандиси хуб ме-
бошад.

Манучењр муњандис аст. Манучењри мо муњандиси хуб аст.

Манучењр – муњандис. Манучењри мо – муњандиси хуб.

4. Матнро нависед, хабарњоро муайян карда, ба зерашон хат 
кашед. Гўед, ки бо кадом њиссањои нутќ ифода ёфтаанд.

Субњ надамида Њаким бедор шуд. Роњи Кањкашон гўё бо 
ќади об боло мерафт. Ситорањо нињоят бисёр ва осмон рав-
шан. Тамошо кард, ба хаёл рафт, баъд ѓанабаш бурд. Оби 
сой шаби дароз ўро алла гуфт. Акнун насими субњ навозиш 
мекунад. Ба гўши Њаким садои «ѓув-ѓув»-и ширдўшї расид, 
чашм кушод, ки ситорањо хеле кам шудаанд ва ситорањои 
равшану хираи дур як-як аз чашми ў мегурезанд. Вале Ња-
ким ба ситорањо чандон ањамият надода, бархост ва ба лаби 
об фуромад.

Сорбон

5. Матнро хонда, љумлањояшро ба содаи хуллас баргардонед. 
Мубтадо ва хабарњоро бо аломатњо ишорат кунед.

Намуна: Кўњњои уфуќ дар паси пардаи тираи шаб пинњон 
шуданд – Кўњњо пинњон шуданд.

Сурхии охирини офтоб дар кафкњои камдарками 
бањри осмон – дар абрпорањо об шуда рафт. Њаво зуд то-
рик мешуд. Ситорањо њам кам – кам ба чашмакзанї сар 
карданд. Кўњњои уфуќ дар паси пардаи тираи шаб пинњон 
шуданд.

Аммо дар боѓи хољагии «Бањори зиндагонї» гирду  

атроф рўз барин равшан буд. Чароѓњои беадади барќї хуш-
нудона нурпошї мекарданд.

Коргарон пасу пеш ба лекторияи болокушоди боѓ љамъ 
гардида буданд.

Пўлод Толис

6. Њикояро бодиќќат хонед, хабарњои онро муайян кунед ва     
нависед.

Овардаанд, ки Нўшервони одилро дар шикоргоње сайде 
кабоб карданду намак набуд. Ѓуломе ба русто рафт, то на-
мак орад.

Нўшервон гуфт:
– Намак ба ќимат биситон, то расме нашавад ва дењ ха-

роб нагардад.
Гуфтанд:
– Аз ин ќадар чї халал ояд?
– Гуфт:
– Бунёди зулм дар љањон аввал андаке будааст. Њар кас 

ки омад, бар ў мазиде кард, то бад-ин ѓоят расид.

 Агар зи боѓи раият малик хўрад себе,
 Бароваранд ѓуломони ў дарахт аз бех.
 Ба панљ байза, ки султон ситам раво дорад,
 Зананд лашкариёнаш њазор мурѓ ба сих.

Саъдии Шерозї

Савол ва супориш

1. Њикояро чї ном муносиб аст? Чаро?
2. Моњияти њикоя дар кадом љумлањо баён шудааст?
3. Ба андешаи нависанда розиед ё на? Чаро?
4. Муродифњои «малик»-ро номбар кунед.

7. Порчаро возењ хонед ва гўед, ки дар он кадом навъи љумла (аз 
рўйи оњанги гуфтор) бештар истифода шудааст. Чаро? Феълњо 
дар матн чї наќш доранд?

Мубади мубадон – Фаррухрўз пурсид:
– Номат чист?
– Пањлапат.

– Пањлапат не, Борбад. Зеро ту аллакай бор ёфтї, соњи-
би мартабаи баланд шудї. Бигўй, ки аз достонњои машњури 
эронї чињо медонї?

– Достонњои Љамшед, Эраљ, Фаридун, Сиёвуш, Рустамро 
аз ёд медонам.

– Аз сурудњои мардумї-чї?
– Таронањои марвиёнро.
– Ту набояд бо таронањои шањри худ мањдуд шавї. Ту бояд 

таронањои Балху Бухоро, Чочу Самарќанд, Хуљанду Хатлон, 
Бадахшону Самангон ва њамаи шањрњои дигари кишвари бу-
зурги моро аз бар кунї. Ва аз њамаи ин таронањо як таронаи 
дигаре бисозї, ки тамоми мардумон онро бихонанд.

– Чї лозим таронаи ягона? Њар кас бояд таронаи худро 
бихонад.

– Таронаи ягона одамонро муттањид ва ба њамдигар дўст 
мекунад, – гуфт Фаррухрўз. – Таронаи ягона табар бар ре-
шаи дарахти душманї мезанад.

– Ман чунин таронањоро хоњам офарид, – гуфт писарбача.
– Ту магар соз навохта метавонї?
– Падарам барбатнавоз буд. Аз ў чанд оњанг омўхтаам.
– Ту калонсолњо барин гап мезанї, – гуфт Фаррухрўз. – 

Бузургї насиби ту бод! Ман аз Яздони пок танњо як илтиљо 
дорам, ки туро ба мурод расонад. Агар ту ба мурод бирасї, 
мо њам хушбахт мешавем, зеро бо ту партави офтоби некї 
бар дилњо вуруд хоњад кард.

Адаш Истад

Луѓат

Мубад – рўњонии зардуштї; олим ва донишманди дини зар-
душтї

Чоч – номи ќадимаи Тошканд

Савол ва супориш

1. Дар матн сухан дар бораи кї меравад? Доир ба ў маълумоте 
доред?

2. Чї нуктаеро, ки барои ягонагию муттањидї лозим аст, аз 
матн дарёфтед?

3. Љумлаи «Таронаи ягона табар бар решаи душманї меза-
над»-ро чї тавр мефањмед?

4. Боз кадом воситањо одамонро ба вањдат мехонанд?

15. НАВЪЊОИ ХАБАР: ХАБАРЊОИ ФЕЪЛЇ

1. Љумлањоро хонда, хабарњоро муайян кунед. Гўед, ки онњо ба 
воситаи кадом њиссањои нутќ ифода ёфтаанд.

1. Имшаб дугонањо ба театр рафтанд. 2. Занљир ба чаш-
ми љавон нигарист. 3. Занљир суханони ўро шунид. 4. Ма-
нучењр ба дења рафтааст. 5. Хусрав касеро наранљонидааст. 
6. Шоира навигарињои соњаро ба маълумоти њамкоронаш 
расониданї аст. 7. Сафар имсол ба дењааш рафта наметаво-
над. 8. Њамсояи мо як ароба ѓўзапоя харида овард.

Хабарњои феълї њам сода ва њам таркибї мешаванд. 
Хабарњои феълии сода ба воситаи яке аз шаклњои феълии 
њамаи сиѓањо ифода меёбанд: Восеъ боз ба Шоњи Зинда 
рафт. (С.У.) Назир хомўш менишаст. (С.У.)

Аз ин мисолњо равшан аст, ки дар хабари содаи феълї 
маънои луѓавї ва грамматикии хабарњо бо як калима ифо-
да меёбад.

Хабарњои феълии таркибї аз ду ва зиёда феълњо (феъл-
њои ёридињандаю масдар) ташкил меёбанд: Зардолуњо ба 
шукуфтан сар карда будаанд. (С.А.) Устоамак наќшњои 
тайёршударо гирифта мебурд. (С.А.) Падарам ба Мањал-
лаи Боло рафтан хост. (С.А.)

Феъли ёридињанда аломати грамматикї (сиѓа, замон, 
шахс ва шумора)-ро ифода карда, њамчунин, ба оѓоз, анљом 
ва давомнокии амал ишора менамояд.

2. Матнро хонда, хабарњои феълии сода ва таркибии онро ёбед 
ва шарњ дињед.

Бањор омад, давчањо аз гул баромаданд, навдањои тутњои 
балхї ѓўра бастанд, дарахтони хасактут барои хўроки кир-
макњои пилла каллак шудан гирифтанд; љўйи Мазрангон 
бо лойоби селоби бањорї пур аз сурхоб шуда мешорид; 



63

дењќонон љуфт мебастанд, замин меронданд, дандонамола 
мекарданд ва мекиштанд; фароштурукњо лойњои шитта-
ро ба шакли пунбадона лўнда карда оварда, дар шифтњои 
хонањо – дар пањлуи болорњо бо камоли мањорат ба тарзи 
нимкиштї барои худ хона месохтанд. Лаклакњо бар пеш-
тоќи дарвозаи мазор барои худ ошёна мебастанд ва аз дарё-
бод, аз миёни сусзорњо морњои обиро шикор карда оварда, 
мехўрданд. Мурѓони титави товусранг, ки болу парњояшон 
бо рангорангтобї назаррабо буданд, аз лаклакњо хўсида, аз 
таги буттае ба таги буттаи дигаре мељањиданд ва бо ќаќоси 
њаяљономези худ њамљинсњояшонро аз хавф огоњ мекарданд. 
Хулоса, аз одамон гирифта то парандагон ва рустанињо – 
њама чиз дар њаракат буд.

Садриддин Айнї

Савол ва супориш

1. Дар матн хабарњои феълии сода бештар истифода шудаанд 
ё таркибї?

2. Фарќи хабарњои содаро аз таркибї дар чї мебинед?
3. Хабарњо – феълњои матн асосан чї маъноњоро ифода меку-

нанд?
4. Мухтасар мушоњидаи худро аз фасли бањор нависед.

3. Матнро бодиќќат ва бо риояи оњанг хонед. Хабарњои феълии 
онро аниќ сохта, дар сутуни якум феълњои сода ва дар дуюм тар-
кибиро нависед.

Њудњуд гуфт:
– Овардаанд, ки занбўре дар сањро мўрчае дид, ки ба ња-

зор њила донае сўйи хона мебурд, гуфт:
– Эй бародар, ин чї машаќќат аст, ки ту ихтиёр кардаї ва 

ин чї азоб аст, ки ту баргузидаї? Биё, то љойи хўроку нўшоки 
ман бинї, ки то аз ман бознамонад, ба подшоњон нарасад.

Худ паридан хост ва мўр аз паси ў давидан гирифт. Чун 
ба дукони ќассобе расид, бар гўшт нишаст. Ќассоб корде би-
зад ва занбўрро ба ду нима кард ва бар замин андохт. Мўр 
чун он њол бидид, дардавид ва пойи занбўр гирифт ва мека-
шиду мегуфт: Мол њар љо чарад, он љо сар менињад.

Савол ва супориш

1. Њикмати ин матн дар кадом љумла ифода шудааст? Хуло-
саи шумо чист?

2. Љумлаи охирро бори дигар хонед ва гўед. ки хабарњо ба 
љумла чї оњанге бахшидаанд.

3. Овардаанд-ро боз чї тавр гуфтан мумкин аст?

4. Феълњои раќсидан, гиристан, хандидан, бозидан-ро аз рўйи 
намунаи зер ба ду шакл навишта, бо онњо љумлањо тартиб дињед.

Намуна: Бозидан – бозї кардан. Њакими њаваскор наќ-
ши профессорро бисёр наѓз бозї кард.

5. Порчаи манзумро равон хонед ва хабарњои феълии онро муай-
ян кунед. Чаро дар ин порча бештар хабарњои сода истифода шу-
даанд?

Чу бењ гаштї, табиб аз худ маёзор,
Ки беморї тавон будан дигар бор.
Чу борон рафт, боронї маяфкан.
Чу мева сер хўрдї, шох машкан.
Чу хирман баргирифтї, гов мафрўш,
Ки дунњиммат кунад неъмат фаромўш.
Манењ бар рўшної дил ба як бор,
Чароѓ аз бањри торикї нигањ дор.
Нашояд, к-одамї чун курраи хар 
Чу сер ояд, нагардад гирди модар.
Вафодорї куну миннатшиносї,
Ки бадфарљомї орад носипосї.
Љазои мардумї љуз мардумї нест,
Њар он к–ў њаќ надонад, одамї нест

Саъдии Шерозї

Луѓат
Боронї – либоси намногузари  махсус 
Дунњиммат – пастњиммат, фурўмоя, хасис 
Миннатшиносї – миннатдорї, сипосгузорї 
Бадфарљомї – бадоќибатї, баданљомї

Савол ва супориш

1. Байтњоро шарњ дињед.
2. Шумо ба мазмуни байтњо розиед? Чаро?
3. «Курра» аз «кура» чї фарќ дорад?

16. ХАБАРЊОИ НОМЇ

1. Љумлањоро хонед ва хабарњоро ёфта шарњ дињед.

1. Оянда Ќориишкамба буд. (С.А.) 2. Ман муаллими 
мактаби миёна њастам. (Њ.К.) 3. Замин сахт, осмон баланд. 
(Зарб.) 4. Соат њашт буд, аммо мудири банк наёмад. (С.А.)   
5. Акнун калони хона манам. (С.У.) 6. Сулњ чароѓи рањи оян-
да аст, Сулњ зи хушбахтї намоянда аст. (А.Ш.)

Хабарњои номї бо њиссањои номии нутќ (исм, сифат, 
шумора, љонишин) ва сифати феълию масдар ифода меё-
банд:

Њамин љавон Абуалї ибни Синост. Њавои ин љо гарм 
аст. (С.А.) Воќеа чунин буд. (С.У.) Падарам сахт ѓамгин 
шуд. (С.У.)

Хабарњои номї се шакли ифода доранд:
а) њиссањои номии нутќ бе ягон ёридињанда меоянд: 

Мирзо Турсунзода – шоир. Панљ карат шаш – сї. Бобока-
лон – сарвар. Њаво соф. Пешсафи синф – шумо.

б) њиссањои номии нутќ бо бандакњои хабарї меоянд: 
Сардори синфи мо Ањмад аст. Ман коргарам. Раќами њав-
лии мо бист аст. Шањри Душанбе зебост.

в) њиссањои номии нутќ бо феъли ёридињанда, бештар 
бо будан меоянд: Пойтахти Тољикистон Душанбе мебо-
шад. Тирезаи хона кушода буд. Њоло замин лой будагист. 
Хона нимторик буд. Ман муаллим њастам.

Хабарњои номї аз љињати сохт сода ва таркибї меша-
ванд: Ман – коргар. Њаво соф аст.

Дар ин љумлањо коргар ва соф аст хабари номии сода 
мебошанд.

2. Љумлањоро нависед, хабарњои номї ва мубтадои њар кадоми 
онњоро ишора кунед.

1. Китоб сарчашмаи дониш аст. 2. Хурсандии ту хурсан-
дии ман аст. 3. Ќитъаи шашуми олам Антарктида мебошад. 
4. Босфор гулугоњи пайвасткунандаи бањрњои Сиёњ ва Мар-
мар. 5. Дўст ва маслињатчии ман падарам. 6. Як чодари зан-
горї, шабњо пуру рўз холї.

Хабарњои таркибии номї аз феълњои ёридињандаю 
бандакњои хабарї ва љузъњои номї таркиб меёбанд.

Љузъи номии онњо дорои маънои луѓавї буда, маънои 
грамматикиашон ба воситаи феълњои ёридињандаю бан-
дак ифода мегардад: Шаб таби Њољиумар баландтар шуд 
(С.У.). Дунё сиёњ, торик ва хомўш буд (С.А.). Шоњида хеле 
дар изтироб буд (Ф.М.). Маќсади ин китобча хонандагон-
ро … бо њаёт ва фаъолияти адабии А. Дониш ошно кардан 
аст (С.У.).

3. Љумлањоро нависед ва хабарњои таркибии номиро аниќ сохта 
шарњ дињед.

1. Баъдтар рафта – рафта вазнин ва њалим шуда монд. 
(Ф.М.) 2. Карим ва Асо ёрї доданї шуданд. (Љ.И.) 3. Дар кў-
чањо намояндагони бисёр миллатњоро дидан мумкин аст. (Љ.О.) 
4. Ў шакку шубњаи худро изњор карда наметавонист. (С.У.)

17. АЛОМАТИ ТИРЕ ДАР БАЙНИ
МУБТАДО ВА ХАБАР

1. Љумлањоро хонед. Гўед, ки чаро дар байни мубтадо ва хабар 
аломати тире гузошта шудааст? Тире аз нимтире чї фарќ дорад?

1. Душанбе – пойтахти Тољикистон. 2 Айнї – нависанда. 3. 
Алифбо – бозёфти бузурги инсон. 4. Панљ карат панљ – бисту 
панљ. 5. Механика – як ќисми физика.

2. Љумлањоро нависед ва аломати тиреро дар мавќеаш гузоред.

1. Тоњир муаллими забон ва адабиёт. 2. Писари хуб боѓи 
падар. (зарб.) Чил камоли љавонї (зарб.) 4. Осиёб ободии 

дења (зарб.). 5. Рўдакї асосгузори адабиёти классикии тољи-
ку форс. 6. Айнї адабиётшинос.

Аломати тире дар байни мубтадо ва хабар гузошта ме-
шавад:

1. Агар њар ду сараъзои љумла ба воситаи исм ифода  шуда 
бошанд: Тољикистон – кишвари  сермиллат.

2. Агар њар ду аъзои љумла бо шумора ифода шуда бошанд.
Панљ карат панљ – бисту панљ. Ду понздањ – як сї.
3. Агар њам мубтадо ва њам хабар ба воситаи масдари 

феълї ё яке аз сараъзоњо бо исм ва дигарї бо масдар ифода 
шуда бошад: Дили дўстон озурдан – душманон шод кардан. 
(зарб.)

Вазифаи мо – хондан.
Дар байни мубтадо ва хабар тире  гузошта намешавад:
1. Агар мубтадо бо љонишини шахсї ифода ёфта бошад. 

Вай дўсти ман.
2. Агар хабар бо сифат ифода шуда бошад: Замин сахт, 

осмон баланд. Њаёт зебо ва шавќовар.
3. Агар воситаи алоќа  пешояндњои мисли, чун ва пасо-

янди барин оянд: Лаблабу чун ќанд  ширин. Дастонаш мис-
ли ях.

4. Агар ба вазифаи хабар њиссачаи не ояд: Камбаѓалї 
айб не.

4. Аломати тиреро дар љойњои мувофик гузошта, љумлањоро 
нависед.

1. Бехи давлат тани сињат. 2. Тани сињат ганљи равон. 
3. Фарзанд меваи умр. 4. Ба дўст љафо кардан ба душман 
вафо кардан. 5. Каримов муаллим. 6. Ду карат ду чор. 7. 
Дил ќавї, сина соф, тан солим, маѓз пур, њуш тез, аќл расо. 
(П.С.)

5. Љумлањоро хонед, хабарњои онњоро ёбед ва муайян кунед, ки 
номианд ё феълї.

1. Шоњаки Ранда устои гулдаст буд.
2. Муѓул як лањза њарфе ба забон оварда натавонист.

3. Чашмони пистамонанди Туѓай аз њайрат шакли чор-
маѓзро гирифтанд.

4. Чанд мурѓ аз рахнаи чиѓдевор гузашта, пўстњоро нўл 
задан гирифт.

5. Олам барои ман Сармадењ аст, зеро ман дигар кўњеву 
дењеро надидаам.

6. Мегуфтанд, ки мўйсафед сад сол дорад. (Бањманёр)
7. Илм равшанї аст, нодонї торикист. (зарб.)
8. Хоксорї – зебу зинати инсонї. (зарб.)

6. Љумлањоро нависед ва зери хабарњои номї хат кашида, сох-
ти онњоро муайян кунед.

1. Рафиќи ман – Солењ. (С.У.) 2. Дар бањор рафтан наѓз. 
(С.У.) 3. Љўра Холдоров бисёр ѓамгин буд. (С.А.) 3. Ниятам 
њамин буд. (С.У.) 5. Савдогарон дањ нафар буданд. (С.А.) 6. 
Дараљаи устод ва шогирд ќариб баробар шуд. (С.А.)

7. Матнро бодиќќат хонед ва хулосаатонро баён кунед.          
Феълњои матнро ёбед ва шарњ дињед.

Њељ љондоре бе обу њаво зиндагї карда наметавонад, 
инчунин, фарзандони одам низ беилму маърифат зиндагї 
карда наметавонанд. Ќавми беилм имрўз ё фардо мањкуми 
заволанд. Аз ин љост, ки мо – туркистониён аз беилмї ва 
љањолат аввал шањр – шањр, ќаря – ќаря ва фирќа – фирќа 
шуда, якдигарро задем, якдигарро куштем, хонаи якдигарро 
торољ ва яѓмо кардем, ирзу номуси якдигарро барбод додем, 
оќибат ба зери бандагии давлати мустабиддаи Рус афтодем. 
Боз њушёр нашудем, боз ба хонахаробии якдигар кўшидем, 
барои мањв кардани якдигар ба пўлисњо, ба жандармњо, ба 
хуфяњои давлати мустабиддаи Рус ёрї додем ва дар солњои 
охирї баъзе мутафаккирони аз байни мо сар барзада, дарди 
моро ба худи мо нишон доданд, давои ин дард илму маъри-
фат буданро ба мо фањмонданд ё хостанд, бифањмонанд, мо 
чун омосдоре, ки дар муќобили ништари љарроњ мешўрад, 
ѓавѓо мекунад, шўридем, ѓавѓо барпо кардем. Табибони     
худро «ин кофир, ин љадид, ин дањрї, ин зиндиќ...» гуфтем. 

Рўз ба рўз ахлоќи мо фосидтар, бозори амну амони мо ко-
сидтар шуд. Дар болои асорати сиёсї асорати иќтисодї њам 
мисли як занљир ба гардани мо афтодан гирифт.

Садриддин Айнї

Луѓат

Ирз – номус, обрў, шараф
Мустабидда – њокими мутлаќ, худсар, худрой
Омосдор – варамнок
Дањрї – шахсе, ки оламро абадї мешуморад; бехудо, бедин
Зиндиќ – бедин, бехудо 
Косид – беравнаќ, беривољ 
Асорат – асирї, бандагї, ѓуломї

Савол ва супориш

1. Њадафи нависанда чист?
2. Моњияти масъала дар кадом љумла баён шудааст?
3. Ба андешањои нависанда розиед ё на? Чаро?
4. Пастии ахлоќро дар чї мебинед?

8. Љумлањоро хонед ва чї гуна сурат гирифтани мувофиќати 
хабару мубтадоро шарњ дињед.

1. Офтоб аз теѓаи кўњ ду баробари найза боло шуд.
2. Шеърњо хуб буданд.
3. Љўрабек ин њикояро медонист.
4. Домулло (Турсунзода) масъалаи баланд бардоштани 

маданияти сухани тољикиро ба миён гузоштанд.
5. Суњбати дусоатаро устод љамъбаст карданд.
6. Мо чор нафар будем. (Убайд Раљаб).

Дар љумла одатан хабар аз рўйи шахсу шумора ба муб-
тадо мувофиќат мекунад. Ман аввалин маротиба аз мин-
бари баланд шеър хондам. (У.Р.) Мирзокалон Атої назди 
устод омад. (У.Р.) Ситорањо ба чашмакзанї сар карданд. 
(П.Т.)

Љонишини шумо агар ба маънои эњтиром шахси дуюм- 
ро ифода кунад, хабар дар шакли љамъ меояд: Шумо бо 
падари ман дар куљо, чї гуна љўра шуда будед. (С.А.)



70

Љонишини мо дар мавриди хоксорї чун љонишини 
шахси якум омада метавонад ва дар ин њолат хабар ба 
мубтадо мувофиќат мекунад: Мо њамаи эродњоро ба њи-
соб мегирем.

9. Љумлањоро хонед ва муќоиса кунед. Дар хусуси мувофиќати 
хабар бо мубтадо ба чї хулоса омадед?

1. Мардум аз вањми љон ба вайрон кардани иморат даро-
маданд. (С.У.) Мардум намефањмад. (С.А.)

2. Тўда ба Шўрои дења наздик расид. (С.А.) Тўда аз љун-
биш бозмонд. (С.А.)

3. Њама ўро мешиносад. (С.А.) Њама баробар ба њаяљон 
омада буданд. (Р.Њ.)

4. Пода аз чаро баргашт. (Љ.И.) Дар даштњо рамањои 
гўсфандони ў чарида мегарданд. (С.А.)

10. Матнро хонед ва ба мувофиќати хабару мубтадо диќќат 
дињед.

Рафиќи азиз, муњтарам устод Айнї!

Хатти Шуморо гирифта, аз мењрубониатон бисёр хур-
санд ва аз муждаи сињату саломатиатон хеле шод шудам. 
Дина чањоруми декабр аввалин рўзе буд, ки бетабу бедарди 
дил ба сар бурдам. Дар њамин рўз хатти Шумо расид. Ман 
њоло дарди дилро мудово карда бошам њам, тамоман сињат 
шудаам гуфтан мумкин нест. Чї бояд кард? Њадяи дўстонаи 
Тољикистонро бояд ќабул кунам.

Њоло ман ба давом додани песа ва навиштани сенария 
сар кардам. Аммо њанўз ба ин кор гарм нашудаам. Дар муд-
дати беморї табиист, майна хаста шудааст. Бачањо њама 
бемор буданд. Њоло фаќат Гевак каме сармозадагї дорад. 
Боќї сињат шуданд. Дар Сталинобод ба воситаи гирифто-
рињои фикр ва беморї ѓафлати калоне аз ман сар зад, ки ки-
тоби худро ба Шумо таќдим накардам. Њоло як љилд ёфтам, 
ба хидмати Шумо њадя мефиристам. Умед аст, ки онро ќа-
бул кунед.

Ба азизони мењрубон Холидаљон, Камоли некухисол ва 
Лутфияи мањбуба саломи амакашонро бирасонед. Ба хид-
мати модарашон аз тарафи Бону саломи дуру дароз бира-
сонед.

Бо салом ва эњтироми дўстона, Лоњутї

11. Љумлањоро хонед ва љойи хабарро муайян кунед.

1. Дили Восеъро фикру хаёлњои изтиробангез мехаро-
шанд. (С.У.)

2. Зимистони хунуки сербарф омад. (С.У.)
3. Бурданд паямбарону покон, Аз беадабон љафои бисёр. 

(Саъдии Шерозї).
4. Ќитъањоро сайр кардам дар њавою дар замин, 
    Сайр кардам бо баду неки љањон гаштам ќарин. (М.Т.)

18-19. КОР БО МАТНИ РЕПОРТАЖ 
(АХБОР ДОИР БА ВОЌЕАЊОИ РЎЗ)

1. Матро хонед  ва бо махсусиятњои  репортаж, ки яке аз жанр- 
њои маъмули рўзномаю маљаллањо ва садою симо аст, ошно шавед.

Мактабро давр зада бароед ва тамоми рўзномањои де-
вории синфњо ва умумимактабиро мутолиа кунед. Мебинед, 
ки  баъзе  аз  рўзномањои  синфњо ва мактаб  бисёр хуб тањия 
шудаанд. Дар  онњо набзи синфњо ва мактаб хеле равшану 
возењ ва дуруст инъикос ёфтаанд. Шумо баъди хондани он 
рўзномањо доир ба њаёти кунунии мактаб тасаввуроти ко-
мил пайдо мекунед. Ин аз он шањодат медињад, ки њайати 
тањиягарон, яъне муњаррирон хуб мењнат кардаанд ва аз 
жанрњои гуногуни рўзномањо – хабар, њисобот, репортаж, 
мусоњиба истифода бурдаанд.

Воќеан, рўзномаи аљоиб ва хонданбоб, ки маводди он 
дар асоси жанрњои гуногун – хабар, њисобот, репортаж, му-
соњиба тањия гаштаанд, диќќати хонандагонро ба худ љалб 
менамояд ва онњо маводди хондаашонро дар байни худ 
муњокима мекунанд.

Яке аз он жанрњои љолиб, ки доир ба воќеањои рўз ахбор 
медињад, репортаж мебошад. Репортаж аз калимаи франса-
вии «reportade» ва англисии «report» гирифта шудааст, ки 
маънои «хабар додан»-ро дорад. Ва он дар луѓатнома чунин 
шарњ ёфтааст: 1) хабар додан, хабари фаврї оид ба њоди-
саи рўз ё чандин рўзњо. Репортаж аз нуќтањои доѓи љањон (аз 
рўзнома); 2) кори мухбир (хабарнигор), ки хабар ва њодиса-
ро назорат мекунад.

Репортажи дар рўзномаи девории синф ва мактаб  нашр-
шуда дар бораи њодисањое наќл мекунад, ки муаллифи он 
(хабарнигор, мухбир) шоњиди бевоситаи њодисаю воќеањои 
рухдода мебошад.

Репортажи дар рўзномањои мактаб нашршуда дар бораи 
њодисањое наќл мекунад, ки ба њаёти мактабу хонандагон 
тааллуќ дорад. Масалан, репортаж дар бораи мусобиќањои 
варзишї, озмунњои мактабї, ба истифода додани толори 
варзиш, бинои нави мактаб, вохўрї бо чењрањои шинохтаи 
љумњурї-адибон, олимон, сарпарастон, варзишгарони номї 
ва ѓайрањо.

Муаллифи хабар метавонад, шоњиди воќеа бошад ва ё 
дар бораи он аз шахси дигар маълумот бигирад, вале муал-
лифони репортаж вазифадоранд, ки  худ  воќеаро бубинанд 
ва ё  бевосита дар он ширкат варзанд. Бояд  он љойњоеро, ки 
њодисаю воќеа рўй додааст, бубинанд ва бо шоњидони воќеа 
вохўранд. Дар акси њол онњо наметавонанд, ки вазъияти 
рухдода ва чењраю ќиёфаи одамонро ба таври воќеї тасвир 
намоянд.

Ба ифодаи дигар, репортаж наќли шоњиди аслии воќеаю 
њодиса ва ё иштирокчии он аст. Агар хабар дар бораи њоди-
са маълумот баён дорад, репортаж онро нишон медињад, ду-
бора манзараро эљод мекунад. Дар репортаж муњим он аст, 
ки ба саволи «Чї тавр сурат гирифт?» љавоб дода шавад.

Бар иловаи репортажи матнї дар рўзномаю маљаллањо 
сурат-репортажњо чоп мешаванд. Суратњо дар ин њолат 
наќши воситаи ёрирасонро иљро мекунанд. Дар њар њо-
лат суратњо воќеию аниќ будани масъалаи дар репортаж 

баёнгаштаро тасдиќ менамоянд. Сурат-репортажњо беш-
тар дар бораи корњои дастаљамъии хонандагон – њашарњои  
умумї, мусобиќањои варзишї, корњои сањрої, лањзањо дар 
урдугоњњои (лагерњои) фароѓатї ва амсоли инњо наќл меку-
нанд.

Дар ваќтњои охир репортажњои радиоию телевизионї 
ба таври васеъ истифода мешаванд. Репортажњои радиої 
чунон ба шунавандагон таъсир мерасонанд, ки онњо худро 
шоњиди воќеањою њодисањо мепиндоранд.

Репортаж аз рўйи махсусияти  рўйдодњо гуногун меша-
вад, ки бо ду навъи он ошно мешавед. Репортаже, ки ба њо-
дисаю воќеањо тааллуќ дорад ва он воќеањоро пай дар пай 
тасвир мекунад. Аз ин навъи репортаж бисёр кор мегиранд.

Репортажи мавзўї дигар навъ аст: мухбир дар аввал оид 
ба њодисае мавод гирд меоварад ва баъд репортаж менави-
сад. Њангоми навиштан ба њисоб гирифтани  пайдарпайї 
муњим набуда, балки аз анбўњи мавод оне интихоб мешавад, 
ки барои шарњу баёни мавзўъ лозиманд ва мухбир аз руљўи 
лирикї низ истифода мекунад.

Репортажњои радиоию телевизионї дар њаёти кишвара-
мон наќши бузург доранд ва тавассути онњо њодисаю воќе-
ањои дар кишварамон рўйдода – вохўрии сарварони дав-
латњо, намояндањо, мусобиќањои гуногуни љањонї ва ѓайра 
ба маълумоти ањолї расонида мешаванд.

Њамин тариќ, репортаж ањамияти маълумотдињї дошта, 
ба шунавандаю хонанда таъсир мерасонад. Дар репортаж 
нуктањои наву љолиби њаёт тасвир мешавад. Њикоя дар бо-
раи њодисањои нав асоси репортажро ташкил медињад. Ха-
барнигор бояд нуктањои муњимму ањамиятдор ва шавќова-
ри њодисаю падидањоро аниќ сохта, пешкаши омма созад. 
Репортаж на танњо њодисаю воќеањоро нишон медињад, бал-
ки бо сухан њам тасвир мекунад.

Хусусиятњои репортаж инњоянд: аниќ нишон додани њо-
диса, мањал ва замони ба вуќўъ пайвастан; иштироки бево-
ситаи муаллифи репортаж; баёни рафти рух додани њодиса, 
асосан дар замони њозира; таассуроти муаллиф ва бањои ў; 
махсусияти услуби репортаж.

Репортаж мухтасар ва пурмаъно буда, умумигўйї ба он 
бегона аст. Маводди репортаж  бояд содаю љолиб буда, ба 
шунавандаю бинанда ва хонанда таъсири амиќ расонад.

Саидамир Аминов

2. Репортажи радиоиро хонед ва маънидод кунед. Байни ин     
репортаж ва репортажњои дар рўзномаю маљаллањо чоп мешуда 
чї фарќњо њаст?

Шунавандањои гиромї, бори дигар дуруд ба шумо!
Бо истифода аз фурсати муносиб Рўзи забонро ба њар 

яки шумо шодбош мегўем.
Хуб, тавре огањ гаштед, имрўз барномаи «Насими субњ» 

ба бузургдошти забони тољикї бахшида шудааст.
Ва ин лањзањо ман дар наздикињои Фурўшгоњи марказии 

шањри  Душанбе ќарор дорам.
Мавзеи Фурўшгоњи марказї яке аз манотиќи серодамта-

рини пойтахт ба шумор меравад. Дар ин љо намояндаго-
ни миллатњои зиёдеро  мушоњида мекунем. Ва бевосита он 
чизе, ки маро ба тањияи гузориши мустаќим водор намуд, 
ин њама овезаву номгузорињое буданд, ки ин љо ба чашм 
мехўрданд. Кас баъзан пас аз хондани ин гуна навиштаљот 
фаромўш мекунад, ки дар маркази маъмурии Тољикистон 
– шањри Душанбе ќарор дорад. Њамаи он овезањое, ки ба 
забони ѓайр, аз љумла, англисиву русї ва ўзбекиву фарон-
савї дар хиёбонњо насб шудаанд, касро хаёлан ба хориљи 
Тољикистон мебаранд. Исботи гуфтањои мо њастанд овеза ва 
номгузорињое, ба монанди «Дуайён», «Аллигатор», «Леди 
Лейф», «Ойдин» ва чанде  дигар.

Шояд масъулин на дар њама маврид ба умќи маънои ка-
лимањо фурў раванд. Масалан, бевосита баробари шунида-
ни калимаи  «Аллигатор» пеши назар шоњтимсоњ  падид ме-
ояд, чаро ки  калимаи  «Аллигатор»  њамин маъниро ифода 
мекунад.

Гузашта аз ин, таќлиди мо ба номњои аврупої кўр-кўро-
на аст. Мардуми мо дарки маъноии номњоро надоранд. 
Њамчунин, гумон меравад, ки аврупоиён дар овезаву   

номгузорињояшон аз номњои зебову хушоњанги тољикї исти-
фода баранд. Пас чаро мо кўр-кўрона ба эшон таќлид намоем?

Њамаи ин дар њолест, ки аз фаъолияти комиссияи боса-
лоњияти татбиќи Ќонуни забон имрўз 19 сол сипарї мегар-
дад. Гумон мекунем, ки тўли 19 сол корњои зиёдеро ба сомон 
расонидан мумкин буд, вале, мутаассифона, то њол татбиќи 
Ќонуни забон бо ду по мелангад.

Тавре мушоњидањо нишон медињанд, чунин њолатњо на 
танњо дар як гўшаи шањр, балки дар бештари мавзеъњо ба 
чашм бармехўранд.

Хуб мешуд, масъулин камбудињои љойдоштаро рафъ 
карда, бо ин роњ дар амал Ќонуни забонро татбиќ менаму-
данд ва ба ин васила мушкилоти љойдошта рафъ мегардид.

Хуб, шунавандагони гиромї, боќї ќазоват худи шуморост.
Муродулло Рањимов,

мухбири «Насими субњ»

3. Оид ба њодисаи дидаатон репортаже тањия намоед ва бо 
якдигар муњокима карда, онро такмил дињед.

АЪЗОЊОИ ПАЙРАВИ ЉУМЛА

20. МАЪЛУМОТ ДАР БОРАИ АЪЗОЊОИ 
ПАЙРАВИ ЉУМЛА: ПУРКУНАНДА

Ба саволњо љавоб дињед:
1. Оид ба аъзоњои пайрави љумла чї медонед? Ба  хотир 

оред ва шарњ дињед.
2. Кадом аъзоњои љумлаи дутаркиба асоси  грамматикии  

љумларо ташкил медињанд?
3. Чї гуна љумлањоро  содаи дутаркиба  мегўянд?
4. Аъзоњои пайрави љумла ба чанд гурўњ људо мешаванд?

Ба ѓайр аз мубтадою хабар дигар аъзоњои љумларо аъ-
зоњои пайрави љумла мегўянд. Сараъзоњо асоси љумла њи-
соб меёбанд, аъзоњои пайрав онњоро шарњу эзоњ медињанд.           
Аъзоњои  пайрав њам асоси грамматикии љумла ва  њам аъ-

зоњои пайравро, ки  онњо ибораро ташкил медињанд, шарњ 
медињад.

Маъно ва муносибати грамматикии аъзоњои пайрави љум-
ла ба воситаи савол муайян карда мешаванд. Масалан, дар 
љумлаи «Тайибаи дусола хандону шукуфон дарро кушод». 
Дар ин љумла ба љуз мубтадо (Тайиба) ва хабар  (кушод) чу-
нин аъзоњои пайрав: пуркунанда (дарро), муайнякунанда (ду-
сола) ва њол (хандону шукуфон) њастанд.

Бо ёрии аъзоњои пайрави љумла њодисањои њаќиќати 
атроф бењтар тасвир мешаванд. Онњо метавонанд, ба сифати  
ашё (предмет) ишора кунанд (Зимистони ќањратун оѓоз ёфт); 
ба кї тааллуќ доштани китоб (Ту китоби маро гирифтї) ва 
воситаи амал (Нўшофарин бо ќалам навиштанро дўст медо-
рад)  будан ва ѓайрањоро ифода кунанд.

Аъзоњои пайравро аз рўйи моњият ва вазифаи нањвї дар 
љумла ба се гурўњ: пуркунанда, муайянкунанда ва њол људо 
мекунанд.

1. Љумлањоро хонед ва муайян кунед, ки калимањои ишорашуда 
ба кадом саволњо љавоб мешаванд.

1. Ман хатро хондам. (С.А.) Шодї Каримабонуро наѓз ме-
шинохт. (Љ.И.) Писару модар боборо гусел карданд. (Ф.Н.)

2. Файзи пагоњї ба даштрўя зебої мебахшид. (Р.Љ.) Рав-
шан аз хона палос баровард. (С.У.) Абуалї бо танбўр наѓ-
маи шўхеро менавозад. (С.У.)

Пуркунанда предметеро ифода мекунад, ки таъсири њара-
кат ва амали љумла ба он равона карда шудааст. Пуркунанда 
ба саволњои чиро? киро? кї? чї? бо кї? бо чї? ба кї? ба чї? аз 
кї? аз чї? дар бораи кї? дар бораи чї? ва ѓайра љавоб мешавад: 
Ў бо Гулбону (бо кї?) бозї карданро (чиро) дўст медошт. (А.Д.) 
Ман падар, модар ва бародар (кї?) дорам. Њанифа аз маѓоза 
китоб (чї?) харид. Рангу рўйи Њамид аз сурхї (аз чї? чаро?) ба 
сафедї (ба чї?) майл намуд. (П.Т.)

Пуркунанда бештар ба феъл – хабари љумла тобеъ буда, 
онро пурра мекунад: Ватанро дўст медорам. Чиро дўст медо-
рам? Ватанро.

2. Ба саволњо љавоби пурра навишта, мубтадо, хабар ва пурку-
нандањои онро ишорат кунед.

Намуна: Салим ба бародараш чї овард? – Салим ба ба-
родараш бозича овард.

1. Шумо киро бештар эњтиром мекунед? 2. Шумо ба кї 
пайравї карданї њастед? 3. Муаллим дирўз ба шумо чї ва-
зифа супурда буд? 4. Шумо аз чанд ба чанд ќадам гузоштед? 
5.Шумо дар кадом кор фаъол мебошед?

3. Љумлањои њар ду сутунро хонда муќоиса кунед, ба калимањои 
ишорашуда саволњои мувофиќ гузоред ва мулоњизаатонро гўед.

1. Шодї аз бистари беморї 
хест.

1. Ў аз беморї чанд ваќт ба 
дарс наомад.

2. Љамшед бо дўстонаш суњ-
бат мекард.

2. Одам бояд бо мулоњиза 
гап занад.

3. Соли 1967 ба М. Турсунзо-
да унвони «Ќањрамони Мењ- 
нати Сотсиалистї» дода шуд.

3. Кўњнавардон ба ќуллаи ба 
номи М.Турсунзода барома-
данд.

4. Шеърро буррою равшан хонда, пуркунанда ва мубтадоњоро 
муайян кунед ва гўед, ки онњо ба шеър чї муассирият бахшидаанд.

Панди дерин

Одами баднафсро нони дањонаш мекушад, 
Шахси бадгуфторро захми забонаш мекушад. 
Шавќу шўри нављавониро пайи ишрат мабар, 
Беадабро љунбиши хуни љавонаш мекушад. 
Кўдаконашро агар н-омўхт одобе падар,
Оќибат ноодамии кўдаконаш мекушад.
Мебарї бо худ камон, аз тири он андеша кун, 
Марди беандешаро тири камонаш мекушад.
Гар шиновар хешро бар сели дарё мезанад, 
Њалќаи гирдоби дарёи равонаш мекушад.
То ки ќад боло кунад, по монд дар болои дўст. 
Бевафоро дар људої душманонаш мекушад...

Сафармуњаммад Айюбї

Савол ва супориш

1. Ба андешањои шоир розиед ё не? Чаро?
2. Нони дањон магар одамро мекушад? Шарњ дињед.
3. Хабарњои такроршуда ба шеър чї таъсир бахшидаанд?

5. Матнро бодиќќат хонед ва аниќ созед, ки дар бораи кадом 
мактаб сухан меравад. Пуркунандањои матнро муайян кунед ва   
нависед.

Ман ба мактаб даромадам. Њамроњи ман падарам як 
лаълї кулчаву мавизро ба як дастархон печонида, њалвої 
гўён бурда буд. Мактабдор дастархонро кушод, яке аз кул-
чањоро шикаста, ќадре худаш хўрд ва падарамро њам таклиф 
кард, падарам њам як бурда хўрд. Пас аз он як кулчаи дигарро 
чунон реза кард, ки гўё ба мурѓон медода бошад ва он нон-
резањоро ба њар тарафи мактаб ба болои бачагон пош дод.

Дар ин ваќт як занозанї, љомадарронї, рўйханљолкунї 
ва чашмкание буд, ки дар даруни мактаб пайдо шуд. Ба 
болои ин доду фарёд, оњу фиѓон, гиряву зории бачагон гўё 
боми мактабро ба њаво мебардошт.

Ин шўру ѓавѓо бар болои нонрезањое буд, ки мактабдор 
аз њалвоии ман ба бачагон бахшиш карда буд...

Садриддин Айнї

Пуркунанда асосан ба воситаи исму љонишинњои шах-
сї ифода меёбад. Њиссањои дигари нутќ замоне ба вазифаи 
пуркунанда меоянд, ки агар мафњуми исмї пайдо кунанд. 
Гулрўро аз њафтсолагї ба мактаб доданд. (Р.Љ.) Дўконро 
рўзона баста монда намешавад. (С.А.) Мо дар пеши чароѓ 
ўро дидем. (С.А.) Ромин бо бобояш бозї карданро дўст ме-
дорад. Фаршед њамеша ба калонсолон салом медињад. Ањ-
дия дањро пур кард. Отифа хонданро дўст медорад.

6. Матнро хонед ва ба мазмуни он диќќат дињед. Гўед, ки чаро 
дар љумлаи сеюм якчанд пуркунанда истифода шудааст.

Мењнати даст ва мењнати тафаккур ин ду чиз тамоми 
њаёти эљодии Пайравро фаро мегирифт. Ў байтеро ба охир 

нарасонида, ба дарёи фикр ѓўтавар мешуд. Соатњо хомўш 
мегашт, баъзан мисраеро борњо такрор менамуд, гаштаву 
баргашта оњанги калимањоро месанљид, љойи онњоро таѓй-
ир медод, љилваи онњоро гўё ба пеши назар меовард ва ба чї 
гуна садо додани онњо гўё гўш менињод, гўё лаззати њар як ка-
лимаро чашида медид, рангу тобиши онњоро муоина мекард. 
Шиносої ва дўстї бо Пайрав барои ман дар муддати тамоми 
њаётам як мактаби омўзиши мањорати шоирї гардид.

Муњиддин Аминзода

Савол ва супориш

1. Пуркунандањои матнро нависед.
2. Лаззати њар калимаро чашидан чї маъно дорад?
3. Борњо такрор кардану санљидани калимањо чї ањамият дорад?
4. Дар навиштору гуфтор ин тартибро риоя мекунед? Чаро?

21. НАВЪЊОИ ПУРКУНАНДА: 
БЕВОСИТА ВА БАВОСИТА

1. Љумлањои њар ду сутунро бодиќќат хонда, ба якдигар муќои-
са кунед. Чаро пуркунандањои сутуни дуюм пасоянди «ро» доранду 
сутуни якум не. Мулоњизаатонро гўед.

1. Иброњим аз телевизор 
филм тамошо кард.
2. Рўзи таваллудам ра-
фиќонам ба ман китоб туњ-
фа карданд.
3. Ошпаз пиёз реза кард.

1. Иброњим аз телевизор фил-
ми «Чапаев»-ро тамошо кард.
2. Рўзи таваллудам рафиќо-
нам ба ман китоби «Тобис-
тон»-ро туњфа карданд.
3. Ошпаз пиёзро реза кард.

2. Зарбулмасалњоро хонед ва шарњ дињед. Бо кадом пешояндњо 
таркиб ёфтани пуркунандањоро гўед ва андешаатонро дар бораи 
вазифаи пешояндњо баён кунед.

1. Аз дўст як ишорат, аз мо ба сар давидан.
2. Бе мењнат роњат муяссар намешавад.
3. Ба њикмат њалли њар мушкил тавон кард.
4. Бо њалво гуфтан дањон ширин намешавад.

Пуркунанда ду хел мешавад: бевосита ва бавосита. 
Пуркунандаи бевосита ашёеро ифода мекунад, ки амали 
феъли гузаранда ба он равона шудааст. Пуркунандаи бе-
восита ду шакли ифода дорад:

а) бо пасоянди –ро: Ањмадро дидам. Хатро хондам. 
(Дар ин шакл пуркунанда ба саволњои киро? чиро? љавоб 
мешавад. Киро? – Ањмадро, Чиро? – хатро);

б) бе пасоянд: Вай мактуб хонд. Ман хоњар дорам. (Дар 
ин шакл пуркунанда ба саволњои чї? ва кї? љавоб меша-
вад. Чї хонд? – мактуб. Кї дорам? – хоњар).

Бо пасоянди – ро ва бе он омадани пуркунандаи бе-
восита ба маълум будан ва ё ба маънои умумї истифода 
шудани пуркунанда вобаста аст: Ман хатро хондам. Дар 
ин љумла дар бораи хатти муайян сухан меравад, ки пурку-
нанда њатман пасоянди – ро мегирад.

Вале дар љумлаи «Ман хат хондам» умуман, гап дар 
бораи хондани мактуб меравад. Дар сурати муайян набу-
дани хат пуркунанда бе пасоянд дар пањлуи хабар меояд. 
Њамин ки пуркунанда аз пањлуи хабар дур рафт, њатман 
пасоянд мегирад.

3. Матнро хонед ва мазмуни онро мухтасар нависед. Сипас 
пуркунандањои бевоситаро аз матн ва навиштаи худ ёбед ва ба њар 
кадом савол гузоред.

Подшоњро нарду шатранљ бохтан ва май хўрдану гўй    
задан ва шикор кардан пайваста набояд, зеро ки ўро аз корњо 
боздорад. Њар кореро ваќтест. Чун ваќт набошад, суд зиён 
гардаду шодї ѓам шавад. Аммо хусравони пешин рўзро ба 
чањор ќисмат кардандї: як бањра Эзидро парастидандї ва 
тоат кардандї, як бањра андар подшоњиву мулки хеш назар 
кардандї ва мазлумонро дод бидодандї ва доноёну хирад-
мандон тадбир кардандї ва фармонњо додандиву номањо 
навиштандї ва расулон фиристодандї. Ва бањраи севум аз 
хўрдану хуфтан ва аз ин љањон бањра баргирифтан дар шо-
дию хуррамї будандї. Ва бањраи чањорум ба шикору чавгон 
задан ва он чи бад - ин монад, машѓул гаштандї.

Бањроми Гўр рўзгори хеш ба ду ним кардї: як ними рўз 
кори мардумон гузоридї ва як ними рўз биосудї ва андар 
њама подшоњии ў касе рўзи тамом кор накардї.

Нўшервони одил фармуда буд, то бар баландї рафтан-
дї ва аз хонањое, ки дуд барнаомадї, бипурсидандї, ки чї 
будааст. Агар андар ѓаме будандї, он аз эшон баргирифтї.

Ва набояд, ки њељ подшоње раво дорад, ки омилони вай 
аз раият чизе ба ноњаќ биситонанд.

Муњаммад  Ѓазолї 

Луѓат

Дод додан – адолат кардан, шафќат намудан 
Расулон – ќосидон, фиристодагон
Омилон – њокимон, намояндагон, вакилон, андозгирон

Савол ва супориш

1. Кадом номро ба матн мувофиќ медонед? Чаро?
2. Ба таќсимоти ваќт розиед? Шумо мебудед, ваќтро чї тавр 

истифода мебурдед?
3. Машѓул гаштандї ва ба ин монанд ифодањоро дар забони 

имрўза дар кадом шакл баён мекунанд?

4. Матнро нависед, мубтадою  хабар ва пуркунандањои бевоси-
таро ишорат кунед.

Тирамоњ. Санглох шудгор шуд. Боз як рањ ронда, ган-
думи тирамоњї мекорем, вале тухмї ба замин наафтида, 
Муњаммадиро ба љанг даъват карданд... Ман бояд шабу рўз 
кор кунам. Њамин тавр њам мешуд. Ман трактор мерондам. 
Пирамарде тухм мепошид, як љуфт барзагов мола мекард. 
Села-села кабўтарон дон мечиданд. Ќаровул кабўтаронро 
«њой-њой» гуфта пеш мекард...

Сорбон

Савол ва супориш

1. Дар љумлаи дуюм санглох кадом аъзои љумла аст?
2. Боз як рањ, яъне чї?
3. Љумлаи охирин содаи тафсилї ё хуллас?

5. Љумлањое тартиб дињед, ки калима ва ифодањои зерин дар 
онњо ба вазифаи пуркунандаи бевосита оянд. Бо кадом њиссањои 
нутќ ифода шудани пуркунандаи бевоситаро маънидод кунед:

Худ, Ањмад, боѓбон, хондан, дањ.

6. Љумлањоро нависед ва дар зери мубтадою хабар хат ка-
шед. Ба шакли пуркунандањои дар аввали љумлаи 4-5 омада диќќат 
дињед.

1. Файзи пагоњї ба даштрўя зебої бахшид. (Ф.Н.)
2. Дониш талабу бузургї омўз. (Низомї)
3. Барои дўстон љонро фидо кун,
     Валекин дўст аз душман људо кун. (Љомї)
4. Оќилеро пурсиданд, ки некбахт кисту бадбахтї чист? 

(Саъдї).
5. Занро ном Зебї буд. (Њ.К.)
6. Пойи мору шири мурѓу нони мулло кас надид. (Зарб.)

7. Љумлањои њар ду сутунро бо риояи оњанг хонед ва мубтадою 
пуркунандаи онњоро ёфта, савол гузоред.

1. Хабарро Хусрав навишт.
2. Котиб ќарорро хонд.
3. Талабагон вазифаро иљро 
карданд.
4. Одамон мевањоро ѓундош- 
танд.

1. Хусрав хабарро навишт.
2. Ќарор хонда шуд.
3. Вазифа аз тарафи талаба-
гон иљро карда шуд.
4. Мевањо ѓундошта шу-
данд.

Пуркунандаи бавосита нишон медињад, ки таъсиру 
амалиёти хабари љумла ба он бо воситањои гуногун мегу-
зарад.

Пуркунандањои бавосита бо исм, љонишину масдар ва 
бо ёрии пешояндњо ифода меёбанд. Ин пуркунандањо ба-
рои он бавосита ном доранд, ки онњо таркибан аз калимаи    
мустаќил бо пешоянд ва баъзан пасоянд ташкил меёбанд 
(аз вай, бо ќалам, ба хондан, аз Ањмад).

Пуркунандаи бавосита њамроњї, воситаи иљро, сар-
чашмаи амал ва ѓайраро мефањмонад:

I. 1. Мо ин хабарро аз одамон фањмидем. 2. Сардор аз 
кору бори коргарон наќл мекард.

II. 1. Ба ў мехонд дарси нављавонї. (М.Т.) 2. Њайдар ба 
њикояти худ давом намуд. (С.А.) 3. Мо ба ёрї додан њози-
рем. (С.А.) 4. Худи ў ба хатнависї машѓул шуд. (С.А.)

III. 1. Умрихола, Юнусбобо бо Сафар хушбошї кар-
данд. (Ф.Н.) 2. Абуалї боз бо танбўр наѓмаи шўхеро мена-
возад. (С.У.)

IV. 1. Бе коргарон љањони ободон нест. (А.Л.) 2. Нест 
ба кас бе ту нишоти њаёт, Бе ту набошад ба халоиќ нишот. 
(М.Т.)

8. Љумлањоро нависед ва пуркунандањои бавоситаро ёфта, ба 
зерашон хат кашед. Пешояндњои онро шарњ дињед.

1. Ман барои бо муаллимам Азиз Карим хайрухуш кар-
дан ба шуъбаи маориф даромадам. (С.У.)

2. Бо некон нек бошу бо бадон бад. (Зарб.)
3. Нигоњ кардам, ки аз нуњ понздањ даќиќа гузаштааст. 

(Љ.И.)
4. Пўлод њам ба рафтан розї шуд. (Р.Љ.)
5. Њакимеро пурсиданд: Аз саховату шуљоат кадом 

бењтар аст? (Саъдї)
6. Хушкаломанд, шўх, густоханд, Њамдигарро дуго-

нањои Садаф. (М.Т.)

9. Љумлањоро хонед ва ба њам муќоиса кунед. Гўед, ки хабарњо 
дар муайян сохтани аъзоњои ишорашуда чї наќш доранд.

Ба як кас кор доштам, набу-
дааст, ба пахтачинї рафта-
аст. (Љ.И.)
2. Вай либосњоро, њар гоњ 
агар ба мењмонї ё ба тўй ра-
вад, мепўшид. (С.У.)

1. Онњо имрўз ба пахта-      
чинии хољагї ёрї мерасо-
нанд.
2. Дењаи Соктаре аз дењаи 
Мањаллаи Боло бењтар ме-
намуд. (С.А.)

3. Коргарзанони кўдакдор  
ба кори сањро мераванд. 
(А.Д.)

3. Дар сари дастархон пада-
ру духтар аз мактаб, аз ину 
аз он гап зада менишастанд. 
(Љ.И.)

10. Љумлањоро нависед ва пуркунандањои ишорашударо аз љиња-
ти таркиб муайян созед.

1. Акнун суханро ба муаллим медињем. (Љ.И.) 2. Бо ка-
ландча он заминро се бор каландгардон кардам. (С.А.) 3. 
Вай ду бор бо Ифтихорномаи Шўрои Олии Тољикистон му-
кофотонида шуд. 4. Њалим бо ду-се бачаи дигар ба назди ман 
омада, ќаламро пурсид. (С.У.) Фарроши мадраса ба шуста 
пок кардани дари њуљраи ў саргардон аст. (С.А.) 5. Фозилљон 
дар бораи Рашидов њикояро сар кард. (Љ.И.) 6. Ба дари хо-
наи Зебуннисо расиданашонро надониста монданд. (Њ.К.)

Пуркунанда аз љињати таркиб ба ду навъ: сода ва тар-
кибї људо мешавад.

Пуркунандаи сода бо як калима ва ё як калимаю пешо-
янд ифода меёбад: Насими бањор байраќро љилва медод. 
(Ф.Н.) Шайхро њунар нест, хонаќоњ танг аст. Ў ба одам мо-
нандї дошт.

Пуркунандаи таркибї бо иборањои рехтаю масдарї ва 
таркибњо ифода меёбад: Гоњо вай бо њамроњии як нафар 
– ду нафар шогирдони худ меомад. (С.У.) Ман барор наги-
рифтани корамро ба Солењ хабар додам. (С.У.)

11. Љумлањоро хонед ва шарњ дињед, ки пуркунандањои бавоси-
та бо чї ифода шудаанд.

1. Иброњим аз мардуми он љо губсар талаб кард, надо-
дандаш. (С.А.)

2. Падар мегўядат, ки нек фарзанд, Ман аз ту сад њазо-
рон бор хурсанд. (М.Т.)

3. Ё касе гуфтат, ки дар Њиндустон, Ризќи инсон аст чун 
оби равон. (М.Т.)

4. Мегуфт фасонањои гармаш, Чандон ки чун мум кард 
нармаш. (Низомї)

12. Љумлањоро нависед ва муайян кунед, ки пуркунандањои ишо-
рашуда ба кадом саволњо љавоб мешаванд. Гўед, ки воситањои ифо-
даашон кадом пешояндњоянд?

1. Дар ин бора фикри рафиќонро шунида, бояд маљлис ба 
ќарор ояд. (С.А.)

2. Пўлод ба ў оид ба маводди семинар саволњо дода, ља-
вобњои мухтасару сањењ гирифт.

3. Аљаб бой асту зебо кўњсорат,
    Пур аз дур кўњсори обшорат. (А.Д.)

4. Чойљўшро бо оби сард пур карда, боз бар сари гулхан 
овехт. (С.А.)

13. Њикояро хонед ва гўед, ки њикмати он дар чист? Пуркунан-
дањои онро ёбед ва кадом навъ буданашонро шарњ дињед.

Кабўтарро гуфтанд:
– Чун аст, ки ту ду бача беш барнаёрї ва чун мурѓи хона-

гї бар бештар аз он ќудрат надорї?
Гуфт:
– Бачаи кабўтар ѓизо аз њавсалаи модару падар мехўрад 

ва чўжаи мурѓи хонагї аз мазбала бар њар роњгузар. Аз як 
њавсала ѓизои ду бача беш натвон дод ва аз ним мазбала 
дари рўзии њазор чўжа тавон кушод.

Ќитъа:

  Хоњї, ки шавї њалолрўзї,
  Њамхона макун аёли бисёр.
  Донї, ки дар ин сарочаи танг
  Њосил нашавад њалоли бисёр!

Абдуррањмони Љомї 

Луѓат

Мазбала – пасафкандањо
Њавсала – сангдон, љиѓилдони мурѓ, меъдаи парандагон 

Аёл (иёл) – оила, хонавода, зану фарзанд 
Сароча – хонаи хурд (киноятан дунё)
Чўжа – чўља

Савол ва супориш

1. Хулосаатонро мухтасар нависед.
2. Мазмуни њикоя ба шароити имрўза чї наздикї дорад?
3. Ба ин фикр розиед ё на? Чаро?

14. Љумлањоро нависед, пуркунандањоро муайян кунед ва љойи 
онњоро шарњ дињед.

1. Халќњо амниятро мехоњанд. 2. Ман ордро ба хона 
овардам. (С.У.) 3. Гулрўро аз њафтсолагї ба мактаб доданд. 
(Р.Љ.) 4. Зан дастархон андохта, нонњои гарм нињод. (С.У.) 
5. Обро дида мўза каш, њаворо дида ѓўза. (Зарб.) 6. Мо аз 
сабзавот, мева, харбузаю тарбуз њељ камї надоштем. (С.У.) 
7. Ба бобоям ин таклиф маъќул афтодааст. (С.А.) 8. Аз гург 
касе сухан нашунидааст, Аз бед касе мева начидааст. (Зарб.)

22. МУАЙЯНКУНАНДА ВА ИФОДА ШУДАНИ ОН

1. Хонед ва муќоиса кунед. Гўед, ки дар кадоми ин порчањо       
тасвир аниќтар ифода шудааст.

Ман аз пайрања мерафтам. Ду 
тарафро тутчањо зич фаро ги-
рифта буданд. Рўйи заминро 
алафњо гилемвор пўшида бу-
данд.

Ман аз пайрањаи борики 
печдарпеч мерафтам. Ду тара-
фи пайрањаро тутчањои љавон 
фаро гирифта буданд. Рўйи 
заминро алафњои ќадбаланд 
гилемвор пўшида буданд. 

Пўлод Толис

Савол ва супориш

1. Калимањои ишорашуда ба кадом саволњо љавоб мешаванд?
2. Он калимањо чї хел алоќаманд шудаанд ва кадом калимаро 

муайян мекунанд?
3. Вазифаи калимањои ишорашударо шарњ дињед.



87

2. Хонед ва муайян кунед, ки иборањои зерин аз љињати тобиши 
маъно чї фарќ доранд.

1. Мошини сабукрав
Мошини сурхи сабукрави чоркаса.  Мошини  сурхи  са-

букраву чоркаса. Мошини сурхи сабукрав, чоркаса.
2. Кўчањои асфалтпўши сермошини шањр.
    Кўчањои васею асфалтпўшу сермошини шањр.

Муайянкунанда аъзои пайрави љумлаест, ки аломату 
хосият ва миќдори ашё (предмет)-ро баён карда, ба са-
волњои чї хел? кадом? чанд? аз они кї? кї? чї? љавоб ме-
шавад.

Муайянкунанда пеш аз њама ба воситаи сифат, сифати 
феълї ифода меёбад. Дар баробари ин исму шумора, љо-
нишин, масдар ба вазифаи муайянкунанда истифода ме-
шаванд: бинои баланд, солњои панљоњум, лолаи шукуфон, 
китоби хонанда, дењаи мо, бењтарин талаба, орзуи хондан.

Муайянкунанда аз рўйи тарзи алоќа ду хел мешавад: 
изофї ва беизофа: њавои дилкаш, калонтарин бино.

Муайянкунандаи изофї баъд ва беизофа пеш аз муай-
яншаванда меояд.

3. Матнро хонед ва ба муайянкунандањои ишоратшуда саволњо 
гузошта, онњоро бо муайяншавандаашон нависед.

Айнї њамеша хоњишманди он буд, ки нависандагона-
мон зиёд бошанд, китобњои наѓз бисёр шаванд ва хусусан, 
нависандагони љавон, зудтар ба камол расанд. Устод нутќи 
онрўзаи худро низ асосан ба нависандагони љавон бахшид. 
Ў аз таљрибаи бузурги худ мисолњо оварда, ба мо роњ нишон 
медињад, баъзеи моро танбењ дода, таъкид мекард, ки ба худ 
маѓрур нашуда, њаёт ва орзуву умедњои халќро омўзем.

Мо ба суханони пурќимати устоди хирадманди худ бо 
диќќати беинтињо гўш медодем ва ин нутќи ў барои мо, ља-
вонон, дарси муњимми мактаби нависандагї гардид.

Пўлод Толис

4. Шеърро хонед. Муайянкунандањои онро ёбед ва бо кадом њис-
саи нутќ ифода шудани онњоро шарњ дињед.

Равшанї борад зи рўшон, насли рахшонро бубин, 
Лолањои навраси Хоруѓу Рўшонро бубин.
Гар надидї љавњари раќсону лаъли наѓмахон, 
Ганљњои санъати кўњи Бадахшонро бубин.
Бар дил ин лабњои хандон шодмонї медињанд. 
Пирї аз хотир баранд, ин нављавононро бубин. 
Кас надида рўйи љонро то кунун бо чашми сар,
Дар рухи ин баччањо, эй дил, биё, љонро бубин. 
Њолашон пурљилваю ояндашон тобанда аст, 
Шодию фахру умеди Тољикистонро бубин!

Абулќосим Лоњутї

Савол ва супориш

1. Рўшон аз рўшон чї фарќ дорад? Онро дар забон чї мено-
манд?

2. Чаро баччањо бо ду «ч» омадааст? Имлои онро шарњ дода, 
шакли дурусташро дар ёд бигиред.

3. Шодию фахру умеди Тољикистонро имрўзњо дар чї дидан 
мумкин аст?

5. Матнро бодиќќат хонед ва аниќ созед, ки чї чиз матнро ху-
шоњанг сохтааст.

Машинаи сабукрав аз ќишлоќи Суљина гузашт. Ду та-
рафи роњро кўњњои баланд печонда гирифтаанд. Дар тара-
фи дасти чапи мо дарёи Зарафшон дар ѓурриш аст. Дар он 
тарафи дарё – дар тарафи дасти рости он роњи Зањматобод 
монанди як мори сафеди печдарпеч менамояд. Бо вуљуди 12 
ноябр будан њаво гарм аст. Аз бодњои гирдбодангези дарё-
бод ва кўњистон асаре нест. Офтоб метобад. Њаво монанди 
моњути осмониранг соф ва беѓубор аст. Ин љо ободон аст. 
Доманаи кўњ ва канори дарё заминњои њамвор буда, њама 
љоро кишти шолї фаро гирифтааст.

Дењќонон шолї мекўбанд, чош менамоянд ва шолї ме-
кашонанд. Ѓарамњои шолї ва хирманњои нокўфтаи он ба 

назар монанди ќаторњои кўњњои маллатоб менамоянд. Чош-
њои шолидона монанди хомањои реги сурхи дурушт хайма-
вор сар ба њаво кашиданд .

Садриддин Айнї

6. Љумлањоро нависед ва муайянкунандањои онњоро ёфта, бо ка-
дом њиссаи нутќ ифода ёфтанашонро шарњ дињед.

1. Абрњои тира ба рўйи моњи мунир ва ситорањо пардаи 
сиёњ кашиданд. (А.И.) 2. Устоди хунёгарон дар бораи хелњои 
њайвонот ва сифати овозњои онњо фикр мекард. (А.И.) 3. 
Чунин булбулон танњо дар чаманистони зебо ва гулистони 
дилрабо пайдо мешаванд. (А.И.) 4. Шаби чањордањум Саид 
бањузур хобид. (У.К.) 5. Анвар тараддуди рафтан кард. 
(М.Б.) 6. Ѓоибамак як чойник оби нўшиданї овард. (С.У.)

23. МУАЙЯНКУНАНДАИ ИЗОФЇ ВА БЕИЗОФА

1. Порчањоро возењу равшан ва бодиќќат хонед, муайянкунан-
дањоро бо муайяншавандањояш ёфта нависед ва шарњ дињед.

Рўйи хушу овози хуш доранд њар як лаззате, 
Бингар, ки лаззат чун бувад мањбуби хушовозро.

Саъдии Шерозї

Гули бехор муяссар нашавад дар бўстон,
Гули бехори љањон мардуми некусияранд. 
Саъдиё, марди накуном намирад њаргиз, 
Мурда он аст, ки номаш ба накуї набаранд.

Саъдии Шерозї

Адл дар дунё накуномат кунад,
Дар ќиёмат некфарљомат кунад.
Андар ин олам мукаррам созадат,
Чун ба он олам равї, бинвозадат.
      Наирї

Муайянкунандаи изофї ду хел мешавад: сифатї ва 
соњибї. Муайянкунандаи сифатї бо њиссањои нутќи зерин 
ифода меёбад:

а) бо сифати аслї: Пардаи сиёњ атрофро фаро гирифт. 
(А.А.) Љавони сабзинаи ќоматбаланд дар як сўй менишаст. 
(А.А.)

б) бо сифати нисбї: Ваќти киштњои бањорї мегузашт. 
(С.А.) Сели имсола сахт будааст. (У.К.)

в) бо сифати феълї: Њофизи хаста ва роњкўфта ин ма-
софаро тай кард. (А.А.) Баргњои хазоншуда аз боди љонкоњ 
фурў рехтанд. (А.А.)

г) бо шумораи тартибї: Падарам барои равѓандон ба 
лампаи чилум кардан хумчаи сафолине харида будааст. 
(С.А.) Рўзи дуюму сеюм бачагон ба шароит одат карданд.

Муайянкунандаи соњибї бо чунин њиссањои нутќ ифо-
да мегардад:

а) бо исм: Шуњрати Њофиз оламгир шуд. (А.А.)
б) бо љонишин: Гуфтугўйи онњо хеле давом кард. (Њ.К.)
Муайянкунандаи изофї њамеша бо муайяншаванда бо 

бандаки изофї алоќаманд мешавад.

2. Байтњоро хонед ва маънидод кунед. Муайянкунандањои изо-
фиро аниќ сохта шарњ дињед, ки сифатианд ё соњибї ва бо кадом 
њиссањои нутќ ифода ёфтаанд.

 Печид чу мори захмхўрда,
 Афтод чу мори ниммурда.
     Абдуррањмони Љомї 

 Чу хоњї, ки номат бувад љовидон,
 Макун номи неки бузургон нињон.
     Саъдии Шерозї

 Адаб бењтар аз ганљи Ќорун бувад,
 Фузунтар зи мулки Фаридун бувад.
     Абулќосими Фирдавсї 

 Кори беилм бору бар надињад,
 Тухми бемаѓз бас самар надињад.
     Саної

 Љавонони донандаи боњунар 
 Нагиранд беозмоиш њунар.
     Абулќосими Фирдавсї

Луѓат
Ќорун – номи як сарватманди хасис, ки ба ѓазаби Худо гириф-

тор шуда, бо тамоми сарваташ ба зери замин фурў рафтааст 
Ганљи Ќорун – сарвати Ќорун ном шахс

3. Матнро бодиќќат хонда, муайянкунандањои сифатї ва 
нисбиро аниќ созед ва дар сутунњои људогона нависед.

Усто борњо оби дарёи Ќаратоѓро ёд оварда, ба мо њасрат 
мекард, ки чї сон оби мусаффои ин дарёи пуртуѓён шири-
ну гуворо ва њаловатбахши љон аст. Чойи кабуди хуштаъ-
ми чойхонаи Ќаратоѓ ва суњбати дўстонашро њамеша пеши 
назар оварда, дилаш гум мезад. Ваќте ки аз Ќаратоѓ, њаёти 
пурљўшу хурўши сокинони он, ташвишу тараддудњои коси-
бон ва рўзгори пурѓалаёни хеш наќл мекард, дар чењраи ў 
як аломати яъсу ѓамгинї њувайдо мегардид. Он њангом вай 
марди фирориро мемонд, ки аз дасти золиме ноилољ љалои 
ватан кардааст.

Наќли усторо шунида, дилам ба ў месўхт, мењру эњти-
ромам ба вай боз њам меафзуд. Мекўшидам, ки бо њар роњ 
њамроњи љўрањоям ба вай кумак расонда, мењнаташро са-
бук гардонам, то ки усто ва фарзандонаш ѓарибиро надо-
нанду худро њамчун сокини аслии дењаамон эњсос намоянд. 
Мардуми дења низ дар навбати худ набояд чунин устои 
гулдастро аз даст дињад. Охир, ў аллакай фахри дењаи мо 
гардида буд. Њунарманд набояд хор шавад. Мардум бе њу-
нарманду косиб зиста наметавонад. Њатто:

  Шоњ бо он ки тахт дораду тољ,
  Ба зари косибон бувад муњтољ.
      Собир Зикирзода

Савол ва супориш

1. Моњияти матн дар кадом љумла баён шудааст? Онро ёбед 
ва шарњ дињед.

2. Магар косибон-њунармандон фахри дењаанд? Чаро?
3. Дар бораи њунарманди зодгоњатон наќли мухтасар нависед 

ва хислатњояшро бо истифода аз муайянкунандањо баён созед.
4. Муайянкунанда дар ин гуна матнњо чї наќш дорад?

4. Шеърро равон хонед, муайянкунандањоро ёфта, бо муайян-
шавандааш нависед.

Бањор омад, гули хандон баромад,
Раёњин бо ќади ларзон баромад.
Зи Машриќ то ба Маѓриб баъди борон, 
Камони Рустами Дастон баромад.
Табиат тоза шуд чун рўйи ёрон,
Чу њавре аз дили кайњон баромад.
Насим аз боѓу сањро мужда овард,
Ки базми булбули хушхон баромад.
Дилам аз сина бар тарфи чаманњо, 
Шитобону ѓазалгўён баромад.
Зи пеши роњ дид он марди дењќон,
Миёнро бастаю майдон баромад.
Ки аз гуфтору рафтору зи кирдор,
Ту гўї, дар заминњо нон баромад.
Барои зиндањо омад бањорон,
Бањор андар бањористон баромад.
     Ашўр Сафар

Луѓат
Камони Рустами Дастон – рангинкамон, тиру камон 
Тарфи чаман – гўшаву канори чаман, чамангоњ

Савол ва супориш

1. Ба шеър чї номро мувофиќ медонед?
2. Муайянкунандањои дигарро медонед, ки ба воситаи онњо 

бањорро боз њам пурратар тасвир кардан мумкин бошад. Номбар 
кунед.

3. Дар мавзўи «Бањор» иншое нависед, ки як лањзаи онро фаро 
гирад.

Муайянкунандаи беизофа ашё ва чизро шарњу эзоњ дода, 
ба воситаи љонишинњо, шумора ва сифат ифода меёбад:

а) бо љонишин: Ин хона зи хишти куњна андохтаам. 
(С.А.) Бале, падарам аз ким-кадом идора шањодатнома 
оварданд. (С.У.)

б) бо шумора: Се бародарон њавлиашонро таъмири 
аъло карданд. (С.А.) Доим дусад-сесад кас аз дастархони 
вай ошу нон мехўрданд. (С.А.)

в) бо сифат: Ба калонтарин хонаќоњи Бухоро рафтам. 
(С.А.)

5. Љумлањоро нависед ва ба зери муайянкунандањои беизофа 
хат кашед. Гўед, ки бо кадом њиссањои нутќ ифода ёфтаанд.

1. Моњак ин хабарро ором шунид. 2. Њама атрофу акноф 
ин дам гўшу њуш шуда буд. 3. Аввалин кас бобои Мардон 
буд. 4. Саг ду-се ѓурроси бемаънї карду хомўш шуд. 5. Ёздањ 
моњ пас модиён куррае ба дунё овард, ки мардум бо диданаш 
ангушти њайрат мегазиданд. 6.Мегуфтанд, ки соњиби чунин 
асп хушбахттарин одами дунё бояд бошад. (Бањманёр)

6. Њикояро бодиќќат хонед ва гўед, ки њикмати он дар чист. 
Сипас муайянкунандањои онро ёбед ва фарќи муайянкунандаи изофї 
ва беизофаро шарњ дињед.

Мулк аз хирадмандон љамол гирад ва дин аз парњезго-
рон камол ёбад. Подшоњон ба суњбати хирадмандон аз он 
муњтољтаранд, ки хирадмандон ба ќурбати подшоњон.

Пандам агар бишнавї, эй подшоњ,
Дар њама олам бењ аз ин панд нест.
Љуз ба хирадманд мафармо амал,
Гарчи амал кори хирадманд нест.

Саъдии Шерозї

Луѓат

Нопарњезгор – носолењ, пок набудан, порсою таќводор набудан
Љамол гирифтан – хушрўю зебо шудан
Камол ёфтан – пурра гардидан, комил шудан, нашъунамо ёфтан
Ќурбат – наздикї, мањрамї, самимият

Савол ва супориш

1. Њикоят аз кадом љињат писанд омад?
2. Забони он аз забони имрўза фарќ дорад ё на?
3. Ба андешањои сарсатри дуюм розиед? Чаро?
4. Љумлаи якумро маънидод кунед.
5. Хабари љумлањоро муайян кунед ва аз љињати таркиб шарњ 

дињед.

7. Матнро хонед ва аз рўйи он наќле нависед ва муносибати 
худро нисбат ба табиат баён созед.

Модарам хабар овард, ки дар боѓ гули ќоќу шукуфтааст. 
Ман тоќат карда натавонистаму он сўй давидам. Вањ, чї хел 
зебо! Салом гулаки ќоќу!

Дар миёни юнучќазор як дона гули ќоќу шукуфта буд. 
Ба назди он дузону нишастам, хостам канда гирам, оварда 
сари мизи дарстайёркуниам гузорам. Аммо дастам дар њаво 
монд. Панди падарам ба ёдам омаду даст ба аќиб кашидам...

– Онњоро накан, духтарам, – гуфт падарам. – Бигузор, ки 
гулњои ќоќу ба мо њамеша муждаи бањорро оранд. Ту њаме-
ша табиатро дўст дор, онро озор надењ. Агар ягон љойи ту 
лат хўрад, љонат дард мекунад? Албатта, дард мекунад.

Табиат њам љон дорад, танњо забон надорад, беовоз но-
лиш мекунад.

Ман ба хона омадам. Гули ќоќу дар юнучќазор монд, 
нашъунамо дошт. Чун аз дарс баргаштам, хоњарчаам маро 
шодона пешвоз гирифт.

– Ман ба ту гули ќоќу овардам. Рафта тамошо кун, ња-
ловат бар...

Дилам ба изтироб омад. Тозон хона даромадам.
Дар рўйи коѓазњои титу парешони рўйи миз гули ќоќу 

мехобид. Он гуле буд, ки чанде пеш шукуфон буду боѓи моро 

оро медод, акнун бошад, пажмурда... Онро оњиста рўйи каф 
гузоштам. Боз суханони падарам ба ёдам омаданд.

– Табиат њам љон дорад. Танњо забон надорад, беовоз 
нолиш мекунад.

Дилам ба њоли гул сўхт. Ман гўё нолиши беовози ўро 
мешунидам. Њис мекардам.

– Дидї? – хурсандона ба хона даромад хоњарчаам ва як 
ба ман ва як ба гули дар дасти ман буда нигариста, њайрон 
монд: – Чї, аллакай пажмурда шудааст?

– Рост, гули ќоќуе, ки ту овардї, шукуфон буд, – гуфтам 
ман, – вале танњо ваќти оварданат. Баъд аз он ки ту инро 
кандї, хазон шуд. Агар ту инро ба њоли худаш мегузоштї, 
он фардо ва пасфардо њам мешукуфт. Аммо ин гули ќоќу 
дигар нахоњад шукуфт. Ба ин ту сабабгорї...

Хоњарчаам гунањкорона чашм ба замин дўхт. Ў низ до-
нист ва њис кард, ки табиат њам љон дорад ва озораш аз рўйи 
мурувват нест. Ман андаке осуда шудам.

Аз маљаллаи «Машъал»

Савол ва супориш

1. Табиат њам љон дорад-ро чї тавр мефањмед?
2. Дилам ба њоли гул сўхт-ро шарњ дињед ва муродиф (вари-

ант)-њои онро ном бубаред.
3. Барои њифзи табиат чї корњоро анљом медињед?

8. Матнро хонед ва муайянкунандањоро ёбед ва шарњ дињед, ки 
дар баён чї наќше доранд.

Зимистон бинокорињои мардум хобида буд, Устоамак, 
яъне Устохоља дар њавлии беруни худ, дар зери айвончае 
дарсозї мекард. Дарњое, ки вай месохт, аз чўби гуљум буд. Ў 
тахтаи чўби гуљумро чунон сайќал мезад, ки акси њар чиз ба 
тарзи хира бошад њам, аз вай намуда меистод. Дар он тах-
тањои сахт, ки онњоро «тахтањои оњанин» номидан мумкин 
аст, бо ќаламњои пўлодини гуногуни худ кандакорї мекард. 
Наќшњои кандакории вай чунон нозук ва хушнамо буданд, 
ки гўё наќќошони забардаст бо ќалами мўйин дар коѓаз он 
наќшњоро кашида бошанд.

Ў одами пешонакушода, хушзабон, хушмуомила ва як 
дараља ширинкор њам буд. Асло калонгариро намедонист, 
аз калону хурд забони хуши худро дареѓ намедошт. Худро 
бо њама баробар мегирифт. Ба ман њам, ки як бачаи хурдсол 
будам, бо назари љиддї нигоњ мекард ва њар чизе, ки дар 
бораи кораш мепурсидам, ботафсил љавоб медод ва кўшиш 
мекард, ки нозукињои санъати худро ба ман фањмонад. Ко-
раш, ки, ба назари ман, хеле дилгиркунанда менамуд, ўро 
њељ дилгир намекард, аз сафед шудани рўз то торикии бе-
гоњї аз болои кори худ намељунбид.

Садриддин Айнї

9. Дар бораи шахсе ё ќањрамони асаре тавсифнома нависед ва 
аз муайянкунандањо бамавќеъ истифода баред.

10. Љумлањоро хонед ва муайянкунандањоро ёбед ва аз љињати 
таркиб муайян кунед.

1. Аз байни мардуми бозорї садоњои «Восеъ, Восеъ!»  
баланд шуд. (С.У.) 2. Дењќонони мо барои њосили оянда боз 
њам баландтар тањкурсї барпо намуданд. (С.У.)

3. Дар бораи он њар хел гапњо пањн мешуд. (С.У.) 4. Чаш-
мони хираи Саид об гирифта буд. (У.К.)

Муайянкунанда аз љињати сохт сода ва таркибї меша-
вад. Масалан, 1. Отифа суханњои бењтаринро дар бораи 
муаллим гуфт. 2. Пас аз зилзила дар дења хабарњои воњи-
манок пањн гашт. Дар ин љумлањо «бењтарин» ва «воњима-
нок» муайянкунандаи содаанд, зеро аз як калима таркиб 
ёфтаанд.

Муайянкунандањои таркибї ба воситаи таркибњо ифо-
да меёбанд: Овози аз њама форам овози худи шумост. (У.К.) 
Дар ин љумла таркиби «аз њама форам» муайянкунандаи 
таркибист.

Баъзан муайянкунандањо тафсил меёбанд. Кўлмакњои 
оби борони шабона боридагї медурахшиданд ва абрчањои 
борики бухорро сўйи офтоб равона мекарданд. (П.Т.)

24. БАЁНИЯ ВА ФАРЌИ ОН АЗ МУАЙЯНКУНАНДА

Баёния як навъи муайянкунанда буда, шахс ва ашёи 
эзоњшавандаро аз ягон љињат муайян ва таъйин мекунад. 
Махсусияти баёния он аст, ки муайяншавандаро бо номи 
дигар ифода мекунад. Баёния ба саволи кадом? љавоб ме-
шавад: шоир Турсунзода, Нарзии осиёбон, Њасани ароба-
каш, амаки Њасан, амир Темур, Маннони пањлавоп.

Баёнияњо ду хел мешаванд: изофї ва беизофа. Баёнияи 
изофї бо бандаки изофї алоќаманд мешавад ва он њаме-
ша баъд аз баёншаванда меояд: мўйсафеди тољик, марди 
дењќон.

Дар баёнияи беизофа тарзи алоќа њамроњї буда, воси-
тааш оњанги талаффуз мебошад. Он пеш аз баёншаванда: 
амир Абдулањад, рафиќ муаллим, ака Муќим) ва пас аз он 
(Садриддин Айнї, Абдуфаттоњ Кулолї) низ меояд.

1. Љумлањоро нависед ва баёнияњоро ёфта, ба зерашон хат     
кашед.

1. Дўстам Бањром аз њоли мо хабар гирифт.
2. Њамсабаќам – Оњистамоњ маро баъди сию панљ сол   

нашинохт.
3. Љалили оњангар белу каландњоро хушсифат тайёр ме-

кунад.
4. Дар бораи устод Айнї бисёр касон ёддошт навишта-

анд. (Ф.М.)
5. Дар он маљлисњо аз Ањмади Калла њам гап мешуд. 

(С.А.)
6. Падарам ба ману бародарам – Азизхон аз пањлаво-

нињои пештараи худ наќл мекард. (С.У.)

2. Љумлањоро хонда, баёнияњоро муайян кунед ва вазифаю        
имлояшонро шарњ дињед.

1. Устоамак, яъне Устохоља дар њавлии беруни худ, дар 
зери айвончае дарсозї мекард. (С.А.)

2. Янгаам Каромат бо ёрии шавњараш, модараш ва мо 
дар ду дег таом мепухт. (С.У.)

3. Ман ин гапро ба Мањмудхољаи савдогар гуфтам. (С.А.)
4. Комиссия дар њайати донишмандони бухорої бу- 

дани Ањмад Махдуми Дониш, Ќорї Абдулмаљиди Зуфунун 
ва домулло Икромчаро зарур донист.

3. Љумлањоро нависед ва ба зери баёнияњо хат кашида, онњоро 
шарњ дињед.

1. Устод Боќї ба тариќи њазл гуфта буданд. («Садои 
Шарќ») 2. Бародарам Азизхон аз муњаббати падару модар 
суистифода менамуд. (С.У.) 3. Амакам Исохон дар Тошканд 
тагљої гашта буданд. (С.У.) 4. Аминљон Шукўњї шоири ли-
рик мебошад. 5. Дар он хона Рањимбой ном кас истиќомат 
мекунад, ки ўро Рањимбойи Хурўс мегўянд. (С.У.)

4. Ифодањоро  хонед ва  баёнияњоро  муайян  кунед. Шарњ дињед, 
ки  баёнияњо чиро ифода  мекунанд ва  имлояшон чї гуна аст. 

Абдушукури ќозикалон, Нарзии  осиёбон, марди дењќон, 
амаки Равшан, Зубайдахола, шоир Турсунзода, донишљў 
Ањдия, хонанда Иброњим, рафиќ Олимї, маљаллаи  «Садои 
Шарќ», рўзномаи «Љумњурият»:

5. Хонед ва ба хотир гиред.

Баёнияњо ба таври  зайл навишта мешаванд:
а) баёнияњои изофї ва њамроњии  унвон, мансаб, лаќаб, 

нисбат, ки  ба маънои  аслии  худ корбаст шудаанд, бо њарфи 
хурд ва људо навишта мешаванд: амир Исмоил, шоњ Аббос, 
Саидмуъмини пањлавон, Шокири  муаллим, Набии мироб  
ва ѓ; 

Эзоњ. Агар баёнияњо пас аз  исми хос бе бандаки изофї 
омада бошанд, бо исм  якљоя навишта мешаванд. Ањмадмах-
дум, Салимпањлавон, Ќориишкамба ва ѓ.

б) баёнияњои  хешутаборї ва эњтиром бидуни  алоќаи 
изофї  бо исми хос якљоя навишта мешаванд: Акашариф, 
Бибиоиша, Шарофатхола, Барноапа, Шодиамак ва ѓ.

в) баёнияњои изофии  лаќаб, ки  бо исмњое омадаанд, бо  
њарфи калон навишта мешаванд:

Бањроми Гўр, Махдуми Гав, Муњаррами Ѓарч ва ѓ.

Тањлили синтаксисии (нањвии) љумлаи дутаркиба

Наќшаи тањлил

1. Навъи љумла аз рўйи ифодаи маќсад: њикоягї, саволї, 
амрї.

2. Навъи љумла аз рўйи тобиши њиссию муассирї: хито-
бї ва ѓайрихитобї.

3. Асосњои грамматикї.
4. Сохтори љумла: тафсилї, хуллас.
5. Аъзоњои љумла ва воситањои ифодаи онњо: мубтадо ва 

хабар, сипас аъзоњои пайрави љумла, ки бар шарњи мубтадо 
ва хабар меоянд.

Намунаи тањлил

Саидалї бо як гурўњ одамонаш дар сари њавзи калон ни-
шаста буд. (С.А.)

Тањлили шифоњї

Ин љумла њикоягї ва ѓайрихитобї аст. Асоси граммати-
киаш Саидалї (мубтадо) ва нишаста буд (хабар). Саидалї 
мубтадо буда, бо исми хос ифода шудааст.

Нишаста буд хабар, хабари феълии таркибї, ба воси- 
таи феъли нишаста ва ёридињандаи буд ифода ёфтааст. Бо 
як гурўњ одамонаш – пуркунандаи бавосита, дар сари њавз 
– њоли макон, калон – муайянкунанда мебошад. 

Тањлили хаттї

          М.                          пур                                                             њоли макон муайян.               м-да

Саидалї бо як гурўњ одамонаш дар сари њавзи калон 
        хабар

нишаста буд.

25-26. КОР БО МАТНИ АННОТАТСИЯ

1. Порчањоро бодиќќат хонед ва дар охир хулосаатонро бо 
ифодањои худ мухтасар гўед ва нависед.

**Аннотатсия – баёни мухтасари мазмуни китобњо, 
маќола ва ѓайрањо. (С.И. Ожегов. «Словарь русского язы-
ка», 1953, сањ. 19).

**Аннотатсия тавсифи мухтасари китобњо, маќолањо, ки 
мазмуни онњоро баён мекунад ва баъзан бањо медињад. («Эн-
сиклопедическая словарь русского язика», -1953, сањ. 78)

**Аннотатсия  аз калимаи  лот. – «annotatio» – баё-
ни мухтасари китоб, маќола ва монанди инњо, бештар бо 
бањои интиќодии он («Словарь инностранных слов», 1954, 
сањ. 56).

**Аннотатсия (аз калимаи лот. - «annotatio» – эзоњ, ќайд) 
– баёни мухтасари мазмуни китоб, маќола, рисола; шарњи 
мухтасар. («Луѓати тафсирии калимањои русї-интернатсио-
налї», Душанбе, (1984, сањ. 32).

**Аннотатсия аз калимаи лот. – «annotatio» – ќайд, 
ёддошт яке аз навъњои китобиёт ва таќриз аст, ки дар он 
мазмуни умумии ягон китоб, маќола, дастнавис, маљмўа ва 
ѓайра мухтасар баён мешавад. Дар аввали китобњо, баъд 
аз унвони асар одатан дар 3-4 љумла мухтасар мазмуну 
мундариљаи онро баён мекунанд, ки «Аннотатсия» ном до-
рад. Дар ин маврид оид ба муаллиф маълумот медињанд ё 
аз ягон таќризе, ки дар бораи он асар ба табъ расидааст, 
иќтибоси кўтоње оварда, як дараља моњияти илмию амалї 
ё бадеии китобро нишон медињанд. Аннотатсия њоло дар 
њамаи асарњои илмию бадеї ба њукми анъана даромадааст. 
Муќоваи ахирини маљмаи адибони љавон маълумотномае 
дорад, ки он низ аннотатсия аст.

Аз «Энсиклопедияи адабиёт ва санъати тољик», љ 1, Ду-
шанбе, 1988, сањ. 159. 

**Аннотатсия – полякї annotatjo лот. - «annotatio»). 
Шарњи кўтоњи мазмуни китоб, маќола ва монанди инњо. 
(«Школьный словарь иностранных слов», М. 2001, сањ. 27).

**Аннотатсия  лот. – «annotation» – ќайд. Як навъи 
таќриз ва китобиёт буда, шарњи мухтасари асари бадеї, 
тањќиќотї, рисола, маќола, дастнависро дар бар мегирад. 
Дар аннотатсия тавсифи мухтасари асар аз љињати ѓоявї, 
мундариља, мавзўъ дида мешавад. Аннотатсия, одатан, 
хусусияти интиќодї дорад. Аннотатсия навъњои гуногун 
дорад: тавсиявї ё тавсифї; умумї ё махсус. Аннотатсия, 
маъмулан, барои бо мазмуну мундариљаи асари чопшуда 
шинос намудани хонандагон ва ё бо маќсади ба муњокима 
пешнињод намудани асари ба чоп тавсияшаванда навишта 
мешавад. (Бобомуродов Ш., Мухторов З. «Фарњанги исти-
лоњоти забоншиносї», Душанбе, 2016, сањ.28).

2. Хулосаи навиштаро бо порчаи зерин муќоиса намоед.

Аннотатсия вожаи лотинї буда, тавсифи мухтасари ки-
тоб, маќола, асари бадеї, илмии оммавиро фаро мегирад. 
Дар он масъалањои асосии китоб зикр гашта, баъзан бањо 
дода мешавад.  

Аннотатсия матнест, ки аз 3-4 љумла ва њатто аз ин њам 
камтар таркиб ёфтааст. Њаљми матни аннотатсия ба њаљми 
матни асосї вобаста нест. Аннотатсияро дар навбати худ як 
навъ «муаррифї» ё рўйнамойї (реклама) гуфтан њам мумкин 
аст. Он барои њавасманд кардани хонандагони њамон асар 
хидмат мекунад ва ононро ба моњияти асар ошно месозад. 
Ќариб њамаи китобњо аннотатсия доранд. Дар тарафи чапи 
аввали муќоваи китоб ва дар охири китоб љой дода мешавад.

3. Аннотатсияеро, ки дар асари  нависанда Љалол Икромї 
«Зоѓњои бадмур» љой дода шудааст, хонед ва тањлил кунед.

Дар романи  «Зоѓњои бадмур» муаллиф одамони риё-
кор,  дудила ва мунофиќро њадафи танќиди худ ќарор дода, 
ба онњо ќањрамонони мусбати пурсубот, шуљоъ ва ќавииро-
даро муќобил мегузорад. Дар муборизаи шадиди неку бад, 
нињоят, лонањои зоѓњои бадмур вожгун гашта, оташ меги-
ранд, баъд дар алангаи онњо макру адоват сўхта нобуд ме-
гарданд.

Савол ва супориш:

1. Шумо ба ин аннотатсия розиед?
2. Ба ин аннотатсия чизе илова карда метавонед?
3. Намунаи (варианти) худро пешнињод кунед.

4. Чанд намунаи аннотатсияи дар зер пешнињодшударо хонед. 
Муайян кунед, ки кадоме аз ин тавсифи китобњо бо унсурњои бањо-
дињї мувофиќат мекунад. Махсусияти забонии матни аннотат-
сияњо ва сохтори забонии онњоро тањлил кунед. Кадоме аз инњо ба 
шумо писанд омад? Ба  љойи кадоме аз онњо варианти худро пеш-
нињод мекунед?

*** Убайд Раљаб  
Ману љўрањои ман. Шеъру чистон ва ќиссаю достон. Ду-

шанбе, «Маориф», 1981, 232 сањ.
Китоби «Ману љўрањои ман»-ро барои ту Лауреати му-

кофоти комсомоли ленинии Тољикистон шоир Убайд Раљаб 
навиштааст. Дар он њам асарњои нави дар солњои охир эљод-
шуда ва њам асарњои дар давоми зиёда аз бисту панљ сол на-
виштаи шоир гирд оварда шудааст. Муаллиф њамаи онњо-
ро дубора аз назари тањрир гузаронидааст. Шеъру чистон 
ва ќиссаву достони ин китоб аз дўстию рафоќати одамон, 
аз манзарањои табиати рўњбахшу дилрабои Тољикистон, аз 
машѓулияти туву рафиќонат ва мењнати калонсолон њикоя 
мекунанд, нисбат ба зиндагї дар дили ту муњаббате мепар-
варанд.

***2. Њакими Мумтоз. Наќлу ривоятњо дар бораи Абу-
алї Сино (барои бачагони синни миёна ва калони мактабї. 
Душанбе, «Маориф», 1981, 72 сањ.)

Њакими Мумтоз Абуалї ибни Сино, ки дар байни омма 
шуњрати бузурге  пайдо кардааст, ќањрамони бисёр наќлу 
ривоятњо гардидааст ва он ривоятњо то њол вирди забони 
мардуми тољик ва дигар халќњои Машриќзаминанд. Дар ин 
китоб њикоятњое фароњам оварда шудаанд, ки мавзўи онњо 
ба њаёт ва амалу эљоди Синои бузург алоќаманданд.

***Маљмўаи «Фарњанги мардуми диёри Турсунзо-
да» фарогири намунањои фолклор ва фарњанги суннатии              
мардуми закитабъи ноњияњои Шањринаву Турсунзода буда, 

дар он бори нахуст матнњои гирдовардаи фолклоршиносо-
ни тољик дарљ шудаанд. Махсусан, намунањои рубоию су-
руд, зарбулмасалу маќол, наќлу ривоятњо ва тасвири љашну 
маросимњои ин диёр љолибу судманд ва пур аз панду њикмат 
буда, барои хонандагон маълумоти тозаи бадеї ва таърихї 
медињанд. Маљмўа ба љашни 100-умин солгарди фарзанди 
фарзонаи миллати тољик, Ќањрамони Тољикистон устод 
Мирзо Турсунзода бахшида шудааст.

***Њадиса Ќурбонова. Хатлон (достон). - Душанбе, 
«Адиб», 2015, 272 сањ.

Достони Шоири халќии Тољикистон Њадиса Ќурбоно-
ва «Хатлон» аз таърихи бойи ин сарзамин њикоятњои талху 
ширин мекунад. Хатлоне, ки ќањрамонњояш Сабалу  Хушна-
возу Мизробу Сарахон ва љонфидоёнаш Ѓотифару Тархону 
Австану Катану шахсони зиёде мебошанд, ки бањри истиќло-
лияти Ватан ба урдуи турку тозиву муѓулу манѓит набардњои 
беамон намуда, марзу буми ватанро аз аљнабиён њифз наму-
даанд. Хатлоне, ки вайронањои Фархори антиќааш, Сайёду 
Њулбуку муъљизањои кўњи Чилдухтаронаш имрўзњо њам дўст-
дорони маданияти чи тољик ва чи дигаронро ба ваљд овар-
да, ба сўйи худ мекашад. Достони «Хатлон» ягона достони 
калонњаљми мураккаби назмист, ки аз таърихи асри куњан то 
ба имрўзро дар бар гирифта, тараннумгари ин марзу бум ме-
бошад.

***Рустами Вањњоб. Салом. (Маљмўаи ашъор) - Душанбе, 
«Адиб», 2015, 256 сањ.)

Ин китоб иборат аз ашъоре мебошад, ки дар жанру ќо-
лабњо ва мавзўъњои гуногун иншо шудаанд. Таърихи таъ-
лифи ин ашъор низ аз ибтидои фаъолияти адабии муаллиф 
то имрўзро дар бар мегирад. Аз ин лињоз, маљмўаи мавриди 
назар мунтахаботе нисбатан мукаммал аз осори манзуми 
шоир мебошад.

Васфи арзишњои муќаддаси башарї, миллї ва ватанї, 
худшиносии таърихї ва фарњангї, пайванди самимона ва 
мењрсиришт ба ин арзишњо ва ин марзу бум мавзўи аслї ва 
мењвари ин маљмўаро ташкил медињад.

Дар баробари тасвирњо ва тавсифњои шоирона, ба бархе 
аз масъалањои мубрами дунёи муосир  аз зовияи диди шои-
рона назари тањлилї ва тањќиќї шудааст. Умед аст, ки ин 
китоб мавриди таваљљуњи муњаќќиќон ва писанди хонанда-
гон гардад. 

5. Ба яке аз китобњои хондаатон аннотатсия нависед ва бо ан-
нотатсияи дар китоб буда муќоиса намоед.

27. ЊОЛ ВА НАВЪЊОИ ОН: 
ЊОЛИ ЗАМОН ВА МАКОН

1. Ба калимаю иборањои ишорашуда саволњои мувофиќ гузоред 
ва чиро ифода кардани онњоро шарњ дињед.

Намуна: чавгонбозї дар Помир (дар куљо? макон) 
шуњрати калон дошт.

Дар рўзњои ид (...) калонсолон аспакї (...) чавгонбозї ме-
карданд. Барои чавгонбозї (...) аз ноњияњои дур (...) саворон 
меомаданд. Тамошои манзараи чавгонбозї хеле (...) аљиб 
буд. Тамошобинон аз хурсандї (...) ба бозингарони моњир 
тањсин мегуфтанд.

(кай? аз куљо? чї андоза? чї тарз? барои чї? аз чї сабаб?).

Аъзои пайрави љумла, ки тарз, замон, макон, сабабу 
маќсад ва њолатњои дигари воќеъ шудани амалро мефањ-
монад, њол номида мешавад. Њол асосан хабар ва дигар 
аъзоњои љумларо шарњ дода, ба саволњои чї тавр? кай? дар 
куљо? аз куљо? то куљо? чаро? аз чї сабаб? бо чї маќсад? ба-
рои чї? ва ѓайра љавоб мешавад.

Дар љумла зарф, сифат, исм, љонишин, сифати феълї, 
феъли њол, масдар ва иборањои гуногун ба вазифаи њол 
омада метавонанд. Њол мувофиќи маъно ва муносибаташ 
бо хабар асосан ба хелњои зерин људо мешавад: замон, ма-
кон, миќдору дараља, тарз, монандї, сабаб, маќсад, шарт 
ва хилоф.

2. Порчаи манзумро хонед ва ба ифодањои ишорашуда саволњои 
мувофиќ гузошта, кадом навъи њол буданашонро шарњ дињед.

Дар яке аз дењоти кўњистон 
Марди пире намудааст макон.
Чењрааш тоза мисли рўйи бањор,
Соф чун оби чашмаи кўњсор.
Хотираш шоду хурраму хурсанд
Чун дили мардуми саодатманд.
Мисли фўлоди пухта сахт танаш,
Рафта озори дард аз баданаш.
Сар-сари кўњ меравад озод,
Мељањад мисли оњуи навзод.

     Мирзо Турсунзода

Њоли замон

Њоли замон кай ва дар кадом ваќт воќеъ шудани амалу 
њолатро фањмонида, ба саволњои кай? кадом ваќт? аз кай? 
то кай? ва ѓайра љавоб мешавад.

Њоли замон бо зарфи замон, исм, феъли њол ва масдар 
ифода меёбад. Пештар лампа ва равѓани онро ман ме-
додам. (С.А.) Тобистон рўзамон бо мевачинї мегузашт. 
(Ф.М.) Иморат ба тозагї бино ёфта будааст. (Ф.Н.) Барф 
ду рўз боз меборид. (С.А.) Ањрорамак то рафтанаш бо њама 
њазлу мутоиба мекард. (Ф.М.)

3. Калима ва иборањои зеринро истифода бурда, љумлањо тар-
тиб дињед.

Шаб, имсол, имрўз, њанўз, омадан замон, рўзи гузашта, 
дар як шабонарўз, бо як чашм задан, баробари дидани ў, аз 
пагоњ то бегоњ.

4. Матнро хонед ва њолњои замонро аниќ созед ва гўед, ки кадом 
аъзои љумларо шарњ медињанд.

Рўзи дуюми ба Душанбе омадани Юсуф-ас-Сибої 
зиёфат оростанд устод. Азбаски моњи рамазон буд ва 



106

Юсуф-ас-Сибої марди рўзадор, ќариби фаро расидани шом 
хон кушоданд. Даъватшудагон, чанд нафар аз удабо ва ула-
мо низ њангоми шом ба љойи зиёфат расиданд.

Рўз ба бегоњ овардааст, аммо то рўзакушої њанўз ваќт 
њаст. Бинобар ин, устод њамроњи мењмони муњтарам ба та-
мошои саробўстони пури гулу гиёњ ва долу дарахт баро-
маданд. Онњо аз пайроњаи мумфарш ќадам мезаданду ваќт 
мегузаронданд. Юсуф-ас-Сибої мегуфт, ки дар садаи бист 
роњњои дур кўтоњ шудаанд, дигар роњи дарозу кўтоњ нест, 
барои сафар њавсала лозим асту бас.

– Дина ман дар Ќоњира сайр доштам, имрўз дар Душан-
бе гашт мекунам, њол он ки дар ин миёна як дунё масофа 
њаст. Бубин, Мирзои азиз, замон чї сон пеш меравад ва бигў, 
то куљо хоњад рафт? Ману ту шоњиди боз чї гуна пешрафт 
хоњем шуд.

Устод Мирзо Турсунзода њикоя карданд, ки њамагї бист 
– бисту панљ сол пеш кас тавассути тайёра аз Душанбе ба 
Маскав дар давоми як њафта рафта метавонист. Ба воситаи 
ќатора њафтањо даркор буд. Њоло чї? Чор соат кифоя меку-
над. Чї тафовуте ва аз куљост то ба куљо.

Убайд Раљаб

Савол ва супориш

1. Замон чї сон пеш меравад? Оё шумо пай бурдаед, ки дар як 
муддати кўтоњ чї таѓйирот рух дода?

2. Ин њама аз ќудрату пешравии чї аст?
3. Барои њарчи бештари рушди љомеа чї бояд кард?
4. Дар мавзўи «Тафовут аз куљост то ба куљо» иншое нависед 

ва мухтасар неруи илмро дар он баён кунед.

5. Байтњоро хонда, маънидод кунед, сипас њолњои замонро       
муайян созед ва нависед.

Устухонам гашта сахт аз кўдакї бо шири ту, 
Рустам озод андар ин оѓўши оламгири ту.
      Абдусалом Дењотї 

Хўйи бад бар табиате, ки нишаст,
Наравад то ба ваќти марг аз даст.
      Саъдии Шерозї

Ду чиз тираи аќл аст: дам фурў бастан
Ба ваќти гуфтану гуфтан ба ваќти хомўшї.
      Саъдии Шерозї

Пеш аз ману ту лайлу нањоре будаст,
Гарданда фалак бар сари коре будаст.
      Умари Хайём 

Пас аз боридани борони найсон
Чї зебоянд дашту кўњсорон.
      Мирзо Турсунзода

Савол ва супориш

1. Оид ба байти дуюм мулоњизаатонро баён кунед.
2. Байти сеюмро чї тавр мефањмед? Андешаи шумо?
3. Чаро дар байти охир пас аз мисраи аввал вергул гузошта 

нашудааст? Байтро ба наср баргардонед.

Њоли макон

6. Порчањои манзумро хонда гўед, ки муассирияти онњоро чї 
таъмин кардааст.

Ба ёдам њаст даврони амирї,
Њисори куњна – маъвои асирї.
Дар он љо дасти хунин буд боло,
Фалак мекард аз ин даст парво…
Дар он љо одамон бозор диданд,
Дар он бозор банду дор диданд.
Дар он љо ќалъаи њокимнишин буд,
Замин њам аз фишори он ѓамин буд.

***

Дар њамин љо ман ба дунё омадам,
Дар њамин љо чашмбино омадам.

Дар њамин љо ёфтам ављу камол,
Дар њамин љо зиндагии безавол.
Дар њамин љо шуд садои ман баланд,
Дар њамин љо дўстро гаштам писанд.

Мирзо Турсунзода

Њоли макон љой, макон, сўй ва ибтидою интињои амалу 
њолатро фањмонида, ба саволњои куљо? дар куљо? ба куљо? 
аз куљо? ва ѓайра љавоб мешавад. Њоли макон бо исм ва 
иборањои исмї ифода меёбад: Каримов ваќти сањар ба 
сањро равон шуд. (С.У.) Шодї бузбозиро партофта, ба 
пеши модараш давид. (С.А.)

7. Љумлањо тартиб дињед, ки калимањои зерин бо ёрии пеш- 
ояндњои дар, аз, то ва ба ба вазифаи њоли макон оянд.

Дења, дашт, сањро, мактаб, хона, шањр, боѓ, токзор, ки-
тобхона, гулгашт.

8. Матнро хонед ва аниќ созед, ки дар бораи чї сухан меравад. 
Сипас, њолњои маконро ёбед ва нависед.

Мо ба роњ даромадем. Аммо падарам бо роњи омадаги-
амон ба тарафи дења нарафта, аз болои рўде, ки сар то сар 
пур аз рег шуда буд, роњро пеш гирифт.

Мо ба дењаи Болои Рўд расида дидем, ки дар он љо ба 
љойи он дењаи ободе, ки то дирўз буд, як харобазори вањша-
товаре пайдо шудааст. Њама њавлињои ин дења аз рег пур буд 
ва гўшаи боми баъзе хонањо љо-љо намоён мегардид. Занон, 
духтарон ва бачагон тўб-тўб шуда, бар рўйи хомањои рег ва 
дар њавои кушода менишастанд, дар пеши ин тўдањои ода-
мони бехонумонгардида парча-палосњо, кўрпа-болиштњо ва 
дегу табаќњо њам менамуданд.

Садриддин Айнї

9. Матнро хонед, хулосаатонро бо ду љумла навишта, онњоро 
хаттї тањлил кунед.

Ривоятест, ки Носири Хусрав рўзе аз дењаи Поршинев 
гузашта истода мебинад, ки мусофирон дар сари роњ ни-
шаста даст ба сўйи осмон бардошта, «Эй Худо, аз ташнагї 
сўхтем!» мегўянд. Носир ба њоли онњо механдад ва таъна-
омез мегўяд: – Эй шумо, бехабарон, магар намедонед, ки      
дасту пою аќлу чашм ва гўш барои чист? Барои он ки бемин-
нат роњ равед, шунавед, фикр кунед, бинед ва њарчи хоњед, 
ба даст оред.

Инро гуфта бо белчааш заминро кандан мегирад. Бано-
хост аз ќаъри замин оби чашма фаввора зада мебарояд ва 
љорї мешавад.

Барои њамин њам чашма асрњо боз ба номи чашмаи 
«Пири Шоњ Носири Хусрав» машњур аст.

Мирсаид Миршакар

10. Љумлањоро хонед ва муќоиса кунед. Чаро калимаю иборањои 
ишорашуда дар сутуни якум пуркунандаю дар дуюмї њол?

Аз дурии роњ парво накунед.

Аз хунукї гармї бењтар аст.

Аз дурии роњ дар ваќти му-
айяншуда омада натавонис- 
тем.
Аз хунукї дасту пояш ме-
ларзид.

28. ЊОЛИ МИЌДОРУ ДАРАЉА ВА ТАРЗИ АМАЛ

1. Љумлањоро хонед ва ба ифодањои ишорашуда диќќат дињед. 
Аниќ созед, ки онњо кадом љињати амалу њолатро шарњ медињанд.

1. Раис аз ин кор хеле хурсанд шуд. (Ф.М.) 2. Ќобилия-
ти Биної дар касби илму дониш баѓоят зиёда будааст. (А.
Мирзоев) 3. Падарам ўро аз њад зиёд дўст медорад. (П.Т.) 
4. Борон ду моњи тамом пайваста хуб борид. (С.А.) 5. Аз 
њама зиёдтар моро тангии љой азоб медод. (С.У.) 6. Табиати 
мамлакати мо ба њадде зебо шудааст, ки кас аз тамошои он 
чашм канда наметавонад. (А.Д.)

Њоли миќдору дараља ба њам монанд буда, баъзан як 
калима ба вазифаи ин њар ду навъи њол меояд. Њоли миќ-
дор тобиши замону макон дошта, миќдори ашёро таъйин 
мекунад. Њоли дараља одатан, хабарњоеро шарњ медињад, 
ки бо сифат ифода шудаанд. Њоли миќдору дараља ба са-
волњои чї ќадар? чї дараља? чї андоза? чанд? ба чї андоза? 
ва ѓайра љавоб мешаванд.

2. Ба љойи нуќтањо њоли миќдору дараљаи мувофиќро гузошта, 
љумлањоро нависед. Ба онњо савол гузоред ва ба эзоњи чї омадану 
бо кадом њиссаи нутќ ифода шудани њоли миќдору дараљаро шарњ 
дињед.

1. Султонро сухани ў ... хуш омад. (М.А.) 2. Рустам мак-
табашро ... мешиносад. (П.Т.) 3. Рухи тобони офтоб ... аз соя 
баромад. (С.У.) 4. Раванда дар ... ба пеши аспи худ расид. 
(С.А.) 5. Дида рўзи сиёњи њиндуро, Сўхтам ман нињон ... 
(М.Т.) 6. Зиндагии Рањими Ќанд ... танг буд. (С.А.) 7. Њаво 
њам ... хунук шуд. (Љ.И.) 8. Одина ... дар завод кор кард. 
(С.А.)

(наѓз, баѓоят, панљ даќиќа, сар то по, кам-кам, аз њад 
зиёд, се соли пурра, хеле).

Њоли тарз

3. Ба њолњои ишорашуда савол гузоред ва гўед, ки онњо чиро 
ифода мекунанд. Баъд ба љойи онњо аз њолњои дар ќавс додашуда 
мувофиќашро гузошта нависед.

1. Абр бо камоли тундї аз љануб ба шимол медавид. 
(С.А.)

2. Паровоз аввал оњиста-оњиста ва баъд тез ба роњ даро-
мад.

3. Мўйи ў мисли пахта сап-сафед буд.
4. Пирамард шитобкорона роњ мерафт. (С.А.)
5. Манзарањои дилфиреби Дарвозро оромона тамошоку-

нон пеш мерафтем. (М.М.)
(бо шиддат, суст, бо суръат, барф барин, чусту чолок, бо 

хотири љамъ).

Њоли тарзи амал аломат, њолат ва тарзи иљрои амал- 
ро фањмонида, ба саволњои чї тавр? чї тарз? чї тариќ? ва 
ѓайра љавоб мешавад.

Њар се баробар берун баромадем. (Ф.М.) Нўфар ба тун-
дї лаљоми аспро аз дасти Виркан рабуд. (С.У.) Њама касро 
аќли худ бакамол намояду фарзанди худ баљамол. (Саъдї)

Њоли тарз бо њиссањои нутќи зерин ифода меёбад:
1. Бо зарф: Мардум њайрон-њайрон ба ў менигаристанд. 

(С.У.) Саидакбар як китоби худро ба нўги остинаш олуфта-
ворона гирифт. (С.А.)

2. Бо феъли њол: Тамошокунон ба лаби њавзи Девонбегї 
рафтам. (С.А.) Ќориишкамба боз фарёд кашида, девонагї 
мекард. (С.А.)

3. Исм бо пешоянд: Мо бо зўри бозуи падарам аз нав 
соњиби хона шудем. (С.У.) Ман ба воситаи тарљумон дарди 
худро ба ў фањмондам. (С.А.)

4. Аз калимањои дар ќавсбуда истифода бурда, љумлањоро       
пурра карда нависед ва њоли тарзро шарњ дињед.

Бегоњ буду оби кўл ... мављ мезад. 2. Дили мард ... ба та-
пиш даромад. 3. Роњгузар ... худро аз канор гирифт. 4. Ба 
идорањои рўзнома … мактуб меомад. 5. Шањрвандон њама ... 
њаракат мекарданд. 6. Танњо аз асирони Туѓай яке ... даст ба 
пушт бурд. 7. Чоќу ба сўйи асирони Туѓай нигарист. 8. Онњо 
... нон мехўрданд. (Бањманёр)

(сахт-сахт, тарсон, сахт-сахт, пасрў, даста-даста, бо та-
аљљуб, хомўш, фарёдкунон). 

5. Матнро бодиќќат хонед ва гўед, ки фикри асосї дар кадом 
љумла баён шудааст.

Абуалї андешамандона роњ рафта, ба љойи аввалаи 
худ омада нишаст ва дастнависро як сў гузошт. Аз фикру 
андеша фориѓ шуда, сар бардошта, ба шогирдонаш нигоњ 
кард. Паст-паст, гўё худ ба худ, вале бурро-бурро сухан 
меронд:

– Шумо давои наве тањия кунед, хоњ олами ситорањоро 
тањќиќ кунед, хоњ ба њалли масъалањои љабр  машѓул  ша-
вед. Бояд хуб бидонед, ки ягонаед. Дар тамоми љањон шумо 
ягонаед. Дар Рум, Юнон ва Андалуси дур китобњо сўзон-
да шудаанд ва дар байни харобањо муљоњидони мутаас-
сиби Исо сайругашт доранд. Дар Искандария ва Димишќ 
илму донишро муљоњидони харобкори ислом мањв карданд.            
Фотењони љоњили аљнабї дар Њиндустон ва дар Ватани ман 
– Бухоро машъали илму донишро хомўш карданд. Њоло 
фаќат дар ин диёр, дар Хоразм, ањли дониш имкон доранд, 
ки ба касби худ шуѓл кунанд. Пас, шумо бояд барои њама, 
барои тамоми олами башар кор кунед...

Дар ин сурат чаро шумо далеру бољуръат набошед?!
Сотим Улуѓзода

Савол ва супориш
1. Њолњои тарзи амали матнро нависед.
2. Гўед, ки њоли тарзи амал бештар кай мавриди истифода ќа-

рор мегирад?
3. Чаро китобњоро аљнабињо месўзониданд? Ба ин амал чї 

гуна бањо медињед?

6. Порчаи манзумро возењ хонед ва гўед, ки дар муассир гашта-
ни порча кадом калимањо (њолњо) наќш доранд.

Рўй дар ќоидаи эњсон кун,
Зоњиру ботини худ яксон кун.
Якдилу якљињату якрў бош 
В-аз дурўёни љањон яксў бош.
Аз каљї хезад, њар љо халалест,
«Ростї – растї», неку масалест.
Рост љў, рост нигар, рост гузин,
Рост гў, рост шунав, рост нишин.
Тир агар рост равад, бар њадаф аст 
В-ар равад каљ, зи њадаф бартараф аст.

Абдуррањмони Љомї

Луѓат

Эњсон – некуї, лутфу марњамат, ато, бахшидан 
Яксон – як хел, бефарќ, мусовї, баробар 
Якрў – бериё, беѓараз, софдил
Њадаф – нишона, нишонаи тир, маќсад

Савол ва супориш

1. Якдил-ро аз љињати сохт муайян кунед.
2. Зоњир-ро шарњ дињед.
3. Рост кадом њиссаи нутќ аст?

7. Байтњоро хонед ва њолњои тарзи онро ёбед ва бо кадом њис-
сањои нутќ ифода шуданашонро шарњ дињед.

Фаровон сухан гуфт зебову наѓз,
Љавонро зи дониш тињї буд маѓз.
     Абулќосими  Фирдавсї

Љањондор Њушанги бењуш гуфт,
Бидоред шонро људо љуфт-љуфт.
     Абулќосими Фирдавсї

Фарёдкунон то ба сањар бедорам,
Фарёди зи бедории шабњои дароз.
     Хусрави Дењлавї

Ба ширинзабониву лутфу хушї 
Тавонї, ки пиле ба мўе кашї.
     Саъдии Шерозї

8. Бо истифода аз калимањои зерин љумлањо тартиб дињед, ки 
онњо ба вазифаи њоли тарз омада бошанд.

Нохост, рўирост, дартоз, якпањлу, ногањон, даста-даста, 
баландтар, ваљаб ба ваљаб, тозон, мављзанон, нигоњ кар-
да-нигоњ карда.

9. Љумлањоро нависед ва ба зери њоли тарз хат кашед. Љойи 
њоли тарзро муайян созед.

1. Оњиста салом доду гузашт. (С.У.) 2. Мардум бесабро-
на баромадани рўзномаро интизорї мекашиданд. 3. Њотам 
чолокона аз асп фаромад. (С.У.) 4. Рўзимурод боз њам баѓай-
ратонатар мељангид. (С.А.) 

5. Мутриби хушнаво, бигў тоза ба тоза, нав ба нав, 
     Бодаи дилкушо, биљў, тоза ба тоза, нав ба нав.

6. Рўз то рўз бо риёзати роњ 
    Њасани сарбаланд сархам шуд.
     Мирзо Турсунзода

7. Ба оњистагї аз љояш хест. (С.А.)

Њоли монандї

10. Љумлањоро хонед ва ба ифодањои ишорашуда диќќат дињед.
Гўед, ки онњо амалро чї тавр шарњ медињанд.

1. Ба сабаби шустушўйи њамешагї об монанди оина шаф-
фоф шуд. (С.А.) 2. Бузѓола бо ишорати Соро ба њар тараф 
медавид ва даррав монанди кафтар худро аз њаво андохта, 
муаллаќзанон худро ба замин мепартофт. (С.А.) 3. Рўяш чун 
себи рахш медурахшид, чашмонаш мисли ситораи сањарї нур 
мепошид. (С.А.) 4. Чашми душман кўр шуд чун шабпарак аз 
нури ту, Сархаму шарманда шуд аз хандаи масрури ту. (М.Т.)

Њоли монандї як навъи њол буда, амалу њолатро ба 
таври монандкунї шарњ медињад ва ба саволњои монанди 
чї? монанди кї? мисли чї? чї барин? чї сон? ва ѓайра љавоб 
мешавад. Ба вазифаи ин навъи њол зарфи монандї, исм, љо-
нишин, феъли њол ва таъбирњо (фразеологизмњо) меоянд.

11. Љумлањоро нависед ва њолњои монандиро муайян сохта, ба 
зерашон хат кашед. Гўед, ки онњо аз њоли тарз чї фарќ доранд?

1. Гулбибї мисли шер дар ѓурриш даромада гуфт. (С.А.) 
2. Мард сангпуштвор ќадам менињод. (С.А.) 3. Як кўчаи 
калон теппаро монанди њалќа печонда гирифтааст. (С.У.) 
4. Мирюсуф мурѓи посўхта барин ба чањор тараф медавид. 
(А.Д.) 5. Нозим ту барин ин ќадар бетоќат нест.

12. Бо истифода аз ифодањои зерин љумлањо тартиб дињед ва 
гўед, ки њолњои монандї чиро ифода мекунанд.

Монанди булбул, монанди мард, мардонавор, гурба- 
вор, мисли бод, чун барќ, одам барин, рўз барин, мум гази-
дагї барин.

29. ЊОЛИ САБАБУ МАЌСАД

Њоли сабаб сабаби воќеъ шудан ё нашудани амалу њо-
латро фањмонида, ба саволњои чаро? барои чї? аз чї сабаб? 
љавоб мешавад: Ба сабаби камтаљрибагиаш масъаларо њал 
карда натавонист. (С.А.) Содиќ аз хиљолат суп-сурх шуда 
ба љояш нишаст. (С.А.) Ў ночор роњи хонаи худро пеш ги-
рифт. (С.А.)

Њоли сабаб асосан бо зарф, исм ва иборањои исмї, феъ-
ли њол, масдар ифода меёбад.

1. Љумлањоро нависед ва ба зери њоли сабаб хат кашед. Гўед, ки 
њолњои сабаб ба воситаи чї ифода шудаанд.

1. Ноилољ роњи Навободро пеш гирифт. (С.У.)
2. Шарофиддин аз хурсандї дар курта намеѓунљид.
3. Ба муносибати њар як ѓалабаи нав тантана барпо кар-

да мешуд. (С.У.)
4. Амон тоб оварда натавониста, аз пой меафтад. (С.У.)
5. Падарам бинобар куњнакишоварз буданаш бисёр      

чусту чолок ва боќувват буд. (Ирфон)

2. Матнро бодиќќат хонед ва хулосаатонро мухтасар бо ифо-
даи худ баён кунед. Њангоми наќл аз њоли сабаб истифода баред.

Бузарљмењрро пурсиданд, ки сабаб чї буд, ки подшоњии 
Оли Сосон вайрон гашт ва ту тадбиргари ў будї ва имрўз 
рою тадбир ва хираду дониши туро дар љањон назире нест.

Гуфт: – Сабаб ду чиз буд: яке он ки Оли Сосон корњои 
бузург ба кордорони хурд ва нодон гумошта буданд ва ди-
гар ањли донишу хирадмандонро харидорї накарданд ва 

кор бо нодону кўдакон гузоштанд ва ин њар дуро хираду до-
ниш набошад ва њар он гоњ ки кор бо нодону кўдакон афтад, 
бидон, ки подшоњї аз хона бихоњад шуд.

Низомулмулк

Луѓат

Бузарљмењр – вазири донишманди мулуки Сосониён 
Оли Сосон – давлати Сосониён соли 226 м. аз тарафи Ардаше-

ри Бобакон писари Сосон таъсис гардидааст.

Њоли маќсад

Њоли маќсад барои чї ва бо кадом маќсад иљро шуда-
ни амалро фањмонида, ба саволњои бо кадом маќсад? барои 
чї? ба чї маќсад? љавоб мешавад.

Њоли маќсад асосан бо зарф, исм ва масдар ифода ме-
гардад: Шодї ќасдан шўхї карда, гапро кашол медод. 
(Љ.И.) Ман њам барои ба дења рафтан њозирї дидан гириф-
там. (С.А.) Ана њамин обро барои нўшидан овард. (С.А.)

3. Љумлањоро нависед ва ба њоли маќсад саволњо гузоред.

1. Ањли маљлис барои гусел кардани мењмонон дар кано-
ри роњ истоданд. (С.А.)

2. Салим ќасдан худро ба нодонї мезад.
3. Барои хўрокхўрї ба ошхона даромад.
4. Ман бо маќсади аловдаргиронї зуд як ќабза хасу хо-

шок чида овардам. (С.А.)

4. Љумлањоро хонед ва шарњ дињед, ки њоли маќсад бо кадом 
њиссањои нутќ ифода ёфтаанд.

1. Ин гуна овозањоро душманон ќасдан пањн мекунанд.
2. Мо барои гардиш ба шањр рафта будем.
3. Бо нияти ўро бедор кардан тирезаро чанд бор харо-

шидам.
4. Њошимкорвон рафтанї шуда аз љой хест. (С.У.)
5. Мо як аз њолашон хабар гирем гуфта омадем. (Љ.И.)

30. ЊОЛИ ШАРТУ ХИЛОФ

Њоли шарт

Њоли шарт ба кадом шарт воќеъ шудани амалу њолатро 
мефањмонад. Ман ўро надида рафта наметавонам. (С.А.) 
Нафањмида гап намезанад. (С.А.)

1. Љумлањоро нависед ва ба воситаи саволгузорї њолњои шарт-
ро муайян кунед ва ба зерашон  хат кашед.

1. Ў пеши пояшро надида пой намегузорад. (С.А.)
2. Суханро наандешида, насанљида магў. (Зарб.)
3. Ин кас њуљраашро ба ман ба шарти шогирди ў шудан 

додааст. (С.А.)
4. Ман вайро надида, аз Тўс рафта наметавонистам. 

(С.У.)

Њоли хилоф њодисаеро ифода мекунад, ки дар он воќеъ 
шудани амал ба њисоб гирифта намешавад ва ё ба он муќо-
бил аст.

Њоли хилоф ба саволњои бо вуљуди чї? бар хилофи чї? 
сарфи назар аз чї? љавоб шуда, бо исм, масдар ва феъли њол 
ифода меёбад: Бо вуљуди серкориаш ваќт ёфта, бо мо суњ-
бат мекард. (С.А.) Мудири банк бар хилофи одати муќар-
рариаш то он ваќт аз Когон наёмад. (С.А.)

2. Љумлањоро хонед ва савол гузошта, њоли хилофро муайян   
кунед.

1. Ў пиёда мерафт ва бо вуљуди фарбењии аз одат беру-
наш дар роњ ќариб давида роњ мерафт. (С.А.)

2. Кўчаи Машњад бар хилофи тамоми шањр як љўйи ка-
лоне дошт. (Њ.Ирфон)

3. Ман бо вуљуди он њама мондагї ва бедорхобї шаби 
дароз хобида натавонистам. (С.А.)

4. Азимшоњ гум шудани ду гўсфанди худро шунида, њељ 
изњори андуњ накард. (С.А.)

САВОЛ ВА СУПОРИШЊОИ ЉАМЪБАСТЇ

1. Фарќи љумла аз ибора дар чист?
2. Аз рўйи иштироки асосњои грамматикї љумла ба чанд 

гурўњ људо мешавад?
3. Дар ташкили љумлаи хуллас чанд асоси грамматикї шир-

кат мекунад?
4. Љумлаи тафсилї аз хуллас чї фарќ дорад?
5. Чиро мубтадо мегўем?
6. Хабар чист?
7. Мубтадо аз љињати сохт чанд хел мешавад?
8. Хабарњои феълї ба воситаи кадом њиссањои нутќ ифода 

меёбанд?
9. Хабарњои номї ба воситаи кадом њиссањои нутќ ифода ме-

шаванд?
10. Хабарњои номї аз феълї чї фарќ доранд? Бо мисолњо фањ-

монед.
11. Кай дар байни мубтадо ва хабар тире гузошта мешавад?
12. Дар кадом њолатњо байни мубтадо ва хабар тире гузошта 

намешавад?
13. Бо мубтадо мувофиќат кардани хабарро чї тавр мефањмед?
14. Фарќи байни сараъзо ва аъзоњои пайрав дар чист?
14. Аъзоњои пайрави љумла кадомњоянд? Оид ба онњо маълу-

мот дињед.
15. Пуркунанда чист ва бар чанд навъ људо мешавад?
16. Пуркунандаи бевосита чист?
17. Кадом навъи исм агар пуркунандаи бевосита шавад, њат-

ман пасоянди -ро мегирад?
18. Дар кадом њолат пуркунандаи бавосита бо пасоянди -ро 

меояд?
19. Пуркунандаи бавосита аз бевосита чї фарќ дорад?
20. Муайянкунанда кадом вазифаро иљро мекунад ва бо ка-

дом њиссањои нутќ ифода меёбад? Мисолњо оред.
21. Муайянкунандаи изофї аз беизофа чї фарќ дорад?
22. Баёния аз муайянкунанда чї фарќ дорад? Бо мисолњо маъ-

нидод кунед.
23. Имлои баёнияњоро шарњ дињед.
24. Њол бар чанд навъ аст? Њар кадомро ном бибаред ва         

мисолњо оред.
25. Дар љумлањои сода кадом аломатњои китобат истифода 

мешаванд?

31. ИМЛОИ САНЉИШ

Дењаи Сорбоѓ

Агар кас зодгоњи Боќї Рањимзода, дењаи Сорбоѓи да-
раи Камаробро дида бошад, як умр шефтаи њусну тарова-
ти табиати ин мавзеъ мешавад. Кўњу камари сабзпўш, гулу 
гиёњњои хушбўй ва дарёи шаффофу сероби Сорбоѓ, ки чун 
симоб аз байни кўњњои осмонбўс љўшидаю кафкзанон ба 
пойин медавад, аљиб тамошое дорад. Устод Боќї Рањимзода 
шояд чунин бузургї ва тозагию таровати суханро аз њамин 
табиати зодгоњашон бардошта бошанд. Агар овони навра-
сию љавониашонро ба хотир оварданї шаванд, албатта, та-
биати зебои зодгоњашонро фаромўш намекарданд. Мењр ба 
табиат ва эњтироми махсус ба одамони хурду бузург яке аз 
наљибтарин хислатњои устод буд. 

Агар сари роњ љойи дилфиреб ва чашмаеро медиданд, 
албатта, мошинро ќарор доронда, аз оби он чанд ќатра нўш 
мекарданд ва мувофиќ ба он њолату љой байте ва ё шеъре 
мехонданд. Аз њозирон хоњиш мекарданд, ки њусн ва таро-
вати табиатро њамеша пос ва эњтиром доранд. Зеро табиат  
муъљизаи  бебањост: тавоної, саломатї ва шукўњу бузургии 
одамон низ вобаста аз ўст.

Мењмон Бахтї

32-33. КОР БО МАТНИ АННОТАТСИЯ

1. Аннотатсияи зеринро хонед. Гўед, ки аз  аннотатсияњои пешин 
чї фарќ дорад. Шумо метавонед, ки онро мухтасар карда  нависед?

Абдуррањмони Љомї. Бањористон. Тањиягари матн, му-
аллифи сарсухану тавзењот ва шорењи луѓот Аълохон Аф-
сањзод, Душанбе, «Маориф ва фарњанг», 2008, 204  сањ.

«Бањористон»-и бехазон аз гаронмоятарин осори тарби-
явї-ахлоќии адабиёти љањону форсизабон ва эљодиёти  Мав-
лоно Абдуррањмони Љомї (1414-1492) буда, бештар  аз 500 
сол мешавад, ки  дар тарбияи  ахлоќи њамидаву атвори  пи-
сандидаи инсоният њиссаи сазовор  мегузорад. 

Нашри њозира, ки нашри севуми илмї-оммавии асар  
дар Тољикистон мебошад ва ба 520-умин солгарди таълифи 
он мувофиќ меояд, матни мукаммали онро фароњам овар-
да, бо сарсухани муфассал ва шарњу тавзењоти мудаллал 
оро ёфтааст, то кори  хонандагони азизи гуногунсолро осон  
гардонад.

Чунон ки худи Мавлоно дар муќаддимаи китоб мена-
висад: «Илтимос аз тамошоиёни ин риёзи холї аз хори му-
лоњазаи аърозу хошоки  мутолабаи  аъвоз он, ки чун ба ќа-
дами  эњтимом инон бигзаранду ба назари эътибор бар инњо  
бингаранд, боѓбонро, ки дар тарбияташон хуни љигар хўр-
даасту  дар танмияташон љони  ширини  бар лаб оварда, ба 
дуое ёд  кунанду ба саное шод  гардонанд».

2. Доир ба китоби дўстдоштаатон, ки онро хондаед, аннотат-
сия нависед. Онро чунон нависед, ки њамсифонатонро барои хонда-
ни ин китоб њавасманд гардонад.

3. Матни аннотатсияро хонед ва ба сохтори он диќќат дињед. 
Доир ба ягон асари илмиву оммавии  дар дастдошта  аннотатсия 
нависед.

Маъсумї Н. Асарњои мунтахаб. Иборат  аз 2 љилд  (Тарт: 
В. П. Осмакова, Р. Ѓаффоров. Њайати тањр.: М. Турсунзода, 
М. Осимї, А. Маниёзов ва дигарон). Душанбе, «Ирфон», 
1980. Љилди 2. Забоншиносї, 352 сањ. 

Дар љилди дуюми  асарњои мунтахаби забон ва адабиёт-
шиноси машњури тољик – Н. Маъсумї рисола ва  маќолањои 
ў  доир  ба ду давраи инкишофи  забони адабии тољик – дав-
раи пеш аз Инќилоби Октябр ва пас аз он, инчунин, маќо-
лањои алоњидаи ў дар бобати баъзе масъалањои маданияти 
нутќ  фароњам омадаанд. Як ќисми материалњои  ин китоб  
њангоми  дар ќайди њаёт будани муаллиф ба табъ расиданд, 
ќисми дигари онњо аввалин бор манзури хонанда мегардад.

4. Матнро хонед ва гўед, ки  аз кадом  љињат  аз аннотатси-
яњои пешин  фарќ мекунад. Барои аннотатсияи хуб навиштан чї 

бояд кард? Бе ошної ба  муњтавои  китоб оё навиштани  аннотат-
сия имконнопазир аст? 

Раљабалї Ќудратов. Назми  љањонтоб (маљмўаи  очерку 
маќолот). – Душанбе, «Адиб», 2011, 176 сањ.

Маводдеро, ки ин маљмўа дар бар гирифтааст, то дараљае 
метавон онро зиндагиномаи Ќањрамони Тољикистон – устод 
Мирзо Турсунзода  номид. Муаллиф  то андозае  кўшидааст, 
ки  аз диди назорааш ягон сафњае аз роњи њаёти шоир кам 
наояд. Дар баъзе лањзањо ў бо овардани сухани њакимона хо-
нандаро  водор  месозад, ки амиќтар  андеша  ронад ва ќадру 
манзалати  саромадони миллати  хешро  фаротар бишносад. 
Маљмўа барои устодону шогирдони донишгоњњои риштаи  
адабиёт ва  омўзгорону  таълимгирандањои мактабњои му-
тавассит чун маъхази ба кифоят метавонад, хидмат расонад.

5. Матнро хонед. Оё матни зеринро ба ќисмњо људо кардан  
мумкин аст? Онро ба ќисмњо  људо кунед ва  нависед.

Маљидов Њомид. Забони адабии  муосири  тољик. Љилди 
1. Луѓатшиносї. – Душанбе, 2007, 243 с.

Љилди аввали китоби дарсии «Забони адабии  муосири 
тољик» тасвири захираи луѓавии забони адабї, хоссатан, 
ќонуниятњои мављудият ва истеъмоли калимаи тољикї, маъ-
ношиносї, масъалањои пайдоиш, сабкиёт ва луѓатнигории 
тољикро дар бар мегирад. Он барои донишљўёни шуъбањои  
филологї пешбинї  шудааст. Назарияњои  илмии  ин асар  
њамчунин, боиси њусни таваљљуњи кормандони илмї ва аспи-
рантони риштањои мухталифи илми забон ва, умуман, њар як 
њавасманди забони адабии муосири тољик шуда метавонад.

6. Матни аннотатсияро хонед ва мавзўи онро мушаххас созед. 
Доир  ба ягон дастури  корњои лабораторї аз физика ё химия анно-
татсия нависед.

Ѓ. Бобизода, Ф. Абдуллоев, И. Усмонов. Озмоишњои  
мустаќилона ва намунаи тестњо аз химияи органикї (дасту-
ри методї). – Душанбе. «Ирфон», 2016, 84 сањ.

Дар дастури методии «Озмоишњои мустаќилона ва  
намунаи тестњо аз химияи органикї» корњои мустаќи-
лонаи  хонандагон доир ба мавзўъњои, полиэтилен, ат-
сетилен, спиртњо, кислотањои карбон, карбогидратњо, 
њалли масъалањои таљрибавї дар машѓулиятњои амалї, 
масъалањои таљрибавии хонагї аз химияи органикї, кори 
амалии хонандагон дар хона оид ба чанде аз мавзўъњо, 
намунаи тестњо ва ѓайра мавриди шарњу баён ќарор ги-
рифтаанд. 

Дастур барои омўзгорон пешбинї шудааст.

7. Матнро хонед ва сипас нависед. Доир  ба китобе аннотатси-
яи мухтасар нависед.

Мураттиб: Абдурауф Муродї
Истиќлолият – асолату саодати  миллат. – Душанбе, «Бе-

бок», 2016, 168 сањ.
Дар ин китоби дастаљамъї (маљмўаи маќолањо), ки  ба  

шарафи  25-умин  солгарди  Истиќлолияти  давлатии Љумњу-
рии Тољикистон  тањия шудааст, сухан  аз иќдоми  бузурги  
созандаи  халќи тољик дар даврони  соњибистиќлоли кишва-
ри  мањбуб дар тамоми  соњањои  њаёт,  бахусус, соњаи маориф 
гуфта мешавад. Муаллифон ба такрор таъкид мекунанд, ки  
истиќлолият  шарафу саодати  миллат ва  муњимтарин  оми-
ли  шукуфоиву  пойдории он аст. 

8. Матнро хонед ва маънидод  кунед. Барои «Луѓати фразеоло-
гии мактабї» аннотатсия  нависед. 

Фарњанги имлои забони тољикї. Душанбе, «Шарќи 
озод», 2013, 320 сањ.

«Фарњанги имлои забони тољикї» шомили беш аз 65 
њазор вожа ва истилоњот буда, бар асоси «Ќоидањои им-
лои забони тољикї», ки бо ќарори Њукумати  Љумњурии  
Тољикистон аз 4 октябри  соли 2017, № 458 тасдиќ шудааст, 
тањия мегардад. Фарњанги имло он таѓйиротеро, ки ба ќо-
идањои  имлои соли 2011 ворид гардидаанд, фаро мегирад. 

Дар  фарњанг асосан аз меъёрњои таърихї пайгирї меша-
вад. Ба фарњанг пас аз пешгуфтор «Ќоидањои имлои забони 
тољикї» замима  гардидааст.

Фарњанг барои истифодаи  умум  пешбинї шудааст. 
Кумитаи забон  ва истилоњоти назди Њукумати Љумњу-

рии Тољикистон, 2013.

9. Матни зеринро хонед. Ин аннотатсияи муфассал аст ё мух-
тасар? Дар бораи маљмўае, ки чандин маќолањоро фаро гирифта 
бошад, аннотатсия нависед. 

Саида Набиева. Пайкори афкор. Гирдоварии маќолањо 
аз  матбуоти  даврї. – Душанбе, «Адиб», 2016, 320 сањ.

Дар китоби мазкур навиштањое гирд оварда шудаанд, 
ки солњои гуногун дар матбуоти даврї ба табъ расидаанд. 
Њадаф аз таълифоти мазкур кўшиш дар роњи њифзи ар-
зишњои  маънавї ва љалби хонандагон ба масоили мубра-
ми рўз аст. 

10. Матни аннотатсияи зеринро хонед ва нависед. Ин аз            
матнњои боло чї фарќ дорад?

Наврўз дар фарњангњо. Душанбе, «Ирфон», 2017, 99 сањ. 
Мураттибон: С. Аминов, Д. Нуриддинова
Муњаррир: Б. Ќодиров
Дар китоб маълумоти доир ба Наврўз  додаи  чанде аз 

фарњангњо гирд оварда шудаанд ва  он имкон фароњам мео-
варад, ки хонандагон бевосита маводди  оид ба Наврўз баён 
шударо аз сарчашмањои  асл мутолиа намоянд.

Китоби мазкур барои омўзгорон, донишљўён, муњаќќи- 
ќони љавон ва ашхосе, ки ба пайдоиши Наврўз ва тартиби  
љашнгирии он таваљљуњ доранд, пешнињод  мегардад.

ЉУМЛАЊОИ СОДАИ ЯКТАРКИБА 

34. НАВЪЊОИ ЉУМЛАИ СОДАИ ЯКТАРКИБА: 
ЉУМЛАИ МУАЙЯНШАХС

1. Љумлањои њар ду сутунро хонда, мубтадо ва хабари љум-
лањои сутуни якумро муайян кунед. Дар љумлањои сутуни дуюм ка-
дом сараъзоњо њастанд?

1. Ман китоб хондам.
2. Шумо пас аз хатми макта-
би миёна ба Донишгоњ до-
хил мешавед?
3. Салом китобро оварду ба-
рои намоиш ба раф гузошт.
4. Раќси Шарофат њамаро 
мутаассир кард.
5. Борон бошиддат меборид.

1. Китоб хондам.
2. Пас аз хатми мактаби ми-
ёна ба Донишгоњ дохил ме-
шавед?
3. Китобро мехонанд, барои 
намоиш намегузоранд.
4. Њамаро мутаассир кард.
5. Шаб. Шамоли нофорам. 
Боронгарї.

Савол ва супориш

1. Кадом калимањо мубтадои ду љумлаи аввали сутуни дуюм 
мебошанд? Аз чї донистед?

2. Љумлањои сеюм аз љињати маъно аз якдигар чї фарќ доранд?
3. Ба љумлаи чоруми сутуни дуюм мубтадоњои гуногун илова 

карда хонед. Мубтадояш муайян будааст?
4. Маънои љумлањои охирини сутуни дуюмро шарњ дињед.
5. Аз љумлањои охирини њар ду сутун кадомаш хуллас ва ка-

домаш тафсилї?

Љумлањои сода вобаста ба асоси грамматикии худ ду-
таркиба ва яктаркиба мешаванд.

Љумлањои содаи дутаркиба бояд дорои њар ду сараъзо 
– мубтадо ва хабар бошанд, чунки онњо барои фањмидани 
мазмуни љумла нињоят заруранд.

Љумлаи содаи яктаркиба фаќат дорои як сараъзо буда, 
ба дигарї ниёз надорад, зеро бе он њам маънои љумла фањ-
мида мешавад.

Љумлањои содаи яктаркиба ба ду гурўњ људо меша-
ванд:

а) љумлањои яктаркибаи сараъзоњояш хабар: Шумораи 
охирини рўзномаи «Анбоз»-ро хонед. Чўљаро дар тирамоњ 
мешуморанд. Ба китобхона бояд рафт.

б) љумлањои яктаркибаи сараъзоњояш мубтадо: Субњ. 
Хољагии «Навобод». Хонањои навбунёди зебо. Пайрањањои 
мумфарш. Насими форам. Бўйи атргулњо.

Љумлањои муайяншахс, номуайяншахс, умумишахс ва 
бешахс ба гурўњи љумлањои яктаркибаи сараъзояш хабар 
ва љумлаи унвонї ба гурўњи љумлањои яктаркибаи сараъ-
зояш мубтадо дохил мешаванд.

2. Љумлањоро хонед ва гўед, ки асоси онњо кадом сараъзо аст, 
мубтадо ва ё хабар.

1. Фикрамро ба вай гуфтам.
2. Хайр, духтари дўстдоштаи шумо: Муњаррама. Москва. 

17 феврали соли 1940. (Њ.К.)
3. Ба гирдогирди гулзор райњон шинонда буданд. (С.У.)
4. Оњанро дар гармиаш мекўбанд. (Зарб.)
5. Офтобро бо доман пўшонида намешавад. (Зарб.)
6. Аввалњои зимистон. Декабр. Њаво на хунуки хунук, на 

гарми гарм. (Њ.К.)

3. Наќшаро хонед ва шарњ дињед.

љумлаи 
сода

танњо бо 
хабар

танњо бо 
мубтадо

дутаркиба, яъне 
дорои њар ду 
сараъзо

яктаркиба

4. Матнро хонед ва баъд љумлањои содаи онро аз рўйи иштиро-
ки сараъзоњо муайян карда, дар сутуни якум љумлањои дутаркиба 
ва дар дуюм яктаркибаро нависед.

Шаб. Љўйи Мўлиён. Моњи тобон дар зери дарахто-
ни ќади роњ ва рўйи деворњои баланди чорбоѓњо аз нури 
худ пора-пора наќшњои заррин андохтааст. Кўшкњо дар 
мањтобшаб монанди нуќраи хом љилои сард медињанд.

Рўдакї савора омада, дар сояи девори баланде ќарор 
гирифт. Ин сўй-он сўй нигоњ кард, гўш андохт. Љилави             
аспро ба шохи дарахт партофт ва дар болои зин рост шуда, 
ба даруни чорбоѓ назар кард. Бо як љањидан худро аз болои 
девор ба даруни чорбоѓ гирифт. Дар чорбоѓ оромї ва сукут 
њукмфармо буд.

Сотим Улуѓзода

5. Порчањоро хонед ва љумлањои содаи яктаркибаро муайян 
кунед.

Шаби торику сард. Оѓўши кўњсор.
Табиат љим. Њама дар хоби ором.
Фаќат сарњадчию дарёст бедор.
Якумин – дам, дуюм – бесаранљом.

Шаби гармои тобистон. Сарњад.
Нињоят гарму дим маѓзи ќамишзор.
Љањон аз хоби ширин аст сармаст,
Фаќат сарњадчию Казбек бедор.
     Абдусалом Дењотї

Љумлаи муайяншахс

6. Љумлањоро хонда, муайян созед, ки кадоме дутаркибаю кадо-
ме яктаркиба.

1. Бањор. Нури офтоб заминро метасфонад. (В.Асрорї)
2. Фасли тирамоњ. Табиат ба либоси тиллоранг печида 

буд. (Ф.Н.)
3. Аз пагоњ то бегоњ туро кофтам. Куљо мегардї? Пагоњ 

ба саёњат мебароем.

Љумлаи яктаркибае, ки иљрокунандаи амал – мубтадо 
аз хабари он муайян мегардад, муайяншахс ном дорад. Ха-
бари ин љумлањо дар шахсњои якум ва дуюм ифода гардида, 
онњоро аз бандакњои феълї муайян кардан мумкин аст: Аз 
лаби бом ба дења нигаристам. Аз девори пањлуи чапи дарво-
за чунин навиштаро хондам: «Дар ин хона Шоири халќии 
Доѓистон Расул Ѓамзатов ба дунё омадааст».

Аз хабари њар ду љумла – нигаристам ва хондам муайян 
мегардад, ки иљрокунандаи амал шахси якуми танњо «ман» 
мебошад.

7. Як мусоњибае тартиб дињед, ки дар он љумлањои содаи муай-
яншахс мавриди истифода ќарор бигиранд.

Намуна: – Манучењр, ту имрўз чї кор кардї? – Ман па-
гоњї аз хоб хестам. Дасту рўямро шустам. Баъд аз ноништа 
ба модарам дар корњои хона ёрї расонидам. Дар ваќти холї 
ба лолачинї рафтам.

8. Матнро хонед ва љумлањои содаи яктаркибаи муайяншахсро 
ёфта шарњ дињед.

Хурд будї, навозишат карданд. Хандидї. Завќидї. Ќоњ-
ќоњ задї. Кўдакона ноз кардї. Модар модарона бўсид. Па-
дар падарона саратро сила кард. Чашмонат лахча барин ме-
дурахшиданд. Рухсорат себи сурх барин метобид.

Њаёт васиќаи балоѓатро ба дастат дод. Замини куњансол 
оѓўши худро ба ту боз намуд. Ситорањо хандиданд. Офтоб 
пеш-пеши ту раќс кард. Замон аз љавлонгоњи худ љой, давра 
шамшери бурро дод. Аср талаби ќонуниашро пешнињод на-
муд. Њаќ дошт.

Давидї. Љањидї. Наъра задї.
Ин бањори умрат, навбањори соли дурахшонат буд.

Њаким Карим

10. Ба намуна нигоњ карда, чор шиор нависед.

Намуна: Бачањо, таърихи кишвари худро омўзед!

11. Матнро хонед ва таассуроти худро мухтасар баён кунед.
Љумлањои яктаркибаи муайяншахсро људо карда нависед ва 

шарњ дињед.

Сафари водии Зарафшон аз шањри Самарќанд ва зиёра-
ти хонаи устод Айнї ибтидо гирифт. Аз Душанбе то ба  Са-
марќанд бо кумаки тайёра расидем. Самарќандињо бо гулу 
нону намак пешвоз гирифтанд.

Аз фурудгоњ ба Регистон ва аз он љо ба хонаи устод 
Айнї омадем. Ба остонаи ин манзили муборак ва барои њар 
як фарди тољик азиз ва муќаддас бо як эњтиром ва эњсосоти 
ќалбї ба мисли он ки ба зиёрати худи устод мерафта бошем, 
ќадам бинињодем. Ба назар чунин мерасид, ки дару девори 
ин хона ба гўши њар яки мо мехонад:

 Ќадам бебоктар нењ бар њарими љони муштоќон,
 Ту соњибхонаї, охир, чаро дуздона меої.
Устод Мирзо Турсунзода њикоя карданд, ки чанд бор 

дар ин хона мењмон буданд ва сари суњбат шабонро рўз кар-
даанд.

– Ин хона як њисса таърихи Тољикистон аст, шеъру њикоя 
ва ќиссаву романњои устод асосан дар њамин љо эљод шуда-
анд: «Намунаи адабиёти тољик» дар њамин љо тањрир хўрда-
аст; тањрири достони «Оби њаёт» низ дар њамин љо ба субут 
расида. Бисёр мардони бузурги тамаддуни љањон ин љо ба 
зиёрати устод омадаанд. Њар бутта гули ин манзил шоњиди 
зиндаи рўзгори ноњамвори устод Айнист.

Мо, љавонњо, ки аз паси устод ќадам мезадем ва гўшу 
њуш ба њикояташон доштем, аксаран, бори аввал вориди ин 
манзили муборак мешудем ва дар изтироб будем. Ба назар 
чунин мерасад, ки устоди бузург аз хонае ба истиќболамон 
бадар меояд.

Убайд Раљаб

12. Порчаро равшану равон хонед ва гўед, ки хабарњои мисраъ-
њои дуюм ба шахси чандум далолат мекунанд. Аз чї пай бурдед?

Офтобо, бори дигар хонаро пурнур кун, 
Дўстонро шод гардон, душманонро кўр кун. 

Аз паси кўње барову сангњоро лаъл соз,
Бори дигар ѓўрањоро пухтаву ангур кун… 
Офтобо, бори дигар сўйи маѓриб боз рав, 
Љумлаи сайёраро бар њусни худ маѓрур кун. 
Эй рафиќи бедилону эй аниси хастагон, 
Бедилонро чора созу марњами ранљур кун.

Љалолиддини Балхї

35. ЉУМЛАИ НОМУАЙЯНШАХС

1. Љумлањоро хонед ва аз љињати таркибу мазмун муќоиса кар-
да шарњ дињед.

1. Муаллим дар мактаб им-
рўз бо мо суњбат гузаронд.
2. Дењќонон ба киштукор 
тайёрї дида истодаанд.
3. Аз дењот ёрдамчиён мео-
мадаанд.

1. Имрўз дар мактаб бо мо 
суњбат гузарониданд.
2. Дар дењот ба киштукор 
тайёрї дида истодаанд.
3. Аз дењот барои ёрї меома-
даанд.

Савол ва супориш

1. Љумлањои яктаркиба ва дутаркиба дар кадом  сутунњо љой 
дода шудаанд?

2. Ба иљрокунандаи амал (мубтадо) ва ба иљрои амал дар ка-
дом љумлањо диќќат дода шудааст.

Љумлаи яктаркибае, ки дар он иљрокунандаи амал му- 
айян нест, номуайяншахс ном дорад. Хабари ин љумлањо 
танњо бо шумораи љамъ (шахси сеюм) ифода меёбад.

Дар љумлањои номуайяншахс на иљрокунандаи амал, 
балки худи амал муњим аст. Мубтадои чунин љумлањо 
фаќат тасаввур карда мешавад:

1. Шуморо ба идора даъват мекунанд.
2. Дар боѓи мактаб боз дарахт шинонидаанд.
3. Кўчањои шањрро бо шиору овезањо оро додаанд.

2. Љумлањоро нависед ва гўед, ки диќќати асосї дар ин љумлањо 
ба чї нигаронида шудааст.

1. Одамро «аз гул нозуку аз санг сахттар» гуфтаанд. (Ю.А.)
2. Матлабро ба Рисолат – модари Зебї фањмонидаанд. 

(С.У.)
3. Мебоист шаб дар Тути буни Њайдар љамъ мешуданд. 

(С.У.)
4. Занњоро ба раќс таклиф карданд. (М.Х.)
5. Њамон сол ба хоњиши худаш Нодираро ба Институти 

кишоварзї гузарониданд.
6. Фаќат саду панљоњ грамм нони сиёњу њамин ќадар 

нони сафед медоданд. (Ф.М.)

3. Љумлањоро аз рўйи намунаи зерин ба љумлаи яктаркибаи      
номуайяншахс баргардонед.

Намуна: Боѓбонон ба нињолњо об дода истодаанд – Ба 
нињолњои боѓ об дода истодаанд.

1. Дењќонон пахтачиниро сар карданд.
2. Кормандони техникї таъмирро ба охир расониданд.
3. Коргарони корхона дастгоњи нав истењсол мекунанд.
4. Омўзгорон иншоњои талабагонро санљида, бањо гузо-

штанд.
5. Ноширон ба намоишгоњ мераванд.
6. Телевизион њунарнамоии дастаи њаваскорони ноњияи 

моро намоиш дод.

4. Порчањоро хонед, љумлањои муайяншахс ва номуайяншахсро 
аниќ созед ва шарњ дињед.

1. Мо имрўз њуштутбозї кардем. Аз рафиќонамон як 
нафарашро доранда таъйин кардем. Мо аз вай мегурехтем. 
Вай аз паси мо медавид. Њар касе ки ба даст афтад, вай до-
ранда мешуд. Дорандаи аввал бо њамроњии дигарон боз ме-
давид. Бозї њамин хел давом мекард.

2. Ќисми асосии тири ин камонро аз чўби дук ё заранг 
ва ё аз чўби хаданг месохтанд ва дар нўги ин чўб ба дарозии 

чор ангушт пўлоди сартезро мегузарониданд. Дар дунболаи 
он чўб се дона шоњпари уќоб мешинониданд.

Садриддин Айнї

5. Љумлањоро нависед ва гўед, ки хабари онњо дар кадом сиѓа ва 
замон ифода шудаанд.

1. Дар он љо суратњои сарњадчиёни ќањрамонро овехта 
мондаанд. (С.У.)

2. Чор сол пеш маро ба иди Якуми Май ба Маскав бур-
данд. (Р.Љ.)

3. Дар он замон ин шањрро Бухорои Шариф меноми-
данд. (Љ.И.)

4. Пўлодро њамчун одами забондон дар корхона ба 
тарљумонї таъйин карда буданд. (Р.Љ.)

5. Мењмонони аз Вахш омадаро дар рўйи палос нишон-
данд. (С.У.)

6. Кори ин устоди њунармандро бо хурсандї ќабул карда 
мегирифтанд. (Р.Љ.)

6. Њикояро хонед ва шарњ дињед, ки лутфи њикояро чї тавр 
фањмидед.

Султон Мањмудро дар њолати гуруснагї бодинљонбў- 
раке пеш оварданд. Хушаш омад. Гуфт: «Бодинљон таомест 
хуш». Надиме дар мадњи бодинљон фасле пардохт. Чун сер 
шуд, гуфт: «Бодинљон сахт (зарарнок) чизест. Надим боз дар 
мазаррати бодинљон муболиѓате тамом кард. Султон гуфт:

– Эй мардак, на ин замон мадњаш мегуфтї?
Гуфт:
– Ман надими туам, на бодинљон. Маро чизе бибояд 

гуфт, ки туро хуш ояд, на бодинљонро.
Убайди Зоконї

Луѓат

Бўронї – як навъ хўрокест, ки аз бодинљон тайёр мекардаанд
Мадњ – таъриф
Надим – њамнишин, њамсуњбат

Савол ва супориш

1. Чаро таоми аз бодинљон пухта ба Султон Мањмуд хуш омад?
2. Надим бар чї асос бодинљонро таъриф ва мазаммат кард?
3. Љумлањои яктаркибаи муайяншахс ва номуайяншахсро 

ёфта шарњ дињед.

36. ЉУМЛАИ УМУМИШАХС

1. Зарбулмасалњоро хонед. Мазмун ва мавриди истеъмолашон-
ро шарњ дињед. Гўед, ки онњо ба як кас ва ё ба њама тааллуќ до-
ранд.

1. Оњанро дар гармиаш мекўбанд.
2. Бародари ман бошї, баробари ман бош.
3. Кори имрўзаро ба фардо магузоред.
4. Ба гетї ба љуз тухми некї макор (Фирдавсї).

Љумлаи яктаркибае, ки амали он ба таври умумї ифода 
ёфтааст, умумишахс ном дорад.

Рўзи нек ба рўзи бад мадињед. (Зарб.)
Ранљи худу роњати ёрон талаб. (Зарб.)
Дар љумлаи умумишахс хабар бо шакл ва шахсњои гу-

ногуни феъл ифода мешавад ва аз рўйи он иљрокунандаро 
пайдо кардан душвор аст. Аз ин рў, аксари љумлањои уму-
мишахсро зарбулмасалу маќолњо ташкил мекунанд.

2. Љумлањоро нависед ва мавриди истифодаи онњоро шарњ 
дињед. Аз чї донистед, ки онњо љумлаи умумишахсанд.

1. Бо одами тарсончак ба шикор нарав. (зарб.)
2. Одамонро аз худ маранљон. (зарб.)
3. Аз паси аспи носанљида нагузар. (зарб.)
4. Хондаатро магў, фањмидаатро бигў. (зарб.)
5. Некї куну дар об андоз. (зарб.)
6. Аз суњбати дўстон машав гурезон.

3. Байтњоро хонед ва маънидод кунед. Гўед, ки онњо ба кадом 
шахс нигаронида шудаанд. Аз чї фањмидед?

Дар љавонї дор пиронро азиз,
То азизи дигарон бошї ту низ.

Сар макун дар пеши дунёдор паст 
В-ар кунї, бешак, равад динат зи даст.

Фаридаддини Аттор

Нигар, ту чї корї, њамон бидравї,
Сухан њарчи гўйї, њамон бишнавї.

Абулќосими Фирдавсї

Њунар омўз, к-аз њунармандї 
Даркушої кунї, на дарбандї.

Низомии Ганљавї

4. Љумлањоро хонед ва муайян кунед, ки кадоме аз онњо умуми-
шахс ва кадоме бешахсанд.

1. Хондаатро магў, фањмидаатро бигў.
2. Хонаи дўстон бирўбу дари душманон макўб.
3. Озмударо набояд озмуд (Зарб.).
4. Дар дили дўст ба њар њила роњ бояд ёфт (Зарб.)..
5. Моро дар он љо наѓз пешвоз гирифтанд.
6. Онро «тавќи гардани ќумрї» мегўянд. (Р.Љ.)

Љумлањои яктаркибаи умумишахс барои ифодаи хуло-
саи таљрибаи рўзгор, расму одатњо ва як ќатор ќоидањои   
њаётї низ истеъмол мешаванд. Дар ин њолат онњо шаклан ба 
љумлаи муайяншахс ва номуайяншахс монанд шаванд њам, 
дар асл умумишахсанд: 1. Дар мо аз худ калонро шумо ме-
гўянд. 2. Дар бемористон бо овози баланд гап намезананд.

5. Љумлањоро хонда, бо далелњо собит кунед, ки онњо умуми-
шахсанд.

1. Дар назди калонсолон бисёр гап намезананд.
2. Њаќиќатро надониста њарчи намегўянд.
3. Аз ноомади кор рўњафтода намешаванд.
4. Ганљ магир, китоб гир!
5. Дўстро бо суду зиён имтињон кунанд (Зарб.).

6. Машав њамроњи кас ноозмуда,
    Тафовут дон зи дида то шунида.
      Носири Хусрав

37. ЉУМЛАИ БЕШАХС

1. Љумлањоро хонед ва муќоиса кунед.

1. Ман ба хона бояд равам.
2. Вазифаи хонагиро тайёр 
менамоем.
3. Мо њаќиќатан аз сўзанї 
чашм канда натавонистем.

1. Ба хона бояд рафт.
2. Вазифаи хонагиро бояд 
тайёр кард.
3. Њаќиќатан аз сўзанї чашм 
кандан мумкин набуд.

Савол ва супориш

1. Мубтадо ва хабари љумлањои сутуни якумро нишон дињед.
2. Дар љумлањои сутуни дуюм кадом сараъзоњо њастанд?
3. Ба хабарњои сутуни дуюм мубтадо ёфтан мумкин аст?

Љумлаи яктаркибае, ки мубтадо надошта, онро аз маз-
муни љумла њам фањмидан мумкин нест, бешахс меноманд.

Љумлаи бешахс аз он сабаб мубтадо надорад, ки вази-
фааш фаќат таъкид кардани зарурату имконпазирии иљрои 
амал мебошад: Аз гузашта бояд ибрат гирифт. Машварати 
хубро бояд ќабул кард. Офтобро бо доман пўшида намеша-
вад. Барои забондон шудан бештар навиштан лозим.

Хабари љумлаи бешахс бо ду роњ ифода мешавад: бо 
асоси замони гузашта ва калимаи «бояд» (Аз гузашта бояд 
ибрат гирифт) ва бо масдару калимањои «лозим», «даркор» 
ва ѓайра (Барои омўхтани забон бисёр машќ кардан даркор). 
Њамеша хабари ин љумлањо дар шакли таркибї меоянд.

2. Љумлањоро нависед, хабар ва аъзоњои пайрави онњоро ишора 
кунед.

1. Аз паси корњои бењуда набояд гашт.
2. Умри азизро ройгон набояд сарф кард.

3. Наќшаи кори фардоро имрўз бояд кашид.
4. Њамеша аз пайи кори нек ва манфиати халќ бояд шуд.
5. Суханони гаронбањоро набояд аз хотир баровард.
6. Вафодорї зи моњї бояд омўхт. 

3. Љумлањои дутаркибаи зеринро ба љумлаи бешахс гардонида 
нависед. Намуна: Ман пагоњ бояд ба китобхона равам. Пагоњ ба 
китобхона бояд рафт.

1. Ман бояд ин китобро хонам.
2. Ту вазифаро дар ваќташ бояд иљро кунї.
3. Самад масъаларо бояд ба њама фањмонад.
4. Мо ин њунарро бояд аз худ кунем.
5. Њама бояд тарафдори сулњ бошад.

4. Љумлањоро хонед ва гўед, ки онњо кадом навъи љумлаи содаи 
яктаркибаанд. Хабарњои феълиро аз рўйи навъ шарњ дињед.

1. Ба зудию чолокї худро ба канор кашидан даркор буд. 
(С.У.)

2. Акнун он заминњоро аз решаи рустанињои бегона тоза 
кардан лозим буд. (С.У.)

3. Аз чароѓи илму нури маърифат синаро пурнур мебояд 
намуд. (М.А.)

4. Њаќиќатро ќатъ карда намешавад. (зарб.)

5. Љумлањоро хонед ва калимаи «бояд»-ро истифода  бурда ха-
барњои онњоро таѓйир дињед. Оё дар маъно таѓйироте ворид шуд?

Намуна: Аз душмани пинњонї бояд зиёдтар њазар кард.
1. Аз душмани пинњонї зиёдтар њазар кардан зарур.
2. Чї кардан даркор, чї тавр зистан даркор.
3. Њозир фикри њамаро шунидан лозим.
4. Дунёро бо чашми дил дидан лозим.
5. Ба ин камбудињо зудтар хотима додан даркор.

6. Хонед ва хабарњоро ёфта шарњ дињед. Љумлаи охирро ба со-
даи дутаркиба баргардонед ва нависед..

Бе зањмату кор нон намебояд хўрд,
Як луќма ба ройгон намебояд хўрд.
     Абулќосим Лоњутї

Хоки пояшро набояд пок кард,
Пок аз он бояд ки акнун хок кард.
     Мирзо Турсунзода

Воќифи ваќти хеш мебояд буд. (Зарб.)

7. Аз китоби зарбулмасал ва маќолњо 5-6 љумларо интихоб кар-
да нависед, ки бешахс бошанд.

38. ЉУМЛАИ УНВОНЇ

1. Љумлањои њар ду сутунро хонед. Чаро љумлањои сутуни якум 
дар сутуни дуюм шакли дигар доранд? Мулоњизаатонро гўед.

Хомўшї њукмфармо буд.

Акнун субњ медамид.

Хомўшї. Њама суханони но-
тиќро гўш мекарданд.
Субњи барваќт. Дењќонон ба 
сари заминњои корам мера-
ванд.

Љумлаи яктаркибае, ки амалро ифода накарда, фаќат 
номи ашё ё њодисаеро дар бар мегирад, љумлаи унвонї ном 
дорад.

Љумлањои унвонї дар шакли калима ва ё ибораи мус-
таќил ифода гардида, ба ашё ишора мекунанд, ки амали 
минбаъда ба он тааллуќ дорад: а) Тирамоњ. Њама ба њо-
силѓундорї тайёрї мебинанд; б) Шаби торики зимистон. 
Имкони пеши пойро дидан набуд.

Љумлањои унвонї бештар дар асарњои сањнавї ва дигар 
жанрњои бадеї истифода мешаванд. Бо ёрии онњо нависан-
дагон љой ва замон, манзара ва вазъияти њодисаю воќеаро 
мухтасар баён месозанд.

2. Порчаро хонед ва гўед, ки љумлањои унвонї чї вазифаро адо 
кардаанд.

Бозори шањри Бухоро. Растаи атторї ва дорувор-
фурўшї. Фурўшандаи дорувор дар нимторикии дуконча-
аш ба рўйи ќолинча нишастааст, чашмони хоболуди вай 
аз зери пилкњои гардгирифта ба равуои ањли бозор нигоњ 
мекунанд. Дар як тарафи дўкон дастёрњои вай бо фурўши 
доруњо машѓуланд.

Сотим Улуѓзода

3. Матнро хонед, љумлаи унвониро муайян карда, бо љумлањои 
баъдина чї муносибат доштанашро шарњ дињед.

Субњи барваќт. Њанўз дар роњњо мошин кам, шањр 
оњиста аз хоб бедор мегашт. Занњои ширфурўш аз тарафи 
сањро бо чобањои пуршир ба шањр меомаданд. Нонфурўше 
як занбарѓалтак нони гармашро ба тарафи чойхона мебурд. 
Болои нон бо дастархон сахт пўшидагї бошад њам, њаври 
он мебаромад. Бўйи нони гарм ба димоѓи Даврон расида-
гї барин шуд. Ба ёдаш расид, ки баъди ќањтии солњои љанг, 
соли чилу њафт ё чилу њашт хоки сурх оварда, танўри чанд 
сол боз вайрона ва аз набудани орд бекораро таъмир карда, 
бори аввал нон пухта буданд. Даврон он нонро мебўйиду 
аз бўяш сер намешуд. Ба нон зор буд, аммо кулчаи модар 
додаро то хеле ваќт нахўрда, бўй мекашид. Онро зуд хўрда 
адо кардан намехост, зеро маълум набуд, ки бори дигар боз 
кай нон мепазанд...

Бањром Фирўз

4. Хонед, љумлањои унвониро ёбед ва тафсилоти онњоро на-
висед.

1. Тирамоњ. Ваќти њосилѓундорї. Дењќонон пахта чида, 
љуворї каллак намуда, мевањои охиринро меѓундоранд. 
(Љ.И.)

2. Шаби моњи август. Њавои тоза ќабати дарахтони сер-
барг њар љо - њар љо намоён гашта, аљаб як намуди зебое ме-
дод. («Садои Шарќ»)

3. Хомўшї. Бачањо пинак мераванд. Шир-шири 
чархњои мошин ба гўш мерасаду бас. Дар рў ба рў аѓбаи 
Шањристон. Аз ним болои он дар тањи абру меѓи торик 
пинњон аст. Гоњ печутоб хўрда, боло мераваду даруни 
абру меѓ аз назар гум мешавад. Боди серуне, ки аз арча- 
зорњои ду канори роњ мевазид, рўйи касро лесида, фароѓат 
мебахшид.

Бањром Фирўз

5. Ба љумлањои унвонии зерин љумлањои дутаркиба илова карда 
хонед, ки мазмунан алоќаманд бошанд.

Намуна: Хонаи кории алломаи Адњам... Бар болои 
сепоя кураи Замин, дар девор харитаи осмон, љадвалњо, 
устурлоб овехта, дар тоќчањо китобњо болои њам чида шу-
даанд...

1. Майдоне дар шањр. Халќ. Донишмандон...
2. Пагоњонї.
3. Њавлии Рўдакї. Дар айвон Рўдакии нобино. Маљ...
4. Боѓ. Гулзор, фаввора, њавзи мармар....

6. Ба љойи нуќтањо љумлањои унвонии мувофиќ гузошта, пор-
чањоро нависед.

1. Майдони начандон калон, вале чун кафи даст њамвор. 
Дар атроф – иморатњои бузурги айвонњошон пур аз наќшу 
нигор. (С.У.)

2. .….. Дар деворњои хона яроќу аслињањои гуногун: 
шофу шамшерњо, найзањо ва сипарњои хуршедтамѓа овехта 
шудаанд. (С.У.)

3. ..….. Як шогирди вай бо тарозуи хурдакаки ѓалати-
сохт доруи хокаеро бармекашад. Шогирди дигараш дар 
ўѓурча чизеро мекўбад. (С.У.)

4. Моњи тобон дар зери дарахтони ќади роњ ва рўйи де-
ворњои баланди чорбоѓњо аз нури худ пора-пора наќшњои 
заррин андохтааст. (С.У.)

(Яке аз хонањои Ќасри султонї: Шаб. Љўйи Мўлиён. Да-
руни ќаср. Хонаи кории Абуалї ибни Сино).

7. Њикояро хонед ва гўед, ки хулосаи он дар кадом љумла баён 
шудааст. Љумлањои содаи яктаркибаи матнро муайян кунед ва 
шарњ дињед.

Овардаанд, ки дар рўзгори Нўшервони одил ду мард 
биёмаданд ва бар дари боргоњи ў биистоданд, яке бо 
овози баланд гуфт: «Бад макуну бад маяндеш, то бадат                 
н-ояд пеш». Ва яке гуфт: «Некї куну нек андеш, то нек 
бинї беш». 

Нўшервон фармуд, то марди аввалро њазор динор овар-
данд ва бидоданд ва марди дувумро ду њазор динор доданд. 
Хавоссу надимони он њазрат суол карданд, ки њар ду кали-
маро як маънї буд, сила ва инъом эшонро тафовут аз чї аф-
тод?

Гуфт: «Ин њама зикри нек гуфт ва он дигар бадї гуфт. Ва 
њељ некї бењтар аз дўстии некон нест ва њељ бадї бадтар аз 
дўстии бадон нест».

Муњаммад Авфї

39. ЉУМЛАИ ПУРРА ВА НОПУРРА

1. Порчаро хонед. Гўед, ки дар кадом љумлањо сараъзоњо ва ё 
аъзоњои пайрав истифода нашудаанд. Оё набудани онњо фањмидани 
маъноро душвор сохтааст?

Офитсер чизеро фикр карда истоду боз пурсишашро да-
вом дод:

– Аз куљо?
– Аз Хуљанд. Аз уезди Хуљанд.
– Љойи кор?
– Заводи паровозсозї.
– Ба Украина кай омадї?
– Яку ним моњ пеш аз ин.
– Кї шуда кор мекардї?
– Оњангар.

Пўлод Толис

Савол ва супориш

1. Мазмуни матнро пурра фањмидед ё не?
2. Чаро љумлањои сеюм, панљум, њафтум ва нуњум бо як кали-

ма ё ибора баён шудаанд?
3. Дар матн мусоњиба њаст ва ё муњокима?

Дар нутќ дар баробари љумлањои пурра љумлањои но-
пурра низ истифода мешаванд.

Љумлае, ки дар он њамаи аъзоњои асосии љумла мављу-
данд, љумлаи пурра ном дорад.

Љумлае, ки дар он яке аз аъзоњои асосии љумла зикр на-
шудааст, вале онро аз љумлањои пешин ва ё вазъияти нутќ 
фањмидан мумкин аст,  нопурра ном дорад: Усмон ба дењаи 
Нимич ворид шуданашро надониста монд. Ибтидо ба хонаи 
холии бародар рафт. (Д.Мирзо) Љумлаи нопурра баъзан 
дар таркиби љумлањои мураккаб низ вомехўранд: Ќорииш-
камба ба роњ даромад ва ман њам аз дунболи ў. (С.А.)

Аз љумлаи дуюм хабар – даромад ихтисор шудааст, ки 
бисёр баљост.

Истифодаи бамавриди љумлањои содаи нопурра боиси 
хушоњангу мавзун ва мухтасар гаштани баён мегардад.

2. Порчаро хонда, љумлањои нопурраро муайян созед. Сипас 
шакли пурраи онњоро нависед ва хонда, бо матни асл муќоиса кунед. 
Чиро пай бурдед?

Ќозї хатро аз назар гузаронида:
– Бозор! – гуфт.
– Лаббай.
– Аз мулло Азимшоњ яксаду сї танга ќарздор шудї?
– Шудам.
– Њар ваќт хўљаин талаб кунанд, ин пулро дар ќозихона 

ба ин шахс месупорї?
– Хуб.

Садриддин Айнї

3. Љумлањоро хонед ва муайян кунед, ки кадом аъзоњо зикр нашу-
даанд. Оё пурра кардани чунин љумлањо дар доираи њусни баён аст?

1. Падар пеш-пеш мерафт, писараш аз ќафо.
2. Ќобил газета мехонд, Одил журнал. (П.Т.)
3. Морбозро мор мекушад, дорбозро дор. (зарб.)
4. Хиштгир хишташро мегираду лойгир лояшро. (зарб.)
5. Калтак ба гўшт расад, сухан ба устухон. (зарб.)
6. Њар сухан љоеву њар нукта маќоме дорад. (зарб.)

4. Љумлањоро нависед ва гўед, ки кадом љумлаи содаи таркиби 
онњо нопурраанд. 4-5 маќоли ба инњо монандро ба ёд оварда нависед.

1. Дўст панд медињаду душман фанд. (зарб.)
2. Дўст гирёнда гап мезанад, душман хандонда. (зарб.)
3. Дўст ба сар нигоњ мекунад, душман ба по. (зарб.)
4. Доно ба иморати сухан машѓул аст, нодон ба имо- 

рати бадан. (зарб.)

5. Порчаро хонед ва мавќеи асосии истифодаи љумлањои нопур-
раро шарњ дињед.

– Номат чист? – гуфта пурсид.
– Ёдгор!
– Номи падарат?
– Бозор!
– Куљої мебошї?
– Кўлобї.
– Чанд сол боз ин љо њастї?
– Аз дањ сол зиёд шуд.
– Чї кор мекардї?
– Сарбоз шудам, гурехтам, ба зиндон афтодам, боз гу-

рехтам, боз ба зиндон ва обхона афтодам, оќибат рўзи инќи-
лоб озод шудам.

– Бисёр хуб, хату савод дорї?
– Не.

Садриддин Айнї

Савол ва супориш

1. Ин порча аз кадом асари устод Айнї аст?
2. Ду нафар ба ин монанд мусоњибаеро ташкил кунед ва дар 

љавоб аз љумлањои пурра истифода намоед. Шунидан чї гуна буд?

3. Озодї ба кадом инќилоб нисбат дода шудааст?
4. Аз рўйи ин порча оид ба тарзи баёни љумлањои тасдиќию 

инкорї чї гуфта метавонед?
5. Ду љумлаи охирро бори дигар бихонед ва андешаатонро 

баён кунед.

6. Дар мавзўи «Ошної», «Рўзњои истироњат дар таътил» ва 
«Ташхиси фаъолият» мусоњиба тартиб дињед ва аз љумлањои но-
пурра истифода баред.

7. Њикояро хонед ва муайян кунед, ки њикмати он дар чист. Си-
пас, љумлањои нопурраи онро ёбед ва шарњ дињед.

Аз њакиме пурсидаанд:
– Одамро чї чиз заруртар аст?
Гуфт: – Аќл!
Гуфтанд: – Агар аз он ноќис бошад?
Гуфт: – Адаб.
Гуфтанд: – Гар аз он бенасиб бошад?
Гуфт: – Пас, мурдан илољи ўст.

Саъдии Шерозї

8. Порчаро бодиќќат хонед ва хулосаатонро баён кунед.

Аз Афандї пурсиданд:
– Луќмаи њалол бо кї хўрам?
– Бо фарзандон.
– Сипас бо кї?
– Бо хешу аќрабо, бо њамсоя ва душманон.
– Дар куљо панањ ёбам?
– Дар сояи дўст.

Абдулвайси Азиз

9. Порчањоро хонед ва гўед, ки њикмати онњо дар чист? Сипас 
љумлањои пурра ва нопурраи онро шарњ дињед.

Луќмонро гуфтанд:
– Адаб аз кї омўхтї?
Гуфт:
– Аз беадабон. Њар чї аз эшон дар назарам нописанд 

омад, аз он парњез кардам.

***

Подшоње порсоеро гуфт:
– Њељат аз мо ёд меояд?
Гуфт:
– Бале, ваќте ки Худоро фаромўш мекунам.

Саъдии Шерозї

10. Порчаро хонед, сипас љумлањои нопурраро ёфта шарњ дињед 
ва онњоро пурра карда нависед.

– Имрўз кї омада буд?
– Хаткашон.
– Чї овард?
– Мактуб.
– Аз кї?
– Аз акаам.

11. Аз рўйи асарњои хондаатон ва ё филми дидаатон мусоњибае 
тањия кунед. Аз љумлањои нопурра истифода баред.

12. Саволу љавобро нависед ва љумлањои нопурраро ёфта, ба зе-
рашон хат кашед. Гўед, ки шакли пурраи он чї гуна аст.

– Зариф!
– Ња, Мањмуд!
– Њар ду дасти якдигарро фишурданд.
– Кай омадї? – пурсид Зариф.
– Дина.
– Хайр, Душанбе наѓз будааст?
– Дуруст, наѓз. Лекин боз шањри худамонро ёд кардам.
– Ња, ба њар кас шањри таваллудшудааш наѓз менамояд.

Пўлод Толис

Тањлили нањвии љумлаи содаи яктаркиба

Наќшаи тањлил

Тањлили нањвии љумлаи яктаркиба мисли тањлили љум-
лаи содаи дутаркиба сурат мегирад. Танњо банди 4 такмил 
меёбад.

4. Сохтори љумла: а) дутаркиба ё яктаркиба; навъи љум-
лаи содаи яктаркиба.

Намунаи тањлил:

Ба хона бояд рафт.

Тањлили шифоњї 

Ин љумла њикоягї, ѓайрихитобї. Асоси грамматикиаш 
бояд рафт. Љумла сода аст, содаи яктаркиба. Сараъзои љум-
ла ба воситаи феъл ифода ёфтааст. Љумлаи содаи бешахс 
аст. Љумла аъзои пайрав дорад (ба хона – њоли макон). Аз 
ин рў, ин љумлаи содаи яктаркибаи бешахси тафсилї мањсуб 
мегардад.

Тањлили хаттї
њ.м.                         хабар

Ба хона бояд рафт.

САВОЛУ СУПОРИШЊОИ ЉАМЪБАСТЇ

1. Љумлаи дутаркиба аз яктаркиба чї фарќ дорад?
2. Љумлањои содаи яктаркибаро номбар кунед.
3. Дар кадом љумлањои содаи яктаркиба сараъзои љумла бо 

феъл ифода меёбад?
4. Љумлае, ки дар он танњо мубтадо иштирок мекунад, чї ном 

дорад.
5. Љумлањои содаи яктаркиба аз рўйи иштироки аъзоњои пай-

рав чанд хел мешаванд?
6. Љумлаи номуайяншахс аз љумлаи муайяншахс чї фарќ дорад?
7. Хабари љумлаи бешахс бо чанд роњ ифода меёбад?
8. Кадом љумлаи яктаркиба одатан дар аввали тасвири бадеї 

барои нишон додани макон ва замони њодиса истифода мешавад?

40-41. КОР БО МАТНИ ЭССЕ

1. Порчањоро бодиќќат хонед ва хулосаатонро дар бо-
рои  эссе  бо  як-ду љумла  гўед ва нависед.

**Эссе (фр. «essai» – айнан таљриба) – очерк (илмї, таъ-
рихї, публитсистї).

Словарь иностранных слов. - М., 1954, сањ. 822.
**Эссе – як навъи очерк.
Луѓати русї – тољикї, - М., 1985, сањ. 1235.
**Эссе (фр. еssai) жанри  танќид, публитсистика – очерки  

насрї, ки мавзўи  озодро  тавсиф мекунад.
Школьный словарь иностранных слов. - М. -2001, сањ. 

281.
**Эссе (лот. эксайум – баркашида; англ. «эссай» «фр. 

эссаи – таљриба, кўшиш, очерк, маќола) – жанри адабиёти 
фалсафї, эстетикї, адабї – танќидї, бадеї, публитсистї, 
адабиётшиносї, ки дар он муаллиф ин ё он масъаларо ба 
таври озод маънидод мекунад. Дар эссе, одатан, фикрњо ѓай-
ричашмдоштанд, яъне аксар ваќт зоњиран хилофи фикрњои 
дурусти омма мебошанд. Дар он нутќи гуфтугўйи халќ зиёд 
кор фармуда  мешавад.

Асосгузори  жанри эссе нависанда, гуманист ва файла-
суфи Фаронса М. Монтен (1533-1592) мебошад Ў дар аса-
раш «Эссайс» (1580) аќидањои худро дар бораи љамъият ва 
ќисмати инсон дар он баён  кардааст…

(Отахонов Т. «Фарњанги истилоњоти адабиётшиносї»; 
Душанбе, 2002 сањ. 444)

**Эссе – фр. – навъи очерк («Фарњанги тафсирии забони 
тољикї», Душанбе, 2010, љ. 2, сањ. 703).

2. Матнро бодиќќат хонед ва бо хусусиятњои эссе ошно гар-
дед. Мазмуни онро бо њамсинфон муњокима намоед. 

Эссе вожаи фаронсавї (essai) буда, таърихан аз кали-
маи лотинии «txagium» гирифта шудааст. Вожаи фаронса-
вии «essai»-ро метавон айнан чунин тарљума кард: таљриба, 
санљиш, кўшиш, ќайдњои алоњида, очерк.

Эссе иншои насриест, ки њаљман чандон калон набуда, 
композитсияи (сохтори) озод дорад. Муаллиф дар он анде-
шаю таассуроти шихсиашро доир ба мавзўи пешнињодшуда 
мухтасар бо далелњои асоснок баён месозад. Дар эссе љањон-
бинию андешањои муаллиф доир ба ягон мавзўи фарњангию 
таърихї  ва љамъиятї  инъикос меёбад. 

Мављудияти мавзўъ ё  масъалаи  аниќ  яке аз махсуси-
ятњои эссе мебошад. Асарњои калонњаљму дорои чандин 
мавзўъро дар ин жанр иљро ва тањлил кардан номумкин  аст. 
Баёни таассурот ва  андешањои шахсї оид ба муносибат ва 
масъала асоси эссеро ташкил медињад. Эссе метавонад, шах-
сї  (ё субъективї) ва объективї бошад. Дар эссеи (субъек-
тивї) хислату кирдор, орзую хостањои муаллифи  он баён 
мегардад. Дар эссеи объективї муаллиф дар  бораи  ягон ѓоя 
ё сухани (гуфтори) адибону олимон, шахсиятњои намоёни 
сиёсї ва ѓайрањо андешањояшро баён менамояд. Муаллифи 
эссе дар бораи ѓоя ё гуфторе фикрашро изњор  дошта, тараф-
дор ё  муќобил будани худро бо далелњо исбот менамояд. 
Маќсади  навиштани  эссе рушди малакањои тафаккури эљо-
дии  мустаќилона  ва баёни  хаттии андешањои  шахсї мебо-
шад. Навиштани  эссе ба  муаллифи  он имконият  фароњам  
меоварад, ки  андешаро  аниќ  ва  босаводона мураттаб на-
мояд. Ахборро  ба низом дарорад. Мафњумњои асосиро  ис-
тифода  барад, робитаи  сабабу натиљаро муќаррар  созад ва 
хулосањои  худро  бо далелњо собит намояд.

Эссенавис њангоми шарњу маънидод бояд аз сергапї, ис-
тифодаи  калимањои нофањмою душвор, калимањои  шевагї, 
ки ба меъёрњои забони адабї љавобгў нестанд, худдорї на-
мояд. Њамзамон, истифодаи бемавќеи калимањои  иќтибосї 
низ  маљоз нест. Истифодаи  воситањои  муассири  луѓавї ва  
воситањои  тасвир, фразеологизмњо, ифодањои љолибу пур-
муњтаво  эссеро  љаззобу хонданбоб  мегардонад.

Сохтори эссе аз рўйи мавзўъ ва талаботи гузошташуда 
чунин муайян карда мешавад: андешањои муаллиф оид ба 
масъала дар шакли тезиси мухтасар баён карда мешавад: 
андешањои муаллиф бояд бо далелњо исбот карда шаванд. 

Аз ин рў, пас аз тезис далелњо меоянд: далелњо – ин воќеањо, 
падидањои њаётї-љамъиятї, њодиса, вазъиятњои њаётї ва 
таљрибањои зиндагї, далелњои илмї, мурољиат ба гуфтори 
олимон ва ѓайра. Баъди њар тезис овардани ду далел кофист.

Њамин тариќ, эссе сохтори њалќавї ба худ  мегирад (миќ-
дори тезис ва далелњо  вобаста  ба  мавзўъ, наќша  ва  ман-
тиќи  рушди фикр аст).

Муќаддима (сарсухан). – тезис, далелњо;  тезис – далелњо; 
– тезис, далелњо; хулоса (хотима).

Дар ваќти навиштани эссе ба масъалањои  зерин диќќат  
додан лозим  аст. Љавоб додан ба онњо имкон фароњам ме-
орад, ки  чї  навиштанро  аниќ  муайян кунед.  Ба сифатњои  
шахсї ё  ќобилияти худ дахл  карда, аз  худ пурсед: 

Ман ба ин ё он сифати  худ аз онњое, ки медонанд,  оё 
фарќ дорам? Ин фарќ дар чї  зоњир  мешавад?

Оид ба фаъолияте, ки  машѓулед:
– Чї маро  водор  сохт, ки  ба ин  навъи  кор  машѓул 

гардам? Чаро ман ин кори худро  идома медињам? 
Доир ба њар як воќеаи њаёти худ, ки шумо ишора кардаед.
– Чаро ман  мањз  ин  одамро номбар кардам? Магар  

кўшиш  мекунам, ки  мисли ў  бошам? Аз кадом сифатњои ў 
ба шавќ меоям?  Ва изњор  карда  будед, ки як  умр аз хотир  
намебарорам. 

Оид ба њар як бењтар  њисобидани шумо  ва  чизњои ба-
роятон  маъќулнашуда:

– чаро ба ман ин  кор писанд  аст ё писанд нест.
– магар ин њолат то як  андоза  ба њаёти  ман таъсир  

расонид?
Масъалагузорї (ё гузоштани савол) дар  сарсухан: «Ме-

хоњам доир  ба ин масъала  андешаамро  баён  кунам» (агар  
эссеи шахсї ё  субъективї) бошад. «Моњияти  масъалаи  
гузошташуда аз чї  иборат  аст?» «Чаро ин мавзўъ муњим 
аст?», «Ман ба ин андеша розї шуда наметавонам», «Ман 
ба ин  андеша розиам» ва ѓайра.

• Њар як тезис аз сатри нав оѓоз меёбад. Дар  њар тезис 
масъалаи гузошташуда ба тартиб тањлил ва бо  далелњо 

асоснок карда  мешавад. Фикру мулоњизањо бояд мураттаб 
баён  гарданд.

• Таъкид дар хулоса: «Аз тањлили мавзўъ чунин хулоса 
бармеояд, ки … », «Ман ба  чунин хулоса омадам, ки …» 

• Аз нуќтаи  назари мазмун эссе метавонад, фалсафї, 
адабї-танќидї, таърихї, бадеї,  бадеию публитсистї ва ѓай-
ра бошад.

Аз љињати њаљм барои эссе ягон  њудуди  ќатъї гузошта 
нашудааст. Метавон њаљми онро барои  хонандагон аз ду-се  
то чањор сањифаи чопи компютерї муќаррар сохт. 

Мавзўи эссе њамеша аниќ аст. Он  дорои  мавзўъ ё ѓояи  
бисёр буда наметавонад, дар  он танњо  як  вариант ва як  
фикр  инъикос меёбад. Эссе љавоб ба як  савол аст. Дар эссе 
бисёрсуханї љоиз нест, он чунон ки дар боло зикр шуд, бояд 
мухтасару пурмаъно ва  беѓалату тезисњо  бо  далелњо  собит  
шуда  бошанд.

Саидамир Аминов

3. Матни эссеи зеринро  бодиќќат хонед. Гўед, ки  муаллифи  он  
доштани аслињаро тарафдорї  кардааст ё не. Ба  андешањои муал-
лиф розиед? Хулосаи андешањои муаллифро  нависед.

Ман мехоњам дар бораи аслињадории њамаи ањолї анде-
шањоямро баён кунам. Ин масъала дар њар кишвар њар хел 
аст. Кишварњое њастанд, ки иљозати харидани аслиња ва ба 
даст овардан ба осонї њал мегардад. Масалан, дар Амрико 
ќариб њамаи ањолї аслиња дорад, вале дар Англия гирифта-
ни иљозат барои хариди аслиња басо душвор мебошад. Ман 
мехоњам, ки масъалаи иљозат додан ба харид ё манъ карда-
ни  онро муњокима намоям. Одамон доштани аслињаро ба 
корњои  варзишї  марбут медонанд. Ин  гурўњ одамон далел 
меоранд, ки  агар аслиња дошта бошанд, барои  ин кор им-
кон  доранд. Ин  сабаби нишондодаашон то андозае асос  
дорад ва ќобили  ќабул њам  њаст. Мутаассифона, њамаи ас-
лињаи харидашудае, ки  дар дасти  одамон аст, барои шикор  
пешбинї нашудаанд. Аз  ин гуфтањо маълум  мегардад, ки  
фурўхтани аслињаи варзишї дар  баъзе кишварњо  иљозат 
дода мешаваду дар  кишварњои дигар мамнуъ аст. 

Дар кишварњое, ки иљозати  харидани  аслиња  дода шу-
дааст, ќатли одамон  тавассути  силоњ нисбатан  камтар  аст. 
Ќисман  ин  бо сабабе аст, ки  бояд исбот   кунед, ки  оё  
шумо  метавонед, ки ба  рафтори худ љавоб дињед ва ё бо 
аслиња  бехавф муносибат намоед.

Баъзењо собит карданї мешаванд, ки агар барои њамаи 
ањолии кишвар доштани силоњ иљозат дода шавад, яъне њама 
дорои   аслиња  бошад, кишвари дигар  ба он њуљум карда на-
метавонад. Ин  нуктаро ба ду  сабаб зикр  мекунанд;  авва-
лан, њамаи одамони  кишвар силоњ доранд, сониян, њар яки  
ин мардум бо аслиња чї гуна муносибат карданро медонанд.

 Ба андешаи мо, ин навъ масъалагузорї чандон сањењ 
нест, зеро љанг агар ба  вуќўъ ояд, он  ба воситаи тайёраю 
атом сурат мегирад. Ин силоњњо танњо  дар љангњои шањрван-
дї ба кор  мераванд.

Дар Амрико  мардум мегўяд, ки  силоњ барои  муњофизати  
худ ба  хотири дифоъ аз њуљуми дигарон лозим аст. Воќеан, 
њар касе, ки  ба шумо њамла мекунад, донад, ки силоњ до-
ред, метарсад, вале дар њаёт на њамеша  чунин аст. Одатан,  
шахси њуљумкунанда њам бо худ  аслиња дорад. Барои  ў  на 
шумо,  балки  чизу чора ва пул даркор аст. Азбаски њар ду 
силоњ дорад, табиист, ки яке  дигареро бояд захмї ва ё ња-
лок созад. Асосан бештари паррондашудагон дар Амрико 
дузд нестанд, ки ба одамон  њуљум карда бошанд. Инњо  узви 
оилањоеанд, ки  силоњ доранд. Ин  одам  ваќте дигар  узви 
оиларо парронд ё маст, ё ба њолати  љунунї гирифтор  буд. 
Одатан, шахси  силоњдор нияти паррондани касеро  надо-
рад. Ќариб  ин њамеша  њодисаи  тасодуфї аст. Силоњбадаст 
бештар мегўяд, касеро тарсондан мехост, вале  шахси силоњ-
дори бадљањл ва маст бисёр хавфнок аст. Ба назари мо, агар  
ин одамон дар  даст  силоњ  намедоштанд, чунин  њодисањои  
нохуш рух намедоданд. Теъдоди паррондашудагон далели 
боварибахшанд. Дар  Љопон, ки аслиња зери назорати  љид-
дї  ќарор дорад, соли 1994 танњо  38 њодисаи паррондан ба 
ќайд гирифта шудааст. Дар соли  1993 дар Амрико 40.000 
нафар ба сабаби бо тир паррондан халок гардидаанд.

Њамин тариќ, фањмост, ки  иљозат додан барои харидани 
аслиња аќидаи бад аст. Вале  дўстдорони доштани аслиња ме-
гўянд, ки  одамон  одамонро  мепарронанд, на аслиња. Дар 
асл ин дуруст аст, зеро  назорати фурўши аслиња нисбат  ба  
назорати  фаъолияти  одамон  осонтар мебошад. Табиист, 
ки  мумкин фурўши  озоди аслиња  манъ карда  шавад, агар 
ин њаёти  њазорон одамонро  бехатар  гардонад.  

4. Матни эссеи зеринро бодиќќат хонед ва мавзўи онро муайян 
кунед. Маќсад мухтасар баён шудааст? Сархати дуюмро нависед 
ва шарњ дињед.

Забони тољикї

Забони тољикї яке аз забонњои ќадимаю ѓанї, шевою 
ширин ва гўшнавоз мебошад. Ин пањлуњои забони тољи-
киро на танњо олимону адибони ватанї ва соњибзабонон 
бисёр гуфтаанду васф кардаанд. Њамзамон, намояндагони 
барљастаи илму фарњанги аксари мамолики љањон  ва шарќ-
шиносон ин махсусиятњои забони тољикии форсиро пай бур-
да, борњо таъкид намудаанд.

Забон чун организми зинда њамеша дар тањаввулу таѓй-
ирот мебошад, зеро падидањои дар љомеа рухдода ба забон 
бетаъсир намемонад. Дар замони кунунї бањсњо «Чї тавр 
забонро муњофизат намоем?» хотима намеёбад. Зуд-зуд ба 
гўш мерасад, ки мегўянд: «Забонро аз нестшавї бояд нигањ 
дошт».

Шахсе тарзи гуфтугўйи мардумро дар хиёбону кўчањо 
шунида, ба ѓазаб меояд, дигарї ќањ-ќоњзанон механдад ва 
гурўње ба андеша меравад: магар ин њама алфози дурушту 
ќабењ ба нутќи мардум таъсири бад намерасонад?  

Бале, дуруст аст, ки забон ба муњофизат ниёз дорад. Ин 
нукта бебањс аст. Баъзе њомиёни «боѓайрати» тоза нигањдо-
рии забон пешнињод мекунанд, ки муносибат ба истифодаи 
вожањои забони тољикї басо љиддї гардад. Мисли ќонун-
гузории исландињо ќонуне ба тасвиб расонидан лозим аст, 
ки ќатъан истифодаи калимањои иќтибосиро манъ намояд. 

Мафњумњои дар забон буда бо калимањои аслии тољикї 
ифода карда шаванд ва эњтиёљ ба калимањои хориљї набо-
шад. Чунин хоњиш фањмост. Солњои 20-ум ва 90-уми асри 
гузашта чунин њолат рух дода буд. Забони тољикї аз њи-
соби мафњумњои революция, съезд, партия, маркет, эссе ва 
ѓайра «ѓанї» гашт. Комилан дуруст аст. Ваќте ки калимаи 
тољикии ифодакунандаи њамон мафњум дар забон мављуд 
аст ва онро њама мефањмад, зарурат ба истифодаи вожањои 
иќтибосї намемонад. Агар дар забон мафњуме  вуљуд  на-
дошта бошад, ки маънои ин ё он калимаи иќтибосиро дода 
натавонад, ин масъалаи дигар аст. Баъзењо ба ин кор њавас 
доранд, махсусан, ба калимањои арабии нофањмо. Шояд бо 
ин корашон ифтихор кунанд.

Аз тарафи дигар, забони тољикї борњо њадафи њуљуми 
аљнабиён  ва душманони миллати тољик ќарор гирифта-
аст. Ду далелро аз таърих ишора кардан мехоњем. Арабњо 
баъди тасарруфи  кишвари мо хостанд, ки забону фарњанги 
миллати моро мањв созанд. Барои амалї сохтани ин ањдофи 
шуми худ тадбирњои зиёдеро амалї сохтанд, вале тирашон 
хок хўрд ва ба њадаф нарасиданд. Баръакс, забони тољикї 
калимоти даркории арабиро дар худ мунњал сохта, захи-
раи луѓавии хешро ѓанї сохт. Аз тањољуми муѓул гузашта, 
солњои 30-юми ќарни 20-ро ба хотир орем. Аз як тараф, ка-
лимоти русию туркии ўзбекї бо бањонаи инќилоби кабир, 
аз тарафи дигар, њуљуми пайдарпайи пантуркистону панэ-
рониён барои инкори миллати тољик ба пайкари ин забон 
то андозае зарбањо зад. Њатто њаммиллатамон – Фитрат дар 
Бухоро супориш дод, ки шахсони ба тољикї гапзанандаро 
љарима кунанд.

Азбаски дар ин забон асарњои оламшумул офарида 
шудаанду таърихан ќадимї буда,  пояњои ќавї ва ќудрату               
тавоноии мунњал кардани калимањои бегонаро дорад, ба 
пиндори мо, мањв кардани он номумкин аст.

Як хатаре, ки ба вуљуд омадаасту ќариб њамаи забонњои 
дунёро фаро мегирад, паст шудани сатњи китобхонї мебо-
шад, бахусус, дар байни љавонон. Њол он ки кишвари мо ба 

ќатори кишварњои мардумаш китобхон шомил мегардид. 
Ва шояд дар ин кор таъсири шабакањои интернет то андозае 
буда бошад. Табиист, ки ин падидањо ба маданияти нутќ бе-
асар нахоњад буд.

Њамин тариќ, месазад, ки бонги хатар зада, сару садо 
барорем, ки мо забони адабии тољикиро аз даст дода исто-
даем. Ба андешаи мо, барои овозањо сабабњои љиддие вуљуд 
надоранд, вале њушёр будан даркор аст, то ки забон вайрон 
ва «ифлос» нагардад.

Биёед, тозагии забон ва ѓамхорї ба забонро фаромўш 
накунем, то ки дар назди фарзандон ва насли оянда рўйсурх 
бошем.

Саидамир Аминов

5. Дар мавзўи «Чаро ман забони англисиро ёд гирифтан ме-
хоњам» эссе нависед ва бо далелњо собит намоед.

ЉУМЛАИ ЧИДААЪЗО

42. МАЪЛУМОТ ДАР БОРАИ 
ЉУМЛАЊОИ ЧИДААЪЗО

1. Љумлањоро хонед ва гўед, ки кадом хусусияти онњоро пай 
бурдед.

1. Як гурўњ созандагон бо наю чангу дойра ва дутору 
танбўр як оњанги раќсро менавозанд. (С.У.)

2. Дар зери девори ќалъаи Бухоро пирамарди косиби 
пойлуч аз пеши нардбонњо, аробањо, лошањои аспон, аз наз-
ди сарбозони гурўњ-гурўњ нишаста мегузарад. (С.У.)

3. Мо метавонем, ба ту обу замин, ѓулому каниз, рамаю 
галањо бахшем. (С.У.)

4. Дар баъзе тоќчањо зарфњои хурду калони гуногун- 
шакл ва даста-даста гиёњи хушкро мебинем. (С.А.)

5. Њаёњу, шавќу љўш, нидоњои «офарин»-у «шод бош»-и 
ањли чодар њанўз хомўш нашуда буданд. (С.А.)

5. Дар миёни урдугоњ чодари рах-рахи сабзу сурху сафе-
ди сипањсолор... назаррабост. (С.У.)

6. Аз ин љо овози суруду наѓма, созу наво ба гўш ме- 
расад.

7. Пурсупос ва суњбати дўстона сар шуд. (С.У.)
8. Чўпонону дарахтбурон, гиёњчинону сайёњон хабар ме-

оварданд. (Бањманёр)
9. Ба диданаш меомаданду ангушти њайрат мегазиданд 

ва мегуфтанд. (Бањманёр)

Савол ва супориш

1. Љумлаи якум чанд пуркунанда дорад? Онњо ба кадом савол 
љавоб мешаванд ва чї гуна алоќаманд шудаанд?

2. Боз дар кадом љумлањо пуркунанда чида шудааст ва кадом 
навъ аст?

3. Дар љумлаи дуюм кадом аъзои љумла чида шудааст? Ба ка-
дом роњ алоќаманд шудаанд?

4. Дар љумлаи панљум кадом аъзои љумла чида шудааст? Дар 
байни аъзоњои чида кадом аломат омадааст?

Њамаи љумлањоро як-як баррасї кунед.

Љумлае, ки яке аз аъзоњо ва ё чанд аъзои он чида шу- 
дааст, чидааъзо ном дорад.

Аъзоњои чида асосан ба як савол љавоб шуда, як ва- 
зифаи синтаксисиро иљро мекунанд: Љамшед, Љамила ва 
Парвиз маќола навиштанд.

Аъзоњои чида баробарњуќуќ буда, яке ба дигарї тобеъ 
нест: Созандагон бо наю чангу дойра ва дутору танбўр як 
оњанги раќсро менавозанд. (С.У.)

Аъзоњои чида бо њам бо ёрии оњанг ва ё оњангу пай-
вандакњои пайвасткунанда алоќаманд мешаванд: Љузљонї 
хўрљин дар китф, давон-давон ва њарсосзанон ба ў расида 
гирифт. (С.У.)

Дар хат агар аъзоњои чида пайињам ва бепайвандак 
омада бошанд, ба воситаи вергул људо карда мешаванд.

2. Љумлањоро хонед ва хусусиятњои аъзоњои чидаро шарњ 
дињед. 

1. Шоир бояд сода бигўяд, ширин бигўяд, латиф бигўяд, 
тоза бигўяд ва панд бигўяд (Ш.Њ.).

2. Њама чизњо мешикананд, мепўсанд, занг мезананд, 
ганда мешаванд, ранги худро таѓйир медињанд… ва ба ќаъ-
ри нобудї мераванд (Ш.Њ.).

3. Абуалї ва Љузљонї дар майдон њозир шуданд. (С.У.)
4. Аз ин акси садо, аз њисси ѓалабаи наздик кўфти 

мењнатњои шабонрўзї мебарояд, табъ меболад, љисму љон 
фарањ меёбад. (С.У.)

5. Насими сањаргоњї бўйи муаттари гулу сунбул, сабзаву 
райњонро ба димоѓњо мерасонад. (С.У.)

3. Матнро хонед ва ба оњанги хониши љумлањои чидааъзо 
диќќат дињед.

Дар Душанбе бањор бо тамоми њусну таровати рўњафзо, 
дилфиребу љозибадори худ њукмфармо буд. Чор сўй мешу-
куфт, меболид ва тобиши рангбаранг дошт. Дарахтон муѓља 
мекушоданд, гул мекарданд, барг меёзонданд. Дар лаби љўй-
борњо сабза медамид, дар кўталу теппањо табиат ва лола ќо-
лин мегустурд, камари кўњњо ќирмизї метобид ва ќуллањои 
баланди барфин дар уфуќи лољувард чодари азими оњарии 
ќуббадор афрошта буданд. Гоњ-гоњ борон меборид, борони 
нарми тару тоза ва ба ин зебоии табиат њусну таровати нав 
мебахшид.

Фотењ Ниёзї

Савол ва супориш

1. Љумлањои чидааъзо ба матн чї муассирият бахшидаанд?
2. Аъзоњои чида чї тавр бо њам алоќаманд шудаанд?
3. Љумлањои чидааъзоро нависед ва ба зери аъзоњои чида хат 

кашед.
4. Кадом аъзои чида тафсил ёфтааст?

4. Матнро хонда, љумлањои чидааъзоро муайян кунед. Гўед, ки 
кадом аъзоњои љумла чида шудаанд.

Ба замину боѓоту сањроњо нигаред, њар ќитъа гўё лавњаи 
тасвирест, ки дасти кадом рассоми санъаткори сењрнигор бо 
камоли мањорат оростааст! Рангњои назаррабо – сабз, зан-
гор, сурх, зард, пистоќї, гулобї, бунафш, љигарї ва њока-
зо бо њам омехта шуда, тобишњои гуногун пайдо мекунанд. 
Гулу гиёњњо ба њар сўй тароват мепошанд. Садои љўйчањо ва 
шар-шарањо бо чањ-чању ѓул-ѓули мурѓони хушхон як шуда 
консерти фораме ташкил мекунанд.

Ба боѓу бўстонњо ки медароед, бар болои саратон, ба 
шохсори дарахтони мевадор назар андозед. Њосили фаро-
вон, аз њозир – аз ѓўрагї сари онњоро хам кардааст!

Бањор шањрњои Ватани моро њам бо либоси сабзи зу-
муррадї оростааст. Инро дар мисоли пойтахти Тољикис- 
тон – Душанбе дидан мумкин аст. Сањаргоњ, пеш аз њама, 
насими форами кўњсори Варзоб чењраи шуморо навозиш 
мекунад.

Дар шимоли шањр назаратон ба ќуллањои пурбарфи кўњ 
меафтад, ки бо шуълаи офтоби нав тулўъкунанда ба тарзи 
дилрабо медурахшанд. Дар зери чодири сабзи табиии кў-
чањо гулфурўшонро мебинед, ки даста-даста лолањои сурху 
зард ва дигар гулњои рангорангро бо шабнами њанўз напа-
рида ва таровати бомдодиашон ба ишќбозони гул пешнињод 
мекунанд.

Хулоса, бањор дар њама љо нашъунамо мекунад, њусни 
оламорои худ, санъати сењрангези худро намоиш медињад!

Бањорро иди табиат номидан равост. Ин ид бо иди 
байналмилалии мењнаткашон, бо рўзи якдилии коргарони 
њамаи мамлакатњои дунё – Якуми Май дар як ваќт меояд! 
Мењнат ва табиат ба якдигар сахт вобастаанд. Табиат њар-
чанд бой ва зебо бошад њам, бе иштирок ва ќудрати дасти 
инсон сарвати мурда асту њусни бекора ва мењнати инсон бе 
мусоидат ва созгории табиат саъйи бесамара.

Абдусалом Дењотї

Савол ва супориш

1. Дар ваќти хондани љумлањои чидааъзо чї оњангро њис ме-
кунед?

2. Дар кадом љумла муносибати табиату инсон баён шуда-
аст?

3. Манзараеро тасвир кунед ва аз љумлањои чидааъзо истифо-
да кунед.

43. ПАЙВАНДАКЊОИ ПАЙВАСТКУНАНДА 
ДАР ЉУМЛАЊОИ ЧИДААЪЗО

1. Порчањоро хонед ва маънидод кунед. Ба оњанги хониши аъ-
зоњои чида диќќат дињед. Воситањои алоќаи  аъзоњои чидаро шарњ 
дињед.

Ба гетї ду чиз аст љовид бас,
Дигар њарчи бошад, намонад ба кас.
Сухан гуфтани наѓзу гуфтори нек,
Нагардад куњан то љањон асту рек.
Зи хуршеду аз бод в-аз обу хок 
Нагардад табањ ному гуфтори пок.

Абдуррањмони Љомї

 Афтодаам ба хоки мазаллат зи дурият:
 Зору фигору хаставу бемору нотавон.

Возењ

 Бењуљраву бекўяму бељомаву дастор,
 Бенуќлу маю чангаму бемунису ѓамхор.

Садриддин Айнї 

Луѓат

Рек – некбахт 
Табоњ – хароб, вайрон
Мазаллат – хорию зорї

2. Матнро хонед, аъзоњои чидаро ёбед ва шарњ дињед. Гўед, ки 
аъзоњои чида дар тасвир чї наќш доранд. Мањаллеро тасвир кунед.

Њирот дар сари роњњои тиљоратї ва маданї меистод. Ба 
Њирот аз њар сўй корвонњо меомад: корвонњои савдогарон, 
њунармандон, олимон, шоирон, арбобони давлат, њар гуна 
касон, соњибони њама гуна касбу њунар. Дар байни инњо ка-
сони бекасбу кор, љоњталабон, мољарољўён, аз пайи фоидаи 
муфту осон давандагон низ кам набуданд.

Шањри калон тамоми инњоро дар коми худ фурў ме- 
бурд, њазм мекард. Нуфуси шањр рўз ба рўз зиёд мешуд, обо-
дию зебоии зоњириаш торафт меафзуд.

Њирот баъд аз давраи харобињо боз аз нав љон меги- 
рифт.

Рањим Њошим

3. Порчаи манзумро равшан хонед ва байтњои аъзои чидадорро 
нависед. Воситањои алоќаи аъзоњои чидаро шарњ дињед.

Дашти васеву боѓи латифу њавои хуш,
Сањрову љангалу чаману кўњу лолазор.
Аз њар канор чашма равон асту обшор,
Њар сў баланд замзамаву нолаву хурўш. 
Пошида донањои гуњар абри навбањор,
Њамчун арўси ноз дарахтони нављавон.
Чатри сафеду сабзу гулобиву арѓувон,
Бар сар кашида љилвакунон њар тараф ќатор... 
Биншаста буд шубонписаре най дар дањон
Зери дарахти бед, лаби љўйи босафо.
Озода гирди ў барае чанд дар чаро,
Бо сўзи дил хурўш њамекард най, ки њон 
Устоди зуфунуни забардасти рўзгор,
Яъне табиат аз шохи абрешимини бањор 
Нозук иёр бофта ќолини махмалин,
Густурда, то ки ёр нињад пой бар замин.

Пайрав Сулаймонї

Луѓат

Зуфунун – соњиби илмњо ва маърифату фазилати бисёр
Иёр – мањак, олати санљиш; арзишу ќимат

Савол ва супориш

1. Мавзўи порча ва наќши аъзоњои чидаро шарњ дињед.
2. Шубонписар ё чўпонписар? Кадоме дуруст?
3. Байти сеюмро ба наср баргардонед.

4. Порчаро бо риояи оњанг хонед. Кадом аъзоњои љумла чида   
шудаанд?

 Гўш кардам Шарќро, њам Нилро, њам Гангро,
 Нармдил хоку замину пуртањаммул сангро, 
 Гўш кардам... варзиши рўди равон омад ба ёд. 
 Дењаи ман дар Њисори Шодмон омад ба ёд. 
 Ќуллањои барфпўши кўњсоронаш ба ёд, 
 Чашмањои нуќрамонанди хурўшонаш ба ёд. 
 Рўди ќишлоќи ман аз оњу сабуктар меравад,
 Дар шаби мањтоб сина пур зи ахтар меравад. 
 Кокулафшонанд маљнунбедњо дар ин диёр, 
 Шуълаафшонанд сафњои чароѓони Њисор.

Мирзо Турсунзода

Савол ва супориш

1. Дар мисраи якум чиро мушоњида кардед?
2. Дар мисраи шашум кадом аъзои љумла тафсил ёфтааст?
3. Тањаммул аз тааммул чї фарќ дорад? Бо «тааммул» љумлае 

гўед.

5. Љумлањоро нависед, њолњои чидаро ёбед ва зерашон хат 
кашед.

1. Субњ ва шом дар хонањои худ нону чой мехўрданд. 
(Ф.М.) 2. Офтоб роњи худро дигар карда, хеле ба тарафи ља-
нуб рафта, аз болои кўњистони Тољикистон дур шуда бошад 
њам, ба сабаби оромї ва софии њаво тобишаш асарнок буд. 

(С.А.) 3. Дар ошхона барои ошпазї ва обгармкунї дегњои 
људогона шинонданд. (С.А.) 4. Ман бо вуљуди он њама мон-
дагї ва бедорхобї шаби дароз хобида натавонистам. (С.А.)

Дар нутќи муќаррарї аъзоњои чидаи љумла бештар     
бо як пешоянд ва ё пасоянд истеъмол меёбанд. Пешоянду 
пасояндњо он гоњ бо њар як аъзои чида такроран меоянд, 
ки ба таъсирноктар намудани сухан эњтиёље бошад.
Муќоиса кунед:
Њар чї ки ман медонам, аз 
китобњо, донишмандон ва 
одамони кордида омўхтаам. 

Аввал китобу дафтар, сару 
либос, дасту рўятро бину 
баъд гап зан.

Њар чї ки ман медонам, аз 
китобњо, аз донишмандон ва 
аз одамони кордида омўх- 
таам.
Аввал китобу дафтаратро, 
сару либосатро, дасту рўят-
ро бину баъд гап зан.

Њиссачањои таъкидї ва инкорї бо њар як аъзои чида 
такрор шуда меоянд. Масалан: 1. Одам њам дар оила, њам 
дар байни рафиќон ва њам дар байни ањли љамъият хулќу 
атвори нек бояд дошта бошад. 2. Сарбоз на аз сардии њаво, 
на аз шиддати борон ва на аз лойи роњ тарс дошт. Ў барда-
мона пеш мерафт.

6. Матнро нависед ва пайвандакњоеро муайян кунед ва шарњ 
дињед, ки аъзоњои чидаро ба њам пайвастаанд.

Рањим Љалил њанўз дар айёми бачагї хондан ва на- 
виштанро дўст медошт. Ў танњо мактаби ибтидої ва кур-
си яксолаи педагогиро тамом кардааст. Вазъияти зиндагї 
маљбур кард, ки тањсилро ќатъ намуда, ба кори муаллимї 
машѓул шавад. Вале ў муњаббати ба хондан доштаи худро 
гум карда наметавонист. Њар як даќиќаи ваќти холии ў бо 
китоб хондан ва мутолиа намудан мегузашт. Хондан ва му-
толиа намудани адабиёти бадеї бисёртар диќќати ўро љалб 
менамуд.

7. Матнро хонед ва мазмунашро наќл кунед. Љумлањои аъзоњои 
чидадоштаро ёбед ва шарњ дињед.

Борбад таронањои дилангезе дар Бадахшон шунида 
буд, ки «Булбулик» меномиданд. Ва њоло онро ба ёд овар-
да бовариаш ќавї шуд, ки ниёгони мардуми форс тарона-
гўиро аз булбул омўхтаанд. Устоди хунёгарон дар бораи 
хелњои њайвонот ва сифати овозњое, ки онњо мебароранд, 
низ фикр мекард. Ў садои мор, сангпушт, калтакалос ва ди-
гар хазандањоро ба хотир овард. Дар байни онњо ягон овоз-
хони хушадое наёфт. Баъд ба чорпоён гузашт. Њайфо, ки 
аз чорпоён низ яке ба парандагон баробар шуда наметаво-
над. На њамаи парандагон овози форам доранд. Масалан, 
мурѓњои хонагии порутиткун хушовоз нестанд. Лошахўру 
даррандањои болу пардор низ. Хунёгари хунёгарони ху-
шовоз булбул аст, ки гулу бўстон, боѓу чаманистонро дўст 
медорад. Дилангезу гўшнавоз аст хониши булбули хуш- 
овоз! Борбад бояд дар назди истеъдоди булбул сари таъ-
зим фуруд орад! «Булбуловоз» мегўянд маро мардум: Лаб 
фурў бандед, мухлисони ман, ки шумо навои рўњпарвари 
булбули њаќиќї, шоњбулбулу чаманбулбули хуросониро 
нашунидаед! Чунин булбулон танњо дар чаманистони зебо 
ва гулистони дилрабо мешаванд!

Адаш Истад

Савол ва супориш

1. Ба андешањои нависанда розиед ё на? Чаро?
2. Воситањои алоќаи аъзоњои чидаро шарњ дињед. Њамеша «у» 

«ва»-ро иваз карда метавонад?
3. Љумлањоеро, ки дар онњо аъзоњои чида бе пайвандак пай-

васт шудаанд, дубора хонед ва оњанги ќироати онњоро шарњ дињед.
4. Дар бораи овозхон ё навозандае, ки бароятон писанд аст, 

иншое нависед.

8. Љумлањоро нависед ва зери аъзоњои чида хат кашед. Гўед, 
ки кадом аъзои љумла чида шудааст ва бар эзоњи кадом калимањо 
омадааст.

1. Тобистон ва тирамоњи соли бисту сеюм дар дењаи мо 
воќеањои ѓалатї рўй доданд. (С.У.)

2. Дар роњи оњани Тирмиз – Душанбе оташароба бо ка-
моли њашамат ва шавкат њаракат мекард. (С.А.)

3. Ба ин пурсишњои ў бо забони хуш ва чењраи кушода 
љавоб медод. (С.А.)

4. Ин мард ё девона аст, ё ки хоб дидааст, ё њар ду. 
(С.У.)

5. Бо ман далерона, бетаъзиму тавозуъ гап зада буд. (С.У.)
6. Ба димоѓ бўйи барф, бўйи арча ва накњати гулу гиёњ 

мерасид.

9. Порчањоро бо риояи оњанг хонед ва шарњ дињед. Љумлањои 
аъзои чидадоштаро муайян кунед ва гўед, ки воситаи алоќаашон 
чињоянд.

1. Љањониён Фирдавсиву Хайёму Саъдиву Њофизу Мав-
лавиро писандиданд, сари таъзим бар бузургии эшон фуруд 
оварданд. Пеши ман ин он маъниро дорост, ки љањониён 
забони порсиро писандиданд, сари таъзим бар бузургии он 
фуруд оварданд.

2. Забони порсиро Рўдакї бо ашъори пурњикмат, Фир-
давсї бо «Шоњнома», Хайём бо рубоиёт, Њофиз бо ѓазалиёт, 
Мавлавї бо «Маснавии маънавї», Саъдї бо «Гулистон»-у 
Љомї бо «Бањористон» сиккаи безаволї зада. З-ин рў, њељ 
тўфоне мањв онро натавонад кардан. Зињї забони љовидони 
ман!

Абдурауф Муродї

Савол ва супориш

1. Аз порчаи аввал ба чї хулоса омадед? Аз љумлаи дуюм чї 
маънї бардоштед?

2. Љумлаи охирини порчаи дуюмро чї тавр фањмидед?
3. Кадом аъзои љумла чида шудааст ва бо кадом њиссаи нутќ 

ифода ёфтааст?
4. Хулосаи аз њар ду порча баровардаатонро мухтасар нави-

сед.

10. Порчањоро хонед ва маънидод кунед. Аъзоњои чидаро ёфта 
шарњ дињед.

Љањонпањлавон, он яли арљманд,
Ба теѓу ба ханљар, ба гурзу каманд,
Ялонро сару синаву пову даст 
Буриду дариду шикасту бубаст.

Абулќосими Фирдавсї

Зан агар оташ намебуд, хом мемондем мо, 
Норасида бодаи дар љом мемондем мо.
Зан агар моро намебахшид умри бардавом,
Бе тахаллус, бе насаб, бе ном мемондем мо.

Мирзо Турсунзода

11. Љумлањоро хонед, пайвандакњои пайвасткунандаро ёфта, 
вазифањои онњоро шарњ дињед.

1. Кўчаю бозор, одаму олам ба назараш наѓзу дилра-
бо менамуданд. (Р.Љ.) 2. Дар ин бозї ў ё мебурд, ё бой ме-
дод. (С.А.) 3. Њам падару модар ва њам пиразан ба тарафи ў                                                                                                        
тохтанд. (Р.Љ.) 4. Фирдавсии бузург на танњо ќиссаву риво-
ятњои мардуми Шарќро медонистааст, балки аз адабиёти 
атиќї низ огоњ будааст. 5. Садои карнаю сурнай, доираю 
наѓора ба фалак мепечид. (А.Д.) 6. Њама нофањмо, ноош-
но ва асроромез, аммо шавќангез, бисёр шавќангез, бисёр 
шавќангез буд. (С.У)

12. Љумлањоро аввал бо риояи оњанг хонед ва баъд нависед. 
Мавќеи вергул ва пайвандакњоро дар љумлањои чидааъзо шарњ 
дињед.

1. Аз тоќи Заргарон, аз растаи Заргарї, аз байни мад-
расањои Улуѓбек ва Заргарон, аз гузарњои Дегрезї, Мехча-
гарон, Калобод ва дигарњо гузашта, ба гузари Љаъфархоља 
расидем. (С.А.)

2. Дар тоќчаи болохона доира, танбўр, дутор ва рубоб 
барин асбобњои мусиќї буд. (С.А.)

3. Баъд аз вафоти падару модараш њавлї, замин, њай-
вонот ва асбобњои дењќонии падарашро фурўхта, ба шањр 
омадааст.

4. Порчањои абрњои парокандаи сафеду сурхи зарду 
бунафштоб ба осмони кабуд зинати рангоранг медоданд. 
(С.А.)

44. КАЛИМАЊОИ ХУЛОСАКУНАНДА ДАР 
ЉУМЛАЊОИ ЧИДААЪЗО ВА АЛОМАТЊОИ 

КИТОБАТ ДАР ОНЊО

1. Ба калимаи додашуда чї номи умумї гузоштан мум-
кин аст? Он калима ва иборањоро, ки моњияти љамъбастї 
доранд, ёбед.

1. Бањор, тирамоњ, тобистон, зимистон...
2. Нависандагон, шоирон, драматургон...
3. Мўза, калуш, масњї, кафш...
4. Пиёз, сабзї, турб, шалѓам, кашниз...

Калима ва иборањои хулосакунанда пеш ё пас аз аъ-
зоњои чида омада, онњоро ба таври хулоса ё умумї нишон 
медињанд. Дар деворњои хона яроќу аслињаи гуногун: шофу 
шамшерњо, найзањо ва сипарњои хуршедтамѓа овехта шуда-
анд. (С.У.)

Калимањои хулосакунанда ва аъзоњои чида ба як 
савол љавоб шуда, ба як аъзои љумла тааллуќ доранд: 
Сардорони хољагињои дигар: Салимамак, Шоњмуроди 
ќаддароз, Юнусбобо ва дигарон аз Љамолиддин чашм на-
меканданд. (Ф.Н.) Дар ин љумла калимаи хулосакунан-
да ва аъзоњои чида мубтадо буда, ба саволи кињо? љавоб 
мешаванд.

Агар калима ва ибораи хулосакунанда пеш аз аъзоњои 
чида омада бошад, пас аз он дунуќта гузошта мешавад: 
Соњибони њавлї: як зан ва ду марди солхўрда дар рўйи 
тахтакати васеъ, дар сари дастархон менишастанд. (Ф.М.)

Агар калима ва ибораи хулосакунанда пеш аз аъзоњои 
чида ояд, пеш аз он тире гузошта мешавад: Ќасрњо, кўшкњо, 
кўњњо, саройњо, корвонсаройњо, растањо, бозорњо, тимњо, 
мадрасањо, китобхонањо, манорањо, масљидњо – њама ва 
њама сўхта хокистар гардида буданд. (С.А.)

2. Љумлањоро бо риояи оњанг хонед ва шарњ дињед.
Калимањои хулосакунандаи онњоро ёфта, ба кадом аъзои љумла 

тааллуќ доштани онњоро гўед.

1. Падарам корњои гуногунро иљро мекард: бор мека-
шонд, ароба меронд, асбобу ускуна ва анљомњои мухталифи 
дар сањни завод пањну парешонгаштаро ѓундошта тахт ме-
кард, баъзе шабњо ба посбонии анбор мерафт. (С.У.) 2. Аз 
њама гандатар се чиз аст: якум дуздї, дуюм ятимонро озор 
додан, сеюм бахилї. (С.У.)

3. Ватанам, диёрам, ёру дўстони ба љон баробарам – ња-
маи инњо ба назари ман гўё дар сурати ту намоён мешуданд. 
(С.У.) 4. Ранги кабуди осмон, тобиши бунафшачаи кўњсор, 
ранги сабзи абрешими сабзањо, сафедии ќуллаи кўњ – њамагї 
ба њам омехта бо як нармию зебої чашми кас, рўњи касро 
навозиш мекарданд. (С.Ш.)

3. Ба наќша бодиќќат нигариста,љумлањо тартиб дињед ва ё аз 
асарњои хондаатон пайдо кунед ва нависед.

1. О: О, О, О, О ва О.
2. О: О, О, О, О, О.
3. О: О ва О.
4. О њам, њам О, њам О.

4. Љумлањоро хонед ва оњанги талаффузро ба мушоњида гиред.
Чиро пай бурдед?

1. Дар ин љо аз кўрањо ва бўтањои ѓалатї дудњои ранг-ба-
ранг: сабз, зард, бунафш ва сиёњ фаввора мезаданд. (С.У.)

2. Дењќонони бисёре, зану мард дар сабаду каљовањо 
анвои меваљот: ангур, нок, олу, себу зардолу, анору анљир, 

харбузаю тарбузњоро барои фурўш ба лашкаргоњ овар-
данд. (С.У.)

Калимаи хулосакунанда пеш аз аъзоњои чида ояд, 
оњанги махсуси хонишро талаб мекунад. Баъд аз калимаи 
хулосакунанда ист њатмист ва овоз бадоњатан паст мегар-
дад. Аъзоњои чида бо оњанги шумор талаффуз мегарданд. 
Дар њолати дигар, яъне баъди аъзоњои чида омадан задаи 
мантиќї ба калимаи хулосакунанда меафтад ва он оњанги 
љамъбастї мегирад. Дар ин сурат пеш аз калимаи хулоса-
кунанда ист мешавад.

5. Оњанги хониши љумлањоро риоя карда хонед. Мавќеи гузош- 
тани аломатњои китобатро баъд ва пеш аз калимањои хулосаку-
нанда шарњ дињед.

1. Милтиќи шофдор, шоф, шашпар, сипару зирењ, най-
за, шамшер, каманд – њамаи ин яроќњои љангї дар девори 
ин хона овезон буданд. (С.А.) 2. Як аспи даванд, як уќоби 
дурбин ва як тозии бўйгир – њамаи инњо шаб то рўзу рўз 
то шаб чор тарафро дидбонї карда мегарданд. («Афсона») 
3. Манзараи якрангу дилгири биёбон: замини бегиёњи за-
ранг, теппањои рег, љараёни реги равон, буттањои тоќа-тоќа 
ва лучу урёни саксавул ва тафбодњои љонкоњи дам ба дам 
вазанда машаќќати роњи мусофирро садчанд афзун мекар-
данд. (А.Д.) 4. Рўйи кати Иванамак пур аз садбарги ранго-
ранг: гулњои арѓувонї, сафед, зард, гулобї, њатто садбарги 
нодири сиёњфом. (Ф.М.)

6. Матнро хонед ва мазмунашро наќл кунед. Дар ваќти наќл 
аз калимањои хулосакунанда истифода бурда, вазифаи онњоро шарњ 
дињед.

Масалан: Комедияњои халќї дар њама љо: хоњ дар          
кўњистон бошад, хоњ дар поин мављуд буд. Комедияњои 
халќї хоњ дар кўњистон бошад, хоњ дар поин – дар њама љо 
мављуд буд.

Тамошои сањнагї ва театр бо шакли њозирааш то рево-
лютсия дар байни тољикон набуд. Лекин комедияњои халќї 
хоњ дар кўњистон бошад, хоњ дар поин мављуд буд.

Халќи тољик, ки дар тўйњо, дар сайру тамошоњо, ё дар 
мењмонхонањо барои шабнишинї ѓун мешуд, як машѓулия-
ти ваќтхушї ва шабхушии онњо баъд аз мусиќї ва раќс таќ-
лидчигї буд.

Таќлидчиён мисли муаллими мактаби куњна – мактаб-
дорро таќлид карда, бесаводї, бекифоятї ба болои ин дил-
сахтї, вањшигї, гурусначашмї ва дигар сифатњои ўро фош 
мекарданд.

Яке аз муфтхўрон маддоњ буд. Як мавзўи муайяни таќ-
лидчиёни тољик ана, њамин маддоњ буд. Таќлидчї бо ќи-
ёфаи яке аз маддоњони маълум даромада, овоз, оњанг ва 
њаракатњои ўро таќлид карда, њам ўро, њам гуфтањои ўро 
масхара мекард.

Аз дасти таќлидчиёни халќї ќозї, раис, амлокдор барин 
торољкунандагони мол ва харобкунандагони ањволи халќ 
њам намемонд. Таќлидчиён яке ќозї, дигаре раис ва сеюмї 
амлокдор ё миршаб шуда ба болои асп мебаромаданд. Инњо 
ба асп ба љойи даврї (љули зарбафти асп) бўрё ё чипта ба 
љойи абзол (лаљоми заррин) лух ва ба љойи ќўтоси (пулаки 
тиллої) гарданбанд сабзимадони (гули бед) бедро зада са-
вор мешуданд.

Инњо «ман ќозиам», «ман раисам», «ман амлокдорам» 
ё «миршабам» гуфта, ба онњо таќлид карда гап мезаданд ва 
корњои нолоиќ ва кирдорњои бади онњоро дар пеши мардум 
фош намуда, онњоро расво мекарданд.

Ин гуна корњо ќобилияти актёрї доштани халќро ни-
шон дињад њам, њељ гоњ ба љойи тамошои сањнагї ва театр 
намегузашт.

Садриддин Айнї

Савол ва супориш

1. Магар кори таќлидчиёнро меписандед? Чаро?
2. Њадафи таќлид чист? Аз куљо фањмидед?
3. Наќли мухтасар оид ба таќлидгаре нависед.

Тањлили нањвии љумлаи чидааъзо

Наќшаи тањлил

1. Навъи љумла аз рўйи ифодаи маќсад: њикоягї, саволї, 
амрї.

2. Навъи љумла аз рўйи тобиши эњсосї: хитобї ва ѓайри-
хитобї. 

3. Асоси грамматикї.
4. Сохти љумла: тафсилї, хуллас. Кадом аъзои љумла 

чида шудааст ва воситаи алоќаи байни онњо (танњо бо ёрии 
оњанг ё оњангу пайвандакњо).

5. Аъзои љумла ва воситањои ифодаи онњо: мубтадо, ха-
бар, аъзоњои пайрави љумла.

Намунаи тањлил

Офтоб ба гулу гиёњ, сангу шах ва буттаву дарахтони кўњ-
сор гармї мебахшид. (С.Т.)

Ин љумлаи њикоягї. Асоси грамматикиаш офтоб (мубта-
до), мебахшид (хабар). Љумла сода ва дутаркиба аст.

Љумла аъзоњои пайрав дорад: мебахшид (чї?) гармї, ба 
чї гармї мебахшид? (ба гулу гиёњ, сангу шох ва буттаву да-
рахтони кўњсор). Пас ин љумла тафсилист.

Дар љумла аъзои пайрав чида шудааст ва байни њам бо 
оњанги талаффуз ва пайвандакњои ва, -у алоќаманд шуда-
анд.

Офтоб – мубтадо буда, бо исм ва мебахшид хабар аст ва 
бо феъл ифода ёфтааст.

Гармї – пуркунандаи бевосита, ба гулу гиёњ, сангу шах 
ва буттаву дарахтони кўњсор – пуркунандаи бавосита буда, 
бо исм ифода шудаанд.

Тањлили хаттї

Чї? Ба чї? Кадом дарахтон?
Офтоб ба гулу гиёњ, сангу шах ва буттаву дарахтони кўњ-

сор чї мебахшид? Чї кор мекард? Гармї мебахшид.

Љумла сода, њикоягї, ѓайрихитобї, дутаркиба, тафсилї, 
дар он пуркунандаи бавосита чида шуда омадааст.

7. Љумлањоро нависед ва аломатњои китобати мувофиќро дар 
љояш гузоред. Чаро дар љумлањои дуюм ва шашум ба душворї рў ба 
рў шудед. Ин љумлањоро ва љумлаи чорумро тањлили шифоњї кунед.

1. Дар ин љо баззозњо чойфурўшњо ва шоњифурўшњо     
дўкондорї мекарданд. (С.А.)

2. Ба рўйи чизњои хўрданї њамеша тўрњои симини сиёњ 
мепўшонид. (С.А.)

3. Шарифљонмахдум дар хушхатї хушсаводї шеър-
фањмї ва маорифдўстї дар байни муллозодагони Бухоро 
ќариб ягона буд. (С.А.)

4. Сафаралї то наздикии дења бепарво ва хомўш сархам 
омад. (Э.Субњон)

5. Пиру љавон зану мард ба кор часпида буданд. (Э.
Субњон)

6. Холи кунљи лабаш бо дандонњои зичи сап-сафедаш 
љанг мекард. (Э.Субњон)

САВОЛ ВА СУПОРИШЊО БАРОИ САНЉИШ

1. Чї гуна љумлањоро чидааъзо мегўянд?
2. Аъзои чида бо чанд роњ ба њамдигар алоќаманд мешаванд?
3. Воситањои алоќаи аъзоњои чида кадомњоянд?
4. Пайвандакњоро номбар кунед, ки аъзоњои чидаро алоќа-

манд мегардонанд.
5. Махсусиятњои аъзоњои чидаро шарњ дињед.
6. Чида шудани аъзоњои љумла бештар хоси кадом услуб 

аст?
7. Чї гуна калимањоро хулосакунанда мегўянд?
8. Кадом аломатњои китобат пеш ва баъд аз калимањои хуло-

сакунанда гузошта мешаванд?
9. Оњанги талаффузи љумлањои аъзои чида ва калимаи хулоса-

кунанда доштаро шарњ дињед.

45. ИМЛОИ САНЉИШ

Санъати мусиќии халќи тољик

Санъати мусиќии халќи тољик, ки сањнаро дар љўшу 
хурўш меорад, њавоњои халќии ўст. Сарчашмаи асосии ња-
воњои халќии тољик худи халќ, хусусан, халќи кўњистонии 
тољик аст, ки ин сарчашма мисли чашмањои кўњї њамеша 
фаввора зада, њавоњои тозабатоза бароварда истодааст.

Гуфтан мумкин аст, ки халќи кўњистон ќариб њама зану 
мард шоир, созанда, навозанда, хонанда ва раќќосанд.

Фарзандони халќи кўњистонии тољик баробари ба 
пой даромадан ва забон баровардан мусиќанавозї, су-
рудхонї, шеъргўї ва раќќосиро машќ мекунанд. Барои 
ин сухани мо писарони хурдсоли санъаткори машњури 
тољик Шариф Љўраев ва дањњо писарчагон ва духтарчањо, 
ки барои иштирок кардан ба Декадаи санъати тољик аз 
Кўњистони Бадахшон – аз Помир омадаанд, мисол шуда 
метавонанд.

Санъати мусиќии халќи тољик чунон шўрангез, чунон 
таъсиромез, чунон шавќовар ва чунон рўњпарвар аст, ки 
шунавандагонро ба љўшу хурўш меоварад ва ба онњо шавќу 
њавас мебахшад.

Як хусусияти мусиќии халќии тољик дар ин аст, ки беш-
тарин шеърњое, ки дар он њавоњо хонда мешаванд, халќї 
буда, аз тарафи бастакорон он њавоњо гуфта шудаанд.

Садриддин Айнї

46-47.  КОР БО МАТНИ РЕПОРТАЖ

1. Порчаро хонед ва гўед, ки рўзноманигор оид ба вар-
зиш ба мухбирони љавон чї маслињатњо медињад.

Репортажи  варзишї...  Дўстон аксаран њазломез ба ман 
мегўянд: ин кор душвор аст!

Наќл кардан дар бораи он ки дар майдон чї воќеа рух 
додааст, воќеан, чандон душвор нест. Вале он воќеањоро, ки 

дар назди чашми ту рух медињанд, људо карда тавонистан 
зарур аст.

Њар як мусобиќаи варзишї – санљишу мањорату мар-
донагии варзишгар, майлу хоњиши ў, кўшиш барои ба даст 
овардани ѓалаба.

Ман худам дар варзиш ин роњи пурмашаќќату на чан-
дон осонро тай намудаам. Медонам, ки дар машќу тамрин 
чї ќадар араќи љабин мерезї ва барои ба њадаф расидан чї 
ќадар талош мекунї.

Хабарнигори варзиш, пеш аз њама, варзишро бояд до-
над ва дўст дорад, бахусус, он навъеро, ки дар бораи он су-
хан меронад.

Пеш аз бозие, ки маро лозим меомад, оид ба он сухан 
ронам, кўшиш ба харљ медодам, ки дар машќи њайати даста 
ширкат варзам. Бо мураббиёни номдор вомехўрдам, ки ин 
ба ман кумак мекард.

Ба Шумо, мухбирони љавон, маслињат медињам, ки бар-
ваќттар њама чизро дар бораи мусобиќаи навбатї донед, 
дар тамринњо ширкат варзед, ба мураббињо гўш кунед, ки 
чї мегўянд. Шумо на танњо комёбињо, балки нуќсонњоро 
њам бубинед. Дар танќид ягон чизи дањшатовар нест. Танњо 
он бояд хайрхоњона  бошад. Бо роњи сарзаниш ва ѓинг-ѓинг  
кардан  муносибат накунед. Ваќте ки ман аз майдони марка-
зии ба номи В. И. Ленин репортаж медињам, дар назди худ 
њазорон шунавандаро мебинам. Вале ман дар бораи онњо 
фикр намекунам. Ман медонам, ки садњо њазор дар назди 
радио нишаста, мухбирро бодиќќат гўш мекунад. Ва ман 
мекўшам, бисёр кўшиш мекунам, ки ба онон ёрї дињам, ки 
њар кори  дар майдони футбол ба амаломадаро  онон «буби-
нанд».

Ана, шумо њам репортажњоятонро тавре нависед, ки њар 
як хонанда мусобиќаи шуморо «бубинанд».

Бароятон комёбї мехоњам, мухбирони  љавон!
аз рўйи маќолаи Н. Озеров 

2. Матни репортажро хонед. Хулосаи худро дар бораи ин 
репортаж нависед. Ин репортаж ба талабот љавобгў њаст ё не?

Оѓўши гарми «Чайка»

Истироњатгоњи «Чайка». Сафкашону сурудхонон  ома-
дани  бачањо  чун  нишони тантанаи осудагии диёр ва бо-
лидагии мардуми кишвар беихтиёр дар симои кас њисси 
ќаноатмандиро пайдо мегардонд. Бачањо дар майдонча  
даврашакл љо гирифтанд. Ба табрики онњо раиси Федерат-
сияи иттифоќњои касабаи мустаќили Тољикистон Муро-
далї Солењов, муовини раиси федератсия Бахтиёр Абдул-
лоев, раиси Кумитаи иттифоќи касабаи кормандони илм 
ва маорифи  љумњурї Абдурозиќ Ризоев, устоди дабирис- 
тони Тењрон, пажўњишгари  илми љомеашиносї Мањастї 
Расулї, кормандони телевизиони «Сафина» ва як гурўњ па-
дару модарон омада буданд. Муродалї Солењов аз баланд 
бардоштани Парчами Миллї, хониши Суруди Миллї, 
наќораву карнайнавозї, сурудхониву сафкашии бачањо, 
њисоботдињии сардорони гурўњњо назди сармураббии исти-
роњатгоњ шодиву ќаноатмандии бачањоро пай бурда, хеле 
ба ваљд омада гуфт:

– Ростї, барои ман ин лањзањо хеле  пурњаяљонанд. Аз он 
хотир, ки дар арафаи иди Вањдат вањдати миллиро дар си-
мои бачањо, дар амалу гуфтори онњо мебинам. Шунидани 
њар шиор ва суруд аз тарафи бачањо моро боз њам ба ояндаи 
дурахшон  ва  њаёти осуда дилгарм месозад. Пас њамин шо-
диву ифтихор ба шумо муборак бошад, фарзандони азиз!  
Мањастї Расулї аз муносибати гарми мизбонон ва сами-
мияти  истироњаткунандагон хеле хушњол  шуда, зикр кард, 
ки хуб мешавад, чунин фазо барои ба њам омадани бачањои 
эрониву тољикистонї  шароити  мусоиде  фароњам  созад.

Дар фароварди  табрикот  гурўњи  созиву  овозии  «Нав-
рўз»-и ДДМТ тањти роњбарии Амон Холиќназаров ва Љўра-
хон Назаров ба бачањо  базми  хотирмоне  пешкаш  наму-
данд.



172

14 гурўњ, вале 1 маром

«Чайка» имсол њам дар чор баст фаъолият карданист. 
Ин баст он 339 нафарро  ба оѓўш гирифтааст. Тавре дирек-
тори истироњатгоњ  Ш. Саъдиев зикр кард, муовини вазири 
маорифи кишвар Ирина Каримова зимни боздиди бачањо ва 
шинос шудан ба фаъолияти истироњатгоњ бо ѓамхорї  супо-
риш дод, ки 20 нафари дигар аз њисоби бачагони камбизоат 
изофа гардад. Чї хубе! Бигзор, чунин мењрубонињо зиёдтар 
гарданд.

Ба бачањо дар 14 гурўњ  32 шахси масъул мутасаддист. 
Аллакай дар рўзи аввал бачањо бо низоми истироњат хў ги-
рифтанд. Њар гурўњ шиор ва суруди худро дорад. «Дўстиро 
љустуљў дорем мо!», «Њамдилї аз њамзабонї бењтар аст!», 
«Офтобо, бори дигар хонаро пурнур кун!», «Бигузор, доимо 
офтоб бошад!»  дар њаќиќат ифодагари мароми бачањоанд. 
Аслан бачањо такопў ва паропарро дўст медоранд. Вобаста 
ба ин, дар истироњатгоњ мањфилњои варзишї, аз ќабили фут-
болу волейбол, шоњмоту шашка, тенниси рўйимизї, пари-
дану љањидан, инчунин, мањфили «Њозирљавобон» фаъолият 
мекунад. Чун истироњатгоњ  дар баробари солимгардонї ња-
дафи таълимї њам дорад, дар ин мањфил саволњо донишњои 
гирифтаро аз фанњои забон, адабиёт, таърих, физика, ма-
тематика ба ёди бачањо меоранд. Мусобиќа байни гурўњњо 
сурат мегирад ва ѓолибон њавасманд карда мешаванд. Ба-
рои бархе машѓулияти оромонае, ки характери эљодї дорад, 
шавќовар аст. Дар ин маврид мањфили расмкашї ва наздик 
ба рўзноманигорї бачањоро љалб мекунад. Чун таваљљуњ ба 
технологияи нав хеле зиёд аст, маъмурияти лагер муваффаќ, 
гардид, дар ин самт корњои шоёнеро ба сомон расонад. Бо 
дастгирии Фонди љамъияти ибтикори шањрвандии сиёсати 
Интернет (директораш Асомуддин Атоев) њанўз се сол пеш 
истироњатгоњ сомонаи худро соњиб шуд. Имрўз дар ихтиёри 
бачањо 35 компютер ќарор дорад. Бачањо метавонанд, дар 
муддати 15 рўз ин падидаи замонро омўхта, соњиби серти-
фикат гарданд. Њамчунин, 15 адад компютери дигар барои 
кормандон људо шудааст.               

Ањсан бар мураббиён!

Кас ба чењра ва муносибати мураббиён назар дўхта, 
бори дигар ба бузургии онњо сано мехонад. Шоњин, як му-
раббии хеле љавон, ки донишљў аст, аз шўхиву беќарории 
бачањо изњори норизої намуд. Барои ў тарбияи як ќисм  
«раисбача»-њо, ки баъзан меъёри  баробариро миёни бачањо 
ба назар намегиранд, њайратовар менамояд. Ба андешаи 
ў, бачањо бояд аз чунин худбинї пурра озод бошанд, зеро 
муносибати онњо барои њамаи атрофиён нохушоянд аст. Ба 
њар сурат, барои истироњати хуб фароњам сохтани бачањо 
директори лагер, сармураббї, тамоми мураббиён ва кор-
мандони хољагии истироњатгоњ  мазмуни истироњати худро 
таѓйир додаанд. Истироњати онњо имрўз танњо як самт до-
рад: коре карда бачањоро хушњол гардондан.

Дастовард,  норасої,  пешнињод

Имсол истироњатгоњ барои 100 нафар бача ва 22 нафар 
мураббї бинои нави хобгоњро пешкаш намуд. Дар назар аст, 
80 љойи нишаст ба ошхона илова гардад. Дар мувофиќа бо 
шуъбаи маорифи ноњияи Варзоб ба наздикї бачањо соњиби 
китобхона мешаванд. Аллакай бо дастгирии мудири шуъ-
баи маориф  Г. Сафарова як миќдор мизу курсї ба бачањо 
дастрас гардид.

Ваќте мо бо сармураббї Холмањмад Тўраев суњбат     
доштем, директори лагер Шафоат Саъдиев, ки дар нигоњи 
аввал хушњолї ва самимияташ бепарвоиро мемонд, таъкид 
кард:

– Боз њамаашро таърифу тавсиф накунед, аз нуќсонњо 
њам гап занед. (Бегумон, ин эътирозе буд аз «њаќиќатна-
висї» -и баъзе рўзноманигорон). Азбаски тараддуди ифти-
тоњ ва мењмонон зиёдтар буд, на сармураббї ва на дирек-
тор имкони бо мо зиёд суњбат кардан наёфтанд. Суњбати 
моро раиси Кумитаи иттифоќњои касабаи кормандони илм 
ва маорифи љумњурї Абдурозиќ Ризоев мукаммал гардонд. 

Аз А. Ризоев бобати нуќсонњо њам пурсидем. Ў чунин зикр 
кард: 

– «Чайка» асосан аз њисоби ќувваи барќ ташвиш дорад. 
Аввалан, ман  фикр мекунам, дар пардохти њаќќи барќ ба 
истироњатгоњњои кўдакона бояд имтиёз муќаррар шавад. 
Чунки як мушкилї ба њамин нуќта иртибот дорад. Сони-
ян, низоми  ташкили истироњатгоњњои хусусии навбанав, ки 
барои интиќоли неруи барќ ба истироњатгоњ мањдудият во-
рид месозанд, бояд ба эътидол дарояд. Бубинед, ки таъмини 
нони кўдакон, ки аз њама муњим аст, бо сабаби чунин муш-
килот барои кормандони истироњатгоњ чї ќадар душворї 
меорад. Илова бар ин, маъмурият њадафи таълимдињии худ-
ро бобати компютер аз даст медињад.

Фаъолияти мањфилњои гуногун дар њаќиќат хуб ба на-
зар мерасид, вале як нукта барои мо таваљљуњовар намуд. 
Дар њоле ки тарбияи мусиќии бачањо имрўз таваљљуњи мах-
сусро металабад, алњол истироњатгоњ имкони љалби пур-
раи бачањоро дар ин маврид надорад. Тавре аз суњбат бо 
мутасаддиён маълум гашт, як  сабаб дар норасоии васои-
ти лозима бошад, сабаби дигар дар камбуди мутахассисон 
будааст. «Агар таљрибаомўзони Донишкадаи санъат тибќи 
фармони вазир мавриди сафарбаркунї ба истироњатгоњњо 
њам вобаста шаванд, мумкин аст, ин масъала роњи њал-
ли худро то андозае ёбад, – зикр кард А. Ризоев, – Алњол 
мањорати бачањо бобати раќсу суруд дар мањфили «Њо-
зирљавобон» андаке мушоњида шавад њам, ин маврид мо 
наметавонем гўем, ки тарбияи мусиќии бачањо таъминоти 
кофї дорад». Пас ин нигаронї, ки танњо ба масъулияти 
роњбарони истироњатгоњ вобаста нест, боз њам таваљљуњи 
љиддитарро аз дигарон интизор аст.

Бигузор, доимо «Чайка» бошад!

«Чайка» дар мавзеи хушманзараи  Варзоб, миёни чаш-
масорон ва боѓи сабзу хурраме љойгир аст. Оби он хеле бо-
лаззат ва нўшиданист. Бисёр мењмонон аз дохил ва хориљи 
кишвар бештар ба хотири њамин обаш барои истироњат ба 

ин љо ташриф меоранд. Таманно  мекунем, ин  мењмонхонаи 
диёр њамеша ободу зебо бошад. Пас бигузор, доимо «Чай-
ка» бошад!

Саидаи ФАЗЛ 

3. Аз рўйи рўзнома (ё маљалла) репортажеро интихоб намо-
ед. Муайян кунед, ки њадафи асосии репортаж чист? Гўед, ки чаро 
мањз ин репортажро интихоб кардед. Комёбию нуќсони мухбирро 
дар таълифи репортаж муайян созед.

4. Аз тариќи радиои мактаб дар бораи «Мусобиќаи варзишии 
синфњо» репортаж тањия намоед. Гўед, ки чаро мањз ин репор-    
тажро интихоб кардед. Комёбию нуќсони мухбирро дар таълифи 
репортаж муайян кунед. 

5. Репортаже тањия намоед, ки аз њаёти синфатон наќл 
кунад.

КАЛИМА ВА ИБОРАЊОЕ, КИ БО АЪЗОЊОИ
ЉУМЛА АЛОЌАИ ГРАММАТИКЇ НАДОРАНД

Мухотаб ва калимаю иборањои туфайлї бо сараъ-
зоњою аъзоњои пайрав алоќаи грамматикї надоранд ва 
аъзои љумла намешаванд, зеро ба онњо савол гузоштан 
мумкин нест.

Ин калимаю иборањо барои ба суњбат дохил шудан, баён 
доштани ризоият, боварї, таассуф, муносибати шахс нисбат 
ба муњити атроф ва ѓайра ёрї мерасонанд. Ин калимаю ибо-
рањо ва љумлањо дар гуфтугў бо оњанги даъват ва дар хат бо 
аломатњои китобат ифода меёбанд.

 Шоиро, аз сўхтан дорї хабар,
 Пас макун аз оташи сўзон њазар. (М.Т.)
Дар њаќиќат њам, Шокирљон ба ќавли худ вафо кард. 

(С.У.)

МУХОТАБ
48. МУХОТАБ ВА ВАЗИФАИ ОН

1. Љумлањоро хонед ва муќоиса кунед. Гўед, ки њангоми хондани 
љумлањои сутуни дуюм чиро пай бурдед.

– Ту чї кор кардї? – Карим, ту чї кор кардї?
– Ин шеърро Мављуда Њаки-
мова навиштааст?

– Муаллим, ин шеърро Мав- 
људа Њакимова навиштааст?

– Соли оянда мо гурўњи сай-
ёњон ташкил мекунем.

– Соли оянда, дўстони азиз, 
гурўњи сайёњон ташкил ме-
кунем.

Калима ва ё иборае, ки барои ба мазмуни љумла хитобан 
љалб намудани диќќати мусоњиб истифода мешавад, мухо-
таб ном дорад.

Мухотаб ба воситаи исм ва ё калимањои ба вазифаи 
исмомада ифода меёбад. Вай метавонад, дар таркиби љум-
ла ва ё берун аз он ояд: Биё, љони бибиаш, ана, ин холањоят 
ба ту савѓотї оварданд. (Р.Љ.)

Пушкин! Ту улфати пиру љавон гардидаї. (М.Т.)
Мухотаб  бо  аъзоњои љумла  алоќаи  грамматикї  на-

дошта, оњанги махсуси талаффуз дорад ва аз онњо бо вер-
гул ва ё аломати хитоб људо карда мешавад: Росташро гўй, 
Ёдгор! Ин љо чї кор мекардї? Писарам, Пўлодљон, аз њавз 
якта об биёр, чой кунам. (Р.Љ.)

Дар асарњои бадеї мухотаб бо исмњои ѓайришахс низ 
ифода меёбад.

Эй бахт, аљаб маро Ватан додаї ту,
Гулњои умед аз чаман додаї ту.

Њабиб Юсуфї

2. Матнро хонед ва ба расму оини мактубнависї диќќат 
дињед.

Гўед, ки чї гуна ифодањо дар нома ба вазифаи мухотаб меоянд.

Устоди муњтарам Айнї!

Намояндагони Эрон ва мудирони рўзномањо ва вакило-
ни Маљлис, ки омада буданд, беандоза аз судмандии «На-
мунаи адабиёти тољик» хурсанд буданд ва борњо дар хусуси 
ин китоб ва зањматњои Шумо дар тараќќии адабиёти тољикї 
бањс карданд.

Мегуфтанд, ки њама кас дар Эрон орзуи дидани ин ки-
тобро дорад. Чанд дастовез рољеъ ба њамон китоб, ки яке 
аз онњо пеши худам пайдо шуд ва дигаронашро аз нашри-
ёт гирифтам, барои Шумо мефиристам. Гарчи ваќти онњо 
гузашта, аммо чун рољеъ ба Шумо буд, барои худатон фи-
ристодам. Ба хидмати дўстони муњтарам Зењнї, Љабборї, 
дигар дўстон саломи фаровон мефиристам...

Бо салом, иродат ва ихлос, Лоњутї

3. Мактубе нависед, барои барќарор кардани робита. Ба назар 
бигиред, ки ба кї мурољиат менамоед.

Ба падар...
Ба бародарон...
Ба устод...

4. Агар суњбати телефонї кунед, аз кадом мухотабњо истифо-
да мекунед. Он мухотабњоро нависед.

5. Љумлањоро бо риояи оњанг хонед ва мухотабњоро муайян ку-
нед. Гўед, ки бо кадом њиссаи нутќ ифода ёфтаанд.

1. Шоњо! Ман тамоми хоки Хуросонро тай кардам! 
(С.У.)

2. Барака ёбед, фарзандонам, аз ин пеш ин гуна њосилро 
надида будам. (И.Ф.)

3. Дўстони азиз, ин љо бо ман бимонед.
4. Биёед, эй рафиќон, дарс хонем,
    Ба бекорию нодонї намонем. (С.А.)

6. Љумлањоро аввал пурра, баъд бе мухотабњо хонда, ба оњанги 
талаффузи онњо диќќат дињед. Гўед, ки илова кардани мухотаб ба 
љумлањо чї тобише дод. Љумлањои якум, чорум ва шашумро нависед 
ва мухотаби онњоро аз љињати сохт шарњ дињед.

1. Нина, амакатро шинохтї. (Ф.Н.) 2. Ту худатро зиќ на-
кун, Шодигул. (С.У.) 3. Шумо, Ќосимака, њељ парво наку-
нед. (А.Д.) 4. Ман аз вазидани ту, эй насими бањор, њаловат 
мебарам. 5. Мактаббачагони азиз! Дар тањсил саъй мебояд. 
6. Чї гуна неъматњои фаровон дорї, модари азиз – Замини 
Ватан! (А.Д.)

49. АЛОМАТЊОИ КИТОБАТ ДАР МУХОТАБ. 

ОЊАНГИ ХОНИШИ ЉУМЛАЊОИ МУХОТАБДОР

1. Порчаро хонед ва дар хотир нигањ доред.

Мухотаб дар навишт аз дигар аъзоњои љумла бо вергул 
људо карда мешавад: Ин њавас не, додари мењрубон, ин ишќ 
аст, ишќи касб. Шодигул, ба модаратон гўед, ки зањмат на-
кашанд. (С.У.) Моро нињоят шод кардед, бобо. Шумо, ра-
фиќон, ўро мешиносед. Љиянам, хафа нашав! Нињолњоро 
лозим шавад, кўчат мекунем. (П.Т.)

Чунон ки аз мисолњои боло мебинед, агар мухотаб 
дар аввали љумла омада бошад, пас аз он, агар дар охири 
љумла омада бошад, пеш аз он ва дар байни љумла омада 
бошад, аз ду тарафи он вергул гузошта мешавад. Алома-
ти охири љумла бошад, мувофиќи ќоидаи умумї гузошта 
мешавад.

Агар мухотаб дар аввал ва ё охири љумла омада, бо 
њиссиёте гуфта шавад, пас аз он аломати хитоб гузошта 
мешавад: Ватан! Њастии ман бо туст.

2. Порчаро бо риояи оњанг хонед. Љумлањои мухотабдорро на-
висед, сараъзо ва аъзоњои пайрави онњоро ишора кунед.

Пуштањо чун киштињои монда дар гил хомўшанд, 
Донањо чун доѓњои монда дар дил хомўшанд, 
Зинда бош, уммеди ман!
Кўњу барзан тан ба сармои зимистон додааст, 
Чашма дар чанголи ях гўё асир афтодааст,
Ханда кун, хуршеди ман!
Лонањо пурбарфу урён аст шохи навнињол,
Зоѓ мехонад ба љойи булбули ошуфтањол,
Ту марав, эй сабри ман!
Дил ба сони пуштањо пазмони нури офтоб,
Дар хаёли сабзазору наѓмањои љўйи об,

Ту гузар кун, абри ман!
Мерасад бўйи хазону бўйи барф аз боѓзор,
Шеъри ман аммо чу турна мепарад сўйи бањор.
Зинда бош, эй навбањор!

Гулназар Келдї

3. Љумлањоро хонед. Бо иваз шудани љойи мухотаб дар оњанги 
хониш таѓйироте рух дод?

1. Ќосим, ту дар куљо тањсил мекунї? Ту дар куљо тањсил 
мекунї, Ќосим? Дар куљо, Ќосим, ту тањсил мекунї?

2. Саидалї Ашўров ба хонандагон дар бораи ѓалабаи 
варзишгарони тољик дар мусобиќаи байналмилалї наќл 
мекард. Саидалї Ашўров, ба хонандагон дар бораи ѓала-
баи варзишгарони тољик дар мусобиќаи байналмилалї 
наќл кунед.

4. Матни даъватномаро нависед ва аз мухотаб моњирона ис-
тифода баред.

5. Порчаро хонед ва мухотабњои онро ёфта шарњ дињед. Гўед, 
ки онњо ба љумла чї тобише додаанд.

1. Ай љўяндагони зебої! Ваќтро бар њадар мадињед: зе-
боиро танњо аз вожаву иборањои забони модарї метавон 
дарёфт.

2. Магасаки азиз! Аз пайи хониши булбул машав ва аз 
ѓинг-ѓинг намон, ки хиёнат биварзї ба забони модарии 
хеш.

3. Забони модарии мо бонии фарњанги мо, бонии таъ-
рихи мо, бонии миллати мо, бонии њастии мост. Акнун 
бияндешед, ки онро чї гуна пос бояд дошт, ай соњибзабо-
нон!

Абдурауф Муродї

Мухотаб метавонад, њам бо як калима ифода гардад ва 
њам тафсил ёбад: Писарам! – гўён Абдулло худро ба тара-
фи вай мепартояд. (С.У.) Дугонаи љонољонам Зайнаб, њар 
ду мактуби ту ба мо расид.

6. Љумлањоро хонед ва муайян созед, ки мухотабњо дар кадом 
љумлањо ба шахс ва дар кадом ба ѓайришахс нигаронида шудаанд. 
Гўед, ки мухотаб аз мубтадо чї фарќ дорад.

1. – Ѓам махўр, Шошо! – дилбардорї кард Бобуна. (Бањ-
манёр)

2. «Эй Замини муќаддас, эй модари башар, эй гањво-
раи одаму олам! Бигўй, ки чаро кори љањон яксон нест?». 
(Б.Н.)

3. Магар нашнохтї, Собир! Ин Ёдгор, писари ака Бозор 
аст. (С.А.)

4. – Эй Офтоб! Ту ба он фахр кардї, ки шоњи табиат 
њастї. На! (П.Т.)

5.  Дўст дорам, модарам, бо ёди ту ќишлоќро, 
     Рўдњои нуќрагину нилгун офоќро. (М.Т.)

6.  Рафиќон! Корвон имшаб равон аст, 
     Дили мискини ман бо корвон аст. (Салмон)

7. Дарахти бахти ман, акнун калон шав, 
    Сар афрозу ба сарњо соябон шав. (М.Ќ.)

7. Матнро хонед ва мухотабњоро ёбед. Сипас хулосаатонро бо 
ду-се љумла нависед ва аз мухотабњои матн истифода баред.

Азизи ман, агар мазлум аз расидани золим бар ту пур-
гўйї кунад, бояд ки дилтанг нашавї, зеро ки њоким њукми 
табиб дорад ва мазлум масобаи (мисли) бемор. То бемор 
тамоми дарди худро пеши табиб нагўяд, аз њаќиќати дарди 
ў муталлеъ нашавад ва аз дорулбаќои (он дунё) адолат шар-
бати шифо ба зулмкашидагони рўзгор натавонад дод. Овар-
даанд, њикоят, ки яке аз вузарои мозї (гузашта) бар шахсе 
гуфт, ки аз омад-шуди мардум ба танг омадаам. Он шахс 
гуфт:

– Эй вазир, болиши иззат аз пеш бардор ва аз маснади 
(вазифа) вазорат бархез. Ман зомин, ки туро касе озор на-
дињад, дубора пеши ту як кас наояд. Чунон ки гуфтаанд:

Ќитъа

Пеши он кас, ки ихтиёраш њаст, халќе бе ихтиёр меоянд, 
Дигар он ихтиёр рафт зи даст, бар дараш чї кор меоянд?

Самандари Тирмизї

Саволњо ва супориш

1. Њаким њукми табиб дорад, яъне чї?
2. Болиши иззат аз пеш бардор чї маъно дорад?
3. Ба андешаи адиб розиед ё на?
4. Агар Шумо мебудед, ба вазир чї маслињат медодед?

8. Мухотабњоро бодиќќат хонед. Мухотабњои зерин аз муко-
тибаи устод Айнї ва Абулќосим Лоњутї интихоб шудаанд. Њанго-
ми навиштани нома аз ин мухотабњо истифода баред.

Устоди бузургвор, Садриддин Айнї! Рафиќи муњта-
рам ва устоди муаззам, Садриддин Айнї! Фозили муњта-
рам ва устоди азиз, Садриддин Айнї! Устоди муњтарам, 
Садриддин Айнї! Устоди муњтарам! Устоди муњтарам ва 
азиз!

Рафиќи азиз, Лоњутии мо! Рафиќи шафиќ, муњтарам, 
Лоњутї! Фозили муњтарам, рафиќ Айнї! Рафиќи муњтарам 
Айнї! Муњтарам, рафиќ Лоњутї! Рафиќи шафиќ, фозили 
муњтарам Лоњутї! Рафиќи азиз, муњтарам устод Айнї! Ра-
фиќи шафиќ, Лоњутии мењрубон! Рафиќ ва дўстдори мењру-
бон Лоњутї! Рафиќи муњтарам ва азиз, устод Айнї! Муњта-
рам, рафиќ Лоњутї! Устоди муњтарам, Айнї!

50-51. КОР БО МАТНИ ЛУТФИ ЛАТИФ

1. Матнро хонед ва муњокима  кунед. Сипас хулосаатонро мух-
тасар нависед.

Лутфи латиф шакли махсуси эњтиром, васфу  таъриф; 
эътироф кардан ё ба ваљд омадан аст. Лутфи латиф ифо-
даи пурмуњаббат, пурилтифот ва шунидани он барои му-
соњиб гуворост ва он таќризи  тањсиномез  мањсуб мегар-
дад.

Лутфи латиф як навъ суханони басо одї, вале воси-
таи  пурќудратест, ки барои  барќарор кардани муомилаю  
мусоњиба бо одамони дигар  кумак мерасонад. Лутфи ба-
мавќею сариваќтї метавонад, ки вазъияти  пуршиддатро ба 
эътидол оварад ва орому муътадил созад. Лутф метавонад, 
дар ваќти суњбату вохўрї ё лањзањои кору фаъолияти  њаррў-
заи инсон сурат бигирад. Масалан,  маъмулан, муассисањои 
хурд-хурди  як вазорат  зери як бом  ё ба ифодаи дигар дар 
як бино муттањид  карда мешуданд ва мешаванд. Рафиќе 
буд аз дигар муассиса, воќеан, донишманд, росткору рост-
гў, дур аз  маризии мањалгарої, дар саховатмандї њамто 
надошт, љони одам буд. Бо њама ин бузургї одате дошт, ки 
њар  рўз нафареро зери њадафи интиќод  ќарор медод ва дар 
натиља мусоњибро  сахт меранљонд ва сипас ором мегашту  
ба утоќи кораш  бармегашт. Мо – як гурўњ, ки хеле аз ў 
љавон будем ва бисёр эњтиромаш мекардем, зуд-зуд њадафи 
ин кор ќарор  мегирифтем. Фикр карда воситаеро «кашф» 

кардем, ки бадоњатан вазъиятро муътадил мегардонду ако-
мон «њей, муредэ»  мегуфту даст меафшонд ва  хандон  аз 
кабинети кори мо баромада мерафт. Рўзе њамин акомон ба 
љањл меояду ба Салоњиддин Амонї  «њуљум»-ро сар мекунад. 
Салоњиддин  ором гўш карда, он усулро истифода карда 
мегўяд: «Акољон, магар имрўз навбати ман аст?» Акои ба 
ѓазабомада њамоно чун мум мулоим мешаваду вазъият 
басо муътадилу ором мегардад. Пас аз ин акомон  ин одати 
хешро то охири  умр тарк кард. Ёдаш ба хайр! Ин аст неруи 
лутф ва лутфи латиф.

Истифодаи лутфи латиф кайњост, ки дар фаъолияти  
соњибкорон мавќеъ пайдо кардааст.

Ваќте ки ба касе таваљљуњ ва ё лутфе мекунед, дар ў си-
фатњои бењтаринро  љустуљў менамоед ва андешаи шумо дар 
бораи ў бештар мегардад. Њангоми дар њаќќи дигар кас су-
ханони нек гуфтан мусоњиб мекўшад, ки худбањодињиашро  
такмил дињад.

Њатто  ваќтњои охир љинояткорони соњибтаљриба ба-
рои ба даст овардани  ањдофи шуми худ аз лутфгўйї ва лутф   
кардан моњирона истифода мекунанд. Чун лутф шахсро    
бисёр нарму эњсоси дилсўзиашро  бамаротиб меафзояд, баъ-
зан љинояткорон  ба њадаф мерасанд.

Усули умумии муњимтар њангоми оќилона  истифода 
кардани лутфи латиф  амалан имконият фароњам меова-
рад, ки мусоњибро ба худ моил намої. Занонро  таъриф 
кардан ќоидаи маъмул  аст, онњо бештар таърифро дўст 
медоранд. Воќеан, таърифро (хушомаду  тамаллуќро не!) 
њама дўст медорад, танњо аксуламали  мардон чандон на-
заррас нест. Майлу раѓбат ба васфу таъриф аз он гувоњї 
медињад, ки  он талаботи  психологии инсон – талабот бо 
эњсосоти мусбатро таъмин  месозад. Мусоњиб,  ки ин тала-
ботро ќонеъ гардонд, ба њамсуњбати воќеї табдил меёбад.  
Гап сари лутфу мењрубонии  њаќиќї  меравад, на танќиду 
њаљвкунї.

2. Порчаи зеринро хонед, њадафи лутфи латифро шарњ дињед, 
хулосаатонро  мухтасар  нависед.

Гуландом! Магар ин духтари шумост? Шумо  њанўз ља-
вонед, њељ ба ин синну сол мувофиќ не. Мисли ин ки шумо 
њар ду хоњаронед.

3. Матнро бодиќќат хонед ва нуктаи асосии онро муайян созед. 
Ин чї гуна лутф аст? Чаро Мавлоно Љомї чунин лутф кард? Хуло-
саатонро мухтасар нависед.

Мегўянд, боре Мавлоно Абдуррањмони Љомї ба Баѓдод 
рафта буд. Пирљамоли Ироќї, ки яке аз шайхони он аср буд, 
ба иттифоќи гурўње аз муридони худ ба истиќболи вай омад. 
Одати Пирљамол аз муридони вай он буд, ки либоси худро 
аз пашми шутур тайёр мекарданд ва љуз он чизе намепўши-
данд. Пирљамол пас аз мулоќоти Мавлоно Љомї аз рўйи 
эњтиром хитоб ба Мавлоно гуфт:

– Мо љамоли Худоро дидем!
Мавлоно Љомї дар љавоб гуфт:
Мо низ љимоли Илоњиро дидем.

Аз китобчаи «Лутфи латиф»

Луѓат

Љимол – шакли љамъи љамал буда, ба маънои шутурон аст
Љамол – њусн, зебої

4. Порчаро нависед ва ба мавќеи аломатњои китобат диќќат 
дињед. Гўед, ки инро лутф њисобидан дуруст аст? Чаро?

Офарин! Ќандата зан, йигит! Ман кайњоннавард меша-
вам гўй! – бо ду даст Илњомро ба њаво муаллаќ занонда гуфт 
Дмитрий Степанович.

Шодон  Њаниф 

5. Матнро хонед ва шарњ дињед. Мавзўи лутфро дар ин порча 
муайян кунед.

Офарин, Илњом! Шўрбо не, ќанд пухтаї. Чунон болаззат, 
ки ин хелашро дар  ресторани  «Душанбе» њам нахўрда будам.

Шодон Њаниф

6. Порчаро хонед ва шарњ дињед. Гўед, ки  ин лутф чї нуктаро 
таъкид месозад?

Салоњиддин, ба шумо ин  пироњан шинам афтодааст. Ин 
ќадар рангаш ба чењраатон монанд аст-а?

Табъи олї доред! Бењтарин куртаи хушдўхт, базеб ва  
шинамро интихоб кардаед.

7. Дар мавзўи «мутахассиси бењтарин» будани касе лутф 
тањия кунед ва лутфи тартибдодаатонро дар муњокимаи њамсин-
фон гузоред.

8. Бо истифодаи ифодањои «Шумо  математики ќобилият-
нок»,  «Шумо бењтарин тарљумон», «Шумо хислати аљоиб доред», 
«Бо шумо дўстї кардан ифтихор аст», «Аз суњбати шумо лаззат 
мебарам» лутфњо тањия  кунед.

9. Њикояро хонед ва хулосаи худро гўед. Онро бо лутфњои боло 
ва лутфњои тањиякардаатон муќоиса кунед. Фарќи онњоро як-як 
баён созед.

Љамъе ба дуои борон берун рафтанду њамаи атфоли мак-
табњоро бо худ бурданд.

Зарифе гуфт, ки ин  тифлонро куљо мебаред?
Гуфтанд:
То дуо кунанд, ки эшон  бегуноњонанд ва дуои  бегу-

ноњон мустаљоб аст.
Гуфт:
– Агар гуноњи эшон мустаљоб шудї, як мактабдор дар 

њама олам зинда  намондї.
Алии  Сафї

КАЛИМА ВА ИБОРАЊОИ ТУФАЙЛЇ

52. КАЛИМА ВА ИБОРАЊОИ ТУФАЙЛЇ ВА
ТОБИШЊОИ ГУНОГУНИ МАЪНОИИ ОНЊО

1. Хонед ва гўед, ки калимањои ишорашуда чї тавр барои дигар 
шудани маънои љумлањо таъсир расонидаанд.

Хушбахтона, зимистони имсола чандон хунук намеша-
вад.

Ба назарам, зимистони имсола чандон хунук намеша-
вад.

Њатман, зимистони имсола чандон хунук намешавад.

Калима, таркиб ва иборањое, ки ба фикри баёншуда 
чї гуна муносибат доштани гўяндаро нишон медињанд, 
аъзоњои туфайлї ном доранд: 1. Мактуби ту, њаќиќатан, 
маро хеле хурсанд кард. 2. Хайрият, ки Носир, ту он воќеа-
ро фаромўш накардаї.

2. Ин љумлањоро равшану возењ бо риояи оњанг хонед ва гўед, ки 
дар кадоме аз онњо гўянда шубња дорад, ќатъан тасдиќ мекунад ва 
ё ба таври одї баён месозад. Вобаста ба маќсад калимањои гуногу-
ни туфайлї истифода мешаванд.

Бародарам аз сафар бармегардад.
Яќинан, бародарам аз сафар бармегардад.
Албатта, бародарам аз сафар бармегардад. 
Бешак, бародарам аз сафар бармегардад.

3. Љумлањоро бо риояи оњанг хонед. Гўед, ки дар кадом кали-
мањои туфайлї истифода шудаанд. Аз чї донистед?

1. Он ваќт ба назарам аз 
шумо дида одами наѓзтар 
наменамуд. (С.Т.)

1. Имрўз Зокир, ба назарам, 
хеле парешонхотир менамо-
яд. (Ю.А.)

2. Тир агар рост равад, бар 
њадаф аст. (Љомї)
3. Орзуи ањли башар хуш-
бахтона зиндагї кардан 
аст.

2. – Рост, – гуфт бо оњанги та-
ассуф. (С.Т.)
3. Хушбахтона, дилаш аз ан-
деша фориѓ шуд. (С.А.)

4. Матнро хонед, калимањои туфайлиро ёфта, шарњ дињед. 
Гўед, ки  онњо чї вазифаро иљро кардаанд.

Барои чї дар ваќташ намегуфтї?
– Барои чї? – такрор кард ў ва њамон лањза гўё ба худ ља-

воб дод: Аввалан, барои он ки гўям, нагўям фоида надошт, 
чунки њирси молу пул дар рагу пайи шумо сахт љой гирифта 
буд. Афсўс, ки ман инро дер фањмидам. Шумо њозир њам, 
албатта, њамон одамед. Не нагўед... Дар ин синну сол дигар 
шудан душвор... Сониян, барои он ки дар ин хусус ба шумо 
гап заданро муносиб намедидам.

Саттор Турсун

5. Љумлањоро хонед ва онњоро навишта, ба зери калимањои ту-
файлї хат кашед.

Тобиши маъно ва таркиби онњоро шарњ дињед.

1. Соњибамак, аз афти кор, сахт ранљид. (П.Т.) 2. Ба       
фикри ман, образњои профессор ва писараш наѓз баромада-
гї. (П.Т.) 3. Кас кори бадашро фаромўш накунад, ба хаёлам, 
хуб аст. (С.Т.) 4. Чунон ки дар боло ќайд шуд, дарстайёрку-
нии мо рўзона дар њуљраи Абдухалилмахдум ташкил меёфт. 
(С.А.) 5. Дарвоќеъ, Дохунда кори намоёне кард. (С.А.) 6. 
Хушбахтона, ин орзуям на як бор, балки чандин бор ба 
вуќўъ омад. (С.А.)

53. НАВЪЊОИ КАЛИМА ВА ИБОРАЊОИ 
ТУФАЙЛЇ АЗ РЎЙИ МАЪНО

Калимаю иборањои туфайлї дар љумла вазифањои гуно-
гунро иљро мекунанд. Аз ин рў, гурўњи зиёдро ташкил дода,  
барои ифодаи боварию эътимод, шубња, эњтимолу тахмин, 
њаяљону њиссиётњои гуногун мисли шодї, афсўс, хоњиш,  
миннатдорї, сарчашмаи фикр, алоќаи фикр, низому тарти-
би фикр ва ѓайрањо истифода мешаванд.

На танњо калима, балки таркиб, ибора ва љумлањо њам 
метавонанд, туфайлї шуда оянд ва тобишњои гуногуни 
маъноиро ифода намоянд.

1. Наќшаро хонед. Дар хусуси тобишњои гуногуни маъноиро 
ифода кардани калимањои туфайлї мулоњизањоятонро гўед. Бо ис-
тифода аз калимањои туфайлї барои њар гурўњ дуљумлаї тартиб 
дињед.

Боварї,
ќатъият

Муќарраран,
расман, аслан

Шубња,
эњтимол,
тахмин

албатта 
бешубња 
бешак 
дар 
њаќиќат 
њаќќонї 
њаќиќатан 

аслан 
зотан 
одатан 
рост 
рости 
гап, дар 
асл

аз рўйи одат 
расман 
табиист 
зотан 
ба њар њол

шояд 
эњтимол 
мумкин
аз афти кор
аз афташ 
аљаб не

гумон 
тахмин 
муќаррар 
ба гумонам
яќин

2. Љумлањоро хонда, калимањои туфайлиро ёбед ва тобишњои 
маъноии онњоро шарњ дињед. Сипас љумлањоро нависед.

1. Назар ба фикри ў, дар ин кор бояд дасти коргарони 
вай бошад.

2. Хайр, сафар ягон чиз дод? (У.Р.)
3. – Дар баста нест, марњамат, бифармоед, – садо доданд 

устод. (У.Р.)
4. – Э, афсўс, сад афсўс! – бо алам сар мељунбонданд ама-

кам.
5. Ќисса кўтоњ, мо пагоњ ба тумани Ромитан меравем. 

(Р.Њ.)
6. Назар ба ќавли онњо, Лутфулло Гўппон аз пагоњї то 

ваќти хўроки пешин ва аз пешин то шом дам нагирифта ка-
ланд мезадааст. (С.А.)

3. Наќшашро хонед ва бубинед, ки калимањои туфайлї 
нисбат ба фикр чї њаяљону њиссиёти гуногунро ифода меку-
нанд.

хайрият 
хайрият ки 
хушбахтона 
ба хушбахтї 
ба бахти мо

афсўс
сад афсўс
афсўс ки
мутаассифона
њайф 
сад њайф  
дареѓ
њайњот

ташаккур
албатта
офарин
боракалло
нури дида
ба љону дил
ба чашм
тољи сар

аљиб 
воаљабо
аљабо
аљоибот
наход
наход ки
илтимос
зинњор

шодї афсўс
тааљљубу 

хоњиш
миннатдорї,

ризоият

сарчашмаи 
фикр

тарзи баён 
ва мароми 

гуфтор

алоќаи 
фикр ва 
хулоса

низому 
тартиби 

фикр

ба шунидам
ба фикрам
ба гумонам
аз рўйи 
гуфти шумо, 
ба аќидаи
ман, назар 
ба гуфти ў, 
ба андешаи 
ман

њамин тариќ
хулласи гап
нињоят
оќибат
инак
мувофиќи ин
ба мисли
боло
асосан

аввалан
сониян
якум
дуюм
аз як тараф
аз тарафи 
дигар
дар охир 
охирон

ба ибораи 
дигар
ба таъбири 
дигар 
кўтоњи гап
умуман
аниќтараш
мухтасар

4. Бо истифодаи калимањои туфайлї шаш љумла нависед, то-
бишњои гуногуни маъноии онњоро шарњ дињед.

5. Ба љойи нуќтањо калимањои туфайлии мувофиќро гузошта, 
љумлањоро хонед ва чї тобиш доштани онњоро шарњ дињед.

1.…шер ба мо зўр ёрмандї кардї. (Ф.М.) 2. Ман,..., хур-
санд: мисли пештара ба гап даромадї. (Ф.М.) 3. Мўйи сар 
ва ришу мўйлаби ў, ... , саду панљоњ фоиз сафед шудаанд. 
(П.Т.) 4.., аз суњбати мо ба худи Шумо низ суде хоњад расид. 
5. Њоло ин кор, ……….., «аз бекорї кадукорї» аст. (С.А.) 
(ошно, ба ќавли худаш, воќеан, чунон ки, навакак гуфтам, 
боракалло).

6. Љумлањоро нависед, калимањои туфайлии онњоро ёбед ва ало-
матњои китобатро дар мавќеаш гузоред.

1. .... Шумоён дар њаќиќат љавонони хушбахтед. 2. Ба 
бахти мо мактаб аз њавлиамон он ќадар дур набуд. 3. Хайр 
боќимондаашро пагоњ ба шумо наќл мекунам. (Њ.К.) 4. Ба 

фикри падарам имсол њавои тирамоњ мисли тобистон гарм 
мешавад. 5. Гуфтагї барин таътили ту кай тамом мешавад? 
6. Ў баръакс, бо талабагон њамчун калонсол бо калонсол 
муносибат дорад.

7. Аз калимањои туфайлї истифода бурда, љумлаи «Ман 
имтињонњоро бо бањои панљ месупорам»-ро чор маротиба нависед, 
ки тобишњои гуногунро ифода кунанд.

Намуна: Бахтиёр дар муддати кўтоњ, њаќиќатан, устоди 
кори худ шуд.

Бахтиёр дар муддати кўтоњ, ба бахти мо, устоди кори 
худ шуд.

Њамин тариќ, Бахтиёр дар муддати кўтоњ устоди кори 
худ шуд.

Хулоса, Бахтиёр дар муддати кўтоњ устоди кори худ 
шуд.

8. Љумлањоро нависед, аъзоњои туфайлиашонро муайян карда, 
ба кадом маъно омадани онњоро шарњ дињед.

1. Нињоят, навбати Зебї расид. (Љ.И.) 2. Ба њамин тариќ, 
њар ду баромада рафтанд. (А.Д.) 3. Дар омади гап гуфта 
мондам-дия, хавотир нашавед. (Ф.Н.) 4. Ба гуфти падарам, 
об хуни замин аст. 5. Чунон ки мегўянд, дар кўњњо алафзор 
бисёр аст.

54. ИСТИФОДАИ АЛОМАТЊОИ КИТОБАТ ВОБАСТА 
БА ЉОЙИ КАЛИМАЮ ИБОРАЊОИ ТУФАЙЛЇ

1. Матнро хонед ва калимањои туфайлиро муайян сохта, љой 
ва аломатњои китобати онро шарњ дињед. Аз нигоњи имрўз кадом   
калимањои матнро иваз кардан мумкин аст?

Рўзи якшанбе бозори Конибодом серодам мешавад. Дар 
ин љо, ба ќавли модари Шодї, ѓайр аз љони одамизод, њама 
чизро харидан мумкин аст. Њозир, ки охирњои моњи сентябр 

аст, махсусан, растањои мевафурўшї тамошобобанд. Дар 
ин љо, ба фикрам, намунаи њама гуна мевањои хушлазза-
ти кишвари тољиконро, ки шуњрати умумиљањонї пайдо 
кардааст, дучор карда метавонед. Масалан, анљиру анор, 
себу шафтолу, харбузаву тарбуз, ноку бињї, лимўю афлесун, 
дањњо хел ангури сурху сафеду сиёњро ѓарам-ѓарам рехта 
мондаанд.

Шодї сумкае дар даст, аввал чизе нахарида, хуб тамошо 
карда гашт. Вай ба саломи шиносњои бешумораш андаке са-
рашро љунбонида, алек мегирифт. Ў ба чойхонањои атроф, 
ки љавонон палави «дастї» мепухтанд, рафта, аз дасти мўй-
сафедони шинос якпиёлагї чой менўшид. Вай, нињоят, ба 
растаи мевафурўшї омад. Дар охир, ду харбузаи «шакар-
пайванд»-ро интихоб намуда, хариду ба сумкааш андохта, 
роњи хонаро пеш гирифт.

Њамин тавр, њамаи одамоне, ки ба бозор меомаданд, дар 
ин љо чизу чорањои ба талаби худ мувофиќро ёфта мехари-
данд. Махсусан, барои онњое, ки тўй мекунанд, дар ин љо 
њама чиз ёфт мешавад. Охир, ин бозор не, балки ярмаркаи 
калонест, ки дар он њама чиз њаст. Агар дар бозор ёфт наша-
вад, ба фикрам, дар магазине, албатта, ёфтани чизи даркорї 
мушкил нест.

Абдумалик Бањорї

Калима, таркиб, ибора ва љумлањои туфайлї дар нутќи 
шифоњї бо ист, паст гаштани овоз ва зуд талаффуз кардан 
ва дар нутќи хаттї бо вергул људо карда мешаванд.

2. Наќли мухтасар дар бораи манзарае тартиб дињед ва дар он 
аз калимањои туфайлї истифода баред.

3. Љумлањоро нависед ва ба љойњои лозима аломатњои китобат 
гузоред.

1. Росташ ки дар ваќти тањсил дар мактаб дар њар мавзўъ 
лексияњои бисёре ва фоидабахше шунидем. (М.М.)

2. Баъзан њатто кишти ѓалла норасида зери барф 
мемонад. (М.М.) Ин љонаки љонам хонаи падари ман. 
(М.М.)

3. Ба гумони ман шайтонњо аз даруни шуълаи тилисмо-
те, ки болои сари мо истодааст, мебароянд! (М.М.)

4. Ташаккур њама чиз дар ин љо ёфт мешавад, – дарњол 
љавоб дод устод. (М.М.)

5. Хушбахтона вохўрї бо интихобкунандагон ба хубї 
анљом ёфт. (М.М.)

4. Матнро возењ хонед ва калимањои туфайлиро ёфта, чї       
тобиши маъної доштани њар яки онро шарњ дињед.

Аз шунидани овози устод рангам канд, дасту поям ба 
ларза даромад. Дарњол ба устод нигаристам, устод ишо-
ра кард, ки ба наздаш равам, зуд рафтам, ба нишастан 
таклиф кард. Ягон боре њам дар ќатори якум, илова бар 
ин дар пањлуи шахсони муътабар нишастанро њатто хаёл 
њам накарда будам. Аммо гардонидани сухани устодро ка-
моли беадабї донистам, нишастам. Суњбат сар шуд. Устод 
баланд-баланд гап мезад. Ба фикрам, на танњо дар раёсат 
будагон, балки нисфи њозирон сухани ўро мешуниданд. 
«Дењотї, – гуфт устод, – достонатро ба ман оварда, нишон 
дод, хондам». Аз ин хабари хуш хурсанд шудам... Устод 
илова намуд: «Дар бораи сохтмони азими Вахш манзума 
навиштан љуръати калонест... Барои ту аз њаёти сохтмон 
навиштан нисбатан осонтар аст. Њамаи он воќеањои аљиб 
дар пеши назари ту ба вуљуд меоянд. Афсўс ки шеърнавис 
нестї...».

Баъд устод гуфт, ки дар ин рўзњо китобат аз чоп мебаро-
яд ва пурсид:

– Ин китоби нахустинат будааст?
– Бале
– Муборак шавад! – дастамро самимона фишурда гуфт.

Мирсаид Миршакар

5. Матнро хонед ва мазмуни онро наќл кунед. Дар наќлатон аз 
ифодањои ба фањми ман, аввал ин ки, хусусан, албатта, дуюм ин ки 
истифода баред.

– Агар тўйро дар Соктаре мекардед, ба фањми ман, ин 
ќадар харљ намешуд, ин дењаи мо – дењаи гушнагон аст, дар 
ин љо сад дег ош пазед њам, боз сер намешаванд, – гуфт мо-
дарам њасраткунон.

– Аввал ин ки, – гуфт падарам, – барои зиёд ё кам шу-
дани харљи тўй гушнагї ё ин ки серии тўйхўрњо дахл надо-
рад, балки калонгир ё ки бечора будани тўйхўрњо дахл до-
рад: бечораро агар як чиз дињанд, хурсанд шуда мехўрад ва 
агар надињанд, њарчанд гушна бошад њам, талаб намекунад. 
Аммо калонгир, њарчанд сер бошад њам, ба пеши ў ба љойи 
як табаќ таом се табаќ мондан лозим аст, вагарна «маро њур-
мат накарданд» гуфта ќањр мекунад. Ба фањми ман, агар мо 
ин тўйро дар Соктаре мекардем, харљи мо сечанд мешуд, боз 
калонони он љо, хусусан миракиён, аз мо розї намешуданд. 
Зеро онњо ба тўйњои одамњо рафта бисёр њурмат дидаанд ва 
њурмати онњо њам иборат аз ин аст, ки ба пешашон бисёртар 
таом мекашиданд ва дар охир љома мепўшониданд, њељ на-
бошад, каллаќанд медоданд. Албатта, мо њељ кадоми инњо-
ро карда наметавонистем.

Падарам баъд аз ќадре ором гирифтан сухани худро да-
вом кунонида гуфт:

– Дуюм ин, ки ман баъд аз хонадор шуданам дар Сок- 
таре ѓайр аз хешовандони худамон ќариб тўйи касеро 
нахўрдаам. Аммо дар ин љо аз њар кадом хонаи њамин бе-
чорагон, ки ту «гушнагон» гуфтї, ман як бор-ду бор тўй 
хўрдаам. Бинобар ин, ба ман лозим буд, ки ба њаминњо тўй 
карда дињам, хешовандон ва ошноњои соктарегиам бошанд, 
ба њамин љо меоянд ва омаданд.

Садриддин Айнї

Савол ва супориш

1. Мазмуни матнро дарк кардед? Ба шумо писанд омад ё не? 
Чаро?

2. Њадафи нависандаро дар чї мебинед?
3. Шумо ба расму одатњо чї назар доред?
4. Љараёни ягон тўйро ба хотир оварда, онро дар наќли мух-

тасар баён созед.

6. Љумлањоро нависед ва калимаю иборањои туфайлиро муайян 
сохта, тобишњои маъноии онњоро шарњ дињед.

1. Чунон ки дар «Мактаби куњна» гуфтаам, падарам 
маро дар шашсолагї дар мактаби пеши масљид гузошт. 
(С.А.)

2. Чунки, аз рўйи ќавли худаш, ў «Ќофия»-хон буда, бо 
ман «баробар» буд. (С.А.)

3. Нињоят, бо дастони ларзонаш мактубро печонда ба 
баѓал меандозад.

4. Худоро шукр, ки шуморо ва њамроњатонро сињату 
офият боз ба манзил расонд.

5. Њамин тавр, он пагоњ марсияи пурдарду алами  Фир-
давсї ба марги писараш ба вуљуд омад.

6. Гумон мекунам, ки аслан ин фазилат ба пањлавононе 
њамчу Бањроми Чўбина мероси љањонпањлавон Рустами Зол 
будааст. (С.У.)

7. Њар зањмат як роњат дорад, лекин, ба назари ман, дар 
дунё кори осон нест. (У.К.)

7. Муайян кунед, ки кадоме аз ифодањои зер калимањои туфай-
лианд ва кадоме не.

Ба андешаи ман, маълум, ногањон, хушбахтона, хуш-
бахт, баъзан, хаќиќатан, албатта, табиї, њатман.

8. Муайян созед, ки аз ифодањои додашуда кадомашон кали-
мањои туфайлї нестанд.

1. Албатта, нохост, воќеан, афсўс, нињоят, асосан, дар-
рав, хайрият, хуллас.

2. Ба гумонам, аз афташ, афту андомаш, дар њаќиќат, 
њаќиќї.

3. Ба њамин тариќ, аз як тараф, ин тараф, он тараф, аз 
тарафи дигар, аз рўйи шунидам.

9. Калимаю иборањои туфайлии мувофиќ гузошта љумларо 
хонед.

Маро пайдо кардани аввалин китоби сарфу нањви забо-
ни тољикї муяссар гашт.

Ифодањо барои истифода: хушбахтона, њамин тариќ, 
нињоят, воќеан, хайрият, ростї!

55-56. КОР БО МАТНИ ТАЌРИЗ

1. Порчањоро бодиќќат хонед. Онњоро ба якдигар муќоиса ку-
нед ва гўед, ки шарњи кадоме аз фарњангњо муфассалтар аст. Ху-
лосаатонро дар бораи таќриз бо такя ба шарњи фарњангњо бо ду-се 
љумла нависед.

Таќриз а. – сутудан, мадњ кардан; тамљид кардан аз кито-
бе ё рисолае; ситоиш,љ. таќризот «Фарњанги форсии Муин» 
(Тењрон, 2375, љилди 2, сањ.119).

Таќриз а. – мадњ кардан, дар мадњи китоб ё шеър, ё 
навиштаи касе чизе навиштан «Фарњанги форсии Амид» 
(Тењрон, 2535, сањ. 331).

Таќриз (ар. – таъриф кардан) – яке аз намудњои танќи-
ди адабї, маќолаи адабии танќидиест, ки ба тањлили асар, 
пиеса, филм ва монанди њамин осори санъату адабиёт бах-
шида шудааст. Таќриз бештар дар гармогармии воќеа, 
яъне баробари ба майдон омадани асар, навишта мешавад 
(Фарњанги истилоњоти адабиётшиносї. Душанбе, Ирфон, 
1966, сањ. 124).

Таќриз а. – бањо додан бо роњи катбї ба навиштаи касе; 
бањое навиштан ба навиштаи касе; бањои мусбат додан ба 
навиштаи касе (Фарњанги забони тољикї, М., 1969, љ. 2, сањ. 
353).

Таќриз а. – баёни фикр дар бораи асаре, бањо додан ба 
асаре; маќолае, ки дар он дар бораи асаре фикр баён ёфта-
аст, таќриз навиштан дар бораи асаре, изњори аќида кардан 

(Фарњанги тафсирии забони тољикї. – Душанбе, љ. 2, сањ. 
306).

Таќриз а. – навиштае дар ситоиши як асари њунарї, ба 
вижа китоб (Фарњанги форсии имрўз, Тењрон, 1375, сањ. 353).

Таќриз (ар. – мадњ кардан, танќиди мадњомез), як жан-
ри танќиди адабї ва журналистика буда, асосан асарњои 
адабї, бадеї ва илмиро тањлил мекунад ва ба онњо бањо ме-
дињад. Таќриз жанри хурди танќиди адабї буда, дар оѓози 
асри XIX пайдо шудааст. Танќид дар бораи китоб ва асари 
нав маълумоти аввалин медињад. Шаклњои танќид гуногу-
нанд. Машњуртаринашон танќидњои мусбат, мубоњисавї 
ва танќидї мебошанд. Танќид жанри душвор буда, мухта-
сарбаёнї, равшании фикр, ѓоянокї, далели ќавии илмї, ба-
деият ва мањорат талаб мекунад. Он њаљм ва композитсияи 
(сохтори) хос дошта, ба сањењии мавзўъ, миќдори муайя-
ни ахбор, шакли рехтаву мазмуни баланд ва илњомбахшу 
шоирона буданаш аз дигар жанрњои танќиди адабї имтиёз 
дорад.

Танќид ба навъњои танќиди чопї, танќиди пўшида, 
танќиди редаксионї (тањрирї), таќризи мактуб, таќризи му-
аллиф, таќризи эссе ва ѓ. људо мешавад.

Аз «Энсиклопедияи советии тољик», 1967, љ. 7

2. Матнро бодиќќат хонед ва шарњ дињед. Гўед, ки бо кадом 
хусуситњои таќриз ошно шудед.Њангоми бањо додан ба маводде боз 
кадом нуктањоро ба њисоб гирифтан лозим аст?

Бањо додан ба китоб, асари бадеї, маќола, реферат ва 
ѓайра ин баёни муносибати хонанда ба маводди баррасиша-
ванда мебошад. Муќарриз бояд маводро вобаста ба мавќею 
маќсад ва вазифааш арзёбї намояд. Ў бо муаллиф розї бу-
дан ё набудани худро изњор карда, аниќ созад, ки муаллиф 
ба њадаф расидааст ё не, кадом нуктањо њалли худро наёф-
таанд, чї чиз дар он ба назар зиёдатї менамояд ё нодаркор 
аст, ки бояд ихтисор гардад ва ѓайра. Барои бањо додан 
танњо донистани талаботи асосие, ки ба ќоидаи сохтори 

маводди баррасишаванда гузошта шудааст, кофї набуда, 
балки проблемањо ва масъалањоеро, ки дар бораи онњо су-
хан меравад, бояд донад. Одатан, тавассути таќриз ба ин ё 
он мавод бањо дода мешавад.

Таќризро чї тавр менависанд? Тартиби тахминии бањо-
дињиро чун намуна дар зер нишон медињем. Таъкид менамо-
ем, ки ин наќша чун намуна пешнињод мешавад.

1. Китоб ва маводдеро, ки ба он таќриз менависед, бо-
диќќат хонед.

2. Кай ва дар куљо нашр шудани китоб ва нишонии онро 
њатман зикр кунед.

3. Китоб ё маводди таќризшаванда аз тарафи шумо чї 
тарз хонда шуд?

4. Мавзўи китоб, мазмуни аслї ва чї тавр маънидод шу-
дани мавзўъро нишон дињед.

5. Ќањрамонњои амалкунанда кињоанд ва муносибати 
муаллиф бо онњо чї тавр зоњир шудааст? Аз хонандаи мавод 
чї гуна муносибатро талаб менамояд?

6. Гуногуннавъии бадеии китоб, забони асар дар чї 
зоњир мегардад? Муаллиф бо кадом воситањо пурмаъної ва 
муассирии асарро ба даст меорад?

7. Бањои умумии шумо ба маводди хондашуда.
8. Ба андешаи шумо, чї хуб тасвир шудааст ва кадом 

нукта боварибахш нест; чї чиз зиёдатист ва кадом нукта ба 
шарњу тафсир ниёз дорад! 

9. Нуктаи асосї: андешаи худро баён созед ва муњоки-
маю тањлил кунед.

10. Мазмуни китобро дар шакли басо мухтасар инъикос 
намоед ва зикр кунед, ки оид ба чї сухан меравад. Агар ин 
кор анљом дода нашавад, муњокимаронињои шумо нофањмо 
хоњад буд.

3. Матни таќризи зеринро, ки ба китоби «Хандадара»-и Аб-
дурауф Муродї тааллуќ дорад, бодиќќат хонед. Ин таќриз бисёр 
мухтасар аст. Ба тарзи баёни муќарриз диќќат дињед. Бисёр муад-
дабона буда, он аз њарфу оњанги дурушт орї мебошад. 

ХАНДА ДАР ЛАБ

Њаљву мутоиба аз муњимтарин пањлуњои зиндагии моро 
дар адабиёт ба таври хеле нозук ва айни замон њадафгир дар 
либоси танзу киноя ва лутф инъикос месозанд. Њаљве, ки ни-
шонрас ва самарманд бошад, моломоли дарду њасрати љомеа 
аст. Имрўз санъаткорони сањнаи тољик аз адибон хеле гила-
манданд, аз он љињат ки дар мавриди дастрасї ба маводди 
дилхоњ кумак ва њамкорї намебинанд. Вале, аз назари мо, 
чанд соли охир дар ин самт бедорие эњсос мешавад. Яке аз 
нависандагони масъулиятшинос, бољасорат, соњибистеъдод 
ва умедбахши адабиёти имрўза, ки чунин масъулиятро бар 
дўш гирифтааст, Абдурауф Муродист. Дарвоќеъ, эљодиёти 
А. Муродї хеле доманадор аст. Ў аз байт то ѓазалу достон, 
аз њикоя то ќисса, аз таќриз то китобиёт асарњое дорад, ки 
њар кадом пањлуњои баланди эљодии ин адибро бозгў меку-
нанд. Эљодиёти ин адибро њам мазмунњои адабию бадеї ва 
њам мазмунњои илмию тањлилї фаро гирифтаанд. Китобњои 
ў «Љашнномаи мактаб», «Лутфи Худованд», «Дили гарм», 
«Паёми мушовир», «Љасорат», «Аз нешханд то нўшханд», 
«Љилои вожањо», «Дилнавоз», «Чошнї», «Анори дона-до-
на», «Шукуфти ѓунчаи лабњо» барои њар хонанда метаво-
нанд, манбаи омўзиш ва илњом гарданд. Бењтарин нуктаву 
байтњои А. Муродї имрўз зебдењи мањфилњо гардидаанд. 
Даќиќан назар кунем, тамоми маќсадњои адиб мантиќан ба 
як нукта нигаронида шудаанд: баланд бардоштани фарњан-
ги мардум. 

Китоби ба тозагї чопшудаи ў «Хандадара» ном дошта,                                                                                                                
аз ибтидо то интињо бори мазмунро бар дўш дорад. Адиб 
тавонистааст, аз аввал то охир табассуму хандаро дар лабу 
дањони хонанда нигањ дошта, ба ин восита, њунари хуби 
номгузории хешро собит намояд. Китоб аз ќисматњои алоњи-
да иборат аст. Дар ќисмати нахустин, ки «Занбўр» ном до-
рад, њикояњои њаљвї гирдоварї ва дар онњо нуќсонњои љомеа 
ошкор гаштаанд. Дар як ќатор њикояњо порахўрї, дурўягї, 
беадолатї, бевиљдонї, бесаводиву бефарњангии ашхоси 

алоњида зери њаљву тамасхури нависанда ќарор гирифтаанд. 
Барои нависанда дарднок аст, ки бо вуљуди маќоми давлатї 
доштан то њанўз забони мо мавќеи асосии худро касб кар-
да натавонистааст. Далели ин маънї њикояи «Сафари беба-
рор»-и ўст. Дар ин љо кас агар ба фалсафаи нависанда ба ду-
рустї диќќат дињад, байти Бедили бузургвор пеши рў меояд:

  Ман аз бегонагон њаргиз нанолам,
  Ки бо ман њар чї кард, он ошно кард.

Дар ин њикоя адиб нодонї, бесалоњиятї, бепарвої ва 
бесаводиии соњибзабононро дар мисоли ѓамхорї ва та-
ваљљуњи сокинони сайёраи дигар ба риштаи тасвир ка-
шидааст. Ба ин тариќ, бояд гуфт, ки дар њикояи «Ќонуни 
забон» бемасъулиятиву бесаводии роњбарони муассисањои 
таълимиро зери танќид гирифта, ин маъниро тариќи њаљви 
тунд инъикос кардааст.

Тавре маълум аст, солњои пеш узви Иттифоќи нависан-
дагони Тољикистон шудан кори сањл набуд. Бо таассуф, 
бояд гуфт, ки бенизомињои замон ба ин самти зиндагии љо-
меа низ бе таъсир намонд. Њар касе хост, нависанда ва ё 
шоир шуд (рўзноманигор њам). Барои ин тоифа муњим на 
истеъдод, балки ном буд. Дар «Нома» ном  њикояи Муродї  
ин мазмун чунон тамасхуромез ифода ёфтааст, ки гумон 
меравад, «ќањрамон»-њо дар њаќиќат, аз узвият ба иттифоќ 
ѓайриихтиёр даст мекашанд. Пургўйбеки Ваќќосї симои 
њамин гурўњ буда, бењунарияш дар адабиёт аз тарафи њаљв-
нигор сахт масхара карда шудааст. 

Дар робита бо «фаъолият»-и ин гурўњ насли љавони аз 
олами маънии сухан комилан ѓофил тарбия ёфта, бо љурми 
бесаводї сарфањм намераванд, ки бузургон фармудаанд: 
«Њар сухан љоеву њар нукта маќоме дорад». Барои мисол, 
дар њикояи «Номаи ошиќон» дар ифодаи номаи як нафар ба 
маъшуќа омадааст: «Салом, дилбари ширину нозанини ман! 
Чун даъвати самимии маро напазируфтаву наздам наомадї, 
худ хостам, назди ту равам, зеро «ё хара пеши бор ё бора 
пеши хар» гуфтаанд…»

Абдурауф Муродї, ки худ аслан омўзгор аст, тавонис- 
тааст, тарбияро дар заминаи адабиёт роњандозї намояд. 
Шояд мањз ба њамин сабаб дар навиштањои ў таваљљуњ ба 
мактаб ва мактабиён дар алоњидагист. Фаразан, дар њикояи 
«Такмили ихтисос» дар баробари мањкум кардани омўзгор 
аз лињози бењунарї њадафаш њушдор сохтани масъулини 
соња аз муњайё сохтани шароити омўзиш аст. Яъне танњо 
худомўзї дар баланд бардоштани такмили ихтисоси муал-
лимон кифоя нест, ташкили курсу семинарњо дар ин маврид 
омили муњим аст. Аз дигар тараф, эроди адиб ба дарсњои 
ба истилоњи имрўза «интерактивист». Усули навро ба таври 
сохтакорї пешнињод кардан ва ё талаб кардан аз муаллимон 
бар манфиати кор нест. Њол он ки њар дарси одие њам, ки 
дар инкишофи тафаккур, нутќ ва эљодкории кўдак таъсир 
расонида метавонад, интерактив (фаъол) аст. 

Аз назари њаљвнигори нозукбин фаъолияти олимону 
пажўњишгарони илм низ дур намондааст. Чунончи, дар 
њикояи «Рисолаи пурарзиш» «эљодкориву навоварињо»-и 
олимони «тозаистеъдод» мавриди тамасхур ќарор гирифта-
аст. Воќеан, баъзе олимони мо рисолае навиштанї бошанд, 
ќисмати зиёди онро бо иќтибосу истинодњо «зеб» медињанд, 
ки ин тартиб наметавонад, дар илм кашфи тозае ворид со-
зад. Рисолаи илмии ќањрамон доир ба чистонњо буда, каш-
фи «олим» њамин аст, ки љавоби чистонњоро мутобиќи за-
мон гардондааст. Чунончи: Сандуќчаи зулбиё, худбандаку 
худкушо (Ќошу ќавоќи сардор), «Аз асп баланд, аз саг паст» 
(Нарх ва сифати молњои худї), «Як суфача, панљ бибича» 
(Бисёрњизбї), «Худаш намебинад, ба дигарон роњ нишон 
медињад» (Сардори бесавод).

Дар ин ќисмат инчунин, нависанда бо мањорати сухан-
дониву одамшиносиаш барои омўзгор, адиб, милиса ва до-
нишљў толеъномањо навиштааст, ки дар онњо зиндагии њар 
кадом моњиятан дар иртибот бо фаъолияти кориашон «пеш-
гўйї» карда мешавад, тавре ки њар фард метавонад, бо муто-
лиа аз он дар ислоњи нуќсонњои худ кўшише зоњир намояд. 

Ќисмати дигари китоб «Њарзамараз» номгузорї шуда, 
он силсилашеърњоро, аз ќабили «Мактабнома», «Келинно-
ма», «Депутатнома» фаро мегирад. Дар ин ашъор дар бораи 
камбудињои соња ва самтњои фаъолияти масъулин сухан 
меравад. Таваљљуњовар аст, ки мазмуни бештари эљодиёти  
адибро њаёти занону бонувон ташкил медињад, ки гумон 
меравад, ин муносибат бозгўйи таваљљуњи худи соњибќа-
лам ба бонувон аст. Чунончи, дар шеърњои «Гуфтугў бо 
занам», «Зани ман» «Рўзи маош», «Булњавас» ва ќисмати 
«Шањрошўб» адиб гоње аз занњо гила мекунад, гоњи дигар 
онњоро ба само мебардорад, гоње онњоро бо тамоми њу-
нарњояшон васф намояд, гоњи дигар аз булњавасии мардон 
дилтангї мекунад. Масалан, дар «Шањрошўб» ягон бону аз 
назари адиб дур намондааст. Муродї бо њимматбаландї ба 
дилбароне, ки ба фурўши коса, либос, шир, китоб, дору, гул, 
гўшт, соат, рўѓан, тухм, писта, манту, мавиз, ќуфл, мушк, 
љигар, моњї, њасиб, тоќї, сандуќ, њезум, намак, орд, шиша, 
чой, саќич, шароб, биринљ, тарбуз, донак, ранг, ќурут, чак-
ка, ришта, асал, шона, харбуза, об, сурат, самбўса машѓу-
ланд, ба тариќи њазл алфози «ширин»-е ирсол намуда, дар 
як ваќт мардумро аз мењнатдўстї ва фаъолияти васеи занон 
дар зиндагї њушдор месозад. 

Љасорати Муродї дар мавриди фошофош ба забон 
овардани бевиљдонињои баъзе роњбарони љоњталаб шо-
истаи тањсин аст. Аз љумла шеъри «Илтиљо» њам аз рўйи 
оњанг ва њам аз лињози мазмун ба зудї дар дили хонанда љо 
мегирад. Дар ин шеър адиб аз забони хонанда даъво меку-
над, вазъи ногувори зиндагиро дар њолати бебарќї иброз 
медорад ва вобаста ба ин аз мансабдорон илтиљо мекунад. 
Дар шеъри «Аё мурѓак» бошад, аз мурѓ тухм «талабида-
наш»-ро ба забон оварда, норасоињои рўзгори мардумро 
ошкор месозад. 

Абдурауф Муродї табиатан мењнатдўст аст ва ин љињат-
ро дар њама дидан мехоњад. Ба ин маънї ў дар шеъри  «Ди-
дам љавоне» аз љавонони кўњпайкар гиламанд  аст,  ки 

ќувваи бозуи худро дар «саќичфурўшї» барин пеша «сарф 
мекунанд». Аз нигоњи нависанда дардовар аст, ки то њанўз 
мо дар интихоби кадр сањлангориро гум накардаем. Ин 
маъниро ў дар шеъри «Роњбари нав» таъкид карда, бени-
зомињои ин амалро ба гўши мардум мерасонад. Бо ин њама 
эрод ба онњое мегирад, ки умри худро сарфи хушомадгўйї 
ва лагандбарорї ба сардор месозанд. Ин маъниро адиб дар 
шеъри «Замонасоз» хеле устокорона ба риштаи назм каши-
да, ибтидо «бечорагї»-и хушомадгўйро «васф» мекунад, 
вале дар охир ба хулосае меояд, ки сабабгори асосии зин-
дагии пасташон тарсончакиву буздилии худи онњост. Ў ме-
гўяд:

Бо таќозои замона рўсиёњї мекунам,
Сарв гўям ќоматамро, лек фардо, ки хам аст.
Бо чунин тарсудиливу пастињоям, эй фалак,
Ин њама љабре, ки бо ман мекунї, хеле кам аст!

Дар ќисмати охири китоб, ки  «Дар барги гулњо» ном 
дорад, адиб лутфу њазлиёти шогирдонаи худро ба устодо-
ни илму адаб тариќи назм ифода кардааст. Баёни ў дар ин 
маврид њушдор аз мавќеи иљтимоии шахсиятњои шинохта 
ва ба њар тариќа арзёбї кардани вазъи адабиёт, инчунин, 
кушодани дарди дили хеш аст. Фаразан, дар шеъри ба устод 
Муњаммадљон Шакурї бахшидааш мегўяд:

  Агар имрўз дар айни нумўем,
  Расад, эй кош, он рўзе бигўем:
  - Азизи ман, Хуросон аст ин љо,
  Муњаммадљон фаровон аст ин љо.

Афсўси адиб на бозгашт ба ќафо, балки ёдоварї аз айё-
ми давлатдории ниёгон ва мављудияти бузургони илму адаб 
дар он айём аст. Яъне, «фаровонї»-и Муњаммадљон ишора 
ба теъдоди зиёди донишмандон аст, њасрат аз он айёми бу-
зургпарвар ва бузургони дањр.

Боиси таассуф аст, ки ба љурми фаромўшї як иддаи 
дигари адибону мунаќќидон аз назари эљодкор дар канор 

монданд. Ба таври мисол, дар ќатори мунаќќидони дигар 
ба забон овардани номи устод Соњиб Табаров, шоирон 
Њаќназар Ѓоиб ва Салими Хатлонї њељ љойи аљобат на-
дошт. Дар њар сурат «Хандадара» бо забони содаву омма-
фањм ва њазлњои намакинаш тавонистааст, ба хонандагони 
имрўз дараи хандаву табассум ва омўзиши фарњанги бойи 
ниёгон гардад.

Саида Набиева

Савол ва супориш

1. Чї гуна будан ва чї тавр навиштани таќризро дарк кардед? 
Агар дуруст нафањмида бошед, бори дигар матнњои якум ва дув-
умро хонед ва байни њам муњокима намоед.            

2. Матни таќризро бо назардошти тарзи баён мутолиа намо-
ед. Кадом сарсатри он бароятон писанд омад?

3. Њамон маводди маъќулшударо аз асар хонед ва фикру му-
лоњизаатонро мустаќилона дар бораи он баён кунед.

4. Таќризи зеринро, ки тањти унвони «Дастур бояд мукаммал 
бошад», ки ба ќалами С. Аминов мансуб аст, хонед. Муњтавои онро 
бо таќризи боло муќоиса кунед. Ба шумо кадоме аз ин таќриз маъ-
ќул шуд? Чаро? 

Дотсентони Институти педагогии Самарќанд С. Ас-
лиддинов ва С. Иброњимов тањти унвони «Тањлили забонї 
дар синфњои IV-VIII» (Самарќанд 1987) дастуре чоп карда 
кўшидаанд, ки рољеъ ба тањлили грамматикию ањамияти 
он маълумот дода, хелњои онро пурра шарњу маънидод на-
моянд.

Аз мутолиаи «Тањлили забонї дар синфњои IV-VIII» чу-
нин бармеояд, ки муаллифон ба маќсади хеш пурра нара-
сидаанд. Агар кас дастурро бо тааммуќ мутолиа кунад, пай 
мебарад, ки андешањои парокандаю номукаммал ва аксар 
барѓалати онњо перомуни китобњои дарсист.

Воќеан, китобњои дарсї камбудї доранд, вале камбу-
дии онњо дар дигар чиз аст, ки муаллифони дастури мазкур 
онњоро дуруст пай набурдаанд.

С. Аслиддинов ва С. Иброњимов дар фасли «Тањлили 
забонї ва хелњои он» рољеъ ба ањаммияти тањлил ибрози 
назар карда, онро аз љињати тарзи гузаронидан ва њаљм ба 
дањонию хаттї ва нопурраю пурра тасниф намудаанд. Маъ-
лумотњоеро, ки онњо дар ин фасл меоранд, сатњї буда, тамо-
ми пањлуњои тањлилро дар бар намегиранд.

Илова бар ин, таљрибаи омўзгорони пешќадам пурра ба 
инобат гирифта нашудааст. Дуруст аст, ки тањлили грам-
матикї њам дар шакли дањонї ва њам дар шакли хаттї су-
рат мегирад. Муаллифон ин љо бояд дар барои хусусиятњои 
махсусу бартарї доштани яке аз онњо ва лањзањои муайяни 
гузаронидани тањлили грамматикї сухан меронданд, вале 
ин нуктањо дар ин фасл шарњ наёфтаанд. Дар дастур ишора 
мешавад, ки тањлил аз рўйи њаљм ду хел: пурра ва нопурра 
мешавад. Вале навъњои дигаре низ њастанд, ки дар мактаб- 
њо роиљ буда, омўзгорон ваќти зарурат аз онњо истифода 
мебаранд. Дар иловаи тањлили пурра ва нопурра омўзго-
рони мактабњо аз тањлили омехта ва интихобї низ истифо-
да мебаранд. Азбаски С. Аслиддинов ва С. Иброњимов бо 
таљрибаи мактабњо ва муњтавои дастурњои мављудаи методї 
ошноии комил надоранд, ин ду навъи тањлилро умуман ном 
набурдаанд.

Агар муаллифони дастур кори хайреро анљом доданї 
мешуданд, зимни ин фасл мебоист гапњои дигарро, ки сар-
чашмаи иштибоњот дар тањлил мебошанд, муфассал баён 
мекарданд. Дар бораи муносибат ва робитаи тањлили мор-
фологї ва синтаксисї њарфе нест, њол он ки саволњои ба ин 
марбут мисли: оё тањлили синтаксисї њамеша бо тањлили 
морфологї дар якљоягї сурат мегирад? Фаќат тањлили мор-
фологї гузаронидан мумкин ё не? Дар кадом њолат яке аз он 
тањлилњо бартарї дорад? Дар як дарс кадом хели тањлилњоро 
гузаронидан мумкин аст? ва амсоли инњо бељавоб мондаанд.

Дар ин фасл доир ба мавќеи тањлили грамматикї дар 
лањзањои гуногуни дарсњо маълумот додан бамаврид мебуд, 
то ки муаллимон љой, ваќт ва лањзањои гузаронидани онро 

дуруст ёд гиранд. Масъалаи барои тањлил кардан кадом 
маводро бояд интихоб кард, истифодаи порчањои шеърї 
бештар кадом ваќт муфидтаранд ва ѓайра дар дастур шарњу 
маънидод нашудаанд.

Фасли дигари дастур «Тањлили фонетикї» ном дорад, 
ки дар он муаллифон намунаи тартиби тањлили китоби 
дарсиро баррасї карда, гўё шакли дурусташро пешнињод 
менамоянд. С. Аслиддинов ва С. Иброњимов дар хусуси 
китобњои дарсї менависанд: «Дар китобњои дарсии «За-
бони тољикї» барои синфњои IV-VIII дар тартиби тањлили 
забонї нуќсонњои бисёре роњ ёфтаанд» (сањ 4). Ин љо бояд 
бањс кард: нуќсон дар китоб аст ё дар пешнињоди рафиќон С. 
Аслиддинов ва С. Иброњимов? Дар китобњои дарсї тартиби 
тањлили фонетикї дуруст пешнињод шудааст. Зеро, аз як 
тараф, пеш аз њама калима бояд дуруст талаффуз шавад. 
Сониян, дар љараёни талаффуз калимањо ба њиљоњо људо 
шуда, љойи зада њам равшан мегардад. Сеюм, ин ки њамин 
аќидаро методисти машњури рус А. В. Текучев дар асоси 
таљрибаи дар мактабњо андўхтааш дар асарњои худ пеш-
нињод кардааст. Нињоят, аз лињози он ки тањлили пурраи 
фонетикї пас аз омўхтани ин гузаронида мешавад, агар 
муаллим  яке аз ин бандњоро бо ягон маќсади муайян пешу 
ќафо гузаронад, ба назари мо, таълим зарар намебинад. 
Вале муаллифони дастур дар мавриди њодисањои фонетикї, 
њиљои кушода ва баста, зада ва робитаи тањлили фонетикї 
бо орфоэпияю хониши возењ (ифоданок) муњокима нарон-
даанд, онњо менависанд, ки «ин ду ќисми људогонаи фан-
ни забоншиносї (фонетика ва лексика)-ро ба грамматика 
дохил карда наметавонем». Аз гуфтаи онњо чунин бармео-
яд, ки тањлили фонетикиро ба тањлили грамматикї дохил 
кардан нашояд. Вале њаќ ба љониби олим, методисти намо-
ён А. В. Текучев аст, ки мегўяд: «Тањлили фонетикї љузъи 
гуногуншакл ва таркибии тањлили грамматикї мањсуб 
мешавад» Сониян, дар хусуси зада навиштаанд, ки «Зада 
ба њиљои охирин афтодааст, зеро ки вай исм аст». Ин тавр 

маънидод ва муайян кардан ѓалат буда, кори таълимро 
боз њам мушкил месозад. Гуфтан кофист, ки дар калимаи 
«хона» зада дар њиљои охир афтодааст ва он исм мебошад. 
Дар тањлили лексикї оид ба калимањои якмаъно ва сермаъ-
но, синонимњои лексикї ва услубї, маврид ва мавќеи сино-
нимњо њарфе нагуфтаанд. 

Дар ќисмати дигари дастур муаллифон тањлили морфо-
логиро мавриди баррасї карор додаанд ва онро ба ду бахш: 
тањлили таркиби калима ва тањлили њиссањои нутќ људо кар-
даанд. 

Таркиби калима ва донистани он дар љараёни омўзи-
ши имло, услуб, маданияти нутќ ањамияти басо муњим касб 
мекунад, зеро масъалањои дуруст ба сатри дигар гузарони-
дани њиссаи калима, саводи имлої, роњњои сохта шудани 
њиссањои нутќ ва ѓайра ба он сахт робита дорад. Нуктањои 
бисёр муњим ба мисли аввал чї гуна калимањо барои тањлил 
интихоб шаванд, дар синфњои боло тањлили таркиби калима 
чї тавр бояд сурат бигирад, бо чанд суффикс сохта шудани 
калима, оё калимањои иќтибосї барои тањлили морфологї 
интихоб мешаванд аз назари муаллифони дастур С. Аслид-
динов ва С. Иброњимов берун мондаанд. 

Намунаи тањлили морфологии пешнињодкардаи муал-
лифони китобњои дарсї дуруст мебошад, зеро аз таркиби 
калима пеш аз њама асос ва бандак људо карда мешавад.     
Ин нуктаро њамаи методистони намоёни рус таъкид ва даст-
гирї кардаанд. Сипас реша, суффикс ва префикс аниќ карда 
мешавад. 

Дар фасли «Тањлили њиссањои нутќ» низ муаллифони 
дастур ба ѓалатњои зиёд роњ додаанд. Масалан, дар муайян 
кардани калимаи «омўзишгоњ» як суффиксро пай бурдаанд, 
њол он ки дар таркиби калимаи мазкур ду суффикс мављуд 
аст. Фасли дигарро «Тањлили синтаксисї» ном гузошта-
анд, ки дар ин фасл њам андешањои ѓалату фикрњои дарњам 
барњам зиёданд. Яке аз пешнињодњои бемантиќашон ин аст, 
ки менависанд: «ибора берун аз љумла ќимат надорад» Оё 

ибораи «китоби нав» маъно надорад ва чизеро ифода наме-
кунад? 

Муаллифони дастур С. Аслиддинов ва С. Иброњимов 
дар синфњои IV-VIII тањлили ибораро тавре пешнињод кар-
даанд, ки аз якдигар фарќ кардан душвор аст. Тарзи гуза-
ронидани тањлили љумлаи сода ва мураккаб низ дар дастур 
пурра шарњу маънидод нашудааст. Мутолиаи дастур нишон 
дод, ки умуман тањлили синтаксисї сатњї маънидод шуда-
аст ва нуктањои марбути он (мубтадо, хабар, пуркунанда, 
муайянкунанда, њол, љумлањои содаи яктаркиба, калимаю 
иборањое, ки аъзои љумла намешаванд, љумлањои мураккаби 
пайвасту тобеъ ва ѓайра) берун аз  дастур мондаанд.

Њамин тариќ, дастури «Тањлили забонї дар синфњои 
IV-VIII» (муаллифон: С. Аслиддинов ва С. Иброњимов) пур 
аз муњокимаронињои ѓалату тавсияњои бељост. Масалан: 
«Ибораи исмї аст, чунки калимаи асосии ибора ба воситаи 
исм ифода ёфтааст» (сањ. 21). «Љумлаи тафсилї аст, зеро 
се аъзои пайрав дорад» (Сањ. 23). Тафсилист, зеро дар он 
аъзоњои пайрав низ мављуданд» (сањ. 24). Инњо муште аз 
хирворанд.

Дар охир зикр карданием, ки њатто номи дастур ѓалат 
аст: он бояд тањлили грамматикї ном дошта бошад, вале 
муаллифон байни тањлили грамматикї ва забонї фарќ на-
дида онро «Тањлили забонї дар синфњои IV-VIII» унвон 
гузоштаанд ва дар он оид ба тањлили забонї чизе гуфта 
нашудааст.

5. Мувофиќи супориши пешакї њикояи адиберо хонед ва ба он 
таќризе нависед ва байни  њам муњокима кунед.  

6. Дар хона ягон асари њаљман хурди нависандаи дўстдошта-
атонро хонед ва ба он таќриз нависед ва дар синф ба муњокимаи 
њамсинфон ќарор дињед.

АЪЗОЊОИ ИСТИСНОИИ (ИЛОВАГИИ) ЉУМЛА

57. МАЪЛУМОТ ДАР БОРАИ АЪЗОЊОИ 
ИСТИСНОИИ ЉУМЛА

1. Љумлањои њар ду сутунро хонда муќоиса кунед ва гўед, ки 
аъзоњои ба сутуни дуюм иловашуда чї зарурат ва вазифа доранд.

1. Мо аз хона баромада, ба 
њавлии бобоям рафтем.

2. Аз њавлии мо чанд хона он-
сўтар дўсти деринаи падарам 
истиќомат мекард.

3. Ман ба рўзномаи «Адабиёт 
ва санъат» аз аввал обунаам.

1. Мо – падару писар аз хона 
баромада, ба њавлии бобоям 
рафтем. (С.А.)
2. Аз њавлии мо чанд хона 
онсўтар, дар пањлуи дўкони 
собиќи усто Додобой, дўсти 
деринаи падарам – Ќањњор- 
амаки шикорчї истиќомат 
мекард. (С.У.)
3. Ман ба рўзномаи «Адабиёт 
ва санъат» аз аввал (ин рўзно-
ма чанд сол боз нашр меша-
вад) обунаам.

Калима ва иборањое, ки ба аъзоњои љумла илова ва алоќа-
манд гашта, маънои онњоро равшану возењ шарњ медињанд, 
аъзоњои истисної ном доранд: Мо, талабагон, дар шабњои 
барф такрори рўйисањнии худро тарк намекардем. (С.А.) Ин 
амакзодањои ман – писарони амакам Исохон буданд. (С.У.)

Вай дина, баъди пешин, ба назди гилкорон рафта, мудда-
те корашонро тамошо карда истод. (Ф.М.)

Тавре ки мебинем, калима ва иборањои талабагон, писа-
рони амакам Исохон ва баъди пешин аъзоњои истисної буда, 
аввалї мубтадо, дуюмї хабар ва сеюмї њоли замонро шарњ 
додаанд.

Ба вазифаи аъзоњои истисної на фаќат калимаю ибо-
рањо, балки баъзан љумлањо њам омада метавонанд: Њайрат 
як љавони ќадаш аз ман пасттари гарданкўтоњ, лоѓарбадани 
сиёњчењра, чашмаш сиёњ буда, лекин, чунон ки мегўянд, «роѓ-
роѓ» мерафт, яъне ба њар чиз бо њайрат ва хомўшона нигоњ 
карда меистод. (С.А.)

Аъзоњои истисної мисли сараъзо ва аъзоњои пайрави 
љумла ба як оњанг талаффуз нашуда, савти махсус доранд. 
Гўянда аъзоњои истисноиро нисбат ба аъзоњои љумла нарм-
тар ва бо фосилаи муайян талаффуз мекунад. Воситаи забо-
нии аъзоњои истисної дар нутќи шифоњї оњанги талаффуз 
буда, дар нутќи хаттї бо вергул ва баъзан бо тире људо карда 
мешавад.

2. Љумлањоро бо риояи оњанги талаффузи истисної хонед ва 
шарњ дињед.

1. Дар тобистон, аксари рўзњо, дар боѓот – яйлоќзори 
кўњистон љињати касби обу њаво рафта, чанде мемонад. (Мир-
зо Сирољ) 2. Ман... дар ваќти дарс аз домуллои худ – Мулло 
Абдусалом пурсидам. (С.А.) 3. Ман дар соли 1926 – дар 15 
июн, дар Самарќанд – дар Нашриёти давлатии Тољикистон... 
ба хизмати адабї даромадам. (С.А.) 4. Мо – маљрўњонро, ба 
Когон – ба беморхонаи шањрї бурданд. (С.А.)

3. Љумлањоро нависед ва ба зери аъзоњои истисної хат          
кашида, бар шарњи кадом аъзои љумла омадани онњоро маънидод 
кунед.

1. Зимистон бинокорињои мардум хобида буд, Усто- 
амак, яъне Устохоља дар њавлии беруни худ, дар зери айвон-
чае дарсозї мекард. 2. Дар ваќте ки мо ба Соктаре омадем, 
падарам ба модарам таъкид карда буд, ки њар чизе ки пазад, 
ба амакаш – Абдуллохоља аз вай як коса дињад. 3. Дар он 
тараф – дар тарафи шимоли рўд, бар болои хомаи пастаки 
рег чўпонбачагон бо њам гўштингирї мекарданд. (С.А.) 4. 
Ѓулѓулаи шањр – шањре, ки худро аз «љину аљинањо» мудо-
фиа мекунад, дур гашта, торафт пасттар шунида мешавад. 
(С.У.) 5. Хоља Исмати Бухорої (вафоташ соли 1425) дар за-
монаш шоири забардасте буд. (С.У.)

4. Љумлањоро нависед ва аломатњои китобатро дар љояшон    
гузоред.

1. Дастнависњои ќиматбањоро аз дўстони худ ба орият 
(барои истифодаи муваќќатї) мегирифтам. 2. Ин ќитъа сар 
то сар аз шимол ба љануб ба растањо људо карда шуда буд. 
(С.А.) 3. Онњо зану шавњар Сафияро духтар хонданд. (Љ.И.) 
4. Мо ба соњили дарёи Волга ба соњили бузургтарин нањри 
Россия наздик шудем. (Љ.И.) 5. Дар ин хона таваллудгоњи 
инсон, Нигањ кардам ба рангоранг тифлон. (М.Т.) 6. Айёми 
хуби љавонии ман бањори умри ман дар ин шањр гузаштааст. 
(Љ.И.)

5. Љумлањои њар ду сутунро хонед ва гўед, ки ифодањои ишора-
шудаи сутуни дуюм аз якум чї фарќ доранд.

1. Мутаассифона, то ин дам 
фаъолияти публитсистии С. 
Айнї... ба куллї омўхта на-
шудааст. (А.М.)

1. Мактабдор (муаллима- 
мон) ба вай як коѓазгир (ти-
резаи коѓазї) карда, барои 
дар барфу борон надарида-
ни он ба коѓазаш равѓани 
заѓир молида буд. (С.А.)

2. Назар ба ќавли падарам, 
Сайидмуродхоља падари ў 
– Саидумархоља одами хату 
саводнок буда, аз њунарњои 
дастї... дуредгариро хуб ме-
донистааст. (С.А)

2. Ман аз ин шањр – макони 
балво баромада меравам. 
(Њ.К.)

3. Чунон ки дар мавридаш 
гуфта будам, ман бисёр ме-
хостам, ки даруни шахтаро 
бубинам. (С.Т.)

3. Дар ин мадраса ориятни-
шин (касе, ки худ њуљрадор 
набуда, дар њуљраи каси ди-
гаре нишинад) кам набуд. 
(С.А.)

6. Љумлањоро равон хонед ва аломатњои китобати марбути 
аъзоњои истисноии ба исмњои хос алоќамандро гузоред ва шарњ 
дињед.

1. Бобокалон, бародари ка-
лонии ман, ба боѓпарварї 
раѓбати фаровон дорад.

1. Бародари калонии ман 
Бобокалон ба боѓпарварї 
раѓбати фаровон дорад.

2. Дар рўзи љашни Артиши 
миллї чун мењмон, Саида-
мир Зуњуров, генерал - пол-
ковник даъват шуда буд.

2. Дар рўзи љашни Артиши 
миллї чун мењмон генерал 
- полковник Саидамир Зуњу-
ров даъват шуда буд.

7. Љумлањои зерро дуруст хонед ва баъд нависед.

1. Саидалї, бародари хурдии ман, табиатро бисёр дўст 
медорад.

2. Бародари хурдии ман – Саидалї табиатро бисёр дўст 
медорад

3. Бародари хурдии ман, Саидалї, табиатро бисёр дўст 
медорад.

8. Љумлањоро возењ ва бо риояи оњанг хонед. Гўед, ки калимаю 
иборањои истисної кадом аъзои љумларо аниќ мекунанд. Дар онњо 
чиро мушоњида кардед.

1. Аз он тарафи ќишлоќ, аз майдони кишт, овози трак-
тор ба гўш мерасид. (Љ.И.) 2. Њоким ба одамонаш фармуд, 
ки моро аз њам људо карда, аз хона – аз пеши ў бароранд. 
(С.А.) 3. Ман бояд имрўз ба ќишлоќ – пеши модарам бира-
вам. (Њ.К.) 4. Дар пеши дари њамсоя ба аќибаш, ба тарафи 
ялангии ќишлоќ, назар андохт. (Њ.К.)

58. БАЁНИЯЊОИ ИСТИСНОЇ ВА 
АЛОМАТЊОИ КИТОБАТ ДАР ОНЊО

1. Љумлањоро хонед, баёнияњои истисноиро муайян кунед ва ва-
зифаю аломатњои исти онњоро шарњ дихед.

1. Дар зери хокњои ин теппањо Панљакенти ќадим 
– шањри як ваќтњо маданї ва ободи суѓдиён зиёда аз ња-
зор сол беному нишон хоб карда буд. (Љ.И.) 2. Оймулло          

маќоми њузноварро ба охир расониду ба уфар – ба маќо-
ми шўх ва рўњбахше гузашт. (Љ.И.) 3. Ин аќида ба ман аз 
бибихилифа – муаллимаи мактаби духтарон талќин шуда 
буд. (С.А.)

Баёнияњои истисної барои возењу аниќ кардан ва 
чун муайянкунанда шарњу эзоњ додани ягон аъзои љум-
ла хидмат мекунанд. Баёнияњои истисної мазмунан бо 
муайяншавандаи худ муродиф мебошанд ва якдигарро 
иваз карда метавонанд: Ў ба устоди худ – Абдуррањмо-
ни Љомї мурољиат карда, аз вай илтимос намуд (С.А.). 
Мо љумъаи гузашта – шашуми май ба ин љо омада будем 
(Љ.И.).

Дар нутќи хаттї баёнияњои истисної ба воситаи вер-
гул ё тире људо карда мешаванд.

2. Љумлањоро нависед, ба онњо аз дохили ќавс баёнияњои истис-
ноии мувофиќ ёфта илова кунед. Бо назардошти љойи баёнияњои ис-
тисної аломатњои китобати мувофиќро гузоред.

1. Ширинтарин навъи харбуза бо даромадани нўги корд 
чарсос зада, кафида, ду бўлак мешуд. (С.У.) 2. Ронанда ба 
бадии њаво нигоњ накарда, мошинро босуръат пеш меронд.          
3. Аммо Ѓанї саросема нашуд. (Р.Љ.) 4. Њар дуяшон ли-
босњояшонро пўшида, ба роњ даромаданд. 5. Ин кас муал-
лими синфњои боло буданд. 6. Ањмад ва Њалим ба нињолши-
нонї ёрї расониданд.

(зани малларанги сабзчашм, гурги борондида, фами- 
лияашон Мирмуњаммадов, шакарпайванди сабзранги рўяш 
тўрдор, модаркалону набера, ин ду љавони баѓайрат).

3. Порчањои шеъриро хонед ва баёнияњои истисноиро муайян 
созед. Тарзи хониши онњо дар назм аз наср фарќ дорад ё не?

 Такягоњи мо – падару модарон!
 Гавњараки дидаи мо – хоњарон!

 Њаст фронти дигаре љанги мо 
 Соњаи мењнат, ки ќўшунаш шумо.
      Мирзо Турсунзода

 Вахш – дарёи зарфишону бузург 
 Зинату зеби Тољикистон аст.
      Мирсаид Миршакар

Лоњутї, он суханвари даврон, чу гуфтааст 
Дурњои ноб дар ѓазали лољавоби сурх.
      Ањмадљон Њамдї

4. Љумлањоро хонед ва аъзоњои истисноиро, ки вазифаи эзоњ-
дињиро доранд, муайян созед.

1. Дар он тарафи кўча њавлии бобо Њидоят ва дар пеш-
гањи он (кўча пешбаста буд) њавлии Юсуф буд. (Љ.И.) 2. 
Боровиков бештарин ваќтњо бо вай тољикї гап мезад (вай 
дар давоми хидмати дањсолааш дар Тољикистон забони 
тољикиро ёд гирифта буд). (С.У.) 3. Шайбонихон... мехост, 
Мовароуннањр (байни дарёњои Сир ва Омў) ва Хуросонро 
ба даст дарорад. (С.А.) 4. Омўзиши метеорњо (ситорањои 
паррон) аз нуќтаи назари илмї хеле аљоиб аст.

Калима, ибора ва љумлањои истисноии эзоњї маънои 
ягон аъзо ё мазмуни умумии љумлаи асосиро аниќу му- 
шаххастар намуда, гоњо шарњи иловагие зам мекунанд.

Аъзоњои истисноии эзоњї аз баёнияњои истисної аз 
он љињат хеле фарќ доранд, ки бо муайяншавандаи худ 
мазмунан муродиф нестанд: Автобус аз пайрањаи серчанг 
ба роњи калон (асфалтпўш) баромад. Модар ба духтарча-
аш њар рўз ширбиринљ, угро ва кабоб (аз гўшти гўсфанд) 
пухта медод. Ман дар бањрњои Азов, Сиёњ, Хазар, Са-
фед (онњоро аз харита нишон медод) шино кардам, – гуфт 
бањрнавард.

Аъзоњои истисноии эзоњї баъзан бо калимањои яъне, 
махсусан, мисли, аз љумла ва ѓайра њамроњ меоянд: Дар 
синфи мо шаш нафар хонанда, аз љумла Отифа, бо бањои 
«аъло» тањсил мекунад. Шањрњои љумњурии мо, алалхусус, 
Душанбе хеле зебост.

Аъзоњои истисноии эзоњї дар навишт асосан бо ќавс ва 
баъзан бо вергул људо мешаванд.

5. Љумлањоро нависед ва зери аъзоњои истисної хат кашида, 
вазифаашонро маънидод кунед.

1. Зариф бачањоро аз дења (њар ду њам бепадару модар 
монда буданд) дирўз бо худ овард. 2. Ногоњ (ин дар пеши 
дўкони китобфурўшї буд) дидам, ки љавоне аз ман чашм 
намеканад. (А.Ш.) 3. Насри тољик (таърихї, илмї ва ада-
бї) њанўз дар асрњои IХ-Х ба вуљуд омада буд. 4. Дар Бу-
хоро магар моро фаромўш кардед, ки барги сабз гўён ягон 
савѓотї (роњовард) наёвардед. (С.А.)

6. Матнро хонед ва таќлидан шарњи њоли худро нависед. Аз  
аъзоњои истисної бамавќеъ истифода баред.

Ман, Саидкарими Юсуфии Саъдуллозода, 31 январи 
соли 1965 дар дењаи Шўриёни ноњияи Рўдакї, дар хонаводаи 
дењќон таваллуд шудаам. Соли 1983 тањсилро дар мактаби 
миёнаи раќами 104 ба поён расонида, ба факултаи шарќ-
шиносии Донишгоњи миллии Тољикистон шомил шудам. 
Аз соли 1984 то соли 1986 дар сафи артиш хидмат намудам. 
Баъди адои хидмати низомї тањсилро дар факултаи ном-
бурдаи Донишгоњ идома дода, онро соли 1990 хатм наму-
дам.  Аз моњи сентябри соли 1990 то кунун дар омўзишгоњи 
сохтмони ш.Душанбе ба сифати муаллими забону адабиёти 
тољик кор мекунам.

Дар умури иљтимоии омўзишгоњ сањми фаъол мегирам, 
узви кумитаи иттифоќи касаба мебошам.

Падарам – Юсуфи Саъдуллозода нафаќагир аст.

Модарам – Гулрўйи Алидухт узви гурўњи паймонкории 
«Сабзазор» мебошад.

Њамсарам – Насибаи Хуршеддухти Рањмонзода, соли та-
валлудаш 1968, дар дармонгоњи шумораи 7-и ш.Душанбе ба 
сифати маъмури сабт кор мекунад.

Писарам – Љамшеди Саидкарим Саъдуллозода, соли та-
валлудаш 1989.

Нишонии љойи зистам: ноњияи Фирдавсї, дењаи 
Шўробод.

26 январи с. 1991 Имзо Њасани Ёрзод

59. ЊОЛЊОИ ИСТИСНОЇ ВА АЛОМАТЊОИ 
КИТОБАТ ДАР ОНЊО

1. Љумлањои њар ду сутунро хонед ва муќоиса кунед. Гўед, ки 
онњо аз якдигар чї фарќ доранд?

1. Рўзона аз љой хестам, баъд 
аз чой нўшидан ба раста ба-
ромадам.
2. Вай дирўз ба назди гилко-
рон рафт.

3. Дењаи Суѓд дар њамин гар-
дишгоњи рўд воќеъ шудааст.

4. … ин њол бештарин рўз-
њои таътил воќеъ мешуд.

1. Рўзона, соати нуњ, аз љой 
хестам, баъд аз чой нўшидан 
ба раста баромадам. (С. А.)
2. Вай дина, баъди пешин, 
ба назди гилкорон рафт. 
(Ф.М.)
3. Дењаи Суѓд дар њамин  
гардишгоњи рўд, дар тара-
фи рости он воќеъ шудааст. 
(С.А.)
4. … ин њол бештарин дар 
рўзњои таътил (чоршанбе, 
панљшанбе ва љумъа) воќеъ 
мешуд. (С. А.)

Ба вазифаи аъзои истисної њамаи навъњои њол меоянд. 
Баъзе аз онњо њоли пеш аз худ омадаро шарњ дода мушах-
хастар мекунанд ва бо њамаи воситањои грамматикї бо ка-
лимаи асосї тобеъ мешаванд: Дар беруни боѓ, дар канори љўи 

Деших, дар зери ќаторбедњои соядор суфае дуруст кард. (С. 
А.) Ман ўро ду сол пеш аз мулоќот дар дењаи Регзор, дар ши-
нипазхона дида будам. (С. А.)  

2. Љумлањои зеринро нависед ва аломатњои китобати онро дар 
мавќеаш гузоред ва шарњ дињед.

1. Бинобар ин маро лозим аст, ки њар шаб баъд аз хуфтан 
пеши ў рафта дарс тайёр кунам. (С.А.) 2. Њозир соати яки 
рўз омадам. (С.А.) 3. Як шаб камин гирифта, дар пинњонї 
нишаста аз он дарича баромадани ўро нигарон шудааст. 
(С.А.) 4. Мошин оњиста-оњиста гўё хазида ба фарози Шерон 
мебаромад. (С. Т.) 5. Падари Њотам њамчун коргари пешќа-
дами корхона ба осоишгоњ фиристода шуд.(С.А.) 6. Ман 
дар хурдсолиам Ќуръон барин як китоби калонро бо вуљу-
ди маъниашро нафањмиданам, дар ду сол ёд карда будам. 
(С.А.)

Њолњои истисної дар навишт њамеша бо вергул људо кар-
да мешаванд. Њангоми хондан оњанги људокунї ва таъкиди 
махсус ба худ мегиранд.

3. Љумлањоро нависед. Њолњои истисноиро муайян кунед ва ба 
кадом навъи њол тааллуќ доштани онњоро шарњ дињед.

1. Шумо, њамчун раиси хољагии дењќонї, дар ин маљлис 
бояд иштирок кунед. 2. Њайрат, бо вуљуди ањамият надо-
данаш, њама ваќт аз шарикдарсонаш пеш буда, њар дарсро 
бо як дидан ва ё шунидан аз худ мекард. 3. Падарам, ба 
шарти баргашта омадани мо, розигии худро изњор карда-
аст. (С.А.)  4. Вай, бинобар хоњиши ањли гузар, ба сабаби         
ќадрдонии падараш, муаззини гузари худашон таъйин 
шуда буд. (С.А.) 

4. Љумлањоро бо истифода аз ифодањои мувофиќи дар дохи-
ли ќавсбуда пурра кунед ва нависед. Шарњ дињед, ки кадом навъи 
њолњои истисної истифода шудаанд ва чї вазифаро иљро карда-
анд.

1. Мирзо њар рўз, … , њамроњи бой ба тиљоратхонаи ў 
мерафт. 2. Дишаб, … , падарамро аз мењмонхона баровард.
(С.А.) 3. Вай дарњол, … ба касалхонаи ноњия ба дидани пи-
сараш рафт.(Љ.И.) 4. Баъд аз инќилоби Бухоро, … , ман дар 
Бухоро будам. (С.А.) 5. Бо рухсати мудири интернат дар яке 
аз рўзњои хушки декабр, … , пиёда ба Ќизилтеппа равон гар-
дидам. (С. У.) 

(баъди ношто, пас аз маљлис, баъд аз ош, дар яке аз 
рўзњои рамазон, пагоњонї)

5. Љумлањоро хонед ва гўед, ки љумлањои истисної кадом навъи 
њолњоро шарњ медињанд.

1. Сањарї, ваќте ки мо дар хоб будем, нахустин борони 
оѓози тирамоњ боридааст. (Ф. М.)  2. Шаб, дар ваќте ки мар-
дум дар хоб буданд, садои пайдарпайи холї шудани чанд 
милтиќ шунида шуд. (С.А.) 3. Сонињо, ваќте ки ин гуна та-
саввури содалавњонааш ба ёдаш мерасид, ў беихтиёр худ ба 
худ механдид. (Р.Љ.) 4. Ў дар ваќти аз сањро ба шањр ома-
данаш, њангоме ки аз дарёи Зарафшон мегузаштааст, ѓарќ 
шуда талаф гардид. (С.А.)     

6. Матне нависед ва дар он мањалли худро тасвир кунед. Дар 
он аз рўйи имкон њолњои истисноиро истифода кунед. Аломатњои 
китобатро дар мавќеаш гузоред.

60. ИМЛОИ САНЉИШ

Боѓњои Исфара 

Тамошои боѓњои Исфара њамеша ба ман шодию фарањ 
мебахшад. Бањорон онњо бо рангњои сафеду гулобї љилва-
гарї мекунанд ва касро мафтун мегардонанд. Дере намегу-
зараду гулбаргњо меафтанд ва бо рангњои мухталиф рўйи 
заминро мепўшанд. Дар шохањо ба љойи гулњо ѓўрањои  но-
расида пайдо мешаванд, онњо торафт калонтар шуда, нав-
даю шохњоро сўи замин хам мекунанд…

Мутахассисон исбот кардаанд, ки дар боѓњои Исфара 
зардолуе мерўяд, ки дар ягон  гўшаи љањон нест. Меваи он 
аз зардолуи итолиёї се баробар зиёд ќанд дорад. Дар ин љо 
дарахтони хушнавъ ба шарофати мењнати чандинасраи се-
лексионерони боистеъдоди халќї ба вуљуд омадаанд. Онњо 
хурмої, арзамї, катта, мирсанљалї, дарвешак, исфарак, би-
нигорї, тошбойї, субњонї, тољибойї, ѓўлингї, луччак ва 
дигар зардолуњои машњури хушнавъро офаридаанд. Дар 
ин байн навъњое њастанд, ки яке моњи май, дигаре июл ё 
охирњои тирамоњ мепазанд. Онњо чун ќанд ширин ва ѓизои 
бебањоянд.

Хушбахтона, дар Исфара одамоне зиндагию мењнат ме-
кунанд, ки онњо ёдгори бебањои аљдодонашонро њифз ва 
афзунтар менамоянд.

Я. Налский

61- 62. КОР БО МАТНИ АННОТАТСИЯ

Бо такя ба маълумоти гирифта ва ошної бо намунањои 
аннотатсия  дар дарсњои 25-26 ва32-33 ба китобњои хондаа-
тон навиштани аннотатсияро машќ кунед.

Аннотатсияњои навиштаатонро байни њам муњокима ку-
нед. Аниќ созед, ки аннотатсия аз таќриз чї фарќ дорад.

НУТЌИ АЙНАН ВА МАЗМУНАН НАЌЛШУДА 

63. МАЪЛУМОТ ДАР БОРАИ МАХСУСИЯТЊОИ 
НУТЌИ АЙНАН НАЌЛШУДА 

НУТЌИ АЙНАН НАЌЛШУДА

1. Љумлањои њар ду сутунро хонед ва муќоиса кунед. Чї фарќро 
пай бурдед?

Шикорчиён гуфтанд: «Дар 
љангалзори наздик сайдњои 
гуногуни зиёде дида меша-
вад».
Яке аз шикорчиён гуфт: 
«Дар љангалзор бузњои кўњї 
фаровон аст».
Ў пешнињод кард: «Худи па-
гоњ ба шикори мурѓи даштї 
равед».

Шикорчиён гуфтанд, ки дар 
љангалзори наздик сайдњои 
гуногуни зиёде дида меша-
вад.
Яке аз шикорчиён гуфт, ки 
гўё дар љангалзор бузњои 
кўњї фаровон будааст.
Ў пешнињод кард, ки мо 
худи пагоњ барои шикори 
мурѓи даштї мерафтем.

Нутќ асосан бо ду роњ наќл мешавад: айнан ва мазму-
нан. Нутќе, ки ба каси дигар тааллуќ дораду гўянда ё на-
висанда онро бе ягон таѓйирот меорад, нутќи айнан наќл-
шуда ном дорад.

Дар нутќи айнан наќлшуда тамоми хусусиятњои грам-
матикию луѓавї ва услубию оњангнокии суханони гўянда 
нигоњ дошта мешавад.

Нуќте, ки аз забони каси дигар бо таѓйироти љузъї ва 
мазмунан оварда мешавад, нутќи мазмунан наќлшуда но-
мида мешавад.

Нутќи мазмунан наќлшуда дар шакли љумлаи мурак-
каби тобеъ, ки љузъњои он ба воситаи пайвандакњо ва ка-
лимањои дигар, ки вазифаи пайвандакњоро иљро мекунанд, 
алоќаманд мегардад.

2. Порчањоро бо риояи оњанг возењу равон хонед ва ба нутќи 
айнан наќлшуда ва мазмунан наќлшуда диќќат дињед. Дар кадоме аз 
ин љумлањо оњанги таъкид ва шарњдињиро њис кардед.

1. Бисёр њамдењагонам мегўянд: «Падарат пир шудаст, 
хоњаронат бо рўзгори худашон овора, ту биё, ба мўйсафед 
саробонї кун...». (С.Т.)

2. Бегоњї Ќосимљон насињатомез гуфт, ки бењуда бо он 
бача даст ба гиребон шудаам.

Ман њайрон шуда гуфтам:
– Охир, вай мана зад!
– Хайр чї шудааст? – маро тамом дар њайрат мононда 

гуфт Ќосимљон. – Як мушт хўрдї – хўрдї-дия! Дар љойњои 
мо мегўянд, ки «Ман – манињо пешаи шайтон бувад, Њар кї 
худро кам занад, мард он бувад».

Пўлод Толис

1. Дониши пеш гирифтаатонро ба ёд оварда, аломатњои кито-
батро дар љумлањои нутќи айнан наќлшуда шарњ дињед. Њангоми 
шарњ додан ба наќша такя кунед. С.М. – сухани муаллифро мефањ-
монад.

Нутќи айнан наќлшуда дар нохунак гирифта шуда, ка-
лимаи аввали он бо њарфи калон навишта мешавад.

Агар нутќи айнан наќлшуда баъди сухани муаллиф 
ояд, пас аз он дунуќта ва пеш аз нутќи айнан наќлшуда 
тире гузошта мешавад.

Баъд аз нутќи айнан наќлшуда ва пеш аз сухани муал-
лиф вергул ё аломати савол ва ё хитоб гузошта шуда, пас 
аз онњо њатман тире меояд.

Муаллим аз ман пурсид: «Номи ту чист?». 
«Иброњим», – љавоб додам ман.

3. Мисраъњои дар поён овардашуда аз кадом шоиронанд? Пас 
аз муайян кардани муаллифони онњо љумлањое тартиб дињед, ки 
нутќи айнан наќлшуда њам баъди сухани муаллиф ва њам пеш аз он 
омада бошад.

1. Банї Одам аъзои якдигаранд.
2. Тавоно бувад, њар кї доно бувад.
3. Дўстиро љустуљў дорем мо.

Агар нутќи айнан наќлшуда ба ду ќисм људо шуда, дар 
байни он сухани муаллиф ояд, аз ду тарафи сухани муал-
лиф аломати вергул ва тире гузошта мешавад.

– Акаам «говзўр» аст, – гуфт ў, – ба њамин сабаб ба ў 
Махдуми Гав лаќаб додаанд. (С.А.)

4. Љумлањоро хонед ва муайян кунед, ки ба кадом наќшањо та-
аллуќ доранд. Аз рўйи тартиби наќшањо љумлањоро нависед.

1. «Аз куљо омада истодаї ва ба куљо меравї?» – боз пур-
сидааст гамбусак. (аз афсонањо)

2. «Бечора Карим Девона! Охир, вай дар ин мавсими сол 
аз ин роњњои лаѓжонаки хавфнок чї тавр мегузарад», – дил-
сўзона мегуфт њамсоя. (Њ.Н.)

3. «Аз куљо пайдо шудед, набудед-ку!» – ба Мустафо 
фањмониданї шудам, ки њозиракак омадаанд. (Сорбон)

Агар нутќи айнан наќлшуда саволї ё хитобї бошад, 
дар он сурат ба љойи вергул аломати савол ё  хитоб гу-
зошта шуда, дар нохунак оварда мешавад: «Ин пули ман 
аст, ин пулро ман худам ёфтам!» – аз дил мегузаронидам. 
(П.Т.)

«Чї гуфтед, рафиќ муаллим?» – пурсидам ман саро- 
сема шуда. (С.У.)

5. Љумлањоро нависед ва ба зери нутќи айнан наќлшуда хат 
кашда, љой ва аломатњои китобати онро шарњ дињед.

1. «Агар Ќориишкамба, – гуфт ў, – донад, ки ман њамро-
хи худ як одами бегонаро гирифта омадаам, ба шубња афто-
да, дарвозаашро нахоњад кушод». (С.А.)

2. Саъдии Шерозї «Чашми танги дунёдорро ё ќаноат 
пур кунад, ё хоки гўр» – гуфтааст.

3. Ман дарвозаи он њавлиро кўфтам ва дар дили худ гуф-
там: «Агар ин њавлї – њавлии Ќориишкамба набошад њам, 
зарар надорад». (С.А.)

6. Љумлањои зерро ба нутќи айнан наќлшуда баргардонед ва 
гўед, ки чї таѓйирот рух дод.

Намуна: Падарам гуфт: «Писарам, дониста кор ку-
нед».

1. Норзода исроркорона гуфт, ки љомаи бомаслињат 
кўтоњ намеояд.

2. Командир фармон дод, ки зуд бароям.
3. Овардаанд, ки дар кўњњои шањри Њамадон њамдунаго-

ни бисёр буданд, ки он љо маќом доштанд ва эшонро сардо-
ре буд. (аз китоби «Њаким Синдбод»)

7. Матнро хонед ва маънидод кунед. Љумлањои нутќи айнан 
наќлшудадорро аниќ сохта шарњ дињед.

– Аз худат пурсам? Чанд моњ боз наменамої... Мабодо 
бетоб - ку набудї?

– Не, додар, бетоб набудам. Лекин... пир шудаам. Худи 
њамин пирї баробари сад бетобї.

– Шикоят накун, падар, ту њоло чандон пир нестї, – 
гуфт мард ва даме сукут варзида, ба дунбурањои пеши пояш         
назар давонд. – Инњо аз худат?

– Њо, – гуфт мўйсафед, аз чї бошад, нигоњашро каме гу-
резонда.

– Хайр. Чумча надорї?
– Не, додар, ќариб як сол мешавад, ки њељ чиз натароши-

даам, – кифоя. Танњо њамин….
– Ба ман чумча даркор буд, аммо дар наздат фаќат дум-

бура мебинам….
– Ќиссаи дароз ин, – гуфт мўйсафед ва бо лабханди 

мањине гоњ ба марду гоњ ба дунбурањои худ нигариста 
илова намуд: – Ягонтааш форида бошад, бигир, арзон ме-
дињам.

– Рањмат, падар, ба ман чумча даркор буд. Марди 
ќунѓузмўйлаб хайрухуш карду калон-калон ќадам партоф-
та, аз дарвозаи бозор берун рафт.

Мўйсафед оњиста дар љояш нишаст.
Саттор Турсун

64. НУТЌИ МАЗМУНАН НАЌЛШУДА. МУКОЛАМА 
– ЯК НАВЪИ НУТЌИ АЙНАН НАЌЛШУДА

1. Муайян кунед, ки дар кадоме аз љумлањо нутќ мазмунан баён 
шудааст. Фарќи љумлањоеро, ки бо калимањои ки, гўё, чї ќадар 
алоќаманд шудаанд, шарњ дињед.

Мирзо Турсунзода дар муњокимаи повест хуб гуфтаанд: 
«Толис дар хазинаи сухан чун заргар бо љавоњирот њунар-
намоињо кардааст». Мирзо Турсунзода дар муњокима гуфта 
буданд,

ки
гўё
чї ќадар
чї андоза

Толис дар хазинаи су-
хан чун заргар бо ља-
воњирот 
њунарнамоињо карда-
аст.

2. Протокол (суратмаљлис)-ро хонед. Ќисмњои онро муайян 
созед. Гўед, ки чаро дар он нутќ асосан мазмунан оварда шудааст. 
Кадом феълњо дар он бештар истифода гаштаанд?

Протоколи  №1

Љаласаи хонандагони синфи VIII мактаби миёнаи тањси-
лоти умумии № 34 ноњияи Рашт 

аз 20 сентябри соли 2006

Рўзномаи маљлис

1. Масъалаи ташкили рўзномаи «Забоншиноси љавон»
2. Интихоби њайати тањририя.

Шунида шуд:

1. Гузориши роњбари умумї муаллими забон ва адаби-
ёти тољик Меликов Њ.

Баромад карданд:
Салимова С. (хонандаи синфи ХI) оид ба ањамият ва за-

рурати ташкили чунин як рўзнома изњори аќида карда гуфт, 
ки таъсиси он айни муддаост.

Таѓоев С. (хонандаи с. 8 «а») таъкид кард, ки рўзнома 
асосан бояд масъалањои имлою иншоро фаро гирад. Вай 
гуфт, ки рўзнома агар њар моњ ба нашр расад, ба маќсад му-
вофиќ аст.

Њакимов Т. (хонандаи с. 7 «б») пешнињод кард, ки дар 
рўзнома гўшаи «Шоирони љавон» ташкил гардад, то ки баъ-
зе шеърњои шогирдон дар он ба табъ расанд.

Саидова Ќ. (хонандаи синфи 9 «а») зикр кард, ки чун соли 
гузашта рўзнома ба бозињои шавќовари грамматикї бештар 
диќќат дода, барои њалли онњо озмунњо эълон намояд.

Меликов Њ. ба њамаи хонандагон барои иштироки          
фаъолона ва пешнињоду дархостњои мушаххас, ки дар 
бењтар гаштани сифати рўзнома мусоидат мекунанд, изњори 
миннатдорї намуд.

Маљлис бо назардошти фикру мулоњиза ва пешнињодоти 
узвњо

ќарор кард:

1. Рўзномаи мактаб тањти унвони «Забоншиноси љавон» 
ташкил ва нашри њармоњаи он ба роњ монда шавад.

2. Њайати тањририяи пешнињодшуда тасдиќ карда 
шавад.

Раиси маљлис:    _________________
Котиб:     _________________

3. Њикояро хонед ва нутќи айнанро ёфта шарњ дињед. Љумлаи 
охирро ба мазмунан баргардонед. Чаро нависанда бештар аз нутќи 
айнан истифода бурдааст?

Подшоње писареро ба адибе доду гуфт:
– Ин фарзанди туст, тарбияташ њамчунон кун, ки яке аз 

фарзандони хеш. Адиб хидмат кард ва мутаќаббил шуд ва 
соле чанд бар ў саъй карду ба љое нарасид ва писарони адиб 
дар фазлу балоѓат мунтањї шуданд. Малик донишмандро 
муохазат карду муотабат, ки ваъда хилоф кардї ва вафо ба 
љо наёвардї!

Гуфт:
– Бар раъйи худованди рўйи замин пўшида намонад, ки 

тарбият яксон асту табоеъ мухолиф.

 Гарчи симу зар зи санг ояд њаме,
 Дар њама санге набошад зарру сим.
 Бар њама олам њаметобад Суњайл,
 Љое анбон мекунад, љое адим.
     Саъдии  Шерозї

Луѓат

Мутаќаббил шудан – ба зимма гирифтан 
Мунтањї – интињоёбанда, анљомёфта 
Муохазат – сарзаниш, танбењ 
Муотабат – сарзаниш кардан 
Анбон – халтаи чармини сафарї 
Адим – ниёзманд, дарвеш

Савол ва супориш

1. Њикояро чї ном муносиб аст? Онро дар матн љўед.
2. Ба андешаи адиб розиед? Андешаи шахсии шумо?
3. Бо истифода аз мисраи дуюми ќитъа љумлае тартиб дињед, 

ки дар он нутќ айнан наќлшуда бошад.

4. Порчаро хонед ва љумлањои нутќи айнан наќлшудадоштаро 
ёфта шарњ дињед. Љумлањои якум ва дуюмро ба мазмунан наќлшуда 
баргардонед.

Шунидам, шеърро хуб мехонед, достонхонии шуморо 
таъриф мекунанд, чаро боре назди ман наёмадед? – гуфт 
Фирдавсї.

Абудулаф шармгинона гуфт:
– Мехостам биёям... љуръат накардам, устод... ибо кар-

дам...
– Чаро ибо? Бељо, бељо. Аммо айб ба Њушанг њам њаст, 

ки то имрўз шуморо ба мењмонї нахондааст. Мегўянд, шумо 
Рустаму Ашкбўсро аз ёд кардаед?

– Оре, устод... Боз фасле аз Фаридуну Зањњок њам. 
– Фаридуну Зањњок? Оё ин достон дар дастраси шумо 

буд? Аз куљо пайдо кардед?
– Устод онро ба љаноби Муњаммади Лашкарї таќдим 

карда будаанд, он љаноб ориятан ба ман дода буданд, ки 
фаслеро аз ёд кунам.

– Пас он фаслро барои мо мехонед, – гуфт шоир ва пур-
сид: – Мехонед?

– Ба чашм, устод, – ќабул кард Абудулаф.
Сотим Улуѓзода

Савол ва супориш

1. Баъди ба нутќи мазмунан баргардонидан чї таѓйироти 
љумлањоро њис кардед?

2. Чаро нависанда нутќро айнан ва бе дигаргунї меорад?
3. Бо истифода аз калимаи орият љумла тартиб дињед.

Дар асарњои бадеї дар ваќти навиштани гуфтугўйи ду 
ва ё якчанд шахс (диалог) нутќи њар яке аз онњо аз аввали 
сатр бо њарфи калон оѓоз ёфта, дар аввали нутќи њар кас 
аломати тире гузошта мешавад ва аломати  нохунак  бар-
дошта мешавад.

Танњо бо нутќи айнан наќлшуда тамоми хусусиятњои 
забонию оњанги талаффузи ин ё он шахси амалкунандаро 
метавон дод. Вале аксар ваќт нутќ мазмунан оварда меша-
вад, зеро айнан овардан, аз як тараф, ваќти зиёдро талаб 
кунад ва, аз тарафи дигар, айнан овардани нутќ  њамеша 
зарурате надорад.

САВОЛ ВА СУПОРИШ БАРОИ САНЉИШ ВА ЉАМЪБАСТ

1. Нутќи айнан наќлшуда чист?
2. Нутќи мазмунан наќлшуда аз айнан наќлшуда чї фарќ 

дорад?
3. Кадом аломатњои китобат дар љумлањои нутќи айнан наќл-

шудадор истифода мешаванд?
4. Асосан чанд навъи дар нутќ истифода шудани нутќи айнан 

наќлшударо медонед? Бо мисолњо шарњ дињед.
5. Дар кадом њолатњо аломати нохунак аз нутќи айнан наќл-

шуда меафтад?
6. Дар кадом услуб бештар нутќи айнан наќлшуда истифода 

мешавад?
7. Равшантар баён кардани хусусиятњои забонию оњанги та-

лаффуз ва барљастагии баён махсусияти кадом нутќ аст? Айнан ва 
ё мазмунан наќлшуда?

8. Љойи нохунак, дунуќта ва тиреро дар нутќи айнан наќлшу-
да шарњ дињед.

65-66. КОР БО МАТНИ ТАЌРИЗ

1. Ба њикояњо ва асарњои тибќи супориши омўзгор хондаатон 
таќризњои мухтасар нависед. Таќризњои навиштаатонро байни 
њам муњокима кунед. 

2. Таќризи «Аёният дар таълими грамматикаи забони тољикї» 
(Душанбе, 2016, 84 сањ.)-ро хонед ва  хулосаатонро нависед.

Дар бораи дастовардњои соњаи маориф дар дањсолаи 
охири давраи истиќлолият сухан нагуфта наметавонем, аз 
пешравињои фаъолияти омўзгорон дар иртибот бо дастрасї 
ба маводди методї чашм пўшем. Дар ин самт иќдоми Ва-
зорати маориф ва илм  ва идорањои марбутаи он бо љалби 
мутахассисону коршиносони њирфаї шоистаи тањсинанд. 
Роњбарияти вазорат пайваста мекўшад, ки аз ин љињат та-
лаботи омўзгоронро ба инобат гирифта, маводдеро ба онњо 
пешнињод намояд, ки, воќеан, дархўри кори эшон шуда та-
вонанд. Аз тарафи мутахассисон пешнињод шудани дастуру 
тавсияњои методї ба хотири фарогирии омўзгорон бо ма-
водди иловагии омўзишї дар чанд соли охир аз љумлаи чу-
нин кўшишњост.

Мутахассисони соњибтаљриба З. Тошбоева, С. Бойбобо-
ева бар асоси мушоњидањо талаботи омўзгоронро ба воси-
тањои аёнї дар таълими мавзўъњои грамматикии забони 
тољикї омўхта, ин дастурро омода намудаанд. Албатта, 
гуфта наметавонем, ки ин дастур ба пуррагї кори нав аст, 
зеро мављудияти чунин воситањо дар баъзе мавридњо дале-
ли он аст, ки гоње баъзе шахсони алоњида ба ин масъала та-
ваљљуњ зоњир кардаанд. Аммо маводде, ки ин мутахассисон 
омода намудаанд, дар њаќиќат, воситаи хуби иловагї буда, 
дастрасиро ба таълиму омўзиши забони тољикї бештар ме-
гардонад.

Дастури мазкур дар робита ба пањлуњои гуногуни се 
ќисмати грамматика – фонетика (овошиносї), морфология 
(сарф) ва синтаксис (нањв) намунаи воситањои аёниро фаро 
гирифтааст. 

Имрўз, ки дар имлои забони тољикї нофањмињои зиёд 
љой дошта, меъёри ягона ё вуљуд надорад ва ё вуљуд дораду 
риоя намегардад, пешнињоди чунин дастур айни муддаост. 
Фаразан, танњо дар имлои «ў» ва «у» дар матбуоти имрўз 
чанд соли охир гуногунбаёнї чунон афзуд, ки омўзгорон 
ба шогирдонашон чї гуфтану чї навиштанро таълим дода     
наметавонанд. Аз ин љињат пешнињоди муаллифон бо овар-
дани мисолњо дар мавридњои гуногун, аз љумла, имлои њар-
фи «ў» пеш аз њарфњои «њ», «ъ», шинохтани мавќеи «ў» ва 
«ї», «ъ» дар калима, умумият ва фарќи калимањо (байни са-
донокњои «у» ва «ў»), умумият ва фарќи калимањо (бо њамса-
дои «ъ» (сакта)), имлои «д», «т», «њ», ташдид дар муќоиса 
(гуфтан ва навиштан) кори омўзгоронро дар таълим хеле 
осон мегардонад.

Дар анљоми боби «Фонетика» намунаи тањлили фонети-
кии калима ва њиљо бо хусусиятњояш (бо се ва зиёда њамсадо 
ба охир намерасад, бо ду ва зиёда њамсадо сар намешавад, як 
њамсадо њиљо шуда наметавонад, як садонок њам њиљо шуда 
метавонад, аз се њамсадо ва як садонок њиљо сохта мешавад) 
фањмо ва љолиб оварда шудаанд. 

Дар боби «Морфология» мураттибон дар бораи та-
моми њиссањои нутќ ва аломатњои морфологии онњо (њам 
дар бораи сохту њам дар бораи имлои њар кадом) тавас-
сути наќша иттилои равшан додаанд. Дар баёну ифодаи 
тамоми њиссањои нутќ, хоњ мустаќилмаъно ва хоњ ёри-
дињанда, омўзгор метавонад  аз ин дастур тавсия гирад. 
Мураттибон дар шарњи синтаксис њам бетаваљљуњ нашу-
да, дар такя бо барномаи мактабї (на академї) намунаи 
наќшањои омўзиширо омода намудаанд, ки истифода аз 
њар кадом ба рушду пешравии таълими забони тољикї 
манфиати зиёд меоварад. Умуман, мураттибон бо пеш-
нињоди чунин мавод ба муњимтарин мавзўъњои таълими 
забони тољикї дар муассисањои тањсилоти миёнаи умумї 
бештар ањамият додаанд. 

Кори омўзгор, хусусан, дар даврае ки таваљљуњ ба таъ-
лими салоњиятнок меафзояд, бо дастрас гардидани чунин 

мавод хеле осон ва њам самарманд мегардад. Тавассути             
чунин наќшањо ба фаъолияти омўзгорону хонандагон ба 
чанд тариќа мумкин аст, таъсир расонд. 

Аввалан, омўзгорон бо дастрас намудани ин мавод аз 
мушкили норасоии аёният дар дарс озод мешаванд, сониян, 
он метавонад омўзгоронро барои ташкил намудани дарси 
шавќовар рўњбаланд намояд. 

Аз тарафи дигар, имконияти дар хонандагон малакаи аз 
наќша љумла сохтан ва баръакс пайдо мешавад, ки ин њо-
лат барои рушди эљодкорї, инкишофи нутќ ва тафаккури 
хонандагон омили бењтарин аст.

Хулоса, «Аёният дар таълими грамматикаи забони 
тољикї» туњфаи хубе дар арафаи љашни 25-солагии Ис-
тиќлолияти давлатии Тољикистон ба њисоб рафта, умед аст 
дар болоравии сифати тањсилот дар таълими забони тољикї 
дар муассисањои тањсилоти миёнаи умумї таъсири мусбат 
мерасонад.

Саида Набиева

3. Таќризи ба «Луѓати мухтасари имлои забони адабии њо-
зираи тољик» (муаллиф: Н. Мирзоматов, Душанбе, Маориф; 
1991») тањти унвони «Ранљи бесамар» навиштаи С. Аминзодаро 
хонед. Таќриз ба шумо писанд омад? Чаро?  Андешаатонро баён 
кунед.

Нашриёти «Маориф» соли 1991 якбора ду луѓат: «Луѓа-
ти мухтасари имлои забони ададии њозираи тољик» (муал-
лиф: Н. Мирзоматов) ва «Луѓати имло» (муаллифон: А. 
Маниёзов ва А. Мирзоев)-ро ба табъ расонд. Возењ аст, ки 
дастур ё китоб навиштану тањия кардан чї зањматњоеро 
дар ќиболи худ дорад. Албатта, муаллифону мураттибо-
ни китобњои фавќулзикр зањмате ба харљ додаанд, ки онро 
ишора кардан амалест савоб.

Вале барои љомеа чї манфиат доштани њар як китоб 
ва дастурро хонанда пас аз мутолиа дарк мекунаду ќо-
били ќабул будан ва ё набудани онњоро дар муќоиса бо 
луѓатњои ќаблан нашршуда мушаххас месозад. Мо ин 

луѓатњоро бо «Луѓати имлои забони адабии тољик»-и Я. 
И. Калонтаров, ки соли 1974 нашр шудааст, муќоиса кар-
да гуфтанием, ки ду луѓати соли 1974 чопкардаи нашри-
ёти «Маориф» аз лињози сифату муњтаво нисбат ба луѓати 
пешин дар сатњи паст меистанд ва ин кор хилофи ќонуни 
забон мебошад. Ќонуни забон талаб менамояд, ки дастуру 
китобњои минбаъд нашршаванда сифатан бояд бењтар бо-
шанду ба рўњи замон љавоб дињанд. Дар акси њол «хидма-
ти хирсонаеро» анљомдода ба њисоб мераванд. Нашриёти 
«Маориф»-ро лозим аст, ки дастуру китобњоеро ба дасти 
чоп супорад, ки дархўри толибилмон бошанд. Метавон 
бо чунин амали носавоб дили хонандагонро аз китобхонї 
сард кард.

Китобе, ки нисбат ба асарњои пештар чопшуда бартарї 
надораду хонандаро ба ваљд оварда наметавонад, ба паст 
шудани завќи онњо муљиб мегардад. Луѓатњои номбурда аз 
чунинњоанд. Мо љињати собит намудани фикри хеш «Луѓати 
мухтасари имлои забони адабии њозираи тољик»-ро маври-
ди баррасї ќарор медињем. 

Муаллиф Н. Мирзоматов ин луѓатро барои хонандаго-
ни мактаби миёнаи умумї пешнињод кардааст. Мутолиаи 
луѓати мазкур нишон дод, ки муаллиф дар луѓатсозї таљри-
баи кофї надорад ва ќавонини тартиби луѓатро балад нест. 
Чунин гумон меравад, ки муаллиф луѓати имлоро аз луѓа-
ти калимасозї фарќ намекунад. Ба муаллиф лозим буд, ки 
луѓатњои дар забони тољикї мављударо аз назар гузаронад, 
то аниќ созад, ки луѓати имлою калимасозї њар кадом тафо-
вутњо доранд.

Дар аввал «Сарсухан»-ро аз назар мегузаронем. Дар 
сарсухан доир ба луѓатњои то кунун чопшуда умуман 
сухан намеравад ва гўё ки ин аввалин китобест доир ба 
имло. Сарсуханро мутолиа карда, аз љумлањои носуфтаю 
дурушти он кас ба њайрат меафтад, ки наход љумлањои 
тољикї чунин бошанд. Ба ин љумла таваљљуњ кунед: «Ин 
луѓат дуруст навиштан ва то андозае беѓалат хондани 

калимањоро нишон медињад. Калимањои иќтибосии пре-
фикс ё суффиксњои тољикї гирифта задаи тољикї ќабул 
мекунанд» (сањ. 3). Магар луѓати имло беѓалат хондани 
калимањоро намеомўзад? Магар зада тољикї ва ё англисї 
мешавад?

Ё љойи дигар: «Агар ба шумо калимаи «њаммактаб» лозим 
бошад, аввал решаи он – «мактаб»-ро ёфта дар ќавс «њам»-ро 
мебинед ва бе каму зиёдкунии овозњо онњоро њамроњ карда 
менависед» (сањ. 3). «Њам» дар кадом сањифаи луѓати мазкур 
дар ќавс дода шуда бошад? Мо пайдо карда натавонистем. 
Боз ба чунин љумлаи беасос диќќат дињед: «Аз рўйи луѓат 
чї тавр навиштани баъзе номи одамон, забонњои халќњои 
ИЉШС, калимањои ихтисоркардашуда, шањрњо, мамлакатњо 
ва номњои географии дигарро низ ёд гирифтан мумкин аст». 
(сањ. 3-4) 

Калимањои ихтисоршудаю номи шањру мамлакат ва 
номњои географї куљоанд ва дар кадом сањифаанд. Агар 
бо заррабин кобед, онњоро ёфтан ѓайриимкон аст. Шояд 
ин «шоњкорињо-и нашриёт бошад? Магар вазифаи муњар-
рири масъули он танњо аз ихтисор кардан иборат аст? Дар 
поёнтарин «Сарсухан» муаллиф менависад: «Луѓат њангоми 
навиштани корњои хаттї: диктант, наќли хаттї, иншо ва 
мактубњоро босаводона навиштан ба шумо ёрдамчии бова-
ринок аст» (сањ. 4). Ба шеваи баёни муаллиф диќќат дињед! 
Агар «Сарсухан»-ро бамулоњиза хонед, ба њар як љумлаи он 
эроди људдї гирифтан мумкин аст. Муњтарам Н. Мирзома-
товро лозим буд, ки дар ин кор беэътиної зоњир накарда, 
маќсаду вазифаи њамин луѓатро дар сарсухан ва ё, ба исти-
лоњи дигар, дар «Муќаддима» дурусту фањмо бо љумлањои 
равону оммафањм баён намояд.

Вазифаи луѓати имлое, ки барои мактабиён пешнињод 
мегардад, ба назари мо, аз он иборат аст, ки кори хонан-
дагони мактаби мутавасситро рољеъ ба тарзи навишти ин ё 
он калима сабук гардонда, саводнокию маданият ва эњсоси 
забондонии ононро инкишоф дињад. Хонандагон аз луѓати 

имло на фаќат тариќи навишти калимањоро, балки роњњои 
сохтану дуруст талаффуз карданро ёд мегиранд.

Луѓати имло вожањои забони тољикиро фаро мегирад, 
аз ин хотир амри ќонунист, ки дар он калимањое шомил 
гарданд, ки дар забони адабї чандон истифода намеша-
ванд, вале дар адабиёти бадеї вомехўранд ва лозим аст, ки 
меъёри навишти чунин калимањо дар ин љо аниќ карда  ша-
вад.  Луѓати  имло  одатан  шакли  дурусту  эътирофгаштаи 
калимањоро бояд пешнињод намояд. Хонанда барои он 
ба луѓати имло мурољиат мекунад, ки шакли дурусти на-
виштро дарёбад. Агар аз њамин нуќтаи назар «Луѓати мух-
тасари имло...»-ро баррасї бикунем, нуќсонњои љиддї  
доштани он баръало намоён мегарданд, ки асосан зеринњо-
анд:

1. Муаллиф мебоист сароѓоз калимањоеро ба луѓат до-
хил мекард, ки, воќеан, дар навишти онњо хонандагон ба 
ѓалат роњ медињанд. Вале муаллифи луѓат Н. Мирзома-
тов аксар бо овардани калимањое, ки навишти онњо њељ 
душворие надоранд, ќаноат њосил кардааст. Магар њини 
навишти азо, алаф, бол, бист, гов, гап, нав, нам, нах ва 
амсоли инњо барин калимањо хонанда ба душворие му-
вољењ мегардад?

Дар ин маврид муаллифро лозим буд, ки на фаќат аз 
«Луѓати имло»-и М. Калонтаров калима интихоб кунад, 
балки корњои хаттии хонандагонро низ омўхта ва муоина 
карда, калимањои дар навишт ѓалат мекардагии онњоро 
бояд ворид созад.

2. Одатан дар луѓатњои имло барои осонии кори хонан-
дагон љойи зада низ нишон дода мешавад. Дар ин лањза 
хонандагон метавонанд, ду корро: њам дуруст навиштани 
калима ва њам маданияти нутќ омўзанд. Ба назари мо, Н. 
Мирзоматовро лозим буд, ки њатман ин корро дунбол ку-
над, зеро дар талаффузи равшанфикрон њатто баъзан зада 
дар љойи худ намеафтад, ки боиси гўшхарошии сухан шуда, 
риоя нашудани маданияти нутќ эњсос мегардад. Агар чанд 

калимаро, ки дар онњо зада гузашта шудааст, истисно ку-
нем, ин кор дар «Луѓати мухтасари имло...» асосан анљом 
напазируфтааст, ки нуќси китоб мањсуб мешавад.

3. Баъзе калимањо дар луѓат ѓалат оварда шудаанд, ки 
хонандагонро ба иштибоњ меандозанд. Масалан: андозгир 
(сањ. 7), тангпо (сањ. 39), зуламот (сањ. 17), чанваќта (сањ. 51), 
миринзабон (сањ. 55), ширќин (сањ. 55), ширинпаз (сањ. 55), 
нозунўз (сањ. 25), мењмонавоз (сањ 21), мурват (сањ. 22), хар-
каша (сањ. 47), хушкунак (сањ. 50) ва ѓайра.

Баъзе калимањое дар «Луѓати мухтасари имло...» пеш-
нињод гаштаанд, ки фањмидани маънояшон басо душвор 
аст. Масалан:) калимаи «лаќќ» (сањ. 20) чї маъно дошта 
бошад? Ва ё «лух» гуфта муаллиф чиро дар назар дорад, 
чандон аниќ нест. Љойи дигар, яъне дар моддаи «С» кали-
маи «сандон» оварда шудаасту дар ќавсайн «сангдон» сабт 
гашта. Ба назари мо, ки ин калимањо мутафовутанд ва зери 
як модда пешнињод кардан нодуруст бояд бошад.

4. Дар натиљаи бемасъулиятию шитобкории њам му-
аллиф ва њам муњаррири нашриёт баъзан тартиби алифбо 
ихтилол ёфтааст, њол он ки дар муќаддима омадааст: «Луѓат 
аз рўйи алифбо аст». (Нигаред ба сутуни чапи сањифаи 1-ум 
аз боло (азамат, аз барои, аз барои он ки), сањ. 13 сутуни 
рост аз боло (говрон, гилем ва сањифаи 20).

5. Калимањое дар «Луѓати мухтасари имло...» оварда 
шудаанд, ки ба њамагон чандон фањмо нестанд. Ба аќидаи 
мо, дар чунин дастурњо, ки барои хонандагони мактаби миё-
на пешнињод гаштаанд, аз истифодаи калимањои ба њамагон 
норавшан имтиноъ варзидан бењтар аст. Ва мо кўшиш ба 
харљ дињем, ки чунин калимањо дар адабиёти бадеї роњ наё-
банд. Таваљљуњ кунед ба калимањои «дангоса» (сањ. 14), пай-
поќ (сањ. 27), тиќилинљ (сањ. 42), силиќ (сањ. 35), суюќ (сањ. 
37), ямоќ (сањ. 59), убол (сањ. 43)...

6. Луѓати имло, чунон ки зикр кардем, бар илова ду-
рустнависиро нишон додан тариќи сохтани калимањоро низ     
меомўзад. Аз ин лињоз дар луѓатњои имло аз овардани кали-

мањое, ки нодуруст сохта шудаанд, парњез кардан лозим аст 
ва санъати тањиягари луѓат њам дар њамин зоњир мегардад. 
Нодурустии чунин калимасозиро олимони шинохта баху-
сус, М. Шукуров борњо тазаккур кардаанд: сайркунї (сањ. 
32), саркунї (сањ. 33), тезкунї (сањ. 41), њабскунї (сањ. 63), 
њазлкунї (сањ. 64), њуљумкунї (сањ. 68)...   

7. Баъзе калимањо (кам бошанд њам) такрор шудаанд, 
ки ин амал њусну љиддияти луѓатро коњиш медињад: мав-
сим-мавсим (сањ. 20), бачапої-бачапої (сањ. 9), беобрўй-бе-
обрўй) (сањ. 10). Бамаврид аст, ки ин љо баъзан риоя              
нагаштани якнавохтии навиштро зикр бикунем. Масалан, 
дар сањифаи 31 калимаи «русї-тољикї» бо нимтире на-
вишта шудаасту дар сањ. 35 калимаи сиёсию иќтисодї би-
дуни нимтире. Аз тарафи дигар, хуб мебуд, ки аз калимањои                                                                                                               
муодилдор (вариантдор), ки яке аз онњо дуруст њисоб ме-
шавад, дар луѓати имло оварда шавад. Дар «Луѓати мухта-
сари имло...» бошад, ин нукта баъзан риоя нашудааст: (Ма-
салан: бодинљон-боимљон, гараж-гараљ, кафлез-кафлес), ки 
ба назари мо, амали номатлуб аст, зеро ягонагии имлоро 
аз байн мебарад. Калимаи «занбар» дар луѓати мазкур ба 
шакли «замбар» оварда шудааст, ки нодуруст мебошад.

8. Мутолиаи «Луѓати мухтасари имло...» баръало ни-
шон дод, ки муаллиф дар овардану интихоби калимањо як 
принсипи (усули) муайянро пешаи худ ќарор надодааст. 
Яъне њар куљо ки хостааст, шаклњо (вариантњо)-и дигари 
калимањоро меораду љойи дигар аз ин амал даст мекашад. 
Аккос (сањ. 6), армон (сањ. 7) топторик (сањ. 42), филтан 
(сањ. 45) шаклњои дигар низ доранд, вале дар луѓат пайдо 
кардан ѓайриимкон аст.

9. Равшан аст, ки калимањо якчанд маъно доранд ва ба 
кадом маъно омаданро дар луѓатњои пешин њатман ишора 
мекарданд, зеро чунин ишора роњнамоест барои хонандаи 
луѓат. Вале аз чї сабаб А. Мирзоматов аксар ваќт аз ин 
амал худдорї кардааст, кас дар тааљљуб мемонад. Масалан,    
калимаи «лух»-ро ба кадом маъно бояд фањмид? Мебоист он 

дар шакли лух (бот.) оварда мешуд. Ба њамин монанд кали-
мањо дар луѓат бисёранд (атлас, байт, боб, кишт, табарзин, 
тезоб ва амсоли инњо), ки барои дарки маънои онњо дар ќав-
сайн ба кадом соња мансуб буданашро ишора кардан шарт 
ва зарур буд.

Ин буд муште аз хирвор, ки перомуни «Луѓати мух-
тасари имлои забони адабии њозираи тољик» (муаллиф:                
Н. Мирзоматов) ибрози назар кардем. Тартибу танзим 
ва таълифи «Луѓати имло» кори сањл набуда, њавасбози-
ро намепарварад ва њавас доштан як тарафи масъала аст. 
Барои он ки ба халќ хидмати содиќона карда бошем, бояд 
ба забони он арљ гузорему ба таври љиддї кор карданро 
ёд гирем. 

Сайидамир Аминзода 
Аз маљаллаи «Маърифат» 1992, №5, сањ. 34-36

4. Матни зеринро хонед ва ба таќризи боло муќоиса кунед. 
Гўед, ки аз он чї фарќ дорад. Хулосаатонро баён кунед.

Китоби дарсї бояд мукаммал бошад.

Банда њамчун омўзгори собиќадор мехоњам, оид  ба њус-
ну ќубњи китоби  дарсии «Адабиёти тољик» барои синфи 11 
(муаллифон: Х. Асозода ва А. Кўчаров, нашри соли 2015) 
ибрози аќида намоям.

Ороиши китоб хуб ва мундариљааш ба барномаи таъ-
лим љавобгў аст. Ногуфта намонад, ки китоб бо вуљуди му-
ваффаќиятњо аз камбудињо орї нест. Агар воќеъбинона на-
зар кунем, дар китоб омўзиши эљодиёти ягон адиби љавон 
дида намешавад. Њамаи адибони омўхта мешудагї, ѓайр аз 
Ф.Муњаммадиев, ки ў њам, мутаассифона, дар ќайди њаёт 
нест, аз устод С. Улуѓзода сар карда, то Абдулњамид Самад 
синну солашон аз 70 боло аст. Вале њайратовар он аст, ки 
сурати адибон дар китоб љавон ба назар мерасад. Масалан, 
устод С. Улуѓзода 86 сол умр дидаасту дар акс ба љавони   
30-35-сола монанд аст. Њамин тавр, адиби шинохта ва сер-

мањсул Љ. Икромї дар 84-солагї фавтида, дар расми китоб 
љавони 35-40-соларо мемонад. Адибон М.Миршакар, Р. 
Љалил, М.Ќаноат, Б.Собир, М.Бахтї, Гулназар, Абдулња-
мид Самад симои љавон доранд. Шоири шинохта Гулназар 
Келдї дар сурати китоб бо кепка омадааст.

Дигар  ин ки дар китоби зикршуда тартиби хроноло-
гии љойгиркунии адибон низ риоя нашудааст. Масалан, 
шоири љанговари тољик Њ.Юсуфї бояд баъди адибон 
М.Турсунзода, М.Миршакар,  Љ.Икромї, С.Улуѓзода ва 
Р.Љалил омўхта шавад, на пеш аз онњо.

Эроди дигари мо дар ќисматгузории «Адабиёти даври 
истиќлолият» аст. Ин гурўњи адибон эљодиёти хешро на 
дар давраи истиќлолият, балки солњои пеш сар карда, баъ-
ди солњои 90-ум аллакай адибони баркамол буданд. Маса-
лан, Мењмон Бахтї,  Гулназар, Абдулњамид Самад солњои 
1960 – 1980-уми ќарни гузашта ба арсаи адабиёти тољик   
ќадам мондаанд. Бинобар ин, адибонро адибони даврони 
истиќлолият номгузорї намудан нашояд. Умуман, њамин 
гуна номгузорї зарурат надорад.

Хуб аст, ки солњои охир муаллифони китобњои дарсї 
иќдоми наве ба роњ монда, барои осон ва бењтар гардида-
ни таълими мавзўъњо аз тестњо истифода мебаранд. Бењтар 
мебуд, агар тестњои додашуда на дар охири мавзўъњо, балки 
дар охири китоби дарсї оварда шаванд.

Инчунин, тайи солњои охир њам дар барномањои таъ-
лим ва њам дар китобњои дарсї сарбории шогирдон зиёд 
шуда истодааст, ки ин кори таълимро душвор мегардо-
над ва мавзўъњо сарсарї омўхта мешаванд. Муаллифо-
ни китобу барномањо набояд фаромўш кунанд, ки мак-
таб шогирди адабиётшинос не, балки адабиётдўст тайёр 
мекунад. Шарт нест, ки хонандаи мактаб њама чизро ба 
пуррагї омўзаду донад. Китоби адабиёт, ки зикраш ин љо 
рафта истодааст, 30 мавзўи калон ва мавзўъчањоро дар 
бар гирифта, аз 400 сањифа иборат аст. Дар њоле ки дар 
барнома барои омўзиши ин мавзўъњо 88 соат људо карда 

шудааст ва бояд хонанда дар як соати дарсї камаш ма-
водди 5 сањифаро омўзад. 

Хулоса, муаллифони  барнома ва китобњои дарсї тайи 
солњои охир аз мактабу омўзгорон дур монда, дар пайи          
љустуљўву пайдо намудани маълумоти наву пурра оид ба             
њаёту фаъолияти адибон нестанд. Ба он чи ки дар даст до-
ранд, ќаноат мекунанд. Эшонро мебояд, ки робитањои зичи 
њамкориро бо мактабу омўзгорони пешќадам  ва собиќаи 
тўлонии коридошта бењтар ба роњ монанд, ки оянда чунин 
камбудињо ба миён наоянд.

Ш. Рањимзода

67-68. ТАКРОРИ МАВОДДИ ДАР 
СИНФИ 8 ОМЎХТАШУДА

1. Хонед ва вазифањои њар кадом ќисми грамматикаро шарњ 
дињед.

Синтаксис аз калимаи юнонии «syntaxis» гирифта шу- 
дааст ва маънои таркиб ёфтан, сохтро дорад.

Синтаксис як ќисми грамматика буда, ибораю љумла, 
ќоидањои сохтани ибора, љумла, тарзу воситањои созмонии 
онњоро меомўзад. Нањв (синтаксис) устухонбандии тар-
зи ифодаи фикр аст. Дар нањв ду масъала: маъно ва тарзи 
ифодаи он, яъне ќолиби ифодаи фикр, љойи асосиро меги-
рад. (Хољаев Д.)

Морфология аз калимаи юнонии «morphe» шакл, сохт 
ва «logos» – мафњум, илм гирифта шудааст. Ќисми грамма-
тикие, ки оид ба сохт, таркиби калима, шаклњои таѓйирёбии 
калима, роњњои ифодаи маънои грамматикї, инчунин, дар 
бораи њиссањои нутќ ва роњњои калимасозии онњо маълумот 
медињад. (Њусейнов Х.)

Љузъњои таркиби морфологї барои сохтани љумла ма-
водди сохтмонї мањсуб мегарданд. Њамаи њиссањои нутќ 
дорои вазифаи аввалияи синтаксисї мебошанд. Масалан, 
исм ва љонишинњо бештар ба вазифаи мубтадо ва пурку-
нанда, феълњо ба вазифаи хабар, сифату сифати феълї ба 

вазифаи муайянкунанда ва зарфу феъли њол ба вазифаи њол 
меоянд.

Вале њиссањои нутќ дорои вазифаи дигар њам мебо- 
шанд. Масалан, исм ба вазифаи њамаи аъзои љумла меояд.

2. Матнро хонед ва гўед, ки дар бораи чї гап меравад? Агар 
таърихи баромади калимаеро аз касе шунида бошед, нависед ва пеш-
каши њамсинфон гардонед.

– Аљиб, – гуфт Дењотї. – Аммо калимаи «Кобул» чї 
маъно дошта бошад? Шояд ин аз забони автолињо бошад? 

– Кобулињо њикоя мекунанд, ки як ваќтњо подшоње ба 
шикор омадааст ва дар баландии Кобули имрўза хонае ди-
дааст, ки чор тарафашро об ињота кардааст. Подшоњ фар-
мон медињад, ки аз рўйи об пул андозанд.

Сарбозон аз коњ месозанд. Подшоњ ба воситаи он ба ља-
зира мегузарад ва фармон медињад, ки он љойро обод ку-
нанд. Ваќте љазира обод мешавад, номи онро Коњпул ме-
монанд. Бо мурури замон «п» ба «б» мубаддал мешавад ва 
«њ» аз миён меравад. Лекин ваќте ки аз як афѓонї маънои 
Кобулро пурсидам, вай бо ин байт љавоб дод:

  Аз номи диёри ман чї пурсї, – 
  Обест миёни гул чакида.
     Мирсаид Миршакар

Савол ва супориш

1. Матн аз чанд калима ва чанд љумла иборат аст?
2. Љумлаи сеюм аз чанд ибора таркиб ёфтааст?
3. Чї гуна љойро љазира мегўянд?

3. Матнро навишта, љумлањои содаи онро аз љињати сохт му-
айян кунед ва вазифаи аломатњои китобати дар матнбударо шарњ 
дињед.

Моњи савр. Бањори кўњистон бо њазор ранг таровату 
назокат одамро мастї мебахшид. Дар чордеворњои поёни 
њавлї шилха сабзида, ба ќади одам баробар гашта, бўйи 
талхи љорўби кабуд димоѓро ба хориш меовард. Сари 

роњњо, ќабати сангњо гулу гиёњ љўшида буд. Оби рўд хеле 
зиёд гашта, аз он њоло харсавор мегузаштанд. Аз зовњо па-
рида шав-шув кардани он шабњо ба гўш монанди мусиќии 
дилнавозе гоњ баланду гоњ паст расида, гуљумакиёнро гўё 
алла мегуфт.

Бањром Фирўз

Савол ва супориш

1. Оё бањори кўњистонро мушоњида кардаед? Бо мазмуни 
матн муќоиса кунед.

2. Ба матн боз чињоро илова карда метавонед?
3. Гулу гиёњ љўшида буд-ро шарњ дињед?

4. Матнро равону возењ хонед ва њадафи онро шарњ дињед.

Љони гап дар он аст, ки ба кори хайр пеш даромада, 
сарварї кардан аз дасти њар кас намеояд. Ин ќабил одамон 
«ними нон роњати љон» мегўянду ѓами фардо надоранд. 
Гапи амаки Абдуфаттоњ дуруст: «Ваќте ки аз дарёи тезоб 
мегузарї, мулљаргоњро баланд гир, вагарна об мебарад». Аз 
кўтоњназарї онњо як ќадам онсўтарро намебинанд, танњо 
имрўзро медонанду фаромўш мекунанд, ки пас аз дањ сол чї 
мешавад. «Ба ман бошад, мон ки пас аз сарам офтоб наба-
рояд» мегўянд. Лекин офтоб њамеша мебарояд, дарёи тезоб 
њамон равон асту равон.

Замони ба ним љав ќаноат кардан гузашт. Инсон имрўз 
ба уфуќњои дур менигарад, ободиву осудагї мехоњад, за-
мину замонро гулпўш мекунад, мењнату роњат мехоњад, ба                    
насли фардо мероси бузурге њадя кардан мехоњад. Инсоният 
имрўз сайёрањои осмонро ба каф гирифта истодаасту баъ-
зењо ду пула кори заминиро уњда карда наметавонанд. Ганљ 
дар дасташону онњо пушти кўњи Ќофро нишон медињанд. Э 
охир, ин бебарорињо ба кї даркор?... Ногањон аспашро ни-
гоњ доштани амаки Абдуфаттоњ риштаи фикри Орзумурод- 
ро канд.

Бобо Насриддинов

Савол ва супориш

1. Љумлањои содаи дутаркибаи матнро муайян кунед.
2. Љумлаи охирро тањлили нањвї кунед, ба зери аъзоњои љум-

ла хатти муносиб кашед.
3. Ба андешаи дар матн баёншуда розиед ё не? Чаро?
4. Ашхосеро медонед, ки чунин фикр доранд? Мулоњизањои 

шумо барои ободонию пешрафти љомеа?

5. Матнро хонда, љумлањои аъзоњои чида доштаро муайян ку-
нед ва гўед, ки кадом аъзо чида шудааст.

Соли 1972 Бобољон Ѓафуров ба Душанбе омаданд. Рўзе 
дар хонаи нависанда Љалол Икромї нишасте ба ифтихо-
ри Бобољон Ѓафуров барпо шуд. Иддае аз ањли илму адаб, 
аз љумла, устодон Мирзо Турсунзода ва тољикдўстї асил 
профессор Иосиф Самойлович Брагинский њозир шуданд. 
Яке аз ањли нишаст, Бобољон Ѓафуровро шодбош гуфта,           
таъкид кард, ки чун Ѓафуров ба унвони сарвари Тољикистон 
(солњои 1946-1956) ва донишмандони забардаст барои мил-
лат хидматњои бузург кардааст, бахусус пас аз чоп шудани 
китоби «Тољикон» месазад, ки ўро падари миллат бигўем. 
Бобољон Ѓафуров сухани ўро бурида мегўяд: 

– Камина падари миллат нестам, фарзанди миллат            
њастам, ки мехоњам хидмат кунам. Падари миллат устод 
Айнї буд, ки барои умри дубора ёфтани тољикон бештар 
аз њар касе мубориза кардааст ва ба ѓалаба расидааст. Ин 
сухани Бобољон Ѓафуров ба ањли нишаст хуш омад. Аввал 
рўњу равони падари миллатро табрик хонданд ва баъд фар-
занди миллатро шодбош гуфтанд. 

Шодї Шокирзода
Аз маљаллаи «Маорифи Тољикистон» № 4, 2017

Савол ва супориш

1. Хидматњои устод Айниро ба ёд биёред. Кї чанде аз онњоро 
номбар мекунад?

2. Моњияти ин матн дар кадом љумла баён шудааст?
3. Љавоби Бобољон Ѓафуров бароятон писанд омад? Шумо чї 

андеша доред? 

4. Оё аз фаъолияти Бобољон Ѓафуров дар љумњурї огањї до-
ред? «Тољикон»-ро хондаед?

5. Аз љавоби Бобољон Ѓафуров чї хислати ўро пай бурдед?
6. Дар бораи хидматњои Бобољон Ѓафуров – фарзанди  

њаќиќии миллати тољик эссе нависед. 

6. Матнро хонед ва нутќи айнан ва мазмунан наќлшударо       
људо кунед ва фарќи онњоро шарњ дињед.

Овардаанд, ки Амир Наср Ањмади Сомониро муаллиме 
буд, ки дар он ваќт, ки хурд буд, вайро таълим кардї ва чўб 
бисёр задї. Ва Амир Наср гуфтї, ки њар гоњ ки ман ба сул-
тонї расам, сазои вай бикунам.

Шабе тафаккури айёми гузашта мекард. Муаллимаш ёд 
омад, њама шаб дар андешаи интиќоми вай буд. Ходимро 
бифармуд, ки аз бўстон дањ чўби обї биёрад ва якеро гуфт: 
«Муаллимро њозир кун!».

Ходим рафт, то муаллимро њозир гардонад. Муаллим 
пурсид: «Султон чї мекард, ки маро ёд кард?».

Гуфт: «Ѓуломеро фармуд, ки биравад аз бўстон дањ чўби 
обї биёварад ва маро гуфт, ки муаллимро њозир кун».

Ўро маълум шуд, ки дар банди интиќоми вай аст. Дар 
роњ, ки меомад, ба дари дўкони мевафурўше расид ва дурус- 
те (зар, дирам) бидод ва аз вай обии хуб харид ва дар остин 
кард.

Чун пеши Наср омад, амир чўбе баргирифт ва гуфт: 
«Дар ин чї гўйї?».

Гуфт: «Сањл аст».
Даст дар остин кард ва он мева берун овард ва гуфт: 

«Зиндагонии подшоњ дароз бод, калимае дорам».
Гуфт: «Бигўй».
Гуфт: «Ин мева бад-ин латифї зодаи он чўб аст». Султон 

чун ин бишунид, баѓоят биписандид ва расми маоши вай то 
зинда буд, муайян гардонид. Баъд аз он зиндагонї ба фа-
роѓат гузаронид.

Муњаммад Авфї

Савол ва супориш

1. Њадафи њикоя дар чист?
2. Магар ситонидани интиќом ё ќасосгирї дуруст аст? Назари 

шумо дар ин хусус?
3. Љабри устод бењ, ки мењри падар ба муњтавои њикоя чї ро-

бита дорад?
4. Чї чиз устодро аз интиќом рањонид?

7. Порчаи шеъриро равшану бурро хонед ва гўед, ки аъзоњои 
чида ба он чї муассирияте бахшидаанд.

Бо ќањќањи мастонаю бо шеъру тарона,
Бо рўњияи ѓолибу ошўбгарона,
Бо тантанаи аќл карон то ба карона,
Чун рўд ба сад ѓулѓула бигзашт љавонї,
Чун раъд ба сад валвала бигзашт љавонї.

Рањ сохт, рањ омўхт, хато кард, хато сўхт,
Дил бурд, дил овард, дил омўхт, дил афрўхт, 
Аз рафтаву аз омада бас таљриба андўхт, 
Мушкил зи њама мушкила бигзашт љавонї, 
Масъули њама масъала бигзашт љавонї...

Лоиќ Шералї

8. Љумлањоро нависед ва љойи нутќи айнан наќлшударо муайян 
сохта, аломатњои китобати марбути онро шарњ дињед.

1. Навої аз хеши Восифї пурсид: «Њарифе, ки муам-
моњои беномро меёбад, ин аст?». (А.Д.)

2. Рафиќам шоири маъруф Пайрав Сулаймонї ба ман 
маслињат дода мегуфт: «Агар ба тасвирњои олии шоирона 
ошно шуданї бошед, албатта, «Хамса»-и Низомиро хонед. 
(А.Д.)

3. «Фикри шумо фикри нав не, – гуфт вай ба Нуралї. Ин 
масъала пештар њам чанд бор бардошта шуда буд. (С.У.)

4. Андак истед, – гуфт Нуралї, – њозир масъаларо маъ-
лум мекунем. (С.У.)

5. «Об омад, об омад!» – фарёд заданд дар соњили канал- 
будагон.

9. Љумлањои яктаркибаи зеринро нависед, кадом навъи љумлаи   
яктаркиба будани њар кадомро дар болояш нависед.

1. Пагоњї ба тамошои шањр рафтам. (С.А.)
2. Бе шумо њам њамин хокро мекашонем, њамин нињолњо-

ро мешинонем. (Р.Љ.)
3. Бо Фаттоњ бо забони махсус гуфтугў бояд кард. (Ф.М.)
4. Дохунда! Дастонатро аз остин барор! (С.А.)
5. Дўстиро чунин касе бояд, ки аз ў кори баста бикшояд. 

(Зарб.)
6. Оташи андак тавон куштан ба об. (Аттор)
7. Писару духтарони як падарем, Шуълаи офтоби як 

сањарем. (М.Т.)
8. Ду шаби дигаре набояд хуфт. (М.М.)

10. Порчаро хонед ва аъзоњои истисноиро муайян сохта гўед, 
ки бар шарњи кадом аъзоњои љумла омадаанд.

Ваќти ангурпазї расид, мо бо додарам ба дењаи Мањал-
лаи Боло – ба хонаи бобоямон баргаштем. Дар он љо – дар 
боѓи бобо чанд рўз ангурхўрї кардем. Чун моњи мизон – ав-
вали тањсили мадрасањои Бухоро наздик расид, ки аввалњои 
сентябр буд, барои ба шањр баргаштан тайёрї дидам ва 
Ќурбонниёзи таѓояам маро бо бародарам ба шањр бурда 
монданї шуд.

Садриддин Айнї

11. Љумлањоро нависед ва ба зери калимањои хулосакунанда хат 
кашида муайян созед, ки кадом аъзои љумлаанд.

1. Ќади навруста, рўйи хуљаста, зулфи шикаста, абруйи 
пайваста – њама ба якдигар шинам, њама ба якдигар зебанда 
афтида буданд. (С.А.)

2. Ин боди гарм хусусан, ба наботот: ба рустанї ва ме-
вањо офат меовард. (Љ. И.)

3. Мухтасар пой то сарат рангин:
 Зарду сабзу бунафшу кабуд.
     Абдусалом Дењотї

4. Мо миќдори бисёри ашёи сўхтусўз: бензин, карасин, 
ангишт, молњои саноатї ва ашёи наќлиётро сарфа кардем. 
(Њ.К.)

12. Љумлањоро хонда, аъзоњои чидаи онњоро муайян кунед ва 
шарњ дињед, ки кадом аъзоњои љумла чида шудаанд.

1. Соро баъд аз ба як тараф кардани обњои рўйи њавлї 
ва хушконидани сари оташдон ба ширбиринљпазї даромад. 
(С.А.)

2. Онњо бар рўйи ях аз аспи ман хубтар ва чолоктар ме-
гаштанд. (С.А.)

3. Басе нишастам бо акобиру аъён,
 Биёзмудашон ошкору пинњонї.
     Абуабдуллоњи Рўдакї

4. Љавобгарон рост хеста, нолону ларзон ба пеши да- 
рича омаданд. (С.А.)

13. Матнро хонед, нутќи айнан наќлшуда ва аломатњои кито-
бати марбути онро шарњ дињед.

Дар вагон танњо нависандагон монданд.
– Дўстон, – гуфтам, – оё медонед калимаи «чакман» их-

тисори «чокдоман» аст? Калимаи «чароѓ» ихтисори «чарбу-
роѓ» аст. Яъне равшании чарбу.

Њама хандиданд. Устод сар бардошта: – Чаро механдед, 
– гуфт, – дар њаќиќат «роѓ» маънои равшанї дорад. Барои 
њамин њам дар Бухоро «дар нимроѓ» кушода шудааст, ме-
гўянд.

Баъд аз њамон рўз њар боре, ки дар бораи таърихи кали-
мае бањс мерафт, Абдусалом Дењотї ба шўхї мегуфт: «Бо 
Миршакар бањс накунед, вай њатто устод Айниро ќоил кар-
да буд».

Мирсаид Миршакар

Савол ва супориш

1. Муаллиф устод гуфта киро дар назар дорад?
2. Дар ин матн дар чї хусус гап меравад?
3. Оё шумо таърихи баромади калимаеро шарњ дода метаво-

нед? Худро бисанљед.
4. Донистани таърихи баромади калима чї ањамият дорад?

14. Хонед ва хулосаатонро нависед.

Дар гўшаи катибаи Тахти Љамшед доимо садо медод: 
«Ин мамлакат гирифтори лашкари душман ва дурўѓ ма-
бод».

Шодравон Фаррухрўз борњо гуфта буд: дурўѓ аз лаш-
кари душман хатарнок аст. Лашкари душманро метавон 
маѓлуб кард, аммо мубориза бо дурўѓ мушкилињо дорад. 
Агар дурўѓ набошад, душман мамлакати ростиро тасхир 
карда наметавонад. Шоњи мамлакат чунин дурўѓе бар худ 
мегўяд: – Ман аз шоњи кишвари њамсоя донотар ва лашка-
рам низ тавонотар аст. Ва ин дурўѓ боиси њалоки ў, шикасти 
лашкару бадбахтии халќаш мешавад.

Адаш Истад

15. Матнро хонда, калимањои туфайлии онро муайян кунед ва 
гўед, ки чї тобишњоеро ифода кардаанд.

Хайрият, ки Носир, ту он воќеаро фаромўш накардаї. 
Кас кори бадашро фаромўш накунад, ба хаёлам, хуб аст, 
чунки як рўз не, як рўз агар донад, ки њанўз аз ёди одам 
набаромадааст, ногузир њама неку бадашро ба тарозу гу-
зошта, аз хусуси зиндагиаш фикр мекунад...

Ва баъди ин, агар дилаш кўр набошад, кўшиш мекунад, 
ки дигар њељ гоњ хор шуда, ба пойи касе нахалад... Оё ту, 
Носир, тасаввур мекунї, ки њамон кори кардаат чї пастие 
буд? Охир, пас аз чор сол ман онро бењуда ба хотират нао-
вардаам. Ман бадкина нестам, Носир. Ман бо ин гапам гуф-
тан намехостам, ки «ана, ту чї хел одамї!». Бовар кун, Но-
сир. Маро ба ин худат маљбур кардї, рафтори бадат маљбур 

кард. Ба сарам омад, ки шояд он воќеаро ба ёд оварда, шарм 
куниву аз дамат фарої. Аммо ту, баръакс, њаво гирифта ба 
тањдид гузаштї...

Саттор Турсун

16. Матнро бодиќќат хонед ва мазмунашро наќл кунед. Гўед, 
ки кадом хислатњои Борбад ба шумо  писанд  омад.  Чаро?  Мухо-
табњои матнро ёфта, шарњ дињед.

Он шаб базми сурудњои Борбад барпо гардид. Борбад 
аз муваффаќияти кори худ шоду мамнун гашта, рўњи тоза 
гирифт, сурудњои дилангези худро дареѓ надошт. Хусрав 
баъди адои њар суруд ба шавќ омада  «Зењ!»  мегуфт,  ки  
маънои «Зинда бош!»-ро дорад. Хазинадор ба њар як «Зењ!» 
гуфтани шоњ ба пойи Борбад њазор тангаи зари сурхро ме-
рехт.

Саркаш дар поёни базм аз кардаи худ пушаймон шуда, 
аз Хусрави Парвиз ва Борбад узр хост. Хусрав Саркашро 
сахт коњиш кард, ки чунин нобиѓаи мусиќї, хушовозтарин 
андалеби Эронро аз ў пинњон доштааст. Аммо Борбад, ки 
дар бисоташ бухлу њасад заррае набуд, гуфт:

– Шоњо! Гуноњи Саркаш бубахшоем, ки ў яке аз усто- 
дони созу овоз аст ва дар оянда низ бисёр хизмат хоњад 
кард.

Хусрав аз покдилии Борбад хеле мамнун шуд ва гуфт: 
– Бори аввал мебинам њунарвареро, ки ба раќибаш 

кинае надорад. Ин шояд аз дарёдилї ва бузургии хиради 
ўст. 

Борбад бошад, ба хунёгарон рў оварда гуфт:
– Њар яки шумо дар њунари худ устоди моњиред. Мо 

дигар якка суруд хонда, ба њамдигар раќобат намекунем.       
Китоби таронањои Аљамро дастаљамъ эљод хоњем кард. 
Ноњиди Чангї равшангари роњи мост!

Сарвари навозандагон Накисон Чангї бо фарањмандї 
нидо кард: – Мо њама ѓуломони туем! Њар чи гўї, њамонро 
мекунем.

Борбад гуфт:
– Ба ман ѓулом лозим нест. Эљодгарони озодипараст за-

руранд, ки аз чорчўбаи мусиќии мањалли худ берун биљањад, 
то ки мо суруди љовидонаи Аљамро бисозем.

Адаш Истад

17. Порчаро бо риояи оњанг хонед ва гўед, ки шоир ба кї мурољи-
ат кардааст. Муайян кунед ва шарњ дињед.

Эй кўдаки дењот! Кунун тарки хоб кун, 
Паймой роњи донишу дар бар китоб кун! 
Бедонишї бас аст, хусусан дар ин замон, 
Бархез бањри рафтани мактаб шитоб кун! 
Дониш чароѓи роњи саодат шавад туро 
Аз ин ту шоми тираи худ моњтоб кун.

      Абдусалом Дењотї

18. Матнро бодиќќат хонед. Чї нуктаеро дарёфтед? Ба анде-
шаи муаллиф розиед ё на? Агар чизе илова карданї бошед, шифоњї 
баён созед.

Поёни ѓафлат ва таносої низ муљиби зиллату бадномї 
аст. Чунон ки таърихи шоњ Султон Њусайни Сафавї ба мо 
нишон медињад, бояд аз Худо дархост кунем, ки суханони 
росту ба беѓарази ѓайратмандони миллатро таъсире бах-
шад, ки дар дилњои бузургони миллат ва авлиёи давлат 
коргар ояд ва то об аз сар нагузашта, ба тадбири халосии 
Ватан бархезанд. Имрўз наљоти мо манут ба иттифоќи дав-
лату миллат ва њусули мусовату адолат дар мамлакату Ва-
тани муќаддас аст. Аз даргоњи Худовандї ба камоли тазар-
рўъ дархост менамоем, ки давлатро ба миллат мењрубон ва 
миллатро тобею мутеи авомири фармони подшоњ бидорад, 
кибру њасадро аз дили бузургони мамлакат дур дошта, ин 
дуоро аз бандаи гунањгор ќабул фармояд.

Эй њамватанон, зи хоб бедор шавед
В-аз мастии кибру ноз њушёр шавед.

Аз ѓафлату аз нифоќ дурї љўед,
Дар њифзи Ватан ба њамдигар ёр шавед.

Зайнулобидини Мароѓай

Луѓат

Авлиёни давлат – мансабдорон, бузургон
Авомир – љамъи амр, фармон, њукм
Манут – вобаста ба маќсад расидан, ба зист овардан
Мусоват – баробарї, баробар будан
Нифоќ – дурўягї, макр
Њусул – ба даст овардан, ба маќсад расидан
Ѓафлат – бехабарї, бепарвої

18. Матнро хонед ва гўед, ки аз он чї натиља бардоштед. Анде-
шаи шумо дар ин хусус. Магар ба ин андеша розиед?

Занак баъд пурсид, ки ман (Гурбахш Сингх) ба забо-
ни модарии худ њам чизе менависам ё не? Ман љавоб до-
дам, ки асосан ба забони англисї менависам. Занак ранљид. 
Баъд ба ман наздиктар омада, дасташро бар сарам гузошта,         
мўйњоямро силакунон чун модаре, ки бар сари гањвора ни-
шаста, кўдакашро панд медињад, гуфт:

– Фаромўш накун, љигарбанди Шарќ, забони англисї 
барои ту чун маъшуќи дилдодаест, ки дар ноомади кор ме-
тавонад, аз ту рўй гардонад, ба тарафи дигарон чашмакї 
занад. Аммо забони модарї модари туст. Модар дар мушкил-
тарин даќиќањо њам фарзанди худро дар кўча танњо намегу-
зорад.

(Аз ёддоштњои Мирсаид Миршакар)



251

ИХТИСОРАЊО

А. А. – Аълохон Афсањзод
А. Д. – Абдусалом Дењотї
А. И. – Адаш Истад
А. Л. – Абулќосим Лоњутї
А. М. – Абдуќодир Маниёзов
А. Ш. – Аминљон Шукўњї
Б. Н. – Бобо Насриддинов
В. А. – Воњид Асрорї
И. Ф. – Ибод Файзуллоев
М. М. – Мирсаид Миршакар
М. А. – Муњиддин Аминзода 
М. Б. – Мењмон Бахтї
М. Т. – Мирзо Турсунзода
М. Х. – Муњиддин Хољаев
М. Ќ. – Муъмин Ќаноат
П. С. – Пайрав Сулаймонї
П. Т. – Пўлод Толис
Р. Њ. – Расул Њодизода
Р. Њ. – Рањим Њошим
Р. Љ. – Рањим Љалил
С. А. – Садриддин Айнї
С. Т. – Саттор Турсун
С. У. – Сотим Улуѓзода
С. Ш. – Собири Шоњонї
У. Р. – Убайд Раљаб
У. К. – Урун Кўњзод
Ф. М. – Фазлиддин Муњаммадиев
Ф. Н. – Фотењ Ниёзї
Њ. К. – Њаким Карим
Њ. Н. – Њабибулло Назаров
Љ. И. – Љалол Икромї
Љ. О. – Љумъа Одина
Ш. Њ. – Шодон Њаниф
Ю. А. – Юсуф Акобиров



252

Мундариља

1. Забон ва сухан ...............................................................3

Такрори маводди синфњои VII омўхташуда .....................6

2. Овозњои нутќ ва таркиби калима .................................6

3. Сарф ва њиссањои нутќ  ……………………....…...……11

4. Услубњои нутќ: услуби илмї .......................................15

Нањв ва аломатњои китобат

Ибора ва љумла 

5. Маълумот дар бораи ибора ....……………………......21

6. Навъњои асосии ибора: исмї, феълї, зарфї ...……...24

7. Алоќаи калимањо дар ибора ......................................27

Љумлаи сода

8. Љумлаи сода аз љињати маъно, маќсад ва оњанг ........30

9. Тартиби калима дар љумла, оњанги талаффузи љумлаи 

сода ва задаи мантиќї ………………………......................…39

10. Имлои санљиш ……………………………..............….43

11-12. Кор бо матни лутфи латиф ………………............43

Љумлаи содаи дутаркиба

Сараъзоњои љумла

13. Мубтадо ва ифода шудани он ...................................49

14. Хабар ва ифода шудани он ………………….....….....58

15. Навъњои хабар: хабарњои феълї ………….......….....62

16. Хабарњои номї ..........................................................65

17. Аломати тире дар байни мубтадо ва хабар .............66

18-19. Кор бо матни репортаж ………………….........….71



253

Аъзоњои пайрави љумла

20. Маълумот дар бораи аъзоњои пайрави љумла: 

пуркунанда ………………………………………….................75

21. Навъњои пуркунанда: бевосита ва бавосита ......…..79

22. Муайянкунанда ва ифода шудани он …..........….….86

23. Муайянкунандаи изофї ва беизофа ……..............…89

24. Баёния ва фарќи  он аз муайянкунанда …............…97

25-26. Кор бо матни аннотатсия ......………........……..100

27. Њол ва навъњои он. Њоли замон ва макон …...…...104

28. Њоли миќдору дараља ва тарзи амал …………..…....109

29. Њоли сабабу маќсад …………………….............…..115

30. Њоли шарту хилоф ……………………….............…..117

31. Имлои санљиш …………………………...............…..119

32-33. Кор бо матни аннотатсия…………….............….119

Љумлањои содаи яктаркиба

34. Навъњои љумлањои содаи яктаркиба: љумлаи муайян-

шахс .…………………………………....................................124

35. Љумлаи номуайяншахс ………….............................129

36. Љумлаи умумишахс ………………............…...…….132

37. Љумлаи бешахс ………………………...............…….134

38. Љумлаи унвонї …………………………................…136

Љумлаи пурра ва нопурра

39. Љумлаи пурра ва нопурра …………….................…139

Тањлили нањвии љумлаи содаи яктаркиба ...................144

40-41. Кор бо матни эссе ………………....................….145



254

Љумлаи чидааъзо

42. Маълумот дар бораи љумлањои чидааъзо …..........152

43. Пайвандакњои пайвасткунанда дар љумлањои 

чидааъзо ..............................................................................156

44. Калимањои хулосакунанда дар љумлањои чидааъзо   

ва аломатњои китобат дар онњо ……..................................163

Тањлили нањвии љумлањои чидааъзо ............................167

45. Имлои санљиш ……………………......................…..169

46-47. Кор бо матни репортаж ……….......................…169

Мухотаб

48. Мухотаб ва вазифаи он ………......................……..176

49. Аломатњои китобат дар мухотаб. Оњанги  хониши 

љумлањои мухотабдор …………………...............................178

50-51. Кор бо матни лутфи латиф .........….…...............182

Калима ва иборањои туфайлї

52. Калима ва иборањои туфайлї, тобишњои гуногуни 

маъноии онњо …………………….........................................186

53. Навъњои калима ва иборањои туфайлї аз рўйи 

маъно ...................................................................................188

54. Истифодаи аломатњои китобат вобаста ба љойи 

калимаю иборањои туфайлї ……………............................191

55-56. Кор бо матни таќриз ……………….....................196

Аъзоњои истисноии (иловагии) љумла

57. Маълумот дар бораи аъзоњои истисноии љумла ...209

58. Баёнияњои истисної ва аломатњои китобат 

дар онњо................................................................................212

59. Њолњои истисної ва аломатњои китобат дар онњо.216



255

60. Имлои санљиш ….....…………………………............218

61-62. Кор бо матни аннотатсия …………....................219

Нутќи айнан ва мазмунан наќлшуда

63. Маълумот дар бораи махсусиятњои нутќи айнан  

наќлшуда. Нутќи айнан наќлшуда ……….........................220

64. Нутќи мазмунан наќлшуда. Муколама – як навъи 

нутќи айнан наќлшуда ……………………………............…224

65-66. Кор бо матни таќриз ………………….................229

Такрори маводди дар синфи 8 омўхташуда

67-68. Ибора, љумлањои чидааъзо, мухотаб, калимаю 

иборањои туфайлї ва аъзоњои истисноии љумла ...............239



САИДАМИР АМИНОВ

ЗАБОНИ ТОЉИКЇ

Китоби дарсї барои синфи 8-уми
муассисањои тањсилоти умумї

Муњаррир   Ќ. Сатторї
Мусањњењ М. Саидова
Муњаррири техникї Н. Салоњиддинзода
Тарроњ З. Саъдуллоев

Ба чоп 28.08.2020 иљозат дода шуд.  Коѓази офсет.
Чопи офсет. Андозаи 60х90 1/

16
. Љузъи чопї 16

Адади нашр 120000 нусха.
Супориши № 109/2020

Муассисаи нашриявии «Маориф»-и
Вазорати маориф ва илми Љумњурии Тољикистон.

734024, ш. Душанбе, кўчаи Ањмади  Дониш, 50.
Тел: 222-14-66

E-mail: najmiddin64@mail.ru

Дар матбааи ЉДММ «Собириён» чоп шудааст.
Нишонї: Љумњурии Тољикистон, ш. Душанбе,

кўч. Айнї, 126. E-mail: sobiriyon@yandex.ru


